
АЖУ Р Н АЛ «А ԤС Н Ы А ҞА З А РА» Ҭ Ы Ҵ У Е И Ж ЬҬ Е И 40 Ш Ы ҚӘ СА Ҵ И ТИшамкәа Анцәа иишаз ауа ҩы, раԥхьаӡатәи дыргақәаки, сахьа қәа ки зыҭӡқәа ирниҵаз аҳаԥы лашь ца дынҭыганы, адунеиахь Аҟа зара дцәырнагеит. Анцәа иишаз дарбанзаалак аҟазара ишьа иала ӡҩоуп, аус злоу уи ихы ишаирхәо ауп. Иахьа, «афареи ажәреи рыда хьаа анцәа иҳаумҭан» ҳәа зхы зныҳәо, еиҳау акгьы иазымхәыцуазаргьы, ирфо иржәуа рыгзмырхарц ишоу ажәлаҟьаҩ, ахь ча, аӡахәааӡаҩ, аҩыҟаҵаҩ уҳәа рҟазара ахә ҳаракны ишьаны раԥхьа ихырхәалароуп. Аҳа ҭыр қәҵарагьы ҟазароуп!Ажәларқәа жәларқәаны рышьақәгылара, аӡыхьқәа еилаланы аӡиас ду шрылҵуа еиԥш, аӡәаӡәала, гәыԥ-гәыԥла ауаа азеиԥш ҟазаратә ҳаракырахь рнеироуп изыбзоуроу. Ажәҩан иаҵоу еиуеиԥшым аԥсаатә зегьы хазгало ҳәа иҟоу мҵәыжәҩақәоуп, ашәҭ хкырацәа зқәиаауа ирзеиԥшу дгьылуп, аха урҭ неибанеиԥшны ишыҟамло еиԥш, ажәларқәагьы доусы дара рхаҿра рымазартә, доусы дара рлахьынҵа рчаԥартә еиԥш алшара рызҭо рҟазара аҷыдарақәа роуп.Аҟазара хақәиҭроуп, хаҿреиқәырхагоуп…Аҟазара ашьҭа знымлаз аамҭа ӡхьамԥшҵас инымҩасуеит…Аҟазара знымԥшуа аԥсҭазаара ԥшшәыдахоит, иҵакыдахоит… Аҟазареимдара аныҟам ҿиарагьы ԥеиԥшгьы зыҟалом…Арҭ, ирҳәахьо еиҭарҳәахьо, еицырдыруа ахшыҩҵакқәа иахьагьы уаҵәгьы, аҟазара знапы алаку реиԥш, уи аизҳазыӷьаразы аҭагылазаашьа бзиақәа раԥҵара зҭакԥхықәроу зегьы рзы имҩақәҵаганы иҟазар ауп. Иара убри ауп ажурнал «Аԥсны аҟазара» ахықәкы хадагьы. Иаҳхысыз ашәышықәса хынҩажәеижәабатәи ашықәсқәа рзы имҩаԥысуаз аԥсуа жәлар рмилаҭ – хақәиҭратә қәԥара иалыҵшәахаз аиааирақәа ируакны иҟалеит ажурнал «Аԥсны аҟазара» аҭыжьраз ақәҵарагьы. Уи аахыс ҩынҩеижәа шықәса ҵит. Аибашьра ашьҭахьтәи аамҭа уадаҩқәа рзы, аамҭала зҭыҵра еиԥҟьаз ажурнал аиҭаҭыҵра иалагеит. Иахьатәи еиҳабацәак, «иабаҳҭаху «Алашареи» «Аԥсны аҟазареи» рҭыжьраз аԥара аныхра» ҳәа шырҳәо еиԥш акәымкәа, Владислав Арӡынба усҟан дзаԥхьагылаз аԥсуа ҳәынҭқарра аиҳабыра аибашьра иаҳзаанагаз адоуҳатә ааха ду аиҭашьақәыргылара ада Аԥсны аҳәынҭқарратә ԥеиԥш шамоуа иазхәыцны иалдыршеит ажурналқәа ҩаԥхьа рҭыҵра еиԥш, атеатр аԥхьа инаргыланы, егьырҭ аҟазаратә колле6тивқәа зегьы аԥсҭазаарахь рырхынҳәра. Ари, ҳаԥсадгьыл уаҵәтәи амшаз агәыӷра узҭоз ус дуӡӡан.Аҭоурых иара ила иалагазшәа ԥхьаӡаны, иаанӡа иҟаз акгьы ҳаҭыр ззақәымҵаз иаԥсоу ҳәа акы изыҟаҵаран дыҟаӡам. Ҩынҩеижәа шықәса раахыс иҭыҵхьоу «Аԥсны аҟазара» адаҟьақәа еихыршәшәо уҿыноухар, аԥсуа ҟазара хазынарҭас иазыҟалаз ажурнал иахьа уажәраанӡа знапы иҵызхуаз зегьы рҿаԥхьа умхырхәар залшом. Раԥхьатәи аномер инаркны ҩынҩажәа шықәса уи иахагылаз ашәҟәыҩҩы ду Џьума Аҳәба ибаҩхатәра аҷыдарақәа аныԥшит здаҟам аҭыжьымҭа. Иԥсадгьыли ижәлари рахь ибзиабара, урҭ рҭоурыхаз агәадура, иахьатәи рыцәгьеи рыбзиеи рыцеиҩшара, уаҵәтәи рԥеиԥш азхәыцра илымшашаз илдыршеит. Уи иды-руан адоуҳатә ханхьыҵәцара зыргылаз ижәлар ԥсра шрықәым. Уи идыруан узлаҟоу зыбзоуроу узым дыруа агәхашҭра ӡыхәашь уҽаноуҭа ҿааҳәыра умоуа ушыӡуа. Убри ауп, ажурнал, ижәытә-ӡатәиу ҳҭоурых ашьаҭақәа инадыркны, жәлар рҿаԥыцтә ҳәамҭақәа роума, ҳҩыра ашьаҭаркцәа роума, ҳкультура иацтәии иахьатәии аҵәатәышьаҟақәа роума, ажурнал адаҟьақәа рҟны рҭыԥ ааныркылартә изыҟаиҵаз. Ажурнал адаҟьақәа ҳажәлар рдоуҳатә хаҿра знубало сар-кьаны ишыҟалаз еиԥш, ҳҭоурых ҵаула иаԥсоу аԥеиԥш ҳаракы азы гәыӷраҩыран иҟалеит. «Аԥсны аҟазара» ҩынҩеижәа шықәса ахыҵра иазкны аиубилеитә ҭыжьымҭа аиқәыршәара ҳаналага, уи ианылахьо аҩымҭақәа ак аасҭа ак еиӷьны, иалҳхра ҳзымдыруа ҳааҭагылеит. Иҳамоу алшарақәа рҳәаа ҳаҽҭакӡаны, еиуеиԥшым ашықәсқәа рзы ҳжурнал адаҟьақәа рҟны икьыԥхьыз, аҩымҭақәа акык-ҩбак аҿыцқәагьы налаҵаны ишәыдаҳгалазар, зеиԥш сахьа еибгак шәаԥхьа иаагылар ҳҭахын. Нелли Ешба, Дмитри Кәартаа, Хәыта Џьапуа, Разынбеи Агрба, Станислав Иуанба, Сергеи Габелиа, Вадим Судаков, Нодар Ҷанба, Нора Џьынџьал-ԥҳа, Томас Кәакәасқьыр, Витали Џьениа, Сергеи Сақаниа, Мажара Зыхәба, Едуард Бебиа, Кандит Ҭарба, Уасил Царгәыш, Канстантин Ченгелиа, Оҭар Хәынҵариа, Валери Ақаҩба, Сергеи Чкотуа, Џьансыхә Чамагәуа, Лиудмила Гәынба, Хьыбла Герзмаа, Алиса Гыцба реиԥш иҟоу аӡәырҩы аҟазара аусзуцәа дуқәа рыԥсҭазаара, рырҿиара еилыхха изныԥшыз аҳәамҭақәа ршәыгақәа агымхар ауамызт ари асахьа. Иагьа ус иҟазаргьы, иара аамҭа ахаҿра аныԥшит ҳәа ҳгәыӷуеит. Ҳгәы иаанагоит, ажурнал ианылахьо зегьы, еилыхрада, хаз шәҟәны рҭыжьра аҭахуп ҳәа. Уи ҳҭоурых иахәҭакны иҟалароуп. 
Геннади АЛАМИА, 

ажурнал «Аԥсны аҟазара» аредақтор хада

 АҞАЗАРА АХАН ХЬЫҴӘЦАРА

Ижәытәзатәиу аепохазы ҳе-ра ҟа лаа нӡа VIII–IV ашәы-шықәсақәа рзы ара ишьа-қәгылеит анхамҩаҿы иха доу акуль-туратә центрқәа (Чаиуниу – Тепеси, Чатал–Хиуиук, Хаџьилар), урҭ шьа-ҭас ирыман адгьылқәаарыхреи ара-хәааӡареи.Аҭоурых усҟантәи аамҭазы, ижәытә ӡатәиу Мрагылара аҭоу-рыхтә-культуратә ҿиараҿы Анато  лиа аҵа кы злаарԥшхоз, Азиа Маҷ акуль-ту ратә центрқәа егьырҭ агәыларатә областқәа ирырҭаз анырра маца рала акәмызт. Агеографиатә ҭыԥ иаб зоу-раны, Азиа Маҷ маншәалан аку ль-туратә еихьӡарақәа еиуеи ԥшым ахы-рхарҭақәа рыла реимадаразы.Анатолиаҿы раԥхьаӡатәи аҳәы-нҭқарратә еиҿкаарақәа анцәырҵыз ҳәа, анаука макьаназы ииашаҵәҟьоу адыррақәа амам. Ихыҭкаалатәым ар-шаҳаҭгақәа излаҳдырбо ала, иҟа лап ицәырҵзар ҳера ҟалаанӡа III ашәы-шықәсақәа рзы.Хаҭала, ари аҩыза алкаа ҟауҵар ауеит аккадктәи алитературатә нҵа мҭақәа шьаҭас иҟаҵаны. Уаҟа иаҳәоит, Анатолиатәи аккадктәи аҭу џьарцәа рхәаахәҭратә усуреи, ижәы  тәӡатәиу Саргонеи Нарам–Суе-ни, Азиа Маҷ ақалақь-ҳәынҭқарра-қәа рхагылаҩцәа ирҿагыланы ар-ратә қәгыларақәа ртәы. Ари еилкаа-хеит хетт бызшәала иҩу анҵамҭа қәа ирыбзоураны.Аҵак ду рымоуп, ҳера ҟалаанӡа III ашәышықәса азбжазы, ақалақь-ҳәынҭқарра Ебла аҟнытәи шаҳаҭра зуа асалҩыратә таблицақәа. Урҭ аҩырақәа идырҵабыргуеит Еблои, Аҩадатәи Сириеи, Месопотамиа апунктқәеи, Азиа Маҷ аҳәаақәа ир-

заа игәаз – Каркемиш, Харран, Уршу, Хашшу, Хахха рыбжьареи ишыҟаз иӷә ӷәаз ахәаахәҭратә еимадара.Ихьшәаны, абарҭи, егьырҭ мра-гыларатәи аобластқәеи рҿы ажәытә-хеттәқәа, анаҩсан, арыц-хеттәи аҳ-цәа имҩаԥыргон арратә усурақәа. Аҵыхә тәан, арҭ аобластқәа Хеттәи аҳәын ҭқарра иалалеит.Ҳера ҟалаанӡа III ашәышықәсазы Азиа Маҷ аҿы ақалақь-ҳәынҭқар-рақәа рыҟазаара дырҵабыргуеит Ана толиа адгьылқәыԥшылараҿы иԥ-шааз аҩырақәа ранализ алҵшәақәа («кап падоктәи атаблицақәа»). Арҭ аусу ратә қьаадқәеи асалам шәҟәқәеи ԥшаан Азиа Маҷ ахәаахәҭратә цент-рқәа рҿы, урҭ ҳера ҟалаанӡагьы XIX–XVIII ашәышықәсақәа рзгьы уа иҟан. Урҭ еиқәыршәоуп сал ҩы-рала, аккад бызшәа ажәытә-асси-риитә (ашшуртә) диалеқт ала. Арҭ ақьаадқәа ирызуз анализ иаа на р-ԥшит, ахәаахәҭыҩцәа русура хыла-ԥшра шазыруаз аҭыԥантәи ана-толиатә қалақь-ҳәынҭқаррақәа рха-гы лаҩцәа. Атәымдгьылтәи ахәаа хә-ҭыҩцәа аҭыԥантәиқәа ахәаахәҭра азин рырҭарц азы ашәахтә рзы-ршәон. Имаҷыз азиатә қалақьқәа рхагылаҩцәа рхы иадырхәон ирымаз азин атауар аахәаразы.Азиа Маҷ ақалақь-ҳәынҭқарра-қәа ҳера ҟалаанӡа XIX–XVIII ашәы шы-қәсақәа рзы рполитикатә еилазаара аҿиашьа злаҟаз ала, иубартә иҟоуп, ашшуртә хәаахәҭратә центрқәа Азиа Маҷ аҿы, арҭ аҳрақәа раԥхьа ишы-шьақәгылаз.Ахәаахәҭратә центрқәа ру су раҿы ароль ӷәӷәа нарыгӡон аҭы ԥантәи аҭу џьарцәа: ахеттцәа, алувиицәа, ахаттқәа. Урҭ рхы ԥхьаӡараҿы иҟан 

Ҩадатәи Сириеи, Ҩадатәи Ме со-по тамиеи реиԥш, Азиа Маҷ аҟы-нтәи гьы аҭуџьарцәа – хурритцәа. Ана   толиаҟа урҭ иааргон абеи ахи-тонқәеи. Аха ахәаахәҭраҿы ихадаз ме тал лқәан, мрагыларантәи аҭу-џьар  цәа иааргоз акален (олово), Мра    ҭашәарантәи иааргоз – абҩеи ара   ӡыни. Аинтерес ду аадырԥшуан аш  шуртәи аҭуџьарцәа даҽа металлк ашҟа, уи зҭахыз рацәаҩын; ахә 40-нтә еиҳан араӡны аасҭа, 5–8-нтә еиҳан ахьы ахә аасҭа. Аҵыхәтәантәи ашықәсқәа рзтәи аҭҵаарақәа изла-шьа қәдырӷәӷәо ала, уи – аиха (же-лезо) акәын. Уи арҭәашьа раԥхьа изҵаз ахеттцәа роуп. Убри аҟнытә, аметаллургиа аҽеиҵнахит раԥхьа Аԥ хьа тәи Азиаҿы, нас Евразиа. Из-лаабо ала, Анатолиантәи аиха алга-ра азин рымамзар ҟаларын. Уи агәра ҳдыргоит, изныкымкәа кон тра бан-дала алгара атәы зҳәо аҩырақәа.Ахәаахәҭра мҩаԥысуан аи дара шьҭызхуаз аԥстәқәа, еиҳа рак да-мас сктәи аҽадақәа рыла еи қәыр-шәаз акараванқәа рыцхыраарала. Ака раванқәа идумыз аиҭаҵрақәа рыла иныҟәон. Идыруп 120 аан ҿа-сыр ҭақәа рыхьӡқәа, Аҩадатәи Ме-со потамиеи, Аҩадатәи Сириеи, Азиа Маҷ мраҭашәаратәи ахәҭа ашҟеи рныҟәарақәа раан.Ассириитә хәаахәҭратә центр-қәа рыҟазаара аҵыхәтәантәи афа-заан, иу бартә аҽарҵысит Ана то-лиа ақа лақь-ҳәынҭқаррақәа рха  -гылаҩцәа апо литикатә ԥхьа гы ла-разы рықә ԥа ра. Аамҭа рацәа зҵазкыз ақәԥара ашьҭахь Анитта, ақалақь-ҳәынҭқар-ра Хаттусу импыҵаихалеит, ирбгеит, ҿыц ауаа рнырхара азин римҭеит. 

Владислав АРӠЫНБА

ИЖӘЫТӘӠАТӘИУ АЗИА 
МАҶ АЦИВИЛИЗАЦИА

Азиа Маҷ (даҽакала Анатолиа) – ижәытәӡатәиу, 
Мрагылараҿы ихадоу ацивилизациатә центрқәа ируакуп. 
Ари арегион аҿы раԥхьаӡатәи ацивилизациақәа
рышьақәгылара Анатолиа акультуратә-ҭоурыхтә
ҿиара зегьы иабзоурахеит.

Уи Несу инапаҿы иааганы, хетт быз-шәала ицәажәоз ауааԥсыра рыла иҵыргәатә ҭыԥны иҟаиҵеит. Ари ақа лақь иабзоураны, ахеттцәа рха-ҭақәа рбызшәа несиитәи ма канес-сиисктәи ҳәа ахьӡырҵо иалагеит. Анитта илиршеит Пурусханда аха-гылаҩ ииааира. Имчра ашьҭаҵара иаршаҳаҭганы, уи Анитта изааигеит амчра атрибутқәа – аихатә трони аскипетри.Иԥшаауп аҟама, аҩыра маҷ зну, уа Анитта ихьӡ арбоуп. Питханеи Аниттеи иқәҿиараз реи башь-ра аҭоу рых атәы ҳара иаҳдырит Хеттәи аҳәы н ҭқарра архив қәа рҿы иԥшааз ақьаад  қәа рҟы нтәи. Ари аҳәын ҭқарра шьақә гылеит Анит-та ид ҳәа   лоу ах ҭысқәа рышь ҭахь, инықәырԥшшәа, 150 шы-қә са рышьҭахь. Анитта иха  гылареи Хеттәи аҳәын-ҭқарра ашьа қә гылареи иры   бжьа накуа аамҭа атәы аҩы ратә қьаадқәа рҿы иар ба ӡам. Иҟоуп агәаа на-гара, Хеттәи аҳәы н ҭқарра ашьа қә  гы  лара ҳера Ҟа лаа-нӡа XVII–XII ашәышықәса асо  циал-економикатәии, ает  но   ку льтуратәии, апо-ли  ти ка тәии про цессқәа иры  л  ҵ шәахеит ҳәа.Хеттәи аҳәынҭқарра аҭоурых атәы зну аҩыратә документқәа – асал ҩыратә таблицақәа ԥшаан ҳшәы -шықәса ала гамҭазы Хеттәи аҳ ҭны қа лақь Хаттуса ар-хив қәа рҿы (иахьа тәи Бо газ кеи – Анкара 150 км. иацәы  хараны). Ааи-гәа, Азиа Маҷ иатәу аҭыԥ Машат – Хиуиук, ақа лақь 

Зиле иацәыхарамкәа иԥ шаан даҽа хет тәи архивк. Хаттус иԥшааз жәа  ны-зқьла асалҩыратә теқст қәеи афраг-ментқәеи ирылан аҭоу рыхтә, адип-ло матиатә, азинтә, аепи сто лиартә, алитературатә теқст қәеи, аҵастә ҵакы змоу ақьаадқәеи (аны ҳәа рақәеи ашәирақәеи рых цәа жәара).Аҩырақәа реиҳарак хетт быз шәа-ла еиқәыршәоуп, егьырҭ – аккадтә, алувиитә, апалаитә, ахаттә, ахурритә бызшәақәа рыла.Хеттәи архивқәа ирылаз ақьаад-қәа зегьы ҩын аҷыда форма змаз асалҩырала, уи ашшуртәи ахәаа -хәҭратә центрқәа русуратә қьаад-қәеи, рысалам шәҟәқәеи зла ҩыз аорфографиа иеиԥшымызт. Иҟоуп агәаанагара, хеттәи асалҩыра, Аҩада Си риатәи ахурритцәа рхы иадырхәоз ажәытә – аккадтәи асал ҩыра иам-ԥсахуп ҳәа.Хеттәи асалҩыратә бызшәала иҩыз атеқстқәа 1915–1917 ш. рзы аде -шифровка рзиуит мрагылартәи абы-з шәақәа рыҭҵааҩы, ачех Б. Грозны.Хеттәи аҳәынҭқарра аҭоу  рых иахьа тәи аамҭазы ир шоит х-пе-рио дкны: Ижәы тәӡатәиу, Ибжьара-тәу, Иҿыцу аҳра ҳәа. Ижәы тәӡатәиу ахеттәи аҳәы нҭ қарра аҿиара (ҳера ҟа  лаа нӡа 1650–1500 ш.ш.) зды рҳәало Хет тәи аҳ Ла бар на иоуп. Аха ихьӡала еиқәы  ршәоу ақьаадқәа ҳәа акгьы ԥшаам.Хеттәи аҳра аҳәын-ҭқа р ратә сис тема ашьа-қә   гы  лашьа иамоуп аспе-ци    фикатә ҷыдарақәа. Атәы      ла аха гылаҩ хаттәи ахыл   ҵ шьҭра та бар на (ма лабарна) атитул иман. Уи инаи гӡон ар ратә, аку ль ту -ратә – динтә, азинтә, аеко-но ми катә фун қ циақәа. Аҳ днаи вар гыла ны, еиҳарак акульт асфе раҿы, ароль хада на лыг ӡон, хаттәи ати тул тава нанна ны-ҟәызгоз аҳкәажә.Аҳи аҳкәажәи рымчра ахеттә уаа жәларраҿы иаман аса кралтә ҟазшьа. Аҳи аҳкәажәи акульттә-религиатә фун  қциақәа ры наг ӡара ахә ршьон атәы  ла аба ра  қьа ҭреи ауааԥсыра ры бза зашьеи рыр ман шәалара иац храа-

уа акы акәны.Хеттәи аҳәынҭқарра аҭоурых зегьы – хыԥхьаӡарала ирацәаз аиба-шьрақәа ирҭоурыхуп.Хеттәи аҭоурых иадыруан зеиԥш-ҟамлац ашьҭыҵреи акаҳареи рпе-риодқәа. Лабарнеи Хаттусили I рхаан, атәыла Хатти аҳәаақәа еиҵыхын «амшын инаркны амшынынӡа» (уи иаанагоз, Амшын Еиқәа инаркны Адгьылбжьаратәи амшын аҟынӡа акәын). Хаттусили I инапаҿы иааи-геит алада-мраҭашәаратәи Азиа 

Маҷ ихадаз аобластқәа. Аҩадатәи Сириаҿы даиааит амчра ӷәӷәа змаз ахурриттә-семиттә қалақь-ҳәын-ҭқар ра Алалах, иара убас, ацентр ду-қәа ҩба – Уршуи (Варсува), Хаттуи (Хас сува), нас далагеит Хальпу азы краамҭа ицоз аибашьра. Ари аҵыхәтәантәи ақалақь инапаҿы иааи геит Хаттусили I ишьҭанеиуаз Мур сили I ҳера ҟалаанӡа 1595 ш. Мур-сили иара убас инапаҿы иааигеит Вавилон, ихирбгалеит, амал ду игеит. Те лепину ихаан, ахеттцәа рнапаҵаҟа иҟалеит астратегиа аганахьала иха-даз Азиа Маҷ аобласт Киццуватна.Арҭи, егьырҭ арратә қәҿиа ра-қәеи ирыбзоураны, Хеттәи аҳәы н-ҭқар ра, Ааигәатәи Мрагыларатәи аҳәынҭқаррақәа рҿы зегь реиҳа амч-ра змаз акакәны иҟалеит. Еиҳарак аиааира дуқәа ган аҿыц Хеттәи аҳра апериод аан. Суп-пилулиуме I ихаан.
Еиҭаганы, акьыԥхь иазлыр

хиеит Гәында АӠЫНԤҲА.
2010 

Иура Воронов иԥсы ҭа ны 
имш ира аз гәаҳ ҭозҭгьы, 
идыс ны ҳәа лон аԥсышәала, 

издыруеит игәы ишахәоз, избанзар, 
изныкымкәан иҳәахьан: «Аԥсны аурыс 
бызшәа шәарҭаӡам, ишәарҭоу аԥсуа 
бызшәа ауп» – ҳәа.

Уи дреиуан аԥсуаа еиқәзырхаз ау-
рыс интеллигентцәа дуқәа: Иван Бар-
толомеи, Услар, Уварова уҳәа уб. егь.

Иура Воронов дзыхшаз, дзаа ӡаз 
иан гәакьа леиԥш бзиа ибон Аԥсны, 
бзиа ибон, хьаас иман Аԥсны ажәытә-
аҿатә. Аԥсни Кав кази, ҭоурыхла 
иԥсадгьылыз Урыс тәыла мацара 
ра кәым, ишырҳәо еиԥш, «У него бы -
ло планетарное мышление». Уи 
дахырҟьаны амы ҟәма барақәа дры-
қә шәа хьан, дык ҿа цаланы аума изаа -
рга   хьан. Иԥсҭазаара аз кын Аԥс  ны 
ахьчара. Убри акәын еиҳа рак еиды -
з кы лоз Владислав Ар ӡын  беи иареи. 
Изныкымкәа инаиг ӡа хьан идҵа-
қәа. Иаазгоит ҩ-ҿыр ԥш тәык: Аиба-
шьра алагара шықә сык ана хыҵ, 
Воронови сареи Ленин град ҳишь-
ҭит аиԥыларахь. Уи мҩа ԥы суан 
Алеқсандриатәи асобор ду аҟны. 
Иура Воронов иҭамбо ашьха ӡыр-
ҩаш даҩызан. Акорреспондент диа-
цәа жәарц анылҭахха, иҩны илымаз 

азҵаара лымихын, адыр ҩаҽны 
ашьыжь илиҭеит. 

Аҩбатәи аҿырԥштәы. 1995-тәи 
ашықәс ҿыц Шәачаа иры даҳ ныҳәа-
ларц Арӡынба ҳишьҭит Иура Во ро-
нови, Владимир Зан ҭа риеи, сареи. 
Мыш кы иалаг ӡа ны Иура имҩаԥигеит 
4–5 еиԥы ла ра, аицәажәарақәа. Сҩы-
за Олег Шамбеи сареи Иура Воро нов 
иусумҭақәа ҭҳажьит: «Боль моя, 
Абхазия», «Драма Клу хорской Воен-
но-Сухумской дороги», «Кол хи да на 
ру беже средне ве ковья». Иҳәа тәуп – ас-
пон сорцәа аишьцәа Сан гәлиааи Вах-
танг Қьецбеи шракәыз. 

Аҵыхәтәан иҩызак иаҳасабала 
иҭабуп ҳәа расҳәоит Аԥсны аиҳабыра, 
иусумҭақәа рҭыжьра иахьадгылаз, 
убасҵәҟьа иҭабуп ҳәа расҳәоит 
аиқәы ршәаҩцәа, аха ирзымдырқәо, 
иры маӡам Иура Воронов иҳәамҭақәа, 
иҩы мҭақәа, еиҳарак, аԥсышәала 
икьы ԥхьу, иҟоуп Аԥсны ирымбац иҭы-
хымҭақәа. Урҭқәа ԥхьатәи усуп…

Џь. АҲӘБА

АԤСИЛАА РҞАЗАРААԥсилиа – ажәытәӡатәи аԥ-суа политикатә шьақәгылара иаз-

ИУРА ВОРОНОВ – 75
ку раԥхьаӡатәи аҳәамҭақәа ҳԥы-лоит ҳера актәи ашәышықәса 70-тәи ашықәсқәа рзы, Визуви аны-т ҟәац, иҭахаз, зыхьӡ-зыԥша ахара инаҩхьаз римтәи агеограф, аҭоу-рых дырҩы иаԥҵамҭақәа рҿы; еиҳа ихьшәоу афақтқәа – ҳера VIII-ашәы-шықәсазтәи ах ҭыс қәа ртәы зыҩуаз ашы қәс нҵаҩ цәа русумҭақәа рҿы. Ахьӡ «Аԥсилиа» аҟнытәи иаауеит ҳәа угәахәыртә иҟоуп амифтә фыр-хаҵа Аиеҭ иҷкәын Аԥсырҭ ихьӡгьы. Плинии иҟынӡа акырӡа шыбжьаз, ақырҭуа хыҵхырҭақәа изларҳәо ала, ицәырҵыз ари ахьӡ араҟа еиқә-хеит аҿиара зцыз абжьаратәи ашәы-шықәсақәа (XI–XIII) раантәи «Аԥшьи-леҭи», «аԥ сара» ҳәа формас иаманы. Иахьа уи лакҩакрак ақәымкәа иаа-боит аԥсуаа рхатәыхьӡ «аԥсуа» аҿы, Аԥсны ахаҭа ахьӡ иаа нагогьы «аԥсуаа ртәы ла» ҳәа ауп. Римтә-византиатә хыҵ хыр ҭақәа изларҳәо ала, Аԥсилиа иамҽханакуан ҳаамҭазтәи Аԥсны АССР ацентртәи мра гы ларатәи ахәҭа (Афон-Ҿыци Очамчыреи рыбжьара амшын ԥшаҳәа иаваҵаны, Кав каз тәи Ашьхеибаркыра хада ина ҵа кны, Ма-рыхәи Клыхәреи ашь хака ҵәа рақәа рыбжьара). Раԥ хьаӡа уи аполитика-

тәи акуль ту ратәи центр ыҟан Ҵабал. Ашь ҭахь ари ацентр ииагахеит аб-жьа рашәышықәсазтәи Цхумҟа – ав-тономтә республика уажәтәи аҳ ҭны-қалақь Аҟәаҟа.Аԥсны зегьреиҳа иблахкыгоу аҭыԥ ԥшӡарақәа ируакуп Ҵабал. Ара-ҟа аҵыхәтәантәи ашәы  шы қәса қәа рзы гәҭа кы хыр хар  ҭала археологиатә ԥшаа ра қәа мҩаԥыргахьеит аҭ ҵааҩ-цәа аӡәырҩы (И. Гзелишьвили, М. Ҭраԥшь, Г. Шамба, М. Гәынба, О. Бӷа жәба, Н. Шенкао, В. Логинов, Л. Хрушкова уҳәа егьырҭгьы). Урҭ имҩаԥыргоз аҭҵааратә усу рақәа зегьы дрылахәын абарҭ ацәа ҳәа қәа равторгьы.

Шьҭарнахыс Аԥсилиа ахьӡ аӡә-гьы ихаҿы изааиуам ахәы ҳара кы -ра қәа рҟны зыг-зҿы амҳәо абаа ԥыҽҽыхақәеи, мамзаргьы амху рсҭа-қәа рҟны ҭымра-ҭым ра ир ԥы хьа-шәо аирыӡ ԥҽқәа рҟәы рҷа ха қәеи иреизгарҭа ҭыԥ мацараны.Аԥсилиа ҳабла иаахгылоит ишә-ҭыкакаҷуаз, ауаа рацәа ахьы нхоз, урҭ амҩақәа рыла иахьеи мадаз тәы-ланы, адгьыл иашьа гәыҭыз ракә-заргьы, еко но ми калеи, культуралеи, зны-зынла политикалеи ирымадан ргәы ларатәи атерриториақәа, зегь раԥхьаӡа инаргыланы, римтәи ви-зан тиатәи аимпериақәа. Аԥсилиа аҭоу рых аҿы акрызҵазкуаз ароль нанагӡон Клыхәратәи ашь  ха хыҵы-рҭатә мҩа, уи заатәи аетапқәа раан еиманадон амшын пункт  қәеи Нхыҵ-Кавкази, VI–VIII ашәышықәсақәа рзы Византиеи Китаии еимаздоз Абырфын мҩа дуӡӡа даараӡа аҵакы змаз уи амҩахәасҭақәа ируакын. Аԥсилаа ирықәманшәаланы амҩа рхы иадырхәон атәым тәылақәа рҟнытәи абзазаратә аалыҵқәа анаа-ргоз. Ишьақәыргылоуп Аԥсилиа аҳцәа раҳҭынра шыҟаз Шьапкы ашь-хаҿы, Ҵабал агәы аҟынтәи ала да-мраҭашәарахьала ԥшь-кило метрак ихараны. Нхыҵ-Кавказ ага нахьтә абри аҳҭынра ақәылара иацәы зыхь-чоз агарнизонтә хырӷәӷәарҭа хада 

ргылан VI ашәышықәсазы. Ар хео-логцәа ирыԥшааз аматериалқәа аԥс уаа зхылҵшьҭроу рҭоурых хьӡы-рҳәа га адаҟьақәа рацәаны рзыр хын-ҳәра ахьҳалдыршо анаҩсгьы, акырӡа ац хы раара ҳарҭоит абри аҭоурых аспеқт хадақәа руак – акультуреи уи иамадоу аԥсилаа рҟазареи – реи лкаа-раҿы.Ҿырԥштәыс иаагозар, 1980 шықәсазы Цибилиум абааш аҩца-раҟ ны аԥшаарақәа рымҩа ԥга-раан (рыцхәла иаҵанакуеит ҳара ҳера 550-тәи ашықәс) аҳаԥшьа ду аԥҽы хақәа ирылаҳбааит ашьабсҭа атәы ҩа иалхыз ашәыршәыр. Уи адәахьтәи аган цырцыруа ицәуп, анҵәамҭа ҭаҿаҟәаны, насгьы маҷк агәы аалганы иҟаҵоуп. Агәҭаны акәаԥқәа иреиԥшу, иҵәи-ҵәиуа џьоу-

ҳарла ихыркуп, акымкәа-ҩбамкәа ацәаҳәақәа алдоуп. Хыхь иҟоу акыл-ҵәарсҭа амышҭықәтә хәҭа аканал иамадоуп. Анкьа зны абри аканал иҭазар ҟаларын ашьҭыбжьтә кыл-ҳаразы иҭа ԥҟа ны иҟаҵаз амҿлых рыԥҵә хәыҷы. Ашәыршәыр аганаҿы, акы лҵәарсҭа хада иаҟараны иҟоуп зҵакы шьақәыргылам даҽа кыл-ҵәар сҭа хәыҷыгьы. Ҳгәаа на га ра ла, акылҵәарсҭа анацәкьыс ана   қәы -ӷәӷәалак, ашьҭыбжь гон хрыжь-хрыжь, убриалагьы ишьа қә ды р-гылон ацқьареи амчи. Макьаназы абри амузыкатә мы руга Аԥсны иакызаҵәыкны ирԥы  хьашәахьоу 

ԥшаа хуп. Аԥси лаа рҟазара егьырҭ аба  ҟақәа зегь реиԥш ахархәаратә ҟаз шьа рымоуп. Аҟазара абаҟақәа, акультура иахә ҭакны излаҟоу ала, зегь раԥ  хьа-ӡа инаргыланы, ир ны ԥшуеит аеко-но микатәи, аидео логиатәи, апо ли-ти катәи хыр харҭеи репоха аҩаӡара. Аԥси лаа зынӡа ирыздыруамызт «аҟа зара аҟазаразы» ҳәа иҟоу аил-каара, аҟазара еиуеиԥшым ахә-ҭа қәа (аформа, ахарҭәаашьа уҳәа егьырҭгьы). Иахьа ҳрыхәаԥшуазар, аҿрарԥшӡара мацараз ианаԥырҵоз аамҭазы апрақтикатә хархәара ӷәӷәа рыман, избанзар, уажәы раԥ  хьаӡатәи зҵакы ҳцәыӡхьоу, аха макьаназгьы ҳаҭыр зқәаҳҵо аҵас-қьабз аарԥшыган, иҳа ҭыр-қәҵа ган. Аԥсилаа рҟазара ахар-хәа ратә ҟазшьа ауп изыхҟьаз уи 

хьыӡ  ҳәала хьӡык амамзаареи ԥҟа-рак аҽақәыршәаны аҿиареи. Ҳара иаҳԥылаӡом ҳаамҭазтәи аҵа-кы рыҭаны ҳазхәаԥшыша, зхатә ҷыдара змоу, аформеи аҵа ки реиӷь тәра зҽазҵәылхны иашь ҭоу асахьаҭыхыҩцәа. Аԥсилаа ҭаа цәа-рацыԥхьаӡа рыбзазараҿы рхы иады-рхәон аҟазацәеи анап тәраҩцәеи раа лыҵқәа. Абри аҭагылазаашьа иац храауан Аԥси лаа аҭоурых зегь аҿы еиқәхаз аҭы ԥантәи ауаа-ԥсыра рсоциалтә еиҿкаара арра-демократиатә ҟазшьа. VI ашәы шықә-сазы Аԥси лиа аҩныҵҟа ицәыр ҵуеит мҽха кыла акырӡа идуу архи теқ-туратә ргыламҭақәа, урҭ ирны-

ԥшуеит атәыла арҿиараҿы аетап ҿыц ишанылоз, Византиеи иареи реи зааигәахара, ақьырсианра ала-ҵәара, заатәи афеодалтә еизы ҟа-заашьақәа рыҿиара.Аԥсилиа аҟазараҿы иалкаазар ауеит ҳәа ҳгәы иаанагоит х-хыр-харҭак: анхамҩа-бзазаратә ҟа за ра; аихаӡа иалху аҩычагақәеи ацәа-шәҵатәы ахәҭақәеи ирызкыз аҟа-зара; архитеқтура. Абарҭ ахыр-хар ҭақәа ҳарзааҭгыларц ҳҭахуп астатиаҿы.
АСАХЬАРКЫРАТӘ КЕРАМИКААҿахәы ахаҭа иаҳәоит, даҽакы еиԥшым ахатә ҷыдара амоуп аԥ-си лаа ркерамика. Аҵы хәтәантәи ашықәс қәа иры лагӡаны, Цибилиум имҩа ԥгаз аԥшаарақәа ирыбзоураны, иаар ԥшуп 600 инарыцны еиуеи-ԥшым анышәаԥшьӡытә лы хым ҭа-қәа, урҭ реиҳараӡак III–VI ашәы-шы қә сақәа ирыҵаркуа аҭы ԥантәи аҟазацәа ирнапкымҭоуп. Иар бан -заа лакгьы алыхымҭа лым каа ла игә царакны иҟаҵоуп, акыц лыхтә ҟа за ра иарҿиамҭоуп. Ианы ԥш-уеит, аҟазацәа реиԥш, дара рха-рхәаҩ  цәагьы, рхәыцшьақәеи рду-неи хәа ԥшышьақәеи. Рыц ҳа рас иҟа  лаз, аҟазарҭақәеи аны шәа-

ԥшь  ӡы рҭақәеи Ҵабал иахьа ҵа-накуа иаҳԥыхьамшәацт. Аха иаз-гәа ҭазарц ахәҭоуп ааигәа Аҭара ақы ҭан ишырыԥшааз аны шәаԥшь ахьы ҵырхуаз аҭыԥ, уаҟа иаҳ беит VI ашәышықәса агәҭаны иҟаҵаз аҳа  ԥшьақәеи егьырҭ акы цлы хым-ҭа қәеи. Изызкызгьы Ци би  лиум ауаа  ԥсыра рҭахрақәа рҭак аҟа ҵара акәын. Аха иаҳ ԥым  лаӡеит еицы  рды-руа аԥси лаа рҳаԥшьақәа рхыҵ хыр ҭа зну акызаҵәыкгьы. Аҳаԥ шьа аха  ҭа-бзиарала ҳахәа ԥшу азар, аԥсил ҳаԥ-шьа ӡыҩцәа ирды руан еиуеи ԥшым аҳаԥ шьақәа ахрар хәашьеи уи ган-рацәа ла аус рыду лашьеи.Амаҵугатә ҳаԥшьа маҭәахә-қәа рахьтә ирацәоуп ина пы ла-

ҟаҵароугьы. Аԥсилаа рны шәаԥшь-ӡратә аалыхымҭақәа рҿы иҟоуп акрыфареи, амаҵуреи, аҵас-қьабз ақәныҟәареи раан рхы иадырхәоз ачыс маҭәахәқәа. Анха шәа-ча-шәатә ԥсҭазаараҿы рхы иады рхәоз амаҭәахәқәа рызкын абаа ӡатә -қәеи иҿыпуаз аалыҵқәеи ры  ҵәах-ра, рымҩангара. Аԥсилаа рҳа ԥ шьа ду ирацәаны иҭаӡон. Урҭ ахыб-рақәа рыҩныҵҟа ижны иҵар ҵон. Убри азыҳәан акәын рацәак имыр-ҭбаа цәакәа, иааз паны изы ҟар-ҵоз, уарла шәарла акәы мзар, хҵа ра рԥшӡагакгьы зары мҭоз, аҵан џьа-ра нацә кьысла иҭадырҽылазшәа ирбоз анапхҵарақәа ракәымзар. Аха аҳаԥшьа ахәамци ахи аса хьар-кыратә ҩычара аганахьала еиҳа игә ца раркуан, урҭ ирнырҵон аӡы угәа лазыршәо, еишьҭала-еишь ҭа-ла ны инеиуа ацәқәырԥақәа. Аҳа-ԥ шьа ахәамц иҩацәхыкны, ахәда иазааи гәаны ианырҵоз адыр  га-қәа аҟазацәа рнапхҵара акәзар ҟалап ҳәа агәаанагара ыҟоуп. Аха урҭ реиуеиԥшымреи рҵаки хәын-ҵәамҭак змоу аеҵәа қәа, аромбқәа, ақьы рсиа нра аналадырҵәа инар-кны – аџьар қәа азин ҳарҭоит иаҳ-ҳәарц абарҭ адыргақәа зегь раԥ-хьаӡагьы ир ны ԥшуан ҳәа «аҭы ԥан-тәи ам ҵаныҳәаратә культқәеи, аду-неи хәаԥшышьақәеи» (В. А. Логинов).Абзазараҿы рхы иадырхәоз даҽа мыругак – зхатә ҷыдарақәа змаз аԥсилаа рҳаԥшьақәа ирыман ахыр ҷара ҟьаҟьеи амаа хәыҷқәеи. Урҭ аҳаԥшьақәа кәтаӷьҵас икәым-пы лын, иҭбаа ҭыцәын, рыхәдақәа даараӡа идуун. Урҭ цәгьалаҵәҟьа иман шәалан арахәааӡаратә нха-мҩаҿы, ҿырԥштәыс иаагозар, ажә-қәеи аџьмақәеи анырхьоз. Аесте-тикатә харҭәаашьа аганахьала иал-каатәуп аҳаԥшьа амаа хәыҷ қәеи ахи ахәамци ахьеиԥшьу ахәҭеи. Амаа аганқәа рҩычон ирҳәырҳәны иҟаҵаз џьоуҳарла, урҭ рхыхь – акульттә ҟазшьа змаз адыргақәа.Аҳаԥшьа ахы акәшамыкәша ианы  рҵон ацәқәырԥақәа угәа-

ҵаҟатәи ахәҭа ҭбаахеит, аха афор-ма шьҭнахит, иҩычахеит ара-хәааӡаратә культ иадҳәалаз еиуеи -ԥшым асахьақәа рыла. Лым каала аз-ҿлымҳара иаԥсоуп ауаса атәыҩақәа рыла ихдыркуаз, ац қәа змаз мҳәырла ацәа ҳәақәа знырҵоз амаақәа.Абарҭ реиԥш иҟаз адыргақәа иара убас мҳәырла ианырҵон амаа ахьҿакыз аҵаҟаҵәҟьа. VI ашәы-шықәсазы абри аформа аха ҭыԥан ицәырҵуа иалагеит иаа зыхәхәаны иҟарҵоз, ақьы рсиан ра аныррала ам-ҵа ны ҳәа ратә символ зцәыӡыз, убри иах ҟьангьы аестетика ага нахьала ихьы сҳахаз аирыӡқәа.Ачысмаҭәақәа рахьтә иара убас иалкаазарц ахәҭоуп хыхь зыӡбахә ҳҳәаз абзазаратә мыругақәа реиԥш, напылатә хҵара ԥшӡа қәа зныр-ҵоз адыргьлақәа, аҟә џьалқәа уҳәа егьырҭгьы. Урҭ ры наг ӡа шьала аҳәса ирнапкымҭазар ҟалап ҳәа агәаа-нагара ҳамоуп, избанзар, џьара-џьара иаҳԥыхьашәо аҳәса ирыҟаҵамҭаны урҭ ирну аџьоу ҳарқәа рыла лакҩакрада иаҳ ҳәарц ҳалшоит аԥсил ԥҳәыс аес те тикатә ааӡара бзиа лыман, уи иаб зоураны аус здылулоз амаҭәар агәы кра аҵалон, мыч ҷыдак аиуан ҳәа.Аҵас-қьабзтә маҭәахәқәа рхы-ԥхьа ӡара иаҵанакуеит Шьапкы абааш амҵантәи аҳаҭгәын аҿы иҵырхыз ацәи ашьабсҭеи ины-шәаԥшь лыху рскульптурақәа. Урҭ ҟа ҵоуп усҟак имырхьаацәакәа, иааи-нырсланы, рыхәҭақәак иаҳа иал-кааны.Аԥсилаа ҵҩа змам асиужетқәа рыла иаԥырҵоз акерамикатә усу-мҭақәа, урҭ аус рыдулашьа, рнап-ҟазаратә нагӡашьа иҳаҵарҳәоит ажәытә Ҵабал инхози дара ргәы-лацәеи рымҵаныҳәаратә ду неи-хәаԥшышьақәа зеиԥшраз, аам-ҭа калагьы, иҳалшоит урҭ Кавказ иахьаҵанакуа иналукааша ҟа за ратә рҿиамҭақәоуп ҳәа аҳәара.

лазыршәо аџьоуҳарқәеи еиуеи-ԥшым егьырҭ аџьоуҳартә-культтә мотивқәеи. Аԥсилаа ркерамикатә ҟаза раҿы има ҷым аҭыԥ ааны ркы лоит амфо-рақәа. Абри даҽакы иаламҩашьо хҭы суп, избан зар, иаанарԥшуеит Ам шын еиқәа аҿы қәантәи ауаа-ԥсы ра зны за ҵәык рхы ишадырхәоз аб ри зхатә ҷыдара змоу абырзен фор ма, насгьы урҭ шаҿымԥшыз IV ашәы шықәсазы Алада-амшы неи-қәа   ҿықәантәи аҟазацәа рмо дель. Аԥ си лаа абри амодель ԥсахрада иры-дымкылакәа, иха дырҭәааит да ра рҟазшьа зны ԥшуаз адыргақәа ры-

ла. Егьырҭ ажәларқәа рҟны амфо-рақәа рхы иадырхәозҭгьы мшын ла аида ра анымҩаныргоз, ашь ха ҭыԥ-қәа рҟны аԥсилаа урҭ ры ла ҵәа ны иҟан. Иахьа ирацәаны иаҳ  ԥылоит аамҭа ицәнарҵәаз, зыҵа кылҵәаз амфорақәа. V ашәышықәса ала га-мҭазы урҭ мҽхакы ҭбаала ироуз ах ра-рхәара шаҳаҭра ауеит усҟан аԥ силтә-византиатә еима дарақәа аӷә ӷәахара ишаҿыз.Аԥсилаа рыбзазараҿы аҭыԥ ду ааныркылон аԥҳалқәа, ача нах қәа, асаанқәа, ахраҿақәа уҳәа егьырҭгьы. Аха убарҭ рахьтә зегь реиҳа иры-ла  ҵәаны иҟан џьарак амаа змаз аирыӡқәа III–IV ашәы шы қә са қәа рзы роура еиҵыхны ры ҵа ҭшәаны иҟарҵо, цәқәырԥаҵас ацәа ҳәақәеи еиуеи ԥшым адыр га қәеи рнырҵо иала геит. V ашәышықәсазы рфо-рма даҽакала аҽаԥсахит – ахәамц 

Аҵыхәтәантәи ашәышықәса аҩныҵҟала аԥ сҭа-заара аформа ҿыцқәа иҟарҵаз анырра иаб-зоу раны, ишдыру еиԥш, аҽаԥсахуа иалагеит жәлартә ԥсҭазаара атрадициатә шьақәгылазаашьа, абжеиҳарак хынҳәра рықәӡамкәа иӡуеит жәлартә бзазара аҟазшьақәа акыр. Ҳәарада, ииасыз уи аамҭа архынҳәра иашьҭалатәӡам, аха иара убас зегьы рхаршҭрагьы аҭахны ҳәа иҟаӡам. Акоммунисттә партиеи Асовет еиҳабыреи алшарақәа ҟарҵоит Асовет Еидгыла ажәларқәа рмилаҭтә культурақәа рҿы кыр иаԥсаны, ихәарҭаны ҳәа иҟаз, иҟоу зегьы реиҭашьақәыргыларазы, реиқәырхаразы, Убри аҟнытә, ҳара, иахьа инхо ауаа, иаҳуалуп ԥхьаҟатәи абиԥарақәа рзы еиқәҳархарц ҳабацәа, урҭ рабацәа уҳәа иаԥырҵаз, ашәышықәсақәа ирылганы иааргоз рахьынтә ибзиоу, иԥшӡоу, хәарҭара зланы ҳәа иҟоу зегьы. Ақьабз ҿыцқәа, ҳаԥсҭазаара аформа ҿыцқәа раԥҵараан иахәҭоуп ихарҭәааны ахархәара рызузарц абзазара анормақәа ирҿамгыло амилаҭтә культура иреиӷьу аганқәак, иаҳҳәап, ажәытәӡан зыхьӡ-зыԥша шьҭыҵыз аԥсуа етикет (ахымҩаԥгашьа), анапҟазара хкқәа, анаптәрақәа, архитеқтуреи амаҭәақәеи еиуеиԥшым релементқәак (рыхәҭақәак) уҳәа егьырҭгьы ирҿыцны аԥсҭазаарахь ирхынҳәтәуп (зны-зынла маҷк иааиҭакшәа, аамҭа иақәшәауа аҟаҵара рықәшәауазаргьы).Аԥсны иаҭаауа дарбанзаалакгьы еиликаауа иҟа-зар ауп уи зхатә ԥсҭазааратә ҷыдарақәа змоу ажәытә-ӡатәи атәылақәа ишреиуоу, ишамоу аҭоурых беиа. Аха уи араҟа џьаргьы ианырԥшӡам. Аԥсны иаҭааз дхырхуеит аԥсабаратә ԥшӡарақәа, аха атәыла аколорит еилымкааӡакәа дцоит. Зны-зынла (уи иаҳа аҭыԥ амоуп) иналкьны убла иххалауеит амилаҭтә доуҳа зынӡа иацәыхароу, иацәтәыму аобиеқтқәа. Убас, ҿырԥштәыс иаҳгап, ареспублика амҩақәа рҿы иҟарҵаз автобус аанҿасырҭақәа, изакәызаалак маншәалара ҳәа злаӡам, ԥшӡарак иалаҟам, ихьанҭоу аконструқциақәа зынӡагьы аландшафт ианаалаӡом. Абасҵәҟьа рзуҳәар ауеит ҳақалақьқәа рулицақәак, рашҭақәак, рыскверқәак уҳәа егьырҭгьы реиқәыршәашьа, амшынҿықә апарктә зона зегьы зыӡбахә ҳамоу абри аҭыԥ ҳтәыла егьырҭ ақалақьқәа рҿтәи аҭыԥқәа изларылукаауа аколорит ҷыда аԥҵара иацхраауа ҳәа шамаха, акагьы иалаҟам. Убас, иаҳҳәап, Аҟәа (уи амацара акәындаз) аԥсуа жәлар рмифологиа амотивқәа рыла иҟаҵоу скульптурак, мамзаргьы аскульптуратә гәыԥқәак џьарамзар-џьара улаԥш иҵашәаӡом, аха урҭ рҭыԥан иубоит аԥсуа милаҭтә театр аҿаԥхьа иара иацәтәымӡоу агрифонқәа уҳәа егьырҭ иақәнамгаӡақәо. Арахь акырӡа аҵанакуеит ареспублика, уи акалақьқәа, аҭыԥқәа акы иаламҩашьо рхаҿрақәа аазырԥшыша асимволқәа рымазарц. Тәылак, мамзаргьы қалақьк анугәалауршәо, раԥхьаӡа ухаҿы иааиуа урҭ 

рсимволтә хаҿсахьақәа роуп, дара урҭ зны-зынлагьы атәыла иадырга ҷыдақәаны (иагербны) ианыҟалогьы ыҟоуп. Абарҭ асимволқәа еиуеиԥшым аҟазшьақәа (аҷыдарақәа) рымоуп, зны-зынлагьы аԥсабара иад-ҳәалоуп (ашьха Фуӡиама – Иапониа, анҷа бӷьы – Ка нада, аслан ахы – Аслан Баҩы Аԥшаҳәа), даҽазныхгьы архи-теқтуратә баҟақәа (Бырзентәылазы – ари Парфенон ауп); иара убас аллегориатә скульптура иаҳҳәап, Қырҭтәыла азыҳәан ишыҟоу еиԥш Ан лбаҟа.Тәылақәаки қалақьқәаки рзы символқәаны иҟалар ауеит иналукааша аусзуҩцәа, мамзаргьы алитературатә, алакәтә фырхацәа рбаҟақәа, ҿырԥшыс иаагап, Испаниазы Дон Кихоти Санчо Пансеи, мамзаргьы Копенгаген азы еицырдыруа Аӡызлан ԥҳәызба уҳәа убас иҵегьы.Рыцҳарас иҟалаз, Аԥсны, уи аҳҭнықалақь, ақалақьқәа убри аҩыза рымам. Зны, иаҳгәалашәоит, азыҟаҵаратә усурақәа мҩаԥыргон аскульптор В. Иуанба иҟаиҵаз Сасрыҟәа искульптура (арашь дақәтәаны ауаа амца рзааиго) Аҟәатәи ашьхаҿы ақәыргыларазы. Абри аску-льптура, гәыҩбарада, ақалақь иасимволны иҟауҵар ауеит, аха уи нагӡамкәа иаанхагәышьеит акәымзар. Абри аганахьала Гәдоуҭа ақалақь иақәҿиеит ҳәа иуԥхьаӡар ауеит. Амилаҭтә доуҳа аҵаҵаны, Саҭанеи-Гәашьа лхаҿсахьа аҭаны иҟаҵоу иҭахаз аибашьцәа рбаҟа ақалақь азы иахәҭаҵәҟьаны символра ауа иҟоуп.Иаҳҭахын, алада-мрагыларахьтә, иара убас аҩада-мраҭашәарахьтә ареспублика алаларҭақәа ишақәнагоу еиԥш еиқәшәазарц, Аныҟәаҩ, мамзар гьы атурист иарбанзаалакгьы атәыла даналало иҿыцу, иара изымдыруа дунеик изаатып ҳәа дгәыӷуеит. Еиуеиԥшым аҵиаақәеи аԥстәқәеи рыла ибеиоу аԥсабара абара амацара акәым уи дзызхьуа, уи иҭахуп ибарц ауаа рдунеи, акультура ҷыда адунеи, иара изы иџьашьахәу аҵасқәа, ақьабзқәа, амаҭәақәа, жәларык иртәу адоуҳатәи аматериалтәи хазынарақәа рҷыдарақәа зегьы, иҭахуп ажәлар рдоуҳа аилкаара, ажәлар рыԥсҭазаара агәылаԥшра.Излаԥырҵозеи ҳазну аамҭазы амилаҭтә коло-рит? Рыцҳарас иҟалаз, уи аԥызҵо ресторанқәак рҿы зсахьа еицаку аԥацхақәа роуп. Ҳәарас иаҭахузеи, иара аидеиа ахаҭа даҿагыланы уаҩы дцәажәом, аргылареи, сахьаркырала ашышреи рганахьала ажәлар ирымоу аԥышәа беиа ахархәара азуны иҟаҵазҭгьы. Уажәы абасеиԥш иҟоу амилаҭтә кәакьқәа раԥҵаҩцәа, изыхҟьа ҳаздырам, ирхашҭуа иалагеит ԥыхьа занышьла ирхиаз абарҭ аԥацхақәа ашҭа гәара шдырԥшӡоз. Абыркьылқәа, амардуанқәа, амаакырақәа еиуеиԥшым асахьақәа рнырҵон иҭаԥҟаны. Иара убас агәашәқәа, аԥацхақәа рхәыблқәа рахь узлахалоз акьыба хәыҷқәа иссаӡаны иҭаԥҟаны асахьақәа рнырҵон. Асахьақәа рнырҵон аҩнымаҭәақәа, аҭӡқәа ирыдкнаҳалаз ада-

ҟьақәа, ашәындыҟәра хәыҷқәа, урҭ аҳәса, аӡӷабцәа рнапкымҭақәа рҭаҵаны ирҵәахуан. Иҭаԥҟаны асахьа ԥшӡақәа рыла идырхион амҿы иалхыз ачысмаҭәақәа, ахмаҷырқәа, еиуеиԥшым аԥстәқәа рсахьа знырҵоз ахәҵәқәа змаз атәыҩеи, абаҩи, амҿи ирылхыз амҳаҵәқәа ахьықәдыргылоз ақәҵарҭақәа.Ахәышҭаарақәа ҟаҵан ҷыдала аус зыдулаз ахаҳәқәа рыла, рхы зқәырҵоз ахчнызақәа ракәзар, урҭгьы сахьаркырала ирхиан.Аҵыхәтәантәи аамҭазы ирхашҭуа иалагеит ажәытәан аԥацхақәа бзианы ишырхиаз, реиҿкаашьала рыҽшалыркаауаз. Уи аҩныҵҟа рхиан акыдыршәылақәа рыла, ацәарҭаӷәқәа ирықәыз аиарҭақәа ирықәыршәын иԥаны иҟаҵаз аиарҭаларшәқәа.Абарҭ зегьы аԥсуа ҳәсахәыҷқәа рнапала иҟарҵақәоз ракәын. Урҭ рнапкымҭақәа зны Аԥсны аеқспорт акырӡа зҵазкуаз астатиа шьақәдыргылон. Аҭӡқәа иркы-дыршәылан, ацәарҭаӷәқәа ирықәыршәын аҩны ирсуаз ауарҳалқәа, амшәқәеи, абнацәқәеи, абжьасқәеи рцәақәа. Аҭӡаҿы икнаҳан абџьар, аԥстәқәа ртәыҩақәа ирылхыз, акыр иаԥсаз металла ирхиаз ацәхьақәа, акәадыр, иреиӷьыз амаҭәа, ауапа, арҭмаҟ уҳәа егьырҭгьы. Адәахьы икнаҳан аԥшәма иишьхьаз аԥстәқәа ртәыҩақәа, игәымшәареи иеилҟьа-еилӷәыцәреи рзы шаҳаҭра зуаз.Иуҳәараны иҟоузеи аԥсуа жәлар рдоуҳатә культура апропаганда азуразы? Идыруп, аԥсихологиатә шьақә-гылашьа амилаҭтә ҷыдарақәа иаҳа инхарҭәааны ишаа-ԥшуа ажәлар рдоуҳатә рҿиараҿы – алитератураҿы, амузыкаҿы, аҿыханҵатә ҟазараҿы уҳәа егьырҭгьы рҟны. Урҭ рыла атәыла агәынкылараҿы, адкылараҿы агәахәара ӷәӷәа уаҩы изынрыжьуеит аҿыханҵатә ҟазара абаҟақәа. Атәылеи, аҭыԥи, мамзаргьы ақалақьи рхаҿсахьа ухаҿы аагара уҽазушәар, аԥсабара инаваргыланы раԥхьаӡа иугәалашәоит архитеқтуреи амонументтә, амонументтә-декоративтә ҟазареи рбаҟақәа. Аԥсуа литература аҿиара аҩаӡара ҳаракы аҟынӡа инеины ҳтәылеи аҳәаанырцәтәи атәылақәеи рыжәларқәа рбызшәақәа рахь еиҭаргозар, аԥсуа жәлар рыԥсҭазаара аԥхьаҩцәа идеилнаркаауазар, аԥсуа жәлар рмузыкеи рыкәашарақәеи ҭырҵаауазар, ашәаҳәареи акәашареи рмилаҭтә ансамбльқәа рыла урҭ ҳтәылаҿы, иара убас аҳәаанырцәгьы ирбахьазар, амилаҭтә театр акәзар, аҿиара аиузар, аҿыханҵатә ҟазара аганахьалагьы аҭагылазаашьа даҽакала иҟалеит.Аҿыханҵареи, аграфикеи, аскульптуреи рганахьала ақәҿиара дуқәа алыршаны ареспубликаҿтәи аса хьа-ҭыхыҩцәа, сара сгәаанагарала, иахьынӡахәҭоу хшыҩ-зышьҭра азыруам амонументтәи амонументтә-деко-ративтәи реиԥш иҟоу аҟазара ахкқәа. Урҭ жәлар рмассақәа рҵаралашареи рестетикатә ааӡареи акырӡа зҵазкуа рхархәагақәа ракәны иҟоуп. Идыруп, аидеологиатә усураҿы В. И. Ленин амонументалтә ҟазара заҟа ахәшьара ҳаракы аиҭаз. Аҟазара абарҭ ахкқәа рҿы иаҳа еилыхха, инарҭбааны уаҩы ихы иаирхәар ауеит ажәлар ажәытәтәи рҭоурых аҟнытә еиԥш, иара убас рмифологиатә ҭынха аҟынтәигьы асиужетқәеи ахаҿсахьақәеи. Зегьыҵәҟьа ҟаҵоуп ҳәа узҳәом иҳаҩсхьоу аамҭақәа раантәи, иара убас ҳазну аамҭеи иналукааша русзуҩцәа реиҳарак рнаӡаӡатәразы. Аҿыханҵатә ҟазараҿы афольклор аба ҟақәа рыла адоуҳатә культура пропаганда азура 

иаҵанакуа атәы акәзар, уи иҵегьы еиӷьындаз ҳәа агәаанагара узыннажьуеит.Ҳара иаадыруеит аԥсуаа рфольклор, аҭоурыхтә ҭагылазаашьақәа ирыхҟьаны, ӷәӷәалаҵәҟьа ааха шаиуз. Кавказ ажәларқәа реиҳарак рҟны аматериалқәа реизгареи урҭ рыҭҵаареи ирылагеижьҭеи 200–250 шықәса раҟара ҵуеит. Аԥсны акәзар, абри апроцесс акырӡа ихьшәаны иалагеит, убри аҟнытә, хьаҳәра ақәымкәа иӡыз рацәаӡоуп, аха имаҷым еизгоугьы. Еизаку афонд аҟнытә аиҳарак кьыԥхьуп. Ирацәаны асиужетқәа, аритуалтә хҭысқәа, аепос, алакәтә, амифологиатә хаҿсахьақәа нарҭбааны ахархәара роурц алшоит авитражқәа, амозаикатә, афрескатә композициақәа, афонтанқәа, апарктәи ақалақьтәи скульптурақәа раԥҵараан, архитеқтуратә ргыламҭақәеи акомплеқсқәеи ахәыҷтәы баҳчақәа, апаркқәа арҿиара ҩнқәа, асасааирҭақәа уҳәа егьырҭгьы рырԥшӡараан.Аиашазы, иҳәатәуп абри аганахьала акык-ҩбак рыҟаҵара ишаҿу, апланқәагьы шышьақәыргылоу. Ҿыр-ԥшыс иаагап хыхь зыӡбахә ҳҳәахьоу Аџьынџьтәылатәи еибашьра Дуӡӡа афырхацәа рбаҟа аскульптор М. Ешбеи архитеқтор Ҭ. Лакрбеи иҟарҵаз, Ҷлоу ақыҭантәи Акультура аҩны зҩычо Абрыскьылтә епопеиа, аса-хьаҭыхҩы В. Гамгиа иусумҭақәа, Аҟәатәи ахәыҷтәы каҳуа-жәырҭа «Аҵангәара» аҟнытә аҵанаа рмиф ате мақәа ирылхны асахьаҭыхҩы А. Ӡиӡариа иҟаиҵаз апанно ду, Лыхнытәи ахаҵәирҭаҿы автобус аанҿасырҭа азааигәара аскульпторцәа Г. Смыри В. Ԥандариеи русумҭа уҳәа егьырҭгьы.Аҿырԥштәқәа ааидкыланы рхыԥхьаӡара рацәам, убри аҟнытә, уи уаҩы игәы ннархоит, избанзар, аԥсуа мифологиеи афольклори даара ибеиоуп ахаҿсахьақәеи асиужетқәеи рыла. Зхыԥхьаӡара рацәаӡоу алакәтә сиужетқәа ахаҳә аҿы, аш аҿы, амозаикаҿы раарԥшра рхала ирҳәошәа ауп ишыҟоу. Иарбанзаалак аепос аҟынтә ирыдугалаша рацәаӡоуп. Убас, нарҭаа репос аҿы раԥхьа иргыланы Сасрыҟәа иира амотив. Саҭанеи-Гәашьа иҟалҵаз аҳәарала икаԥха-каҷҷоз аԥшқа ацаҟьа далицәаауеит Аинар-жьи; Сасрыҟәа иӡрыжәра асцена. Саҭанеи-Гәашьа ажьи дихәаԥшуан арыҭәақәа дрыбжьакны ахәыҷы аихаршы дышӡааишьуаз; Сасрыҟәа нарҭаа рыҩны ҽыла дахыԥоит; Ажәҩан аеҵәа кыдԥааны, арашь дақәтәаны адгьыл ахь иаауа Сасрыҟәа; Аӡы азы агәылшьап ҭазырхаз, уи иаҿаҵахәхараны иҟаз аҭыԥҳа, игәырӷьо ажәлар; Сасрыҟәа ауарбажә ду дақәтәаны атыша ду иҭыҵра, уи изыԥшу Бзоу, ила Хәдыш; Сасрыҟәеи аҵааршә иқәжьу дызиааиз адау ихи; Сасрыҟәа аԥсра изаазго, иӡрыжәым ишьамхы иақәымшәарц азы ашьха иалҟьа илеиуа ахаҳә иахәаԥшуа нарҭаа; Зыԥсы зхыҵуа Сасрыҟәа, уа иааигәара иҟоу ақәыџьма, аҳәыҳә, аҟәараан; Икаҷҷа-каԥхоз Саҭанеи-Гәашьа, лыхцәы хьа-ԥшшәылаха, лдырды кны; Гәында ԥшӡа – нарҭаа раҳә-шьа заҵә, знацәкьыс лашарбагаз, иара убри ала аӷбақәа мҩахызгоз; Гәында-ԥшӡа лзы Хәажәарԥыс аџыр ԥаҵа зҿаз Нарџьхьоуи реидыԥсылара; Хьыӡрацара ицо нарҭаа, урҭ рганаҿы аҵан ԥҳәыс Зылха лыҷкәын Цәыцә, Бжеи-қәа-Бжашла ҳәа изышьҭо уҳәа егьырҭгьы.Шаҟа сиужет уаҩы иааигар ауазеи аҵанаа рмиф аҟынтә: зашҭаҿы итәоу аҵанаа; аҵанаа амшә ра зы шәа-

ры цара, уи аан аҵанаа амшә асаса алаба ҭадыргылон, нас акәын ианыршьуаз; аҵан ҽыуаҩ иҽы ашьапқәа рыбжьара ибжь ҟьа ны ицаз ажьа, уи иаԥхьа абнацә зшьыз; ажьақәа ирықәтәаны аҵанаа реиԥхныҩлара; аҭырас иқәло аҵа-наа, уи абыӷьқәа казҿо; аҵанаа ажәҩан ахь ахаларазы амар дуан ду шыҟарҵо; аҵанаа зыхьчо ан ҟамала дыз-шьуа анцәа; аҵанаа рҭахара асцена: абамба-сы аура, адыд-мацәыс, абылра, иҭахауа аҵанаа; адгьыл иҵоу аҵанаа, адәахьы ацәырҵразы анышә зжуа… Уаҩ ихы иаирхәар ауеит егьырҭ амотивқәагьы, аха урҭ зегьы абри астатиаҿы реиқәыԥхьаӡара аҭахым, егьзалшом. Аинтерес рыҵоуп ҳәа иҳаԥхьаӡоит аԥсуа нцәахәқәагьы. Убас, анцәа зықәрабжа аҟынӡа инеихьоу хаҵа ԥшӡаны, ацә шкәакәа ацәа маҭәас изшәу иакәны рхаҿы дааргон. Анцәа ишьаргәыҵақәа хьын, уи иааицрымшәо иикыз ахьтәы ҟамчы абыз амацәыс аҿыҵуан. Амацәыс анцәа – Афы илакьҭоз аҟамчы зкыз, аҽыуаҩ ԥшӡа иакәны дырбон. Уи аԥҭақәа еиҩирффон, ацәгьа ҟазҵоз ахьирхәуан. Аибашь-цәа рынцәа, абнатә ԥстәқәа рынцәа Аиргь иакәзар, – уи дҽыуаҩны, ихцәы еиқәаҵәаны, ицәа шкәакәаны, ала-башьа икын. Еимга-еимцарак иалыршаны уи илшон ашь хақәа рықәцәқәа рҟынтәи амшын ахь анеира, уа-хьы нтәи аԥырра. Иара убас аинтерес иҵоуп амшын анцәа Ет (Ҳаит), уи тәарҭа ҭыԥс имоу амшын ауп. Уаҟа дтәан уи, имаҵ зуаз аҷкәынцәа жәаҩаҩык икәыршаны. Ашәарыцареи абназареи рынцәахәы – Ажәеиԥшьаа рхаҿы дааргон дажәны, ддагәаны, аха зыхцәы еиқәаҵәоу хаҵа қәыԥшны, ижәҩахыр абнацә ацәа хшьны, иџьашьахәыз алаба кны. Убри алабала аԥстәқәа рыԥсы ҭеиҵон. Иара убас уи ицынхон иԥҳацәа ԥшӡақәа. Урҭ рыбжьҩыкгьы абнацәқәа рхьон, иагьрылшон ишьабсҭақәаны, иҽацә шкәакәакәақәаны аҟалара. Абарақьаҭреи, абеиареи, абзиабареи, ахәыҷқәа риреи рынцәа – Анана лакәзар, рхаҿы дааргон зыхцәы хьаԥшшәылаз нцәа ҭыԥҳаны. Уи бзиа ибаны иалылхыз аҭыԥқәа, ахрақәа, ашьхақәа дырҿан, убракәын иахьыҟаз абна шьхымзақәагьы, чыдала лара дызхылаԥшуаз. Аинтерес лыҵоуп зыжәҩахыр ҭбааз, аҭеиҭԥш бзиа змаз, адгьыл абарақьаҭра анцәа Џаџа. Имаҷымкәа аинтерес лыҵоуп аӡы анцәа – Ӡызлан. Уи, зыблақәа жәҩангәыԥшшәылоу, зыхцәы шьқьыруа ӡӷаб ԥшӡоуп, лышьхәақәа лаԥхьаҟа ихоуп, (илгәаԥхаз ахацәа раҵархараҿы дманшәалахарц). Урҭ зегьы ахьынхоз ихьыҵәцараха иҟаз аханқәа рҟны акәын. Абнақәа ракәзар, ишьқьыруа ирыҵан аӡӷабцәа.Шаҟа асиужет ссирқәа амадоузеи ацә акульт, аԥсуаа адгьыл амшынцә атәыҩақәа ирықәгылоуп ҳәа рхаҿы иааргон; аинтерес зҵоу аҳәамҭақәа азкуп амшын ацә шкәакәа, уи ажәлар ашәарҭара ианҭагылоз аамҭазы амшын ахықәахь инеиуан, ргәы рҽаннаҵон. Ажәытәан ирыԥхьаӡон Елыртәи ауахәамахь инеиуан ҳәа ахьтәы тәыҩақәа зхагылаз ацә шкәакәа. Аԥсны аҩадатәи ахәҭаҿы ажәытәан анцәа «имаҵура» иазкыз ауаа ажәлар рахь инаргон аҳаԥы иҵганы ацә шкәакәа, уи, ианахныҳәалак ашьҭахь иршьуан, акәац акәзар, анцәа дхазҵоз зегьы ишаны ирырҭон. Амԥараа рышьҭраҿы еиқәханы иҟоуп ҳәамҭак. Уи излаҳәауала, ажәытәан амшын аганахьала ацә ԥшра змаз ԥсҭҳәа шкәакәак ҭыҵны иаауан, ауаа ԥсаҭатәыс иарҭарц иаҳәон. Аинтерес рыҵоуп ацәқәа рыла ахәмаррақәа, ихьӡыркыз, ираӡныркыз атәыҩақәа 

зхагылаз ацә дуқәа рыхәаԥшра. Урҭ уа еизаз ауаа иддырбон, нас еиӷьуп ҳәа иалырхуаз ацә иҭахаз ахаҵа-аибашьҩы иԥсы иарҭон.Адырраҭарақәа маҷымкәа иаҳзеиқәдырхеит иӡхьоу аритуалқәа рганахьала алитера туратә нҵамҭақәа. Убарҭ рахьтә иаҳарбап ҩ-қьабз заҵәык. Урҭ руак амца ҿыц аиқәҵара ақьабз ауп. Убри ауха ақыҭа зегьы аҿы ахәышҭаарақәа рҟны амца дырцәон. Ааигәатәи ашьха ақәцәаҿы иқәыԥшыз аҭыԥҳаи арԥыси ашьал ду рхарԥаны алабыҵәқәа реихьшьрала амца ԥшьа еибадыркуан, нас уи ам ца рыманы ақыҭахь иаауан. Урҭ уаҟа ирзыԥшын рқыҭауаа, насгьы аҿар рахьтә иԥшьоу абри аус назыгӡарыда ҳәа иԥшын. Урҭ ақәыԥшцәа аҩнқәа зегьы рахь инеиуан, хәышҭаарацыԥхьаӡа амца еиқәырҵон. Абри ашьҭахь, ажәлар шрыдныҳәалоз, урҭ ирхарԥаз ашьал ду рхырхуан. Убри ауха аӡӷаб лгәаҭахрала дзыццашаз арԥыс иалхра азин лыман.Имаҷымкәа асиужетқәа ҳанаҭоит ҳтәылаҿацә иамадоу абырзентә мифологиагьы. Убас, ажәытәтәи абырзенцәа Диоскуриада ақалақь (Аҟәа) ашьапы зкыз ҳәа ирыԥхьаӡон анцәа Зевс иԥацәа Диоскураа. Изакә поезиатә мифузеи Пицундатәи аԥса бнара иазку! Абраҟа абнақәа рынцәа Пан анимфа ԥшӡа Питис бзиа даниба, длышьҭалеит. Уи дицәыҩны дандәықәла, агәыԥжәареи ашәареи ирыхҟьаны, ԥсаҵла ԥшӡаны дҟалеит. Убри лҟынтә ауп ахы ахьакуа Пицундатәи аԥса бнара, иагьаиуит ақалақь хьӡыс Питиус ҳәа. Ҳсахьаҭыхыҩцәа аԥсуаа рмифологиа аҟынтәи рхы иадырхәақәо рацәаӡоуп, аӡәгьы дарԥхашьом анцәақәа, анцәа ҳәсақәа, егьырҭ амифологиатә хаҿсахьақәа, аритуалтә хҭысқәа раарԥшра. Иаҳгәалаҳаршәап ажәы-тәреи Ренессанси рҟазацәа дуқәа рырҿиамҭақәа. Урҭ реиҳарак аҭоурыхи, арелигиеи, амифологиеи ртемақәа ирылхуп. Ҭабара зқәым абарҭ ахыҵхырҭақәа рҟынтәи асахьаҭыхыҩцәа иааргон ахаҿсахьақәа, ахҭысқәа, ацәы-рҵрақәа, урҭ аҟазара иаԥҵамҭа бзиақәаны иҟарҵон. Ажәытәтәи аҭоурыхи иӡхьоу ажәларқәа рмифологиеи ззымдыруа, аха аҟазара дуӡӡа амч ду зныруа ауаҩы хымԥада интересс икуеит арҿиамҭа аҵакы. Абасала, иалыршахо аҟазара адунеи аҽадцалара мацара акәым, иагьымҩаԥысуеит изымдыруаз адыррақәа риура амҩала ауаҩы идунеихәаԥшышьа аҭбаара.Аԥсны аиԥш иҟоу ареспубликаҿы акырӡа аҵанакуеит амилаҭтә хаҿра аӡыргара. Еиқәырхатәуп, апропаганда азулатәуп ахатә культура, уи ҟаҵатәуп егьырҭ ажәларқәа рҟынӡа инеиртә, еилыркаартә еиԥш. Идыруп, ахатә милаҭи егьырҭ амилаҭқәеи рзы агәаанагарақәа рҟны ишьақәгылаз астереотипқәа, урҭ ирымадоу агәаа на га-рақәа шаԥырнахуа еиуеиԥшым амилаҭқәа рха ҭар накцәа хықәкыла реимадара, реиҿцаара апроцесс. Усҟан ауаа наҟ-ааҟ еилыркаауеит, игәныркылоит дара-дара рыԥсҭазаара, рхәыцрақәа, рцәаныррақәа, рҵасқәа, ры тра дициақәа. Хьыӡҳәала абри апроцесс аан иаԥҵахоит асоциалисттә культура ҿыц. Адоуҳатә культура лабҿаба алаҵәара аус аҿы ишаҳҳәахьоу еиԥш, аԥхьатәи аҭыԥқәа руак ааннакылоит аҟазара. Иаҳҭахын традицианы иҟаларц ҳреспублика аҟазараҿы ажәлар рфантазиа иаԥ наҵаз ахаҿсахьақәа иҵегьы инарҭбааны рхархәара. 1985№ 1

Самсон Ҷанба ирҿиареи уи аны мҩаԥысуаз аамҭеи (1915 шықәса инаркны 1937 шықәсанӡа) уан ры зхәы-цуа угәалашәараҿ иааиуеит Гиоте ду иажәақәа: «Хырҳара зланы иҟоу зегьы ԥсабарала иҭынчуп, еиқәышьшьы иҟоуп, иаҿагыло мчқәак иалырхаанӡа». Арҭ ажәақәа рҵа кы даара иӷәӷәоуп, иҵаулоуп; аԥс ҭазаара ашьҭкаара, нас уи са-хьар кны аарԥшра аналыршахо иара аԥсҭазаара ахаҭа ҩ-мчык реи ҿагы-ларҭа акәны ианыҟало ауп. Аԥсҭа-заара ҿыц ашьақәыргылараан аха-қәиҭра иазықәԥои уи иаҿагылои реиниара ауаҩытәыҩса агәамч дуи агәахәареи инаҭоит, убасҟан ауп ианықәгыло џьоукы бџьарла, даҽа-џьоукы – ажәала ма қыцәла. Убас, ԥхьа ҟа аҿиаразы шәышықәсала ақә-ԥара мҩаԥысуан.Еицырдыруа аԥсуа поет, апро-заик, адраматург Самсон Иаков-иԥа Ҷанба иӡбахә анаҳҳәо иаҳ гәа  ла-шәозароуп згәы-зыԥсы зыд  гьыл гәакьеи зуаажәлари иры зкыз арҿиа-ҩы иԥсҭазаара зегьы иагәы лсны ишаауа, апатриот, аиаша азы қәԥаҩ иахь имаз абзиабара.

С. Ҷанба иаԥҵамҭақәа рфырха-цәа иарбан жанрзаалакгьы поезиаз, прозаз, драматургиаз, – иҿыхоуп, реи лкаара ҵаруп, рхықәкы ашьа-қәы рӷә ӷәара иазықәԥоит. Избан-зар, урҭ автор имхәыцӡеит, аԥс-ҭа заара аилашыра иалоуп, автор исахьаркыратә-естетикатә, иемо-циатә ӡрыжәырҭаҿы игәылыршәоуп, ира ӡоуп. Уаҟа, ирҿиамҭақәа рҟны ииуан, рыԥсы ҭалон еицамкуаз ахаҿ-сахьақәа – Ҭемыри, Сеидыҟи, Баҭа-ли, Ҟазылбақьи, Рашьыҭи, Рослани, Фатмеи, Шьазинеи убас егьырҭ гьы. Арҭ афырхацәа аиҿыхара бааԥс қәа раан абџьарлагьы ажәалагьы иқә-ԥаҩ цәан, ареволиуциа иадгылаҩцәан,Ашәҟәыҩҩы иаԥиҵаз ахаҿ са-хьақәа уаԥхьа игылоушәа иубоит, рыԥсҭазаара уалахәхоит, рхьаа ухьаа хоит, риааира уиааирахоит. Урҭ афырхацәа рыбзоурала иара автор ихаҭа иԥсҭазаара адаҟьақәак узаа-туеит, гәыла-хшыҩла урызнеиуеит.С. Ҷанба анхаҩы иҭаацәараҿы изҳауан, даныхәыҷыз инаркны ацә-маагьы икхьан, аҵара иҵон ауа-хәаматә школ аҿы, ашьҭахь ихаҭа дырҵаҩын. Нас, ирҵаҩратә усура ааныжьны аамҭала аусура далагоит агрономс. Ус, иаҳа-иаҳа иааигәахо иалагеит ареволиуциа, уи ацԥхьқәа ашәҟәыҩҩы иԥсадгьыл аҟынӡагьы иааӡеит. Арҭ ашықәсқәа раан уи ҽышәала дрылахәын икәшамыкәша имҩаԥысуаз ареволиуциатәи апо-ли тикатәи еиҿагыларақәа. 1918 шықәса инаркны 1921 шықәсанӡа С. Ҷанба аус иуан аԥсуа газеҭ аҟны, ажәа лагьы аус аҿгьы аменшевикцәа дырҿагыланы дықәԥон.Аԥсны Асовет мчра аны-шьақәгыла ашьҭахь С. Ҷанба Аԥс-ны жәлар рҵара акомиссарс дыҟан, ашьҭахь Аԥснытәи АССР ЦИК дахан-тәаҩын. Асовет мчра шьақә гы леит, ажәлар аԥсҭазаара ҿыц аҿы ан-хара нап адыркит. С. Ҷанба аҳәы-нҭқарратәи, ауаажәларратәи усу-ра дшаҿыц даҿын, еиқәырхатәын, 

еиҭашьақәыргылатәын арҭ ашықәс-қәа рзы ажәлар ирцәыӡыз. Иуадаҩуп С. Ҷанба ижәлар рзы илшаз зегьы ахцәажәара. Убри аҟара ганрацәала еилан уи имҩаԥигоз аусура. Сара ҷыдала сазааҭгылоит С. Ҷанба идра-матургиа, уи итеатртәи иестетикатәи дунеихәаԥшыра аганқәак.С. Ҷанба аҳәынҭқарратә, ауаа-жәларратә ус дуқәа инапы иша ныз-гьы, дшеилахазгьы, илшеит аԥсуа театр азы аҩымҭа шьахәқәа раԥҵара, убарҭ рылагьы аԥсуа драматургиа ашьаҭа икит. Ҳара ҳҟынӡа иааӡаз С. Ҷанба идраматә ҩымҭақәа иреиуоуп: «Амҳаџьыр», «Аԥсны Ҳаным», «Анцәа Саваоф,» «Иҳаҩсхьоу амшқәа рахьтә акы», «Аҩы иашьыз иԥсцәа иҵәуон», иара убас ақт рацәа змоу апиеса «Кьараз» аҟнытә ҩ-сахьак.Раԥхьаӡа акәны С. Ҷанба иаԥҵа-мҭа «Амҳаџьыр» апрофессионалтә сценаҿы иқәыргылан 1926 шықә-сазы. Иқәиргылеит аурыс театр аре жиссиор B. Кривцов. Шықә-сык ашьҭахь ииун 27 рзы абри адра ма шьаҭас иҟаҵаны аспеқ-такль «Амҳаџьыр» ала аԥсуа ста-цио нартә профессионалтә театр 

Алықьса АРГӘЫН 

С. И. ҶАНБЕИ АԤСУА ТЕАТРИ
С. И. Ҷанба диижьҭеи 100 ш. аҵра иазкны

иаанартит актәи асезон. Иахьа гәа-дурала иаҳҳәар ҳалшоит аԥсуа про-фессионалтә театртә ҟазара C. Ҷанба идрама «Амҳаџьыр» ала ахы шакыз. Иахьагьы аԥсадгьыл абзиабара, аиа-ша, ахақәиҭра атема асцена иқәы м-ҵӡеит. Иазгәаҳамҭар ҟалом, иара убас ари адрама асценатә ҭоурых анасыԥ шацу; уи изныкымкәа еиуеиԥшым арежиссиорцәа иқәдыргылахьеит. 1920 шықәсазы «Амҳаџьыр» асце-наҿы иқәиргылеит арежиссиор В. Ру-син-Руслановски, 1937 шықәсазы – К. Карал-оглы, 1966 шықәсазы автор 80 шықәса ихыҵра иазкны аԥсуа театр асценаҿы еиҭақәыргылан (ақәы ргылаҩ М. Мархолиа).С. Ҷанба идрамақәа иреиӷьу ықәыргылан иара убас ареспублика жәлар рхаԥшьгаратә театрқәа жәпа  кы рҿы. Убарҭ рахьтә аԥсуа культура еицырдыруа аусзуҩы В. Маан излаиҳәо ала, 30-тәи ашы-қәс қәа рзы ақәҿиара ду аманы им-ҩа ԥысит Гагратәи адраматә кол-леқтив иқәнаргылаз аспеқтакль. Ари аспеқтакль иалахәын гагратәи ашкол- интернат арҵаҩцәеи гагратәи аусуҩцәеи анхацәеи. Асахьаркыратә-естетикатә ҵакыла ирҵауланы, ари аспеқтакль зегьы иреиӷьны 1937 шықәсазы арежиссиор Кадыр Карал-оглы иқәиргылеит. Аспеқтакль иаиуз ақәҿиара еиҳарак изыбзоурахаз усҟан азы ишьақәгылахьаз аԥсуа 

театр ақтиорцәа ракәын. Ақтиорцәа ҿыцқәа: Шә. Ԥачалиа (Баҭал), Л. Кас-ланӡиа (Рашьыҭ), В. Дбар (Фатма), М. Кове (Рослан), К. Лазба (Қьаамын) уҳәа убас егьырҭгьы ҟазарыла ина-рыгӡеит ирыдыз ррольқәа.Аспеқтакль ахы инаркны аҵы-хәанӡа Баҭал ажәлар рыгәҭа дгы-лоуп, урҭ ақәԥара иазыҟаиҵот, дры-ԥ хьоит еидгыларц рыԥсадгьыл аха  қәиҭразы. Адраматизм хьанҭа аҵоуп аспеқтакль аҵыхәтәантәи ас-цена. Шәыла иҭаҳәҳәоушәа, ҿымҭӡо игы  лоуп ашьхақәа, ареквием иазы-ӡыр ҩуашәа. Харантә иубоит абыл-ра иацәынхаз ақыҭақәа. Еизаз ақә-ԥаҩцәа дрылоуп ахәыҳаракыраҿы иқә гылоу Баҭал – Ԥачалиа. Уи илаԥш хара иԥшуеит; иҭацәыз аҩнқәа рахь, Ам шын Еиқәа аҿықәахь, атәым дгьыл ахь иашьцәа згоз аӷбақәа рахь. Уи иҩызцәа, иашьцәа рышҟа ихы рханы иажәа иҳәоит: «Ииашоуп, сашь цәа, ашьхақәеи ахрақәеи, аца-ҟьа қәеи ҳара иаҳҭыԥхеит. Ҳзықә-гәы  ӷуаз уажәазы изыҟамлеит, иаҳиааит... Ҳауаажәлар рыбжаҩык рыԥ  садгьыл иалԥсаа ицеит... Ала-ҳәеиԥш еиқәаҵәаӡа аӷба иаманы иагеит. Ҳашьхақәа уаҳа ирныҩуам рԥацәа рашәаҳәабжьы! Шәааскьа арахь! Ҭоуба аауп!.. Иахьарнахыс иҳал шонаҵы, ахақәиҭразы ҳшықә-ԥа   лара, ҳабџьар шкаҳмыжьра, иаҳ-ҭоубоуп!». Шә. Ԥачалиа имонолог ан-

ҵәамҭаҿ иаацәырҵуеит аԥсуа жәлар рфырхаҵара ашәа, иаҳа-иаҳа аҽы-рҭбаауа аҿынанахоит, ашь ха қәеи адә-қәеи амҽханакуа, ажәлар аха қәиҭраз ирыԥхьоит, аӡәк иеиԥш еид накы-лоит. Ишдыру еиԥш, ам ҳа џьырра ашы қәс қәа раан ажәлар иаԥыр ҵеит гәы рҩалеи хьаалеи иҭәыз, зыԥ сад-гьыл иазхьуаз рзы ашәақәа. Ҳара ҳҟы нӡа иааит «Амҳаџьыраа рашәа-қәа». Мелодиатә еилазаашьала еи-уеи  ԥшы мкәа ишыҟоугьы, дара ҵа-кы леи нагӡашьалеи акырӡа еизааи  -гәоуп. Урҭ амелодиақәа аспеқ такль аҿ гьы ахархәара рыман. Дара рыб-зоу рала ахәаԥшыҩцәа рҿаԥ хьа еи ҭаа  -цәырҵуан, идыр хын ҳәуан урҭ ашы-қәсқәа, аԥсуа жәлар рфы рха    ҵаратә аамҭа. Жәлар ра шәа қәа аспе қтакль даҽа инто на циак ана ҭон, иҷыдоу, иҵаулоу емо циа ла еиба наркуан.Адрама автори, аспеқтакль аре-жиссиори, асахьаҭыхҩи иаа дыр-ԥшуаз аԥсҭазаара жәлар рыб за зара иагәылсны иаауазҭгьы, афыр ха ҵа-ратә ашәақәа ицәырыргоз ахаҿ са-хьақәа аспеқтакль аемоциатә ҟаз шьа шьақәдыргылон, аемоциатә цәа ҩа арҭон. Амилаҭтә сахьаркыратә тра-дициақәа рныԥшуан иара убас аҭоу-рыхтә хҭысқәа ирылиаауаз ахаҿ са-хьақәа. Аспеқтакль афырхацәа Баҭа-ли Шьазинеи зыԥсадгьыл аха қәиҭ-тәразы иқәԥоз, аԥсуа жәлар рҳәа мҭа аҟнытә афырхацәа рхаҿ са  хьақәа акыр ирзааигәоуп. Аԥсуа театр азы аспеқтакль «Амҳаџьыр» егьырҭ аҭоурыхтә драмақәа ры қәыр гы-ларазы иҿырԥшыганы, сахьа ркы-ратә-естетикатә шәага-заганы иҟалеит.С. Ҷанба ипиесақәа рахьтә ас-це  наҿы қәҿиарала иқәыргылақәаз иреи  уоуп «Кьараз». Уи ықәиргылеит 1931 шықәса ноиабр 17 рзы аԥсуа про фессионалтә театр ашьаҭаркҩы, адраматә студиа анапхгаҩы Васили Иван-иԥа Домогаров. В. Домогаров С. Ҷанба ибзианы дидыруан. Уи асту-диа иалаз рзы пиесак иҩырц ди-ҳәеит. Дук мырҵыкәа С. Ҷанба урҭ ирызнеигеит Аԥсны ареволиуциатә ԥсҭазаара иазкыз апиеса. Иаарласны апиеса ақәыргылара нап аркын. Аспеқ такль аҿы Нестор Лакоба ироль аре жис сиор Р. Агрба идиҵеит. Уи иднаҵоз аҭакԥхықәра ду еил-каа ны, дацәшәашәа, азныказы мап 

икит. Ҳәарада, ароль аус адулара акыр аамҭеи аџьеи аҭаххеит, аре-жис сиор В. Домогарови асахьаҭыхҩы В. Шевелиови иры бзоу раны ахаҿ-са хьа аҷыдарақәа зегь ҭҵаан, аҵыхә тәан апатреҭ акыр иазааи-гәа хеит. Убас, 1931 шықәса ноиабр 17 рзы атеатр зегь царҭа амам кәа иҭәын, изыҩнамлазгьы ҟа леит. Ҳәа ра аҭахума, ақтиорцәа рыгә-қәа ҭынчымызт, ашәареи агәыр-ӷьа реи еимаркуан, аха аре жис сиор игәҭынчра урҭ ргәы азҭа наҵон. «Абар, уажәшьҭа уҽеи лаҳәа шьала ари уара уакәӡам, узтәу гьы ана азал аҿы итәоу роуп. Ҳау мыр ԥха  шьан!» Абар, иара ароль хада назыгӡоз Р. Агрба игәалашәара: «Аз ны ка-зы схы сцәымыӷхеит! Исы лым-шар?! Нас ишԥаҟалои?  – Ахәыц-ра қәа сдыргәаҟуан, аха гәа ныла исыӡ беит, сықәҵуеит, зегьы нсы-жьуеит, атеатргьы... Азал аҟнытә ахәа ԥшыҩ цәа рылаҩеиласра аҟнытә бжьқәакгьы ааиуеит. Убри аамҭаз иаа лырҟьаны бжьык саҳаит: «Дааит! Лакоба азал аҟны дыҟоуп». Снеи-лууаа сцеит. Сдагәахазшәа ак саҳа-ӡомызт. Аспеқтакль иалагеит. Сар-гьы асценахь сцәырҵра аамҭа ааит, арахь сахьгылоу сзеиҭаҵуам. Уи сҩызцәа игәарҭан, руаӡәк аԥхьаҟа днасыгәҭасит. Асцена саақәлеит, азал аҿы напеинҟьарахеит, макьана ажәак сымҳәацызт. Аҵыхәтәаны сцәа иалашәеит ахәаԥшыҩцәа сыгәра шыргаз, Лакоба дыснырбаалеит, иара иоуп рнапы ззеинырҟьозгьы. Урҭ рыдкылашьа, ҳәарада, сгәы арха-ҵеит, саргьы ҩныҵҟала сҽааи дыс-кылан, ахәмарра салагеит». Аспеқ-такль «Кьараз» ааидкыланы иах цәа-жәашаз ашәҟәқәа ҳара ҳҟынӡа изы-мааит; 1937 шықәсазы автор даны-ҟамла, архивгьы ықәырхит.Ари аспеқтакль дырбан иара убас декабр мзазы Гәдоуҭа им ҩаԥы-сра ны иҟаз Аԥснытәи АССР ЦИК асессиа иалахәыз. В. Домогаров имшынҵаҿы иҩуан: «Асцена маҷуп, аҭагылазаашьа уадаҩуп. Аха аԥсы зхоу ажәа иахьнеиша инаӡоит. Асцена ашьҭахьала аԥсуа быргцәа ақтиорцәа рахь инеиуеит, ирызҵаауеит, џьоу-кгьы гәыдыркылоит».С. Ҷанба иҩымҭа «Иҳаҩсхьоу амшқәа рахьтә акы» ала аспеқтакль ықә наргылеит Аҟәатәи ақырҭуа 

театр. Иқәиргылеит иахьа еицы-рды руа ақтиор, СССР жәлар рартист Михаил Чубиниӡе. Аспеқтакль апре-миера мҩаԥысит 1966 шықә сазы. Аспеқтакль, аҭоурых иазааи гәа ӡаны, иақәшәаны иаанарԥшит ииасхьоу амшқәа рахьтә хҭысла еибарку мшык.Аԥсуа театр иқәнаргылахьеит даҽа спеқтаклькгьы С. Ҷанба ико-медиа «Анцәа Саваоф» ала. Уи ықәиргылеит арежиссиор X. Џьо-пуа. Ахҭыс ахьымҩаԥысуа анцәа «иаҳҭынраҿы» – ажәҩан аҿоуп.Анцәа Саваоф (Р. Агрба) даара хьаас имоуп ауаа дахьырхашҭыз, иашьапкра иахьаҟәыҵыз. Уи иааи-ԥ хьеит «иҩызцәа», адгьыл аҿы ан цәа иавторитет, имчра ашьа-қәы  рӷәӷәара азҵаара аӡба ра зы. Дцәы рҵуеит Христос (О. Лагә-лаа), Будда (Н. Камкиа), арха нгел Гав риил (М. Зыхәба), Маго лит (И. Ҷо ҷуа). Арҭ ааизаны аила цәа-жәа ра ианалагаҵәҟьа, акос мостә ӷба абжьы бааԥс гоит, ажәҩан уаа шәаны рҽырҵәахуеит. Аком ҿар рмарш иақәыршәаны ицәы рҵуеит аҿар гәыԥҩык, руаӡәк «Ан цәа дыҟоу дыҟаму» азҵаарала алеқ-циа даԥхьоит. Уи изыӡырҩуеит ажә-ҩан уаагьы. Алеқциа ашьҭахь ан-цәа ихаҭагьы длакҩакуа дҟа лан, быжьрабыжьҵәа дцеит. Ари аспеқ-такль агитсатироуп, адин ха ҵара иахыччоит.С. Ҷанба идраматә ԥҵамҭақәа шьаҭас ирымоуп аԥсҭазаара. Урҭ уанрыԥхьо иумбарц залшом уа ицәы ргоу ахҭысқәа рдоуҳатә ҿиа-шьа, иухамышҭуа угәаҿы инхоит, аԥсҭазаара амыҟәмабарақәа ирны-мшәо, згәы цҳафыруа, гәык-ԥсыкала зыԥсадгьыли зуаажәлари бзиа избо ауаа рхаҿсахьақәа. Агәра угоит автор асценеи адра ма тур гиеи рымаӡақәа ҭҵааны, иды рны шакәу адраматургиа ашҟа дшааиз. Иԥсабаратәны, иреа-лтәны имҩаԥысуеит уи ифыр ха-цәа реиниара, еиқәиршәоит иуа-даҩу, ихьанҭоу ауаатәыҩсатә еизы-ҟазаашьақәа рҿы, царҭа змаӡам аҟынӡа ихаигалоит ицәырҵуа аиҿа-гыларақәа. Аԥсҭазаара амыҟә ма-барақәа ирылҵуеит афыр хацәа зықә-ныҟәо аԥышәа, абра иӡ рыжә хоит, нас ахақәиҭра иаҿагыло, уи иаԥырхагоу зегьы рус рыӡбоит.

С. Ҷанба идраматургиа аҿы ицәыргоу ахәыцрақәа аар туп, еил-каауп, аконфлиқттә еиҿа гы ла ра-қәагьы хтуп. С. Ҷанба ифырхацәа ирыҟәнубаалоит ахьыԥшымра, ҩны-ҵҟа ла рхы иақәиҭуп, аха қәиҭразы иқә ԥаҩцәоуп, раӷацәа баны инхом.С. Ҷанба идраматургиала аԥсуа сахьаркыратә литература иалаи-галоит иҿыцу ареволиуциатә куль-тура ажәла, илшеит блаҵарыла, аԥс-ҭазаара шыҟаҵәҟьоу абара. Иарбан пиесазаалакгьы автор иазиԥшаауан иҷыдоу интонациак, иҭацәу, игәа-ҩоу ажәала акәымкәа, еибаркуп ибеиоу ихырку ажәала. Афырхацәа рхәыцрақәа, реиқәшәарақәа рыла автор, мчыла акәымкәа, аԥхьаҩ изнеигоит иааирԥшуа аҭагылазаа-шьа асоциалтә анализ. Адраматурги-атә литература, уи асценаҟнытә ақ тиорцәеи арежиссиорцәеи рыб-зоу рала ажәлар рыларҵәара ауаҩы иха ҭара ашьақәыргыларазы, аҭ-ҵаа  разы иамоу аҵак ду азгәаҭо ауп С. И. Ҷанба лассы-лассы атеатр дза-зхьаԥшуаз. Иахьагьы уи ипие сақәа амилаҭтә литератураҿы иха дароу аҭыԥ ааныркылоит. Избан акә зар, иахьатәи аԥхьаҩи ахәаԥшҩи адра-матург ифырхацәа ирнибаалоит иза-ҟаразаалак мцык баны инымхо, иц-қьоу аԥсҭазаара иашьҭоу аҟазшьақәа.С. Ҷанба ирҿиара иахьатәи аԥ-хьаҩгьы дахьаднаԥхьало, лассы-лассы дахьазыхынҳәуа џьашьатәӡам. Атәыла зегь шьаҭанкыла аҽа-неиҭанакуаз, С. Ҷанба афақтқәеи ахҭысқәеи раарԥшра мацара акә-мызт дызҿыз. Уи икәшамыкәша имҩаԥысуаз зегьы далахәызшәацә-ҟьа ҟазарала, баҩхатәрала аихшьала азиуит иара аԥсҭазаара, уи аҩныҵҟа имҩаԥысуаз аидеиатә-политикатәи асахьаркыратә-естетикатә цәыр-ҵрақәа. Ԥсыцқьалеи, гәыблылеи, обиеқтивтә хәыцралеи еибыҭоуп, игәы лыршәоуп уи аԥсҭазаара афырхацәа. Убри ауп С. Ҷанба ипие сақәа ҳауаажәларра рдоуҳатә ԥсҭазаара иалымшәо изаднакылаз. Иахьагьы рыԥсы ҭоуп ҳтеатрқәа рысценақәа рҿы, иахьатәи ҳамш лаша азы иқәԥози зхы ақәызҵази ргәалашәара иазкны иаҳзынхоит.
1886

Ҳазну ашықәс азы еицы
рдыруа аԥсуа ақтиор, 
Қы рҭтәылатәи ССРи 

Аԥс нытәи АССРи жәлар рартист 
Леуарса Шьарадыниԥа Касланзиа 
70 шықәса ихыҵит. «Аҳаҭыр 
Дырга» аорден змоу С. И. Ҷанба 
ихьӡ зху Аԥсуа ҳәынҭқарратә 
драматә театр аҟны имҩаԥган 
Ле уарса Касланӡиа ииубилеитә 
хәыл ԥазы.

Абраҟа ианаҳҵоит уи ахәылԥаз 
аҟны ақтиор ду дидныҳәало аԥ
суа литератураҭҵааҩы, акритик 
Владимир Аҵнариа иқәгылара.Леуарса Касланӡиа ажәа мҳәа-ӡа кәа, иара ус асценаҿы даа цәы-рҵыргьы, спеқтакль бзиаӡак уахәа-ԥшыз аҟара, хашҭрак иқәымкәа угәаҿы дынхоит, убас уиршанхоит аԥсуа сцена адауаԥшь, удыршанхоит уи иблақәа, инырҳара, иҭеиҭыԥш.Ари лакәу, лабҿабоу? Ари иахьӡуп абаҩхатәра.Абри ажәа саназхәыцуа, аҳаҷаҳәа иаас гәалашәоит иара Леуарса иҟ-

нытә исаҳахьоу. «Ирҳәоит абаҩ-хатә  ра имоуп ҳәа. Ииашам. Иумоу – уџьы ба иҭоу, уца иҭоу ауп. Уи аҽаӡәы данаргәаҟуа иуҭар ҟалоит. Абаҩхатәра илоуп, ицәа иалоуп ҳәа ауп ишҳәатәу». Ааи, абаҩхатәра анцәа иуаҭәеишьозароуп, уи – лахьынҵоуп, иузаахәом, иузыҭиуам. Ижәымбахьеи хәажәкын аныҟарҵо: ачахәажәақәа рахьтә руак заҵәык ауп ахәажәҵәы злоу, уи машәырны изықәшәазгьы зҿаҳәатәы ҟало аӡә иеиԥш ҷыдала ихәаԥшуеит, дуаҩымшуп ҳәа дшьоуп.Абар уажәшьҭа 50 шықәса ҵуеит Леуарса Касланӡиа ҩашьара зқәым, анаҩстәи абиԥарақәа рзынгьы имҩақәҵагахаз иҿабызшәа, ибжьы аԥсуа сцена иқәыҩуеижьҭеи, ҳажәлар рыхьӡ-рыԥша иацҵо, мыц зымҳәаӡо бџьарҵас, ахара наҟ инанагоижьҭеи. Иабыкәу абри абаҩхатәра еицамк ахыцхырҭа?Сҿара амшқәа наскьазго саналага,Схәы ԥшӡа, угәхьаазго салагеит еиҳагьы.Схәыҷра амҩахәасҭа,Тур ихәы ахалага,Ахәреиԥш, амарда иаҿысуеит иахьагьы.Иахьагьы сыԥсы уқәуп, ашацәа ртәарҭа,Тур ихәы ааԥын, сыҷкәынра аԥхыӡ.Сара сабацәеи сабдуцәеи рлакә ҳәарҭа,Сдаракәац рызқәаҭыԥ, сцәа шь-хәы ахьаркыз.Кәтол – апоетцәа рымацара иры-ԥсадгьылым. Уи адгьыл иаԥшьеит, иӡаанахит аԥсуа сцена аҳкәажә Ми-надора Зыхә-ԥҳа, Еҭери Коӷониа-ԥҳа, Леуарса Касланӡиа рбаҩхатәра.Аԥсуа жәлар изныкымкәа џьа-

ҳаным-гәашә илаԥшхьеит, аха иаҳхаагахьоу зегьы рцымхәрас ҳара иҳауит амилаҭтә ҿахәҳәагақәа зегьы иреиҳау: алитературеи атеатри. Урҭ аҩеишьцәак реиԥш, рыжәҩахыр еибыҭаны еиццоит.Леуарса Касланӡиа дреиуоуп аԥсуа театр аклассикцәа: Мҭы Ақаҩба, Разынбеи Агрба, Минадора Зыхә-ԥҳа, Анна Аргәынԥҳа, Екатерина Шакирбаи, Аазиз Агрба, Шәарах Ԥачалиа уҳәа раԥхьатәи абиԥара, арҭ ирыҵагылеит ирымыздаша аӡәы рҩы. Аха ҳара ҳтеатр аҭоурых аҿы иҟоуп лымкаала Аазиз Агрбеи Леуарса Касланӡиеи иртәу аамҭа. Ари аамҭа дара рбаҩхатәра иаб-зоураны, ацә-ԥшӡа атәыҩеиԥш иалыҳәҳәоит. Амала акызаҵәык ҳгәы еихьызшьуа, – дара ирыхәҭоу ахьӡ уажәыгьы ирыхҵамкәа иахьаа-нхаз ауп. Аха ҳгәыӷуеит, ари агха риашахап ҳәа лассы.Леуарса Касланӡиа еицеиԥшны дазҟазоуп атрагедиаҿгьы, ако ме-диаҿгьы ахәмарра. Уи зны дыдраҵас ҳгәы ҭирӡыӡаауеит, зны адунеи ҳзану 

Владимир АҴНАРИА

ЛЕУАРСА КАСЛАНӠИА 
И З Ы  А Ж Ә А

ҳаԥсҭазаара аҵакы ҳазирхәыцуеит, мамзаргьы, хьаа-баа ҳамаӡамшәа, хәыҷҵас, ҳкьатеиахы ԥҵәо ҳирччоит.Аха уеизгьы, зегь раԥхьаӡа иргыланы, трагикатә ақтиор дуӡӡоуп Леуарса. Адунеитәи атеатрқәа иарбанзаалак аказы иҟәнумшьаша иара ихәмарратә стиль саназхәыцуа, схаҿы иааиуеит Наполеон Тальма ду иеиҳәаз ажәақәа: «Тальма, вы приходите иногда ко мне во дворец... Вокруг меня обманутое честолюбие, пылкое соперничество, катастрофы, скорбь, скрытая в глубине сердца, горе, которое порывается наружу... Мой дворец полон трагедии и я сам, конечно, наиболее трагическое лицо нашего времени. Что же, 

разве мы поднимаем кверху руки? Принимаем позы? Напускаем на себя вид величия? Разве мы испускаем крики? Мы говорим естественно, как говорит каждый, когда он одушевлен интересом или страстью... Так делали и те лица, которые занимали до меня мировую сцену и тоже играли трагедии на троне. Вот примеры, над которыми стоит подумать».Леуарса Касланӡиа ихәмарра зда царҭа амам ала иԥсабаратәуп. Уи ихьӡ иузадымхуа иадҳәалахеит Отел ло ироль. Шьоукы ари ахы-баара иахҟьаз трагедиоуп ҳәа иахәаԥшуеит. Мап, ари – ҳәаа зма-ӡам абзиабареи агәрагареи иртра-гедиоуп. Аԥсуаа Отелло дҳа даҳ-

кылт, иҳалиааз аӡә иеиԥш, избан зар ҳаргьы ҳагәрагаҩцәоуп. Агә ра га ра-уаҩытәыҩсатә ҟаз шьа дууп. Аха агә-ра гареи абзиа бареи ла шәы мха  роуп. Ҳара иаҳха ҳмыр шҭуа за  роуп ҳажәлар рҭоурых, ркуль ту ра, рбызшәа, Иаго иеиԥшыз ацә   гьа хәыцыҩцәа ша-ӷрыхоз. «Ауаа   тәыҩ са, шәгәы шәҽа-ныз!» – абри ауп Касланӡиеи Ԥача-лиеи рыхәмарра иаҵанакуа, ҳара ҳнапала дҳамшьыроуп аԥшӡара иасимволу Дездемона.Леуарса Касланӡиа иԥсҭазаара – атеатр ауп. Уи иҩызцәеи иареи ҳ-театр амышмыждақәа ианы рҭа гы-

лазгьы икажьны иаԥырымҵит, иаҳа рхы ахьныҟәыргашаз аҭыԥ ԥхақәа ихырымхит, иҳаракӡаны, мшаҽны ишыркыц иркуп аԥсуа Театр абираҟ. Анцәа иџьашьаны, уажәшьҭа урҭ ирымыздаша абаҩхатәрақәа ры-ҵагылт.Ҳаз хәыцыр сҭахуп даҽакгьы. Изхоума ауаҩы абаҩхатәра мацара? Абаҩхатәра агәаӷьра дугьы ацзароуп. Иахьа абас-абас сҳәар, изур, уаҵәы сыԥсҭазаара иаԥырхагахап ҳәа дхәы -цӡом абаҩхатәра иашаҵәҟьа за ҭәа-шьоу. Ижәлар раҵкыс ихы еиӷьеи-шьом иара, рхьаа ахәырбӷьыц еиԥш иҽаҿаиршәуеит.Абри аҟынгьы дҿырԥшыгоуп ҳақ тиор ду Леуарса. Иҿырԥшыгоуп 

уи иаԥсуара, иуаҩышьа, иаамы сҭа-шәара, иҿаԥсшәа хаа.Ас еиԥш иҟоу ауаҩы ихәҭоу ажәа аҳәара даараӡа иуадаҩуп, аӡәи-ҩы-џьеи рыԥсҭазаара аҭахуп...Сара убаҩхатәра аҿаԥхьа схы-рхәо, хәаԥшҩык иаҳасабала, иузеи-ӷьас шьарц сҭахуп: уныҳәазааит аԥсуа жәлар рҵеи ду Леуарса Касланӡиа, ҩынҩықәра нуҵааит, аринахысгьы ишу ргәырӷьац иургәырӷьалааит атеа тртә ҟазара бзиа избо зегьы.
1984

Ианакәзаалак ауаатәыҩса дзыԥсоу иахьынӡахә-ҭоу идырны, ҳаҭыр иқәҵара рцәуадаҩуп, ҭынч ихы ӡырымгауа, уамак ауаа рыбла дхымгылауа ӡҽынаԥхьакшәа иҟоу ауаҩы, иусгьы уамак аҵанамкуашәа, иҟаиҵогьы рацәаӡамшәа рбагәышьоит. Ашьха уазааигәаны уанаҵаԥшлак ауп иахьынӡаҳараку убла ианабо. Иџьоушьаша, ауаҩы уаҳа убла дамбо, реиҳа даныхарахалак, дануцәыӡлак ауп, уи ибаҩхатәреи ихи ихшыҩи ахьынӡаҵаулаз, иахьынӡаӷәӷәаз ангәауҭауа, ижәлари иԥсадгьыли рзыҳәан дзыԥсаз ккаӡа ианудыруа. Убасҟан, аамҭа наскьацыԥхьаӡа, иара иусқәа ихьӡ-иԥша рыманы иаҳа-иаҳа рыҽӡыргауа рҿынархоит.Ишықәсхыҵреи игәалашәареи ирызкны уаха абраҟа ҳаззеизаз ауаҩ иҳаҭгәын макьана иқәымиаацт раԥхьатәи ашьац. Абысҟак аамҭа маҷны ишҵхьоугьы, уи иҟамзаара аныԥшит ҳаԥсуа культура. Иара дреиуан асовет аамҭазы иааиҵагылаз аԥсуа интеллигенциа раԥхьатәи абиԥара ҿыц. Анхараз аҵәҩан азырсыз анхаҩы илҩаҵә ҩеиларц азыҳәан инхара иаҵанакуа иарбан усзаалак зегьы инапы рылаимкыр, зегьы рзыҳәан аԥхӡы каимҭәар ԥсыхәа шыҟам еиԥш, убарҭ, раԥхьаӡа иааиҵагылаз аԥсуа интеллигенциа уск амацара рхы ақәкра, убри заҵәык рыԥсҭазаара азкышьа рымамызт. Шәахәаԥш, аа, ҳара ҳмилаҭтә хдырра арҿыхараҿы ираԥхьагылаз арккаҩы Дырмит Гәлиа шаҟа ус хкы дырҿыз, шәахәаԥш, Самсон Ҷанба иуаажәларратә усура аамышьҭахьгьы, иара алитература ашҭаҿы мацарагьы шаҟа жанр инапы рылакыз. Урҭ реиԥш аҿырԥштәқәа шьарда ирацәоуп, қәрала уамаӡак рхымҵуазаргьы, акыр уадаҩреи залымдырреи зхызгахьоу ҳара ҳапрофессионалтә ҟазареи ҳлитературеи рҭоурых аҿы. Хыхь зыӡбахә сҳәаз ҳаеҵәа дуқәа ҩыџьа раҟара ибаҩхатәра изалымшазаргьы, Иван Кортуа дызҿыз, инапы злакыз аусқәа хкы-хкыла ирацәан. Уи аӡәы ҳәа даарывагылеит, аԥсуа музыкатә культура ашәҟәы анҵареи, насгьы ҵарадыррала рыҭҵаареи рҿы зыҟаҵамҭа ахә ашьара уадаҩӡоу Константин Ковачи, Кондрат Ӡиӡариеи, Иван Лакрбеи. Иара убасҵәҟьа, иаҳҳәар ҳалшоит, Иван Кортуа раԥхьаӡатәи аԥсуа сахьаҭыхҩы ду Алеқсандр Шервашиӡе-Чачба иус аихаҳаразы иҩагылаз инаимданы иацызҵаз дреиуоуп ҳәа. Уи идекорациақәа рыла иҩычахьан акымкәа, ҩбамкәа аԥсуа спеқтакльқәа. Азқьышықәсақәа ирылоу ҳҭоурых азхәыцра шҳацәмаҷу еиԥш, ҳарҭ аԥсуаа иааҳаҭәаумшьартә иҳацәмаҷуп ҳҭоурых инахараны ҳаԥхьаҟа азхәыцрагьы. Шаҟа имаҷны инхазеи Иван Кортуа иҟаиҵаз адекорациақәа рықәҭыхымҭа афотоқәа. Иара абраҵәҟьа ажәалагалак аҳасабала исҳәарҵ сҭахуп даҽакгьы. Знапы алаку, изылшо ауаа рымчала иалыршахааит Иван Кортуа иҭынхаз музыкатә нҵамҭоума, статиақәоума, ажәлар рҳәамҭақәа ианиҵаз роума, ишынеибакәу акыр иаԥсаны иҟоу еизганы, еиқәыршәаны рҭыжьра. Убри аныҟаҵаха, убасҟан ауп уи ихамшҭра, ихьӡ-иԥша амырӡра, ашьҭыхра азыҳәан акыр ҟаҵахеит ҳәа уаҩы иҳәар аналшауа.Уажәраанза ишысҳәаз еиԥш, Иван Кортуа ԥса-ба рала илаз абаҩхатәрақәа рацәан, иаргьы акаҿы ихы дшамеигӡоз иҟаиҵаз аусқәа шаҳаҭра руеит. Иуаажәларратә усура, исахьаҭыхра, амузыкатә культура арҿиара уҳәа инапы злакыз аусқәа ирывагылан ҷыдала 

ашәҟәыҩҩцәа дызларзааигәаз даҽакгьы. Асовет тәы-ла анҭыҵгьы аӡбахә наҩит Иван Кортуа еиҿикааз, иԥсҭазаара аҵыхәтәантәи амшқәа рзыҳәанынӡа напхгара ззиуаз аҭаҳмадацәа рашәаҳәареи рыкәашареи ансамбль. Ари еицырдыруа усуп. Аха аҭаҳмадацәа, урҭ, Миха Лакрба иажәақәа рыла иаҳҳәозар «зыԥсы ҭоу абиблиотека» Иван Кортуа ашәаҳәареи акәашареи рзыҳәан мацара акәмызт изеизигоз. Уи напҟазарала ианиҵон ҭабара зқәым аӡыхь иаҩызоу ҳсахьаҩыратә литература зхылҿиааз ажәлар рҿаԥыцтә ҳәамҭақәа. Абри аус ԥшьа, аус ду аҟынгьы Иван Кортуа аӡәыс ҳәа дрывагылан аҩажәижәабатәи ашықәсқәа рзыҳәан Максим Горки афольклортә материалқәа реизгаразы аԥсуа шәҟәыҩҩцәа рышҟа иҟаиҵаз ааԥхьарала рарҭмаҟқәа наразқәынҵаны ақыҭақәа инарылалаз: Баграт Шьынқәба, Кәаҵиа Шьаҟрыл, Хәыхәыт Бҭажәба, Арсени Аҳашба, Шьалуа Инал-иԥа уҳәа иналукааша ҳашәҟәыҩҩцәеи ҳнаука аусзуҩцәеи. Дарӷьажәҩаны дрывагылан, иҟаиҵазгьы шмаҷым ала шаҳаҭра руеит 1955 шықәсазы «Аԥсуа жәлар рашәақәеи ражәабжьқәеи» ҳәа хыс иаҭаны иҭижьыз ашәҟәы. Уи аахыс ашықәсқәа ԥыҭк шынабжьысхьоугьы, ари аизга аҵакы даҽакхеит, уимоу, иаҳагьы ихәарҭахеит, иаҳагьы иҵаулахеит ҳара ҳамшқәа рзыҳәан. Зымра ашәахәа иабзоураны аԥсуа жәлар ахақәиҭра роуз В. И. Ленин ишәышықәсахыҵра ныҳәа дуны ҳанаԥыло аамҭазы, шаҟа уаҩы акыр ианаҳәо, шаҟа аамҭа ианаало нҵамҭақәоузеи «Ашлар-ԥҳа Зармахани», «Кәыџ-ԥҳа Алмаси» ирыхҳәааны Иван Кортуа ашәҟәы ианҵаны иаҳзеиқәирхаз ажәлар рҳәамҭақәа. Раԥхьатәи ажәабжьаҿ ҳара иаабоит аԥсуа жәлар адәахьтәи раӷацәа ирҿагыланы ахақәиҭраз рықәԥара, аҩбатәи ажәабжь аперсонаж Кәыџ-ԥҳа Алмас илзаҳҳәар ауеит стихиала ицәырҵыз, раԥхьатәи аԥсуа ԥҳәыс ареволиуционерка ҳәа. Еиҳарак усеиԥш аҳәара азин ҳнаҭоит, лара Кәыџ-ԥҳа Алмас, Кьахь Ҳаџьараҭ иеиԥш, ииашаҵәҟьаны аԥсҭазаараҿ дахьыҟаз, лхылҿсахьа хыҭҳәааны иахьаԥҵам. Шаҟа аматериал ду рылоузеи абарҭ ҩ-ҳәамҭак адраматургцәеи акинорежиссиорцәеи рзыҳәан!Уажәраанӡа ишысҳәаз еиԥш, ашьха уаҵагыланы уанаҵаԥшуоуп шаҟа иҳараку анубауа, аха ауаҩы ихаҭа днаскьацыԥхьаӡа, ублаҿ иаҳа-иаҳа иааиуа ицәырҵуеит уи иԥсҭазаара ззикыз иус бзиақәа. Нас игалааит ихьӡ-иԥша, иԥсы ахьынӡаҭаз хьӡи-ԥшеи дашьҭамкәа, ҭынч зус ду ҟазҵаз, ауаҩ қьиа Иван Кортуа.

Дыҟамзар ҟалап уаҩԥсык ҳара ҳамшқәа рзы, ажәытәи аҿатәи еиҿзмырԥшуа. Иацы ҳашԥаҟаз, иахьа ҳашԥаҟоу, ҳашԥаҟалои? Иарбан мҩаз ҳазқәыз, ҳабакылнагеи? Аринахыс иарбан мҩоу ҳазныло? Аҭак аҟаҵара зылшода?! Зыгәра гатәыда, зҳәатәы иаццатәыда? Быжь-мҩак ахьеихагалоу инанагаз аныҟәаҩ, зхала изаҵәны амҩа ианыз иеиҳа деиӷьуп. Быжь-мҩак рахьтә руак алихуазар акәхап. Дызнылаз амҩа адәышкәаӷьаз аҭыԥан абахә ахықәахь днанагаргьы, ихы мацара иавибоит, убри амҩа даныларц аӡәгьы иабжьеимгеит, игәы зҟажаша даҽакгьы – аӡәгьы дихьырԥшны димгеит ихаҭагьы.Иахьынӡаиашоу сыздыруам, избанзар уи ауаҩ изыҳәан убасҟак алегендақәеи афантасмагориатә хыҭҳәаақәеи аԥҵоуп, имцу, ииашоу аилыргара аҩсҭаагьы илшом, аха џьара саԥхьахьеит, иԥсҭазаара даналҵуаз аҵыхәтәантәи аамҭазы, уаҩы дызлаимбацыз ала иҽеиҭакны дыҟан ҳәа В. И. Ленин. Аӡәгьы диацәажәаӡомызт. Ажәҩан да-

ҵаԥшуа дтәан бжеиҳан. Иҟаҳҵарызеи ҳәа иаз-ҵааргьы, аҭак ҟаиҵомызт. Аԥсрада даҽакы дазхәыцуамызт угәахәуан.Абас дҟалаҵәҟьазар, уаҩ дархәыцыртә иҟоуп. Ихьзеи? Дызҿыз акгьы шалымҵуа ибазар? Ауаа ихьырԥшны, иҿы иааҭшәо рҽаҿыршьаауа ишь ҭа  лаз, ишьац иаҵәароу адәышкәаӷьаз аҭыԥан, атымиты-ша ишхықәиргылаз ибазар? Дзымпыҵанахаланы дыҟаз хыхьтәи амч, анааиԥырҵ, ихы данаазыннажь, аԥхыӡ иалҵыз диҩызахазар?Усгьы зҵаара мацароуп. Даҽа зҵаарақәакгьы ухҭарымкыр руам. Аарцәы ҟаҵашьа амоума нарцәы иҟоуп ҳәа зыӡбахә рҳәо џьанаҭ? Сара усазҵаауазар, алакә шлакәу иҟазар иаҳа еиӷьзар ҟалап. Ҳаамҭа иақәҿызҭуа, даҽа зҵаара дуӡӡак: ауаатәыҩса рымҩаҿы иаҳа ииашоу иарбану, аеволиуциатә, ираԥсышәаны иуҳәозар, иумоу абзиа инахаҳауа, абзиа иҵегьы еиӷьу, даҽа бзиак нахырҿиаауа, иумыхәо ацәгьара мап нацәкуа, иааныжьуа ԥхьаҟа ацара акәу, мамзаргьы ареволиуциатә, уигьы иаҳа ираԥсышәаны иуҳәозар, иааумоу зегьы лхырбгаланы илкажьны, адәышкәаӷьаз унықәтәаны, зегь ҿыц рылагара акәу, руа иарбану иаҳа ииашоу? Аҭак уԥшаарц азыҳәан, ушьҭахьҟа ухьаԥшроуп, ҳазнысыз амҩа ахы шыҵнахыз угәалауршәароуп. Абольшевикцәа аҳәынҭқарра аарҳәны амчра рнапаҿы ианаарга, убри аахысоуп ареволиуциа аҟаҵара ианалага. Адунеи зегьы шьаҭанкыла ихырбгаланы илкажьны, аҿыц, ҳара иаҳтәу, ҳара ҳдунеи ҟаҳҵароуп рҳәеит. Егьиашаҵәҟьаны, иҿыцын, егьиашаҵәҟьаны, дара рыда даҽаӡәы иитәымыз адунеи ҿыц шьақәдыргылеит.Амаҷ иаҿырԥшны аду атәы уҳәар ауеит. Иҿыцӡаз қьырмытла аҭӡамцқәа ныҟаҵаны, аҩныҵҟагьы идунеи ҿыцха иааҟарҵеит Драндатәи амонастыр. Адоуҳатә академиа аҭыԥан абахҭа ҩадыргылеит. Иҿыцуп. Уаҩы имбацызт уи аҩыза. Ҳара иаҳтәыз, ҳара ҳдунеи ҳаргылеит. Ауахәама ашҟа инеиуаз, аныхабааҿы зҽызрыцқьоз, шәшьамҭлаҳәқәа ыр хьа-рхьаруа абахҭа шәҭатәаз. Абри ауп шәара шәдунеи ҿыц, шәхы ахҭынҵо ишәыргылаз.Сынтәа, абарҭ ацәаҳәақәа анызыҩуа ашықәсан, иацы, жәацы, ииун жәохә-жәаф рзыҳәан, амаҵурауаа, ани аби ирыхшаз ракәым, рхаҭақәа ачаи мацара ржәуазаргьы, мызкы ирзымхаша ауалафахәы роуазар, абри амшқәа рзыҳәан «араскладушкақәа» ргылан ачаҭирҭа дәқьанқәа рҿаԥхьа ицәо, иааԥшуа идыршозар, идырхәлозар Аҟәаа, убасҟан, 

Дранда амонастыр ахьбахҭартәызоуп изыхҟьаз, аеволиуциатә мҩа аҭыԥан, ареволиуциатә мҩа иахьанылазоуп иҟазҵаз.Асоциалтә еволиуциеи ареволиуциеи, адоуҳатә еволиуциеи ареволиуциеи аки-аки еихылҿиаауа ауп ишеидҳәалоу. Асоциалтә револиуциа иалагозар ҟалап адоуҳатә револиуциа ала. Даҽакала иуҳәозар, адоуҳатә беиара аганахьала иааҟаҵоу зегьы мап ацәкны, илкажьны, аҿыц аԥҵарала.Иабаанагеи зҭак сзыҟамҵауа абарҭ азҵаарақәеи илахьеиқәҵагоу агәҭахәыцрақәеи? Урҭ иуз дмы-рҿыхар ауам сзыԥхьаз ажәеинраала. Иахьӡуп иара «Алу» ҳәа. Раԥхьаӡа изызхәыцтәу абри ауп ҳәа аларҳәарц рҭахызшәа, аҩныҵҟа уагәылалаанӡа, ажурнал ацәаҿы ианырҵеит аредақциаа. Ажәеи-нраала санаԥхьа, раԥхьаӡа слымҳа инҭаҩит ашы-қәсқәа иргәылыҩуа игоз еицәажәарақәак:– Уабаҟоу, Иса, усымбеижьҭеи? – ҿааиҭит зҭәымҭа иҭагылаз ахаҵа. Иса зыхьӡыз Бигәаан, ҳгәылара дынхон. Акыр иқәрахь днаскьахьан.– Сабоугои, дадхеит, алуажә еиԥш, аҩны скажьуп, – иҳәеит Иса.– Иса, уара абзиара збаша, уи цәгьоума алу уаҩызахазар? – дааԥышәарччеит ахаҵа. – Аҭаацәа ракәым, аҳаблагьы ныҟәызгода? Рџьықәреи лаганы акрырҿазҵода? Алуажә ауп, алу! Уҳагымхааит, шәарҭ шәеиԥш иҟоу алу ажәқәа ахьынӡаҳамоу ауп ҳара абысҭа ахьынӡаҳфауа.– Ухы абзиара аҟнытә иуҳәаз, уаԥхьаҟа бзиараха анцәа иуԥигалааит, дад, – илабашьа наиҵарсуа иҿынаихеит аҵлаҳәысҭа.Ақәыԥши, зуаҩра иҭагылоу абырги еимаздо арахәыц аныԥҵәа, Драндатәи амонастыр бахҭахоит.Ачеченцәа раԥхьа инаргыланы, Нхыҵ-Кавказтәи ажәларқәа рҵас ҳназхәыцып. Абыргцәа златәам уск ӡбаны ишьҭырхуам.Тҟәарчал дынхоит аԥсуа бырг бзиак. Спирдон ихьӡуп, Делбоуп. Ажәлар рус аӡбарақәа раан саби иареи еицныҟәақәахьан. Снаиазҵааит, –аусӡбараан иалашәырхәқәодаз ҳәа.– Дад, – иҳәеит уи, – уаби сареи зны аҵҟьаҩцәа ракәын ҳазхыԥхьаӡалаз, нас ҳашнеиуаз, уи «аҵара» ҳаналга, анкылаҩцәа рышҟа ҳаиасит. Ашьҭахьоуп ҳаныӡбаҩцәаха, – иаанагоз шысзеилымкаауаз аниба, инасзеиҭеиҳәеит, – иаҳҳәап, ус дук ҟалеит. Ҩ-жәлак ахҟа рыбжьалеит. Хар змам ҳәа ззырҳәо абыргцәа адыргалеит. Рхала ирыӡбауазма? Мап. Инахараны рышьҭахьҟа игылоуп аҵҟьаҩцәа. Арҭ рганахьалагьы, егьырҭ рганахьалагьы. Урҭ ртапанчақәа шынҭҟьара, раҳәа ццышәқәа шынҭырԥаара ихиоуп. Анаҩс иҟоуп даҽа џьоукы. Урҭ нкылаҩцәоуп. «Шәҽаанышәкыл, уара! Аҟәыӷа ҳәа аӡәыр дыҟазар еидтәаланы шәус иалацәажәоит, ишәымбаӡои!» – рҳәоит. Аҟәыӷацәа, арҭ ирҳәогьы, егьырҭ ирҳәогьы иазыӡырҩуеит. Анкылаҩцәагьы инаразҵаауеит. Ари иахьа, ари 

уаҵәы. Мызкы ҳзыдхалогьы убарын. Аҵҟьаҩи анкылаҩи ыҟамзар, дад, ани, аҟәыӷа ҳәа узхәаԥшуа, акгьы изыҟаҵом, жәлар рус изыӡбауам. Исҳәаз иаанагом, дад, аҵҟьаҩ қәрала дқәыԥшзароуп, анкылаҩ иҭәымҭа дҭагылазароуп, иӡбаны ишьҭызхуа, аҟәыӷа ҳәа изҿу дбыргзароуп ҳәа. Урҭқәа қәрала акәым ишыҟоу, дасу иҟазшьалеи иеилкаара ахьынӡаҟоуи рылоуп.Ҳазыхынҳәып ажәеинраала. Ҳаблак рџьықәреи лаганы ирызҭоз, абысҭа рҿазҵоз алу, амазеи ҳамоуп, ҳшыла лаганы адәқьан аҿы иааргоит, иабаҳҭаху рҳәан, наҟ индәылҳәаны икарыжьит. Иаанагозеи, иарҿыхозеи ухаҿы? Шаҟа уҭаху, ухшыҩ шаҟа иазҳауа. Ҳхала ахәыцра заҳҭахузеи, ҳхы зҳаргәаҟуазеи? Ҳара ҳзызхәыцша, ҳахшыҩ зыргәаҟша абар, имазеины иҳарҭоит, ҳара иаҳуалу анагӡароуп. Даҽаӡәы инапала уахьафо бӷышьа шамам еиԥш, даҽаӡәы ихшыҩ ала, хара узцаӡом, акыр унаскьаргьы, ҽнак реиҳа уанымгәыӷӡо, иаанҵәоит амҩа, даҽаӡәы ихшыҩ уаҳа умҩа урбара алымшеит, уара ухаҭа ахәыцра уаҟәыҵхьеит.Ишԥарыхьи алу ссир ззынхаз, ҳаҭыр ақәымҵакәа, идәылҳәаны иказыжьыз аҳабла? Аӷа игәырԥса шрықәшәаз рбеит. Ршыла мазеи нҵәеит, арахь, рџьықәреи злагашаз рылу, амҩа иахьанрыжьлаз, иҟәыбаса иргахьан. Иабаҳҭаху, изҭаху ишиҭаху дақәԥалалааит рҳәан, ашьапы иадыргеит. «Ҳазҟаҭәада ҳарҭ лаԥшыла?» – рҳәеит аҵыхәтәан.Ахьаԥарч зхылҵыз иахәлаӷьаӷьон, рҳәеит ажәлар. Аԥсуа патриотизм зхылҵыз, аԥсуара зегьы гәыцәшьаҭас иамоу ҳбызшәоуп. Уи «иахәлаӷьаӷьаз», диеиԥшхоит жәибжь шықәса раан, џьанаҭ ашҟа шәызгоит ҳәа ауаа ихьырԥшны, џьаҳаным аҿы иназгаз.Иҟалацоуп иҟалауа, аҳәоит Абиблиа. Октиабр ашәахәақәа (аҵыхәтәан излеилкаахаз ала, ишәахәа еиқәаҵәақәахаз), Аԥсны ианааӡа, 

раԥхьатәи ашықәсқәа раан «Ура! Ура!» ҳәа рнап-қәа ззеинырҟьоз аԥсуа патриотцәак, аԥсуара аганахьала, иаарласны «ахәлаӷьаӷьара» иналагеит изхылҵыз – аԥсуа бызшәа. Ишдыру еиԥш, аныхабаа шыхнаркәшауеиԥш иахагылоу аџьарсахьа, абызшәа аҩаӡара хзыркәшауа ашәҟәыҩҩроуп. Аныхабаа арбгара иалагауа (ауахәама бахҭазтәуа), раԥхьа иахҳәаны икарыжьуа аџьарсахьоуп. Октиабр ашәахәақәагьы раԥхьаӡа изықәдырԥхаз, ҳәарада, ашәҟәыҩҩроуп. Аԥсышәала ашәҟәыҩҩра. Иабаҳҭаху аԥсышәала ашәҟәыҩҩра, иҳәеит аӡәы, Октиабр ашәахәа зхы аршаҟәаӡаны иҟаз. Аԥсышәала ашәҟәыҩҩра ҟамлозар, ареволиуциагьы заҳҭахыз, изаҳҭахузеи Асовет мчы, иҳәеит даҽа ԥызак, уигьы октиабр ашәахәа дагәылагылан, аха абысҭа ифалар иҭахын илу иалагоз ашылала.Ажәа шәзасыршьуазеи, ижәдыруа фақтуп. Аԥсны дықәырцеит Дырмит Гәлиа. Алу карыжьит. Аныхабаа аџьарсахьа ҩахырҳәеит.Анцәа ҳихьчеит. Алу ашьапы иадыргаанӡа, иԥыххааса иргаанӡа, акҿаҩра гәакьахь изырхынҳәуаз ҟалеит. Иҟашәҵозеи, аҩсҭаа дышәԥырхагахама рҳәан, аныхабаа уаҳа идырбгар рымуит џьоукы. Аԥсныҟа ддырхынҳәит Дырмит Гәлиа. Иаргьы, 

сҳәашьа ԥшӡам, инаур аҿаԥхьа схырхәо аминауаҭра шьҭасҵоит, аха ибз ауҭагылахуаз. «Пролетарии всех стран соединиаитесь» аԥсшәахь иаҳзеиҭага анырҳәа, «цәҳәи-ҟьантази шәҽеидышәкыл», иҳәеит. Сгәанала, ажәа «ацәҳәы» ҵакыс иаиуит аԥсуаа рҿы ҵакыс иамаҵәҟьоу. «Дабоуҭаху ани ацәҳәы», – ҳәа ззырҳәауа, хшыҩлеи гәаҭалеи дыцәҳәны анцәа иишаз иоуп зыӡбахә рымоу.Уаҳа иҳаиҳәақәозеи апоет-философ Баграт Шьынқәба ари иажәеинраалаҿы?Дасу игәлымҳа зеиԥшроу еиԥш. Хьӡы змоу алу дәылҳәаны иказыжьуа роуп. Имазеиӡа адәқьан аҿы игылоуп «ашыла». Зегьынџьара ус ҟарҵоит. Иарбанзаалак ак ҿыцым.Иарбану уажәы еиҳараӡак иуаҳауа, ҽыԥныҳәас иҳарҭауа, тәцәас ҳхы заҳҭаз америкаа? Иӡаа ҟәры-лауа еиқәырхагас имоу инапқәа роуп, рҳәеит. 

Иаҳа гьы ирԥшӡаны ирҳәоит аԥсуаа. Аӡәы аӡӷьы даамҵанарсын дагон, иҳәеит. Срыцҳауп анцәа, анцәа, суҳәоит, сеиқәырха, аӡы самх иҳәеит. Усыцхраа, иҳәеит. Сара суцхрааны салгахьеит, иҳәеит анцәа. Анапқәа усҭама? Ашьапқәа усҭама? Урҭ ноуҟьа-аауҟьар аӡӷьы уаамҵуеит, иҳәеит.Ҳара иахьатәи ҳҭагылазаашьеи ҳазшаз ииҳәази, ҳрыцҳара агартә, еиқәшәагәышьом. Анапқәа, ашьапқәа усҭеит, ухы уахә иҳәеит. Инапқәа, ишьапқәа дысхьазар гәаҟ рыцҳа, усҟан ишԥаиԥсыхәо аӡӷьы иаанахәаз?! Уеизгьы ихы иқәикып. Ахықә аҿы игылоу аӡӷьы иаанахәаз дназхьынҳало аԥаҩқәа ирбгозар, усҟан иӡсара абаихәагәышьо.Зегьы рбганы, зегьы рҿыцны иҟаҵатәуп ҳәа еиҭагахит хынҩажәижәаба шықәса раԥхьа игоз абжьы. Џьоукы, реиҳа КПСС рыхьчошәа, реиҳа асоциализм иадгылауашәа зҳәауа, аԥсҭазаараҿы иааҟарҵо КПСС иацәтәыму ауп, асоциализм иалнамкаауа ауп. Иҟаз ишыҟаз ахьчареи, мамзаргьы иҟаз хырбгалаӡаны аҿыцӡа рҭыԥан. Иузҭода акәымзар, еиӷьгәышьан иҟаз инацҵауа, аԥырхага ҟазҵоз нкажьуа, аҿыц неихаҳауа ицалазар. Аихаҳара злымшауа иоуп арбгара иалагауа.Иҳанаҳәозеи абри аҵыхәала аԥсуаа «Ҳбиблиа», нарҭаа ражәабжьқәа? Ишәмыхьын, дадраа, ҳара иҳахьыз. Ҳарҭ, адунеи зырхыџхыџуаз аишьцәа, аӡәы иҟаиҵо абзиара егьи аҵәы нахьишьуа ҳҿанынаҳха, абзиара иҳамаз анҳарбга, ҳаӷацәа ргәырԥса ҳақәшәеит.Иҳаиҳәазеи ҳаамҭазтәи апоет-философ? Шәаԥхьа уи ажәеинраала. Ажурнал «Алашара» актәи аномер аҿы иануп. Хыхь исҳәақәаз, сара исызнарҵысыз агәҭахәыцрақәа ракәӡамкәа, уара даҽа хәыцрақәак узнарҵысыр, даҽаӡәых-даҽакы, убасҟангьы уи ахықәкы нанагӡеит. Аха, сгәанала, иԥсахымкәа иаанхоит хшыҩҵакык, ухәышҭаара мыцәарц уҭахызар уныҟәызго улу ԥыххааса имцарц, избалак ақәԥалалартә иҟаумҵан, уи уара уоуп иззеиӷьу!
Агазеҭ «Аԥсны», 1992 ш.

Агрба Аазиз Рашьыҭ-иԥа диит Гәдоу-ҭа араион Ҟәланырхәа ақыҭан 1912 шықәсазы, инагаз, еицырдыруаз Ра  шьыҭ Агрба иҭаацәараҟны. Абри амш, абри ам-за, абри ашықәс ҟалеит, Анцәа ду имч ала аԥсуа милаҭ культура азыҳәан имшы лашан, имш ныҳәан.Аԥсуа милаҭ рзыҳәан аҵеи дгәыӷырҭоуп, рхы ҭызго аӡә иеиԥш ауп ишихәаԥшуа. Ҳәара аҭахума, уи даԥсаны дҟалар. Еиҭасҳәахуеит, Анцәа ду имч ала Аазиз Агрба уи даԥсаханы дҟалеит. Иуаажәлар рзыҳәан алашьцараҿы ацәашьы анадыркуа даҩызахеит. Аԥсуа театртә ҟазара абӷа еиҵнахырц азы, асцена иаԥыраршәыз аԥарда дҩахеит.Аазиз Рашьыҭ-иԥа аҵара ду змаз уаҩын. Аурыс литература анаҩсгьы, адунеи литература имилаҭ литература еиԥш идыруан. Шәҩыла ра-жәеинраалақәа исахьаркны, ҿырҳәала дры ԥхьон. Дырмит, Баграт, Пушкин, Лермонтов, Тиут-чев, Фет, Ахматова, Цветаева, Есенин, лымкаала Блок. Аурыс поетцәа рҩымҭақәа урыс бызшәала дрыԥхьон. Аазиз ибзиаӡаны идыруан аурыс бызшәа. Асовет шәҟәыҩҩцәа рҟынтә Шолохов дигәаԥхон. Адунеитә драматургиа даԥхьахьан. Чехов ипиесақәа рыхә ҳаракны ишьон. «Урҭ иалкаау урыс хаҿсахьақәоуп» ҳәа сеиҳәалон. Са-

ра игәасҭахьан, Аазиз Рашьыҭ-иԥа аопера бзиа ишибоз. Зны-зынла иааигәаларшәан иҳәалон, Ленин аоперазы ииҳәаз ҳәа. «Аопера буржуазиатә ҟазара ҟәырҷахоуп» ҳәа. Иара уи еиԥш агәаанагара дақәшаҳаҭмызт. «Қалақь дукахь уанцо, аопера уавымсын» ҳәа сеиҳәалон. Лымкаала бзиа ибон Верди иопера «Аида». Карузо инаиркны, ашәаҳәаҩцәа дуқәа рҭоурых дысзалацәажәон. Убри алагьы уаҩы ибон, Аазиз инарҭбаан аҟазара ду шилаз. Аха убарҭқәа зегьы раасҭа, атеатртә ҟазара дазааигәан. Ақырҭуа ақтиор Акаки Хәараа иҟазара ҳаракны ишьон. Ицәажәара иалан аурыс ақтиор дуқәа Улианови Смактуновскии.Ааи, Аԥсадгьыл азыҳәан драгәаԥшьын Аазиз Агрба. Уи ус шакәыз зырҵабыргуа рацәаӡоуп. Баша изырҳәомызт «Аазиз Ду» ҳәа. Аазиз иҟазара анаҩсгьы, зегь рыла зымҽхак ҭбааз уаҩын. Иажәа акраҵанакуан. Дымхәыцкәа дцәажәомызт. Ииҳәоз аҵакы аман. Аиаша давсуамызт. Ииашара акәын иара ихьӡ-иԥша ҭызгозгьы. Ианакәзаалакгьы исмаҳацызт иҭацәу ажәала дцәажәо. «Ажәа пату ақәуҵар, уаргьы иуқәнаҵоит» иҳәалон иара. Аԥсышәала ирхәанчан ицәажәо диԥылар, инапы икуамызт. «Ахлаҳәацәгьақәа» ҳәа дрышьҭан.Аазиз Агрба асцена аԥардагьы давҵамхеит, аԥсҭазаара ду агәҭахьгьы дкылсит. Аԥсуа уаа нагақәа рыхьӡ зну асиаҿы иара ижәлагьы 

анылеит. Сара уи сеигәырӷьоит аԥсуак иаҳасаб ала, избанзар, зқьышықәсала аџьамыӷәа зхызгахьоу ҳауаажәлар, аҵеира нагақәа рылмиаауазҭгьы, милаҭк аҳасаб ала иахьа уажәраанӡагьы ҳзымааир ҟалон. Анхаҩ бзиа ихәышҭаара аԥырӷы шимырцәо еиԥш, ҳабызшәа мырӡкәа еиԥшьны иааргон Аазизраа.Аазиз Агрба даԥсуа режиссиорын. Иаҳтәымыз апиеса ықәиргылозар, аԥсуа цәа ахаиҵон. Ҳаи, абри зҩыз даԥсуоума уҳәарын. Зуаажәлар рхьаа зхьааз, зыԥсҭазаара зегьы аԥсуареи аҟазареи ирыхҭнызҵаз ауаҩы, уаҳа ды шԥаҟаларыз. 1938 шықәса инаркны аԥсуа театр арежиссиор хадас дыҟан. Убри аамҭаз, еиҭа сҳәахуеит, ихьа-нҭаз ашықәсқәа рыҩныҵҟала, аԥсуа театр ахаҿ сахьа мырӡӡакәа, акәтаӷь цәа илыкәкәаан иааигон. Ақырҭуа колониалтә политика зехьы-нџьара еиԥш, аԥсуа театргьы шьапҿаршә ана-ҭон, аха абарҭ ашықәсқәа рыҩныҵҟала, ҩын-ҩажәи жәаба спеқтакль ықәиргылеит. Убарҭ зегьы еиқәымԥхьаӡакәа, хәба-фба налыскаарц сҭахуп: М. Лакрба «Данаҟаи», Гь. Гәлиа «Асас еиқәаҵәақәа», Шь. Ҷкадуа «Ҳауа идагәада?», Р. Џьо пуа «Ажәеиԥшьаа рыԥҳа», Цао Цун «Афар-ҭын», Гольдони «Асасааирҭа аԥшәма ԥҳәыс», Шә. Ԥа чалиа «Ԥсра зқәым», М.Горки «Аҵы хә-тәан тәиқәа», Шекспир «Отелло», Габуниа «Ам ра агыламҭаз», Погодин «Кремльтәи аку рантқәа» уҳәа убас иҵегьы.Аазиз Рашьыҭ-иԥа аԥсуа бызшәеи аурыс бызшәеи еиҟараны излеидыруаз ала, аиҭагара шьарда дазҟазан. Уи аԥсшәахь еиҭеигеит: «Кремль тәи акурантқәа» Погодин, «Ахашәалахә ҭыԥ» Островски, «Жорж Данден» Мольер, «Аҵыхәтәантәиқәа» Горки, «Анжело» Гиуго, «Езоп» Фигеиредо, «Арбаӷьқәа ҿырҭаанӡа» Буковчанин.Аазиз Рашьыҭ-иԥа иҩит аҭоурыхтә драма «Аԥсҳа Леон аҩбатәи». Уи атеатр аҿы иҳадкылан, арежиссиор хада Валери Ақаҩба ақәыргылара далагеит. Аԥсҳа Леон ироль назыгӡоз Кьасоу Ҳагба инаиркны арольқәа назыгӡоз зегьы ҟазарала рхы аадырԥшит. Аспеқтакль ахәаԥшцәа ибзиан ирыдыркылеит. Аазиз Агрба заԥсуа бызшәа цқьаз ауаҩы, иҩымҭа ҳахьыхәмаруаз, ҳбызшәа еихаҳараҿы шьардаӡа иҳахәеит.Аазиз Рашьыҭ-иԥа аԥсышәала данцәажәоз, Аимара Ҟадахьара ахәы иалҟьан илеиуаз арҩаш абжьы еиԥш акәын ишсаҳауаз. Ибзиоу ҵашьыцрыла иаҳҳәалон ҳара аҿар, Аазиз иеиԥш 

аԥсшәа анбаҳҵо ҳәа. Баша ирҳәома, ауаҩы хаҭала даԥсыуамкәа, аԥсуа доуҳа имамкәа ибызшәа аҵашьа имаӡам ҳәа. Аазиз иԥсҭазаара зегьы, Аԥснытәи ашьхақәа Ерцахә шрылаҳәҳәо еиԥш, иаргьы имилаҭ доуҳа ҳаракны иааигон. Убри азоуп иаргьы аҳҭнықалақь Аҟәа иахагылоу ашьхаҿы дзыржызгьы. Уа ижуп иҩызцәа гәакьақәа, иҟазара мҩа зегьы ицымҩазгаз: Минадора Зыхәԥҳа, Анна Аргәын, Разынбеи Агрба, Дмитри Кәартаа, иагьа аамҭа цәгьазаргьы аԥсуа жәлар зыхьчоз Аслан Оҭырба, Кьаршьал Чачхалиа, аишьцәа Ҷыҷыкәеи Алықьсеи Џьонуаа, Иван Ҭарба, Алықьса Џьениа уҳәа, аԥсуаа рҵеира иашақәа.Аазиз Рашьыҭ-иԥа Агрба, Қарҭтәи амчрақәа шаҿагылазгьы, иқәнагоз ахьӡ-аԥша ирҭахьан. Уи Аԥсны жәлар драртистын. Гәлиа ихьӡ зху Аҳәынҭқарратә премиа далауреатын. Аџьа Абираҟ ҟаԥшь аорден иаҭәашьан. Аха убарҭқәа зегьы раҵкьыс иаҭәашьаз, иуаажәлар рыбзиабара акәын…Аҟәа иахагылоу ашьха апантионаҿ данырж инаркны, уахь схалалоит сара ирлас-ырласны, ҳабжьы ныҵакны ҳаицәажәаларц азыҳәан.– Уа мшыбзиақәа, Аазиз.Иара иԥсы анҭаз, ҩымш-хымш ҳаибамбацкәа данаасԥылалак, дахлафаашәа ус иҳәон, «иҟои шәара шәахь» ҳәа. Уажәгьы убас ибжьы саҳаит сара, аҭакс убасгьы сыбжьы насыргеит:– Еилыхароуп… Уара угәхьаазгоит, Аазиз.Иара днасықәцәҟьашәа ибжьы наиргеит:– Уаамыццакын…Сыццакы смыццакы, иаснагь уара умҩа сықәуп сыԥсҭазаара зегьы алар мҩа еиԥш изырманшәалоз Аазиз Ду…

Адгьыл иҵыҵуа аӡыхь ужәагәаргьы, зе гьы акоуп даҽа џьа ра иҵы ҵуеит. Аԥсуа милаҭ иры   -лоу аҟазара, иагьа иуҵәа хы р -гьы ицәырымҵыр ауам. Ами -лаҭ иртәу дара рхы иады рхәа-роуп…Аԥсуа қыҭа, аԥсуа ҭаацәара, шәышықәсала зхәышҭаара еихы  мсыӷьуа еиқәыз, унеишь-уааишь ҳәа зарҳәоз, ажәа бзиа зҿаз, зыхшыҩ зыжәлар ид-зырхәоз, ахәахәа зыриашоз, аиаша еиԥызшьуаз, Аацы ақы-ҭаҿ инхоз Абзагә Ԥачалиа иҩнаҭаҿы диит Шәарах Ԥача-лиа. Абри аҩнаҭа ԥсыуа ҵасын иныҟәыргоз. Аԥсуара акәын даргьы ныҟәызгоз.Аԥсуаа жәытәнатә аахыс изы хӡыӡаауаз, рҵеира реи ҵар-гылара акәын. Аҵеира еиҵа-мгылар, еихаҳара роураны изы-ҟаломызт. Ирааӡон абырҵкал икылхны, ахш аныдраӡо еиԥш аламыси ахаҵареи рылаҵан…Шәарах Абзагә-иԥа Ԥа-ча лиа, аԥсуа ҩнаҭа бзиаӡа 

иааӡаз, хықәкыс иалихыз амҩаҿ дымҩашьеит, Анцәагьы дицхрааит. Дагьанылеит аҟа-за ра амҩа ду. Аҟазара агәашә аазыртуа, иара аҟазара ауп, амала иманшәалан аартышьа уақәшәар.Уи агәашә аартышьа дақә-шәеит арҵаҩы, арежиссиор Уасил Иван-иԥа Домогаров. Домогаров аџьабаа дуӡӡа ади-балеит аԥсуа студиа ашьа-қәы ргылара. Иара иакә мызҭ-гьы, аԥсуа про фес сио налтә театр иҵегьы ихь шәаны ишьақәгыларгьы ҟа лон. Сара хаҭала уи иусуреи иҟа за реи, ааӡаҩык иаҳасаб ала илир-шази ртәы аиҭаҳәара салагом. Уи итәы неиҵыхны иала-цәажәахьеит Миха Лакрба инаиркны, аԥсуа театртә ҟа за-ра аҭҵааҩцәа. Егьырҭ ақтиор-цәа реиԥш, Шәарах Ԥачалиа иди ҵаз аџьабаа лыҵшәадан иҟам леит. Аӡыхь хәыҷы аӡду ишазцо еиԥш, Шәарахгьы аҟа-зара ду ахь амҩа дықәлеит. Аамҭа кьаҿк иалагӡаны, аԥс уа 

жәлар ҟазак иаҳасаб ала деи-цырдыруа дҟалеит. Ихьӡ ма-цара анырҳәалак иара шиакәу рдыруа.Шәарах аԥсуа театр ас-це наҿы режиссиорк иаҳа-саб ала аспеқтакльқәа ықәи-ргылахьеит, аха аԥсуа хәа-ԥшыҩ цәа еиҳа дыз лар ды руа, 

иихәмархьаз арольқәа ры ла ауп. Уи аԥсуа театртә ҟаза ра убри аҟара ихаигалеит, дыз-кы дыз амардуан хы хьын тәи, аҿаҟәара аҟынтәи ахара уԥ-шыртә еиԥш. Инаигӡоз ароль-қәа, ак аҵкыс – ак еиӷь ны, амилаҭ цәа рхаҵаны, аклас-сикатә ҩымҭақәагьы иҟа   зара ду рыҵаҵо, адунеитә театр культура аҟынӡа инеи гон. Аԥс уаа ишырҳәо еиԥш, «аԥсы ахеи ҵон». Иара убри ала гьы даанхеит, аԥсуа театртә ҟаза-цәа дуқәа дыруаӡәкны.
Ашәҟәыҩҩы, адраматург, 

ақтиор Рушьни Џьапуа ишәҟәы 
«Аԥарда ашьҭахь» аҟынтә 
иаагоуп.

ШӘАРАХ ԤАЧАЛИА

Ақтриса ҿарацәа есымша иа-ҿыԥшуеит уи лыбжьы, лцәа жәа-шьа, аӡыхь еиԥш иц-қьоу лдиқциа, лин-тонациақәа...Уа х ь л ы х ә а ԥ ш у а , ҭынчк, хӡырымгак, лы ҩ ныҵҟа иҵәаху амч-алшара узгәаҭом ша  маха... Аха асцена да  наақәлалак, Қырҭ-тәы  латәи ССР-и Аԥс-ны тәи АССР-и жәлар рарти стка Мина дора Иуана-иԥҳа Зыхә ба, лыхә марра кон  трас тла иҭәны, лҽеиҭакрақәа еиуеиԥшымкәа, аиа-ша зы, уаҩ длыргачамкуеит.Уи лырҿиаратә биографиа аҽхацнаркит 50 шықәса раԥхьа, «Аҳаҭыр Дырга» аорден змоу С. И. Ҷанба ихьӡ зху Аԥсуа ҳәынҭқарратә драматә театр асцена аҟны. Арҭ ашықәсқәа рыҩныҵҟала Минадора Зыхә-ԥҳа арольқәа 100 инареиҳаны асценатә ԥсҭазаара рылҭеит.Џьоукы зны-зынла ақтиорра уиаҟара иуа-даҩым занааҭк еиԥш иахәаԥшуеит, уи маҷк зҽаа-зы ҟазҵалакгьы, илшарашәа ргәы ирнаҭоит. Аха асценаҟны данаацәырҵлак М. Зыхәԥҳа, иккаӡа агәра уаҩы игоит аҟазараҵәҟьеи, ус баша ақтиорреи акырӡа шрыбжьоу. Избан акәзар, уи асценаҿы еснагь илыцуп акультура ду, аԥышәа. Аҟазараҿы М. Зыхәԥҳа ааԥсарак лзымдырӡо дзышьҭоу К. С. Станиславски аус здиулоз аметодологиа ашьақәырӷәӷәара, «мцабз згәышьра заҵәык» еиԥшу, ҩныҵҟала инагӡоу, ҵау-ларала иҭырҳәыцаау азнеишьа ауп.Минадора Иуана-иԥҳа Зыхәба лхәыҷраамҭа мҩасит Қарҭтәи ахәыҷқәа рааӡарҭа ҩнаҟны.Ареволиуциа ашықәсқәа рзы, уи дызҭагылаз лықәра ишаҟазшьаз еиԥш илбоз-илаҳауаз зегьы гәнылкылон. Убысҟан ауп атеатр абзиабарагьы лара лҟны, ихьамҵӡоз акы акәны ахы анцәырнага, баша бзиабараны акәымкәа, ҳаамҭазтәи аидеиа-ԥхьагылақәа ирхыҵхырҭаны. Ларгьы хьаҳәаԥаҳәада атеатр ахь лхы лырхеит. Дагьаднакылеит.Убри инаркны лыԥсҭазаара зегьы атеатр иазкхеит, атеатр иатәхеит. Уи дузаҟәымҭхо дадҳәалахеит аԥсуа театри аԥсҭазаара ҿыци реиныҩра, реилаҵәара.М. Зыхәԥҳа лырҿиаратә ҟазара иаҷыдаҟазшьақәоу ируакуп асцена аҟны арольқәа аԥҳәыс лцәа-хаара рхаҵара. Уи лныҟәашәа, лнеи-ааишьа, лцәажәашьа, лымаҭәа шәҵашьа уҳәа азхом ҳәарада. Уи азы иаҭахуп 

иҷыдоу аҟыбаҩ, зроль налыгӡо ахаҿсахьақәа ҩныҵҟала рырбеиара, ргәылырҭәаара. Насгьы инагӡаны аԥҳәыс лыԥсабара адырра.Акыраамҭа, ақтриса «лымаӡа» – уи лыҟәы мшәы-шә ра, хыхь зыӡбахә ҳҳәақәаз аҟазшьақәа рыла их-дыр кәшон. Аха ашықәсқәа цон, ларгьы иаҳа-иаҳа дышәуан, лылшарақәа еиуеиԥшымкәа рыҽцәырыргон, лгәырҵҟәыли лҟыбаҩи иаҳа-иаҳа рыҽдырҵаулон, аԥсҭазаареи ауаҩытәыҩсареи рганхкқәа сахьаркырала рыҽхадырҭәаауан.Иахьагьы изгәалашәо рацәаҩуп М. Зыхәԥҳа баҩ -хатәра дула иналыгӡахьоу арольқәа. Убарҭ, иреи-уоуп: Г. Гәлиа – «Афырхаҵа икаҵәара» (Гәында), М. Шавлохов – «Аԥҳәысҳәаҩ» (Минаҭ), А. Цагарели – «Ҳанума» (Ҳанума), А. Лашәриа – «Абзиабара иаша» (Камаҷыҷ), Г. Мдивани – «Ауаа қьиақәа» (Кама), Еврипид – «Медеиа» (Медеиа), Г. Абашиӡе – «Адунеи аԥштәқәа» (Цира), М. Горки – «Аҵыхәтәантәиқәа» (Софиа), О. Иоселиани – «Ауардын хышәҭаанӡа» (Ке-са риа), А. Сумбаҭишьвили-Иужин – «Аԥсахра» (Зеинаб), Џь. Аҳәба – «Аҳақ ашәара» (Гәыдихан), Г. Габу ниа – «Амра агыламҭаз» (Шьоуҳар), Шә. Ԥачалиа – «Салуман» (Ҟарамсада) уҳәа убас иҵегьгьы.Ишаабо еиԥш, ақтриса лҟазара амҽхак ҭбаауп, иааи-нырсланы ахә ашьарагьы даара иуадаҩуп. Уи зыхҟьогьы лрепертуари лырҿиаратә ҳәаақәеи рыҭбаара ауп. Еицеиԥшны илыцааиуеит акомедиагьы, адрамагьы, атрагедиагьы уҳәа ирыҵаркуа ахаҿсахьақәа. Иаҳҳәап, Ҳанума лроль аҿы уи зеиӷьыҟам аԥшшәқәа лыԥшааит. Лыхәмарра агьама ҷыда – аласра, аиҿамсра, аиумор уҳәа реиԥш иҟоу аҟазшьа хкыла ихалырҭәааит. Убасоуп, егьырҭ, зхы-згәы азҭоу, агәаӷьра злоу аҳәсақәа рхаҿсахьақәагьы шаалырԥшуа – урҭ зегьы уаҩы ихамышҭуа, ихаҿы иаанхо хшыҩҵарыла, ҭбаа-ҭыцәрыла еиҿкаауп.М. Зыхәԥҳа аҟазараҿы дхәыцуеит идеалла, уи лызнеишьеи леилкаареи еихҟьа-еиԥҟьа ахаангьы 

Виолетта ЧЕРҚЬЕЗИАԤҲА

АԤСУА СЦЕНА АХЬӠЫРҲӘАГА
Қырҭтәылатәи ССРи Аԥснытәи АССРи жәлар рартистка

 Минадора Зыхәԥҳа 70 шықәса лхыҵра иазкны.

иубаӡом. Ианакәзаалакгьы лара дыхнахуеит абзиа, ацқьа, лхы-лыԥсы ақәылҵоит аҟазшьабзиатә цәаныррақәа рышьақәырӷәӷәара. Лрольқәа рҟны иаалырԥшырц дыззықәԥо ауаҩра есымша аграждантә ҵакы аанахәоит. Избанзар, уи лырҿиарамҩа зегьы рахәыц ҟаԥшьыла иагәылгоуп ихадоу – Аԥҳәыс – Ан лтема. Н. Некрасов иажәа-қәа рыла иаҳҳәозар: «Уи анацәа гәаҟцәа рылабжыш ауп». Убри азоуп, ақтриса асценаҿы ан лроль налыгӡацыԥхьаӡа, азал есымша иҭынчу араҳаҭра изатәнатәуагьы.Аиашазы, ақтрисацәа аӡәырҩы ирылдыршахьеит асцена аҟны ан лцәанырра иамоу амчи аҵаулареи нагӡаны раарԥшра. Уи зроль налыгӡо анацәа реиҳараҩык рнырҳара, афырхаҵара аҟынӡа ихалгалоит, гәыла-ԥсыла илырбеиоит – иҭахаз рыхшара, ранра иаԥсаны иҟалҵоит.«Ҳара зегьы – илгәалалыршәоит М. Зыхәԥҳа, – иалкааны бзиа иаабо арольқәа ҳамоуп. Сара сзы убас иҟоуп Шә. Ԥачалиа идрама «Салуман» аҟынтә Ҟарамсада лроль. Уи исзадҳәалоуп ауадаҩрақәа, аха исзаанагеит, ҳәарада, арҿиаратә гәнаӡара иаша».Уи ароль аҟны М. Зыхәԥҳа дадукылар алшоит, зхы иақәиҭу, изҩыдоу, зԥацәа ираԥгыланы, аԥсаатә зегьы амҩа рзылызхыз аԥсаатә.Асценақәа руак аҿы М. Зыхәԥҳа – Ҟарамсада дааҩ-налоит ашәы лхьыкәкәа, дмида-гәидаха, анкьатәи лоура-лыҭбаара иагхазшәа, дгәырҩо, лыбжьы ыҟаӡамшәа, лшьаҿақәа аарлаҳәа еихго... Аха ашьоура аӡбахә, Салуман иҩыза иҟынтә ишаалаҳаз еиԥш, иаразнак лакәӡамшәа, лҽаалыԥсахуеит, зхы иақәиҭу ԥсаатәҵас дҩыҵԥыруама уҳәо, дласӡа, акы дааннамкыло. Уи уаҳа длеиԥшым амыткәма зҳәо ан. Уи ахьӡи-ахьымӡӷи еилзырго уаҩԥсуп.«Зегь реиҳа исзааигәақәоу иреиуоуп, – лҳәеит М. Зыхә-ԥҳа ҳанлыҿцәажәоз, – иахьатәи аамҭазы ауаҩы иламыс, иҭакԥхықәра ртәы зҳәо арольқәа. Адунеи аҟны макьанагьы ирацәаҩуп ауаҩымратә проблемақәа; иаҳҳәап, амилаҭқәа рышьаҽра, ауаа рыргәаҟра, иахәҭам ала рызныҟәара, рышьклаԥшра, рцәа рхыхра... Ус ҟазҵо ауаа зазхәыцуам заҟа гәнаҳа мҩаԥырго, аха ацәгьаршрақәа ус баша имҩаԥысуам иҟазҵо рзгьы, иззыҟарҵо рзгьы. Ауаҩы доуҳала уи алҵшәа дазырбеиом, дамырӷаруазар...»Абри ааӡаратә проблема акомплеқс ақтриса лрольқәа зегьы ирхыҩлоит. Уи лзы итәымуп «есымша ус акәын ишыҟаз» ҳәа ирҳәо аҭагылазаашьа. Убри аҟнытә, М. Зыхәԥҳа аԥсҭазаараҿгьы асценаҿгьы дзанышәом ацәгьара, иҟазҵогьы лыхгьы уи рызланажьуам. Иагаҩ 

иага рҳәаргьы, иага ҟаларгьы, лара лзы зегьы ирыцкуп аԥсыцқьара! Абасоуп ишаабо лфырхацәа, абасоуп дшыҟоу лара лхаҭагьы!1959 шықәсазы аԥсуа театр иқәнаргылеит адунеи аклассика аҩаӡарақәа ируаку, Еврипид итрагедиа «Ме-деиа». Аспеқтакль аҿы Минадора Зыхә ԥҳа лхаҿы иааиз амыҟәмабарақәа зегьы ахәаԥшцәагьы илыцеиҩыршоз-шәа акәын ишыҟаз. Ари ароль анагӡарала ақтриса имҩашьахуа агәра ҳлыргеит, ҳхылхит, лҟазара ҳаракыла. М. Зыхәԥҳа илылшеит иахмырҟьацәакәа, дақәмыӷәӷәа-кәа, ҩныҵҟатәи тақтла, ада зҳәа зҵам сахьаркыратә цәаныррала, уи ароль ду иашьашәалоу аҟәырҷахақәа рыԥшаара, реиқәыршәара, азнагашьа. «Жәлар рартистка М. Зыхәԥҳа иаалырԥшит иҵаулоу атрагедиатә хаҿсахьа. Уи даанызкыло мчы ыҟам, лцәанырра зжьаз, лыхьӡ-лыԥша ԥызҽыз ауаҩы иҟны лшьаураҿы. Ихаҳәханы иҟаз лхы-лҿы, лнеи-ааишьа, лыбла ҭбаақәа уҳәа уаҩы ирнибаалон лгәы иҭалкыз ахлымӡаах» – абас иҩуеит аҟазараҭҵааратә наукақәа рдоқтор А. Аргәын ишәҟәы аҿы Медеиа лхаҿсахьа иазкны.Иуҳәар алшоит, Минадора Зыхәԥҳа лколлегацәа рзы, изныԥшыло асаркьа даҩызоуп ҳәа. Избан акәзар, уи илцыршәо, илныҷҷо ашәахәақәа зегьы цқьаны, еилыхха, ԥшшәы рацәала еилыбзаауа, изаҟаразаалак хәашьрак рыламкәа иҟоуп.Уи илылоуп апиеса, ароль, амонолог уҳәа ин-ҭырҳәыцааны аилыргара, аилкаара, аӡыргара, ақ тиортә шәага-загала азнеира, апартниор иеилкаара, аҽи қәыр-шәара, аиныҩра.Арепетициақәа раангьы М. Зыхәԥҳа ахаан уаҩы димбац дҭаҟьаҭасуа, дхырӷьҿырӷьуа. Есымша дҭынчуп, дазыҟаҵоуп, дыхиоуп, ачҳара ду лылоуп, зегьрыла дҿырԥшыгоуп. Иаҳҳәап, џьара дызмырҭынчуа рҿиа-ратә гәҭыхак лымазаргьы, аҵәахышьа дақәшәоит, илылалыгӡоит, аҳәара аамҭа ааиаанӡа. Лрольқәа кыраамҭа игәцаракны дрыԥхьоит, џьара илызгәамҭаз акы лцәынхар ҳәа дшәошәа. Уи «лабџьар еибагақәа» ируакуп лыбжьы. Зны-зынла уи ахҭҟьа иаҩызоуп, зынгьы ухы-угәы инҭалоит ихааӡа, хашҭшьа ақәымкәа. Ароли аҭыԥи ирышьашәалахаша атембри аинтонациақәеи рыԥшааразы М. Зыхәԥҳа еицырдыруа ҟаза дуӡӡоуп.Иахьа М. Зыхәԥҳа қәҿиарала илыхәмархьоу ароль-қәа ирыцлеит даҽа анык лроль – О. Иоселиани ипиеса «Ауардын хышәҭаанӡа» аҟынтәи Кесариа лроль. Лхаҭа изла згәалҭо ала «араҟа ҳара хықәкыс ишьҭаҳхит ауаҩы игәаҵанӡа инаагарц аҳалалра. Ажьакцаҵәҟьа ҳамыхәаргьы, ауаҩы иԥсы ашәалт ақәаҳхырц. Избан акәзар, уи зегьы аамҭала ирхаԥар алшоит. Зны-зынла ауаҩы иԥсы арыцқьара, арҽеира анаҭаххо ыҟоуп. Уи ҳҭахуп ҳара ақтиорцәагьы, иара убас ахәаԥшцәагьы. Адунеи аҟны абзиара, уеизгьы еиҳауп. Уи сара, хымԥада агәра згоит...»М. Зыхәԥҳа лтеатртә ԥсҭазаара, лзанааҭ азыҟазаашьа даара иҿырԥшыгоуп. Убри азоуп ажәлар есымша ршьапы иқәгыланы рнапы зылзеинырҟьо. Уи еиҳау аҳаҭыргьы ыҟамзар ҟалап...
1985

Уи зынӡаск дқәыԥшӡан, еснагь аҿыц аилкаара, аҭҵаара дшазыҳаҵҳаҵоз иблақәа ирхубаалон. Еихсыӷьра зқәымыз, вулканҵас еилашуаз игәы иԥхьон деимырхха дызмаз асценатә ҟазара амаӡақәа реилкаарахь.Агәырҵҟәыл замана шимаз гәаҭан ауп Васили Иван-иԥа Домогаров усҟан напхгара зиҭоз аԥсуа театртә студиа дызҭеиҵазгьы. Мҭы Ақаҩба астудиа дшаалгазҵаҟьа аԥсуа театр ахьӡ ҭызго апрофессионалтә ақтиорцәа даарывагылт, уи иҽазикуеит аԥсуа жәлар рмузыка аҭҵаара, апропаганда азура. Дырхаргалаӡеит усҟан асценахь рацәак ицәыргамыз аԥсуа жәлар рыкәашарақәа. Мҭы Ақаҩба ԥсаатә-мҵәыжәҩаҵас икәымжәы акалҭқәа аҳауа ихиаала асцена ықәрлашаауа мацәысҵас диаҟьон. Даҽазныхгьы, уи асцена ахышәара-аҵышәара улаԥш ахугаанӡа шьапԥынҵала мацара дахысуан. «Аԥсуа икәашара» ҳәа Аԥснытәи аетнографиатә ансамбль аконцертқәа анымҩаԥнагоз инаигӡоз акәашара ихьӡ ҭнагеит. Усҟан Аԥсны, Қырҭтәыла, Ермантәыла уҳәа 

иҭыҵуаз агазеҭқәа ирнылеит Мҭы Ақаҩба иҽхәаԥхьыӡ зҳәоз астатиақәа.1934 шықәсазы Қарҭ имҩаԥысыз Кавказ иқәынхо ажәларқәа рҟазаратә Олимпиада иалахәыз аԥсуа етнографиатә ансамбль ахәшьара анарҭоз, ажиури излаӡбыз ала Мҭы Ақаҩба далкааны хаз ҷыдала иӡбахә рҳәеит, аҳаҭыртә грамотагьы ианаршьеит.Иара абри аолимпиадаҿы аԥсуа кәашаҩцәа иаадырԥшуаз аҟазара ду иабзоураны, Мҭы Ақаҩбеи Фазылбеи Ачбеи Лондон ақалақьаҿ имҩаԥысраны иҟаз адунеи жәлар рҟазаратә хәаԥшрахь инаԥхьахеит.1937 шықәса ианар 5 рзы ақырҭуа жәлар рлитературеи рҟазареи адекада Москва ианымҩаԥысуаз аамҭаз, Мҭы дназлаз аԥсуа кәашаҩцәа рықәгылара даара ахәшьара ду арҭеит ахәаԥшыҩцәа. Ауаагьы ирбеит аԥсуаа шқырҭцәамыз, рхатә ҟазара ҳарак шрымоу.Мҭы Осман-иԥа Ақаҩба диит 1909 шықәсазы Гәдоута араион, Ҟәланырхәа ақыҭан. Уи иқәыԥшра зегьы аԥсуа қыҭа акәын изыдҳәалаз. Дахьиз, дахьааӡаз аҭыԥқәа ааныжьны данцоз, аҟазаратә мҩа ылихырц ихы-игәы иҭаҵәахны игеит аԥсуа жәлар рҟәыӷарақәа, еицакра зқәым рҟазара, ргәеилыххара уҳәа, кыр иԥсҭазаараҿы ихы иаирхәашаз абзиарақәа. Мҭы Ақаҩба, хыхь ишаҳҳәаз еиԥш, дкәашаҩын, дшәаҳәаҩын, аха аҟазараҿы арҭ аҩхкык рҳәаа мацара иҽизҭакуамызт. Адрамстудиа дшаалгазҵәҟьа уи арежиссиор В. И. Домогаров истол иаақәиҵоит х-қәгыларак змаз аҭоурыхтә драма «Кьахьба Ҳаџьараҭ». В. Домогарови иара автор ихаҭеи еицықәдыргылаз аспеқтакль «Кьахьба Ҳаџьараҭ» кыршықәса аԥсуа театр арепертуар арԥшӡон. Хыхь зыӡбахә ҳҳәаз адрама инашьҭарххны М. Ақаҩба 1935 шықәсазы иҩны далгеит адрама «Инаԥҳа Кьагәа». Иара абри адраматургиатә рҿиамҭагьы арежиссиор В. Гарики иареи еицықәдыргылеит.

Алықьса АРГӘЫН 

ЗБАҨХАТӘРА АЕҴӘА ЕИԤШ ИԤХОЗ

Ари адрамаҿ ихәмарқәоз еицырдыруа аԥсуа ақтиорцәа, Аԥсны жәлар рартистцәа Шә. Ԥачалиа (Кьагәа), А. Аргәын-Коношок (Ҳаҭџьа), Р. Агрба (Ҟазылбақь) уҳәа аӡәырҩы, М. Ақаҩба иӡбахә анырҳәоз иргәаладыршәон уи уаҳа назҭахым аԥсабаратә баҩхаҭәра ду шимаз атәы. Иара абраҟа иҳәатәуп М. Ақаҩба идрамақәа асценаҿ ианықәыргылахаз аамҭазы раԥхьаӡа ахадаратә (Ҳаџьараҭи, Кьагәеи) рольқәа назыгӡоз автор ихаҭа шиакәыз.Мҭы Ақаҩба раԥхьаӡа асценаҿ дызлацәырҵыз С. Ҷанба идрама «Қьараз» аҿы аокруг аиҳабы ироль анагӡара ала ауп. Ари иаԥиҵаз ахаҿсахьа инашьҭарххны уи аҟазара ааирԥшуеит абас еиԥш иҟоу арольқәа рҿы: Лиапкин-Тиапкин «Аревизор» Н. Гоголь (1932), Командор «Ауаса рӡыхь» Лопе де Вега (1934), Ҳаџьы Мураҭ «Шамиль» Вакелли (1935), Рылеев «Адекабристцәа» Н. Лер нер (1936) уҳәа убас егьырҭгьы. Арҭ еиқәаҳаԥхьаӡаз арольқәа рыла агәра аагаратәы иаабоит ишыҭбааз Мҭы Ақаҩба иақтиорратә диапазон. Аԥсуа ақтиорцәа зегьы реиԥш, М. Ақаҩбагьы инеибеиԥшны илшон афырхаҵаратәи (Ҳаџьараҭ), акомедиатәи «Тиапкин-Лиапкин» хаҿсахьақәа раԥҵара.Акыр сценатә хаҿсахьа заманақәа аԥызҵаз Мҭы Ақаҩба илшон маҷӡак иадамзаргьы дааҭышәынтәалар, ихы аԥсы аиршьар, аха игәы инаруамызт, аанҿасшьа ззымдырӡо аҟазаратә мҩа дызнылаз даргәаҭеиуан, иԥхьон ԥхьаҟа. Уи иҭахын зыхьӡ адунеи иахыҵәахьаз аҟазара ауаа дырзааигәахарц, урҭ рымаӡа ҭиҵаарц, изымдыруа еиликаарц. Иагьиӡбеит Қарҭтәи атеатртә институт дҭаларц. Ари аинститут аҿы рацәааамҭа аҵара шимҵозгьы ирҵаҩцәа, иҩызцәа уҳәа иара дыззааигәаз игәарымҭар залшомызт М. Ақаҩба иԥсабаратә баҩхатәра џьашьахә. Ирҵаҩцәа, ақырҭуа театртә культура ҭызгаз СССР жәлар рартистцәа Акаки Хоравеи Акаки Васаӡеи даара гәахәарала ишьклаԥшуан М. Ақаҩба, уи ибаҩхатәра ссир аизҳара еигәырӷьон. «Изҭа да абри арԥыс абас еиԥш иҟоу абаҩхатәра, асценаҿы аклассикатә ныҟәашьа?» ҳәа ирҵаҩцәа изгә-дуны ирҳәоз ражәақәа иахьа уажәгьы иргәалашәоит уаҟа аҵара ицызҵоз. Уи итемпераменти еихымсыӷьуаз 

игәацԥыҳәареи иззаигәаз иҩызцәа ргәы ҟанаҵон, даргьы рдырра азырҳарахьы ирыԥхьон.Фышықәса заҵәык роуп Мҭы Ақаҩба ихы-иԥсы аҭаны, агәацԥыҳәара шьахә иманы аҟазара амаҵ азура аниаӡа (1931–1937). Аха ари аамҭакьаҿ ала уи илиршеит жәаба инареиҳаны асценатә хаҿсахьақәа раԥҵара, ҩ-драмак рыҩра, акымкәа-ҩбамкәа аԥсуа кәашарақәа рықәыргылара. Иара убасгьы арежиссиорра аганахьала имч иԥишәаз абзоурала иҳалшоит раԥхьаӡатәи аԥсуа режиссиорцәа ҵарак иалымгацкәа аспеқтакль шьахәқәа ықәзыргылоз Антон Шьакаиеи Кадыр Карал-оӷли дрыдаҳкыларц. Еснагь игәы дырцыхцыхуан В. Домогаров иажәақәа: «Сара даараӡа агәра ганы сыҟоуп, аԥсуа жәлар ртеатртә культура ахыҵхырҭа ашәышықәсақәа иргәылаҵәахны ишрымоу. Знымзар-зны иааԥшраны иҟоуп убас еиԥш иҟоу ахьы гәлымҵәахқәа аԥсуаа рымацара ракәым, Европа иқәынхо зегьы зыргачамкша аҟазаратә фор ма ҿыцқәа. Ҳәара аҭахума, даара акраҵанакуа иҟоуп уи аҭҵаара аԥсуаа рҟазара ҳаԥхьаҟатәи аԥеиԥшмҩазы».Мҭы Ақаҩба ааԥсарак ҳәа ҟамҵаӡакәа иҽадцалаӡан акәын аԥсуа театртә ҟазара ашьҭыхра дшаҿыз.Уи азы иара иман абаҩхатәреи агәацԥыҳәареи, амала еснагь изымхоз аамҭа акәын. Иҭахын зегьы дрыхьӡарц, аҟазара «амахәҭа рацәақәа» зегьы инапаҿы иааигарц. Иҩуан уи ашәақәагьы, иара ихазы маӡала, амузыка хеиқәырхага ҳауак еиԥш иԥхьаӡон. Аԥсуа жәлар рашәақәа хәра рӷьага хәшәык аҳасабала игәы алаирдон.Мҭы Ақаҩба дахьымӡеит иҵара анагӡара, алгаха имаӡеит зыҩра даҿыз аопера азы алибреттогьы. 1937 шықәсазы залымдарала дҭадырхеит. Абар шьҭа 58 шықәса инареиҳаны иҵуеит Мҭы Осман-иԥа Ақаҩба иҟазаратә мҩа ҿаҟәаны инхеижьҭеи, аха уи аамҭакьаҿла аҟазараҿы илиршаз уаназхәыцуа уҿаԥхьа даацәырҵуеит зхаҿсахьа лаша-лашо ауаҩы. Мҭы Ақаҩба адгьыл аақәырлашан инкыдшәаз аеҵәа даҩызоуп. Уи иҟазара, ибаҩхатәра иахьагьы иреиӷьу ҿырԥшыга дууп аԥсуаа ркультура ашьҭыхра иаҿу рзы. Мҭы Ақаҩба ихьӡ аԥсуа культура иахьӡырҳәагоуп.
1997

Асахьаҭыхҩы ду Александр Чачба (Шервашиӡе 1867–1968) иуаҩышьеи иҟаз -шьа ссири дрылацәажәо, аурыс театр иналукааша аусзуҩы, адра-ма тург Н. Евреинов иҩуан: «Аԥсуа ҳәын ҭқарцәа рхылҵшьҭра еиуоу аҭауад Александр Константин-иԥа Шервашиӡе амрагыларахьтәи афыр-хацәа рҟазшьақәа ахьиԥшну лакәҵас иуԥхьаӡаратәы иҟоуп ҳаамҭазы». Убри аамышьҭахьгьы ҳара еиҳараӡак уи дызлаҳзааигәоу, ҳкультура аҿиараҿы акыр даԥсаны дызлаҟоу сахьаҭыхҩык иаҳасабалоуп.Аԥхьагылара змаз аин тел ли-генциа, иналукаашаз арҿиаҩ цәа дры вагыланы, А. Чачба аурыс са хьа-ҭых ратә ҟазараҿы, еиҳа ра ӡакгьы атеатртә-декорациатә жанр аҿы, уаҩы ибаратәы ишьҭа аниҵеит, Европа деицырдыруа дҟалеит.Москватәи асахьаҭыхратә учи-лишьче аҟны аҵара аниҵоз, ашьҭахь Париж, Фернан Кормон иакадемиаҿ иҽаназыҟаиҵоз аамҭақәа ртәы зҳәо адо кументқәа урыԥхьо уҿааухар, иџьоумшьарц залшом амамзаара 

аҿаԥхьа уи шаҟа ачҳара ааирԥшыз.Александр иаб Константин Гьаргь-иԥа Чачба (1801–1883) Аԥсны иазыруаз азалымдарақәа дахьы-рҿагылаз азыҳәан, аурыс император идҵала, наунагӡа иԥсадгьыл далцан. Александр иҭагылазаашьа даара ицәгьан, аха рыцҳарыла ииҵаз аҵара дуи ԥсабарала имаз абаҩхатәреи ирыбзоураны днанагоит Пете рбург-тәи аимператортә театрқәа рышҟа.Жәашықәса инареиҳаны (1906–1918) аҟаза Петербургтәи атеатр-қәа рҿы сахьала иҩычаны, асце-натә ԥсҭазаара риҭеит ҵҩа змам арҿиамҭақәа. Еиуеиԥшым адра ма-тәии ахореографиатәии усумҭақәа рде корациақәеи афырхацәа рыма-ҭәа қәеи раԥҵараан иааирԥшуаз ашәыгатә гаммақәа, урҭ рколорит беиа зегьы еицгәарҭеит, ибзарӡгьы рҳәо иалагеит. Ақтиорцәеи ахәаԥш-цәеи рыбжьара аимадара бзиа ҟаларц А. Чачба асцена иазиӡбуаз аҿыцрақәа ирыбзоураны, уи акыр дыр зааигәахеит аурыс деко ра-тор цәа-акорифеицәа. «Та реформа деко ративного искусства, которую произвели работы трех лучших декораторов нашего времени К. Коровина, А. Головина и князя Шер вашидзе, вызывает вполне своевременную потребность в озна-ком лении провинции с работами хотя бы одного из этих выдающихся деятелей современной сцены», – ҳәа аҩуан ажурнал «Аполлон» Одесса имҩаԥгаз ацәыргақәҵа иазкны.Абри асалон аҿы ицәырган А. Чачба (Шервашиӡе) Шарль Гуно иопера «Фауст» азы иаԥиҵаз адекорациақәа рескизқәа.Петербургтәи атеатрқәа рҿы А. Чачба аус рыциуан еицырдыруаз аре жиссиорцәа, адирижиорцәа, ахо реографцәа. Убарҭ дреиуоуп Всеволод Меиерхольд. Урҭ ру сеи-

Боча АЏЬЫНЏЬАЛ

РАԤХЬАӠАТӘИ АԤСУА 
САХЬАҬЫХҨЫ

цура аҩыџьегьы рырҿиаратә ҭоу-рых азы акрызҵазкуа хҭысны иҟалеит. Ҩышықәса рыҩныҵҟала В. Меиерхольди А. Чачбеи еицы қәды-ргылаз аспеқтакльқәа Рихард Вагнер иопера «Тристани Изольдеи», иара убас Ернст Хард идрама «Ақьачақь Тантриси» ақәҿиара дуӡӡа роуит, аинтерес ду зҵаз ахцәажәарақәа дырҵысит. Ашәыгақәа реин раа-ла раҿы асахьаҭыхҩы иааирԥшыз абаҩ хатәра, уи игьама лыԥшаах џьашьаны акьыԥхь аҟны ихцәажәон атеатртә критикцәа.Атеатртә декорациа аҟазараҿы иҟоуп еиуеиԥшым азнеишьатә мҩа қәа. Џьоукы-џьоукы аса хьа ҭы-хыҩ цәа ацәамаҭәа аескиз мацара ҭых  ны иаанҿасуан, ақтиор дым ҩа-қәыз ҵаша уаҳа хархәагақәак, ҿыр-ԥшы гақәак амырбаӡакәа. А. Чач ба (Шервашиӡе) еицырдыруа атеатртә ҟазацәа дызлареиуаз ала, иҭихуаз ацәа маҭәа аескиз аганаҿы хазы иҭи хуан аперсонаж дзеиԥшрахап ҳәа ииԥхьаӡоз ахаҿсахьагьы. Ҳәа-рас иаҭахузеи, ақтиор абри аҩыза алабҿабатә хархәага аниоулак, 

ироль сахьаркырала аарԥшраҿы дарманшәалон. А. Чачба (Шер ва-шиӡе) абри азҵаараҿы имаз аихь ӡа-рақәа аӡәырҩы иазгәарҭахьан. «Уи ҳаҭыр злаиқәуҵаша, ацәамаҭәақәа инарыцҵаны иҭихуеит аҷы да ҟаз-шьа қәа змоу ахаҿсахьақәа. Урҭ хәры-маӡам ахорқәеи амассатә сценақәеи реи ҿкаараан», – ҳәа иҩуан аса-хьаҭыхҩы, акритик Максимилиан Волошин.А. Чачба декорациала еиқәиршәаз аспеқтакльқәа даара ирацәоуп, урҭ зегьы иззааҭгыланы изыхцәажәатәу роуп, аха ари астатиа ашәагаа ахь-маҷу аҟнытә, уи апатреҭтә жанр ага нахьала ирҿиамҭақәа маҷк сна-ры лацәажәаны, ипубли цис ти катәи икритикатәи статиақәа рышҟа сиасыр сҭахуп.А. Чачба (Шервашиӡе) зымҽхак ҭбаау ирҿиараҿы апатреҭтә жанр аҭыԥ ӷәӷәа ааннакылоит. Хыԥхьаӡара рацәала, насгьы еиуеиԥшым тех ни-кала иаԥҵоу уи иусумҭақәа рымоуп Аҟәатәи асахьақәа ргалереиа аҟны еиԥш, Москва, Ленинград, Қарҭ, Па-риж уҳәа ирацәаны амузеиқәа. Ира-цәаҩуп иара убас иахьа уажәгьы да ра ирхатәны измоу аҭаацәарақәагьы.Иахьа ажурнал аҿы ианаҳҵо «Ав-топатреҭи» «Аԥҳәыс лпатреҭи» аса-хьаҭыхҩы данқәыԥшыз иаԥиҵақәаз иреиуоуп. 1909 шықәсазы Париж имҩаԥысуаз адунеижәларбжьаратәи ацәыргақәҵаҿы урҭ ироуз ахәшьара 

ҳаракы иабзоураны, А. Чачба Фран-циатәи асахьаҭыхыҩцәа рмилаҭтә уаажәларра агәыԥ даларҵеит.Асахьаҭыхҩы инапы иҵижьыз акритикатә статиақәа аҟазара аҭ ҵаа-разы акыр рыҵаркуа иҟоуп иахьагьы. Убарҭ иреиуоуп: «Афранцыз ҟазара шәышықәса аҩныҵҟала», «Жорж Сно ра», «Сезанн», «Ван-Гог» уҳәа егьырҭгьы. Арҭ иусумҭақәа рҿы ҳамҩашьо иаабоит дунеихәаԥшрала А. Чачба дышреалистыз. «Аҟазара адац-ԥашә ахьыҟоу аԥсҭазаара аҟны ауп. Аԥсҭазаара иахылҵыз аҟазара ԥсӡом», – ҳәа иҩуан уи истатиа «Аин-

дивидуализми атрадициеи» аҟны.Октиабртәи ареволиуциа А. Чач-ба (Шервашиӡе) дшазыҟаз ҳаил-дыркаауеит 1918 шықәсазы им-ҩа ԥысыз Петроградтәи аин тел-ли генциа реизараан, аԥсҭазаара иацәтәымыз алозунгқәа гәаразҵоз дыр ҿагыланы уи ииҳәаз абарҭ ажәа  қәа: «Абуржуи! Абриоуп уажәы уи хьӡыс иамоу. Зызхарафан иҟоу амешьчанин, ҿыцраси гәа ӷьраси иааҟало зегьы ираӷоу... Урҭ ргәы иаанагоит, ԥарала зегьы аар хәа-рашәа, иаармариаӡаны рнапаҿы ҳаар гарашәа. Аха ҳара иаҳҳәароуп 

мап! Мап, ҳара урҭ ҳрыццом. Ҳара ҳаанхоит аԥсҭазаара иашаҵәҟьа ахьеилашуа – ажәлар рҿы!»Аҟаза дацәымҩашьо идыруан Урыстәыла аиааира згаз Октиабртәи ареволиуциа ашәахәақәа Аԥсны-нӡагьы иааӡараны ишыҟаз. Аамҭа ҿыц ззааираны иҟаз амилаҭ ркультура заанаҵы ахырхарҭа ҿыц аҭатәын, ауасхыр азышьҭаҵатәын. Абарҭқәа гәҭыхас иманы 1918 шықәсазы Петроград ааныжьны уи Аԥсныҟа дааит. Усҟан Аԥсны аменшевикцәа ахаԥаны иҟан. А. Чачба (Шервашиӡе) ихы дамеигӡо, ижәлар рҟазара ашьҭыхра дазықәԥон, илшоз зегьы рыла дацхраауан Аҟәатәи адраматә студиа. Иара иаԥшьгарала раԥхьаӡа акәны Аҟәа иаартын асахьаркыратә студиа. Араҟа уи асахьаҭыхыҩцәа дуқәа ирызкны аҿар алеқциақәа дырзаԥхьон. «Аԥсадгьыл азхәы цра ахаҭыԥан, Аҟәа ақалақь аҟны избеит ҭауа ди-аамсҭеи абжьа хәаа хәҭра ма-ца ра рхы шазку. Раԥхьаӡа изыз хәы  -цтәу аԥсадгьыл ауп. Ажәытәан Аԥс-ны асабицәа аны рааӡоз рхы-ргәы иҭар галон аԥса дгьыл акульт. Убри аза кәын урҭ еиҿкааӡа, руаҩышьа бзиа ны, ируа-ирҳәо иақәшәо, еилҟьа-еилӷәыцәӡа, агәамч ӷәӷәа зызҭаз џьоукы ракәны изрызҳауаз!» – ҳәа иҩуан А. Чачба.Ҳәарас иаҭахузеи, аменшевикцәа иргәамԥхеит асахьаҭыхҩы иаԥшь-га рақәа, ишьклаԥшуагьы иалагеит. Аҵыхәтәаны, Аԥсны аанимыжьыр 

ада ԥсыхәа имоуит. Иԥсадгьыл ааны -жьны данцоз, Баҭымынӡа днас кьеи-геит Нестор Лакоба.Асахьаҭыхҩы дцоит Англиаҟа. Убри инаркны уи Аԥсны наунагӡа дацәыӡит. Дахьыҟаз А. Чачба ахьӡ-аԥша иманы сахьаҭыхҩы хадас аус иуан Диагилев иоурыстә балеттә труппаҿы.А. Чачба иҭахын Аԥсныҟа ахы н-ҳәра, иабацәа анышә иахьамадоу ад-гьыл анықәԥшра. Исалам шәҟәқәа изларҳәо ала, уи иҭахын Аԥсны данааилак Аҟәатәи асахьаҭыхратә училишьче аҟны арҵаҩра далагарц, дазхьуан ԥаса дызхьымӡаз аусқәа 

рынагӡара. Аха дзызхьуаз иԥсадгьыл гәакьа ашҟа ахынҳәра уаҳа иааи зы-маншәаламхаӡакәа, атәым дгьыл аҟны, Монте-Карло абыргцәа рпансион аҿы иԥсҭазаара далҵит. Анышә дамадоуп Ницца ақалақь аҟны.Хыԥхьаӡарала ирацәоу, наг ӡа-шьалеи жанрлеи еиуеиԥшым раԥ-хьатәи аԥсуа сахьаҭыхҩы Алеқсандр Чачба (Шервашиӡе) ирҿиаратә ҭынха хәызмаӡам доуҳатә малуп аԥсуа жәлар ркультураҿы.
1979

№ 1



33АҞАЗАРА № 1, 2020

Еицырдыруа аԥсуа сце на азҟаза ду, Аԥсни Қырҭ тәы-леи жәлар рар  ти ст ка Анна Бида-иԥҳа Аргәын-Коно  шок лбаҩ-хатәра ҳаракын. Уи лыԥсы ҭа ны дҳа-лагылазҭгьы илхыҵуазаарын 100 шы қәса инархыҳәҳәо. Сара иҵе гьы сан қәыԥшыз, агазеҭ аҿы аус аны зуаз, аредақциа адҵала аиубилеиқәа раан, ма даҽа рыцхәқәак раан изныкы-мкәа сымҩахыҵхьан, ҳаиқәшәахьан лар гьы саргьы. Иахьеиԥш сыбла қәа ирыхгылоуп раԥхьаӡатәи ҳаиқә  шәа-ра. Уи исхамышҭӡо, аамҭа иазным хуа схы-сгәаҿы иаанхеит. Амардуан сынхалан, ашә сна дгы-леит. Сгылан ус акыраамҭа слакҩакуа, арахь сгәы аҭра иҭагыломызт. Аҵыхә тәаны изгәаӷьит.– Мшыбзиақәа! – сҳәеит, ашә шаа-сыртыз еиԥш.– Бзиала уаабеит, улеи арахь, сукәыхшоуп! – лҳәеит асасдкылара еснагь иазхиаз аԥшәмаԥҳәыс дҿаԥха-ҿаччо, сызусҭоу аилкаара лҭахны зҵаарала днасҿаԥшит. – Уажә ааигәа аҭел ишәзасуаз соуп, – сҳәеит сара.– Аа, уара уоума? Уааи, сукәы-

хшоуп, – лҳәан, азал ашҟа сналыԥ-хьеит. Сара сыԥсы ааивызгеит. Иара-знак еилыскааит уи ақьиара злоу, аҟазшьа ссир змоу аӡә шла кәыз. Сара уи сналышьҭалеит. Заҟа ибла-хкыгоузеи иахьабалак, еил фаҷа еилы-ргоуп, иԥсыршьагаха, аҩны ма ҭәақәа зегь кәаԥӡа рҭыԥқәа рҿы игылоуп.Абар, уажәы саԥхьа дахьтәоу ашьха ӡыхь еиԥш ицқьоу, аԥшӡареи, агәыкреи еимаркуа, агәы ҳалал зыз-ҭоу, алирикатә цәанырра хаа зыҟә-ну, зыҩныҵҟатә цәаныррала ахәа-ԥшыҩцәа хызхыз Дездемона, мам-заргьы ареволиуциа гәыкала иазы-ҟоу, еилҟьоу, агәымшәара змоу Окса-на, абар иҭынчӡоу, ишәаӡыӡо, бзиа-барала иҭәу Шьазина. Урҭ рыԥсах  -уеит агьангьашра злоу, аԥсахыҩцәа Саида, Рукаиа уҳәа убас шаҟаҩы…– Сара дук бзиа избаӡом аԥс ҭа -заараҿы исылсыршахьоу атәы ала -цәажәара, еиҳарак уи ақьыԥхь иа на-зку, – ҿаалҭит Анна Бида-иԥҳа Ар-гәын-Коношок, – амала, гәадурала 

сры  лацәажәарц сылшоит сықәлацәа, иара убас абаҩхатәра ссир злоу ҳақ-тио рцәа ҿарацәа рықәҿиарақәа ртәы. Анна даныхәыҷыз бзиа илбон ажәеи нраалақәа рыԥхьара. Аԥсуа лите ратуара аклассик Иуа Коӷониа ипое мақәа «Наҩеии Мзауҷи», «Абаҭаа Беслани» акы дамыхәаԥшыкәа, аԥсы рхаҵаны дрыԥхьон.Хәылбыҽхала, аусура мшқәа ры-шьҭахь, асас инеира иеигәырӷьоз Бида иҩны лассы-лассы еизалон игәылацәа. Урҭ Анна хәыҷы илыҳәон ажәеинраалак дырзаԥхьарц. Анна аԥхьа дыԥхашьон. Аха нас хәыҷы-хәыҷла дашьцылеит, уимоу, лара еиҳа бзиа илбоз ажәеинраала алхны аԥхьара далагон. Анна лқыҭа гәақьаҿ ԥшь-класск данрылга, азныказы лҭаацәа уа дааныркыларц рҭаххеит, аха илылаз аҟыбаҩ иазхәыцны, лҵара иацылҵарц азы Аҟәатәи ашкол-интернат дҭалоит. Араҟа лассы-лассы еиҿыркаауаз ашколтә хәылԥазқәа 

рҿы еилҟьаз, еснагь илахҿыхыз Анна лыбжьы ҿаца рылыҩуан, иара убас уа еиҿкаахаз ахаԥшьгаратә драматә кружок раԥхьаӡа иалалаз дреиуоуп. Аԥхынтә ԥсшьара мшқәа раан Аԥсны ақалақьқәеи ақыҭақәеи рҿы иқәдыргылон аспеқтакльқәа, имҩаԥыргон аконцертқәа.Иқәыԥшӡаз, зӡамҩа хәыҷқәа ҟәымшәышәыз, зыхцәы қамыз ҵы-рф фаз, ашьхақәеи амшыни иры-бжьаршәу аԥсуа қыҭа Ҟәланырхәа иалҵыз аԥҳәызба қәыԥш Анна апарта дрыцахатәеит иахьа еицырдыруа ҳақ тиорцәа дуқәа, асцена азҟазацәа: Шәарах Ԥачалиа, Разынбеи Агрба, Леуарса Касланӡиа, Аазиз Агрба уҳәа егьырҭгьы.Ашәаҳәареи апоезиа абзиабареи иамҽхакны иамаз аԥҳәызба еилы-лкааит раԥхьаӡатәи асценатә қәҿиа-реи, раԥхьаӡатәи ахәаԥшыҩцәа рна-пеинҟьарақәеи акагьы шылнамҭоз, иаҭаху азыҟаҵареи есымша маа-шьарада, ԥхӡашалатәи ахы аус аду-лареи ацымкәа.Анна Аргәын-Коношок раԥ хьа-ӡакәны дцәырҵит аспеқтакль «Кьа-раз» (С. Ҷанба) амассатә сценаҿы. Дук мырҵыкәа, Гоголь икомедиа «Аревизор» аҿы дыхәмарит Поли-топкина лроль. Анна ибзиаӡаны дыздыруаз ирызхаҵомызт аурурра злаз, зҭаҷкәымқәа раҵәаз, зыбжьы ҭахәаҽӡа асценаҿы ирбоз аԥҳәыс хжәа Аргәын Анна шлакәыз. 

«Аревизор» аҿы Мариа Анто-новна лроль назыгӡоз, абаҩхатәра злаз артистка С.Маан лыԥсҭазаара даналҵ ашьҭахь, уи еиҭах ахәа-ԥшыҩцәа лыргәырӷьеит лбаҩхатәра ссир ала. Убас М. Ақаҩба иаԥ-ҵамҭақәа апиеса «Инаԥҳа Кьагәа» аҿгьы уи иналыгӡон Ҳаҭџьа лроль. Аре волиуциа ҟалаанӡатәи аԥсуа жәлар рыԥсҭазаара атәы зҳәоз апиеса аҿы, ари раԥхьаӡатәи лроль акәын. Уи ишепизодтәызгьы, афыр-ԥҳәыс лхаҿсахьа ахәаԥшыҩцәа ргәа-ҿынӡа инеиртә, лыгәра ргартә еиԥш ҟазарыла иаалырԥшит.Аамҭа цон. Анна лбаҩхатәра, аԥсуа театр ишазҳауаз еиԥш иаз-ҳауан. Акыр шықәса рыҩныҵҟала аԥсуа драмматургцәа реиԥш, аԥсуа бызшәа ашҟа еиҭагоу асоветтәи аҳәынҭқарратәи адраматургцәа ры р ҿиамҭақәа рҟнытә артистка иаԥы  лҵеит еиуеиԥшым аҟазшьақәа змоу аҳәса рхаҿсахьақәа, иаҳҳәап, С. Ҷанба идрама «Амҳаџьыр» аҟны Шьазина, Мольиер ипиеса «Жоржь Дан ден» – Анжелика, Гь. Гәлиеи Н. Миқааи рыпиеса «66-тәи ашы қә-саан» – Ҟаимаҭхан, Островски ипи-еса «Хашәалахәра злоу аҭыԥ» – Виш-невскаиа уҳәа егьырҭ ахаҿқәа. Аԥсуа театртә ҟазара аҭоурых аҿы аҭыԥ ӷәӷәа ааннакылоит 1941 шықәсазы С. Ҷелиӡе инапхгарала арежиссиор Аазиз Агрба иқәиргылаз 

Шекспир иаԥҵамҭа «Отелло». Иара абриалагьы аԥсуа театр ахатә сце-наҿы ишьақәнарӷәӷәеит аклас сикатә репертуар.– Сара иаԥысҵахьоу атеатртә хаҿсахьақәа зегьы иреиӷьысшьоит Дездемона лхаҿсахьа. Убри ароль азы сара ахәшьара бзиа соуит. Уи сара ақтриса сзы, ҳәара аҭахума, инасыԥ дууп, – лҳәеит Анна Бида-иԥҳа.Ииашаҵәҟьаны, уи илылшеит иҟәымшәышәу, алирика зылжжуа, поезиала иҭәу ахаҿсахьа ҟаимаҭ аԥҵара. Апоезиеи, аԥшӡареи, амузы-кеи рышҟа илымоу абзиабара Дезде-мона лроль аус адулараҿы акыр илы хәеит ахаҿсахьа гәылҭәааны аарԥшраҿы.«...Ақтриса Дездемона лроль даны хәмар ашьҭахь, ҳахәаԥшцәа иаҳагьы агәра ргеит уи ишлылшо иҟәымшәышәу, илирикатәу, пое-зиала иҭәу асценатә хаҿсахьақәа раар ԥшра» ҳәа аҳәоит ахәҭакахьала «Советскаиа Абхазиа» усҟан ианылаз статиак аҿы. Анна Аргәын-Коношок лбаҩ-хатә ра ссир ахәаԥшыҩцәа ирыҭо, еснагь илылшоз зегьы адылҵон ар ҿиаратә ус. Икомедиатәызааит, идраматәызааит, иарбанзаалак ина-лыгӡоз ахаҿсахьақәа ирныԥшуан аиза дара, аԥсихологиатә гәрагара, уи дақәшәон ахаҿсахьа апоетикатә интонациала азнеишьа. 



35АҞАЗАРА № 1, 2020

Ҩынҩажәатәи ашықәсқәа рын-ҵәа мҭазы артистка иаԥылҵон еиуеи-ԥшым ахаҿсахьақәа змоу арольқәа, убарҭ иреиуоуп Шиллер итрагедиа «Ацәгьахәыцреи абзиареи» аҟынтә иркьынцыцны иааӡоу аристократка леди Мильфорл лхаҿсахьа, Б. Лав-реников ипиеса «Амшын иху рзы» аҟны амедицинатә маҵзура аҿынтә зхы иақәиҭтәу акапитан Шабу  ниа уҳәа убас егьырҭгьы.Аинтерес аҵоуп ауаԥс драматург А. Токоев икомедиа «Аԥҳәыс– ҳәаҩ-цәа» аҟынтә Мадинаҭ лроль. Аб-ри гадир ԥҳәызба лхаҿсахьа аар-ԥшрала, артистка лбаҩхатәра иҵе-гьы ишьҭыҵит. Уи аколнхаратә ԥсҭа-зааратәы адырра илымаз, ад гьыл қәаарыхцәа ԥсихологиала дахьы-рзааи гәаз ацхыраара ду лна ҭеит ахаҿ сахьа аԥҵараҿы. 1952 шықәсазы А. Аргәын-Ко-ношок иаԥылҵеит атуркмен дра-ма тург Г. Мухтаров испеқтакль «Аҭаа цәа рыпату» аҟынтә аинтерес зҵоу аҳақьым ԥҳәыс лхаҿсахьа. Уи инақәырццакны ахәаԥшыҩцәа рҿа ԥхьа дцәырҵит Карло Голь-дони икомедиа «Асасааирҭа аԥшә-маԥҳәыс» аҿы. Араҟа уи иналыгӡеит Мирандолина лроль. Уи абраҟагьы ҟаи маҭла дақәшәеит ароль аҟны акомедиатә жанр аарԥшра. Еиуеиԥшым ажанрқәа рҿы лхы ԥылшәон А. Аргәын-Коношок. Урҭ рҿы уи илыԥшаауан лырҿиаратә ин-ди видуалра зырбеиоз, лаԥ хьа ҟатәи лыр ҿиаратә ԥшаараҿы илы хәоз иҿы цу акы. Инеиԥынкыланы акымкәа-ҩбам-кәа иҵоурам ахаҿсахьақәа анаԥылҵа ашьҭахь, уи еиҭах дырзыхынҳәуеит иҵоуроу ахаҿсахьақәа. Шә. Ԥачалиа иҩымҭа «Гәында» аҟынтә ароль хада налыгӡеит. Ақыҭанхамҩатә институт иалгаз аԥҳәызба дхынҳәуеит лқыҭа гәакьахь. Аколнхара даара анапы агуп. Иамаз амал хәыҷы-хәыҷла аим-ҵәара иаҿын. Абас ламысдарала ажәлар зжьо, мцла еибарку дреиуоуп аколнхара ахантәаҩы Махаз (А. Агр-ба), раԥхьаӡа днаргыланы, абригадир Заур (Шә. Ԥачалиа). Арҭ аҩыџьегьы егьҟамлаӡазшәа ргәы рҭынчны, 

рџьы ба рнапқәа ҭакны инеиааиуеит. Абраҟа Гәында – Аргәын-Коношок лҽа  ла лымгалазҭгьы, ус ԥыҭк ицар ҟала рын. Уи агәыԥ бзиа илбоз Заур дша лазгьы, дырҿагылоит, нап алыр-куеит аколнхара амш алазго ра-хьы рхәра. Акоммунистцәа рақтиви акомҿареидгылеи рыцхыраарала, уи илылшеит лхы-лыԥсы зыз кыз, аиа-ша ашьа қәыргылараз амшгаҩ цәеи ама леи мҵәацәеи рҿаԥҽра. Абри аспеқтакль, Аԥсны кәа кь-цыԥхьаӡа иахьабалак идырбан. Ақә-ҿиара бзиагьы аман иара убас Қарҭ имҩаԥысуаз Аԥсны алитературеи аҟазареи рдекада аан. Араҟа А. Ар-гәын-Коношок лыхәмарра алкаа ны иазгәаҭан. Аԥсны аколнхаратә шьақәгылара шеиҿыркаауаз, усҟан ԥынгылақәас ақыҭаҿы иҟаз, ақәылацәа иҟарҵоз аԥырхагақәа ирҿагыланы ажәлар шықәԥоз, ашьхарыуаа жәытә цәы-нханы ирымаз ашьаура хәыҷы-хәыҷла ишкарыжьуаз аанарԥшуеит А. Дубровски иинсценировкала иқәы   ргылаз И. Папасқьыр ироман «Ҭе мыр». Уаҩы игәы иҭымҵәо ауп анхаҩы иԥҳа Шьазина лроль шы-налыгӡаз А. Аргәын-Коношок. Уи ҟазара ҳаракыла иаалырԥшуеит ақы ҭа социалисттәла аиҭакра зҽа-лазырхәуаз, аԥхьагылара змоу аԥсуа ҭыԥҳа лҟазшьақәа, лцәаныррақәа, уи лыразреи лгәаԥхареи.Артистка еснагь интересс илы-ман еиуеиԥшым аҟазшьақәа змоу ауаатәыҩсеи, рразҟқәеи, урҭ рду-неи   хәаԥшышьеи. Гәахәарыла рыӡ     -бахә лҳәон лылшарақәа иры ц  ҵа   -ны апрофессионалтә ҟаза ра аҳа-ра кырахь лнеираҿы ац хы       раа ра ду лызҭаз аре жисс иор цәа: Шә. Ԥачалиеи А. Агырбеи. А. Ар гәын-Коношок ес-нагь дазы қәԥон иуадаҩу ауа ҩы-тәыҩсатә ҟаз шьа   қәа рыҭҵаара. Уи иабзоураны Шә. Ԥа чалиа иқәиргылоз А. Кор неи чук иаԥҵамҭа «Аескадра аҭа ха ра» аҿы артистка илықәҿиеит аре  во   лиуционерка гәымшәа Ок сана иуа даҩу лроль. Оксана – Аргәын-Коношок лхаҿсахьала ахәа ԥшыҩ цәа дырбеит политикала иҭы шәын-тәалоу, Ленин иидеиақәа ауаа-

жәларра рмасса иалазырҵәо апар-тиатә усзуҩ иаша лакәны. Аԥсуа театр раԥхьаӡа ашьаҿа анеихнага инаркны иазааԥсоз, гәы-кала зхы-зыԥсы адызҵоз, аизҳара еигәырӷьоз Анна Бида-иԥҳа Ар-гәын-Коношок иаԥылҵахьоу ахаҿ-сахьақәа зегьы рылацәажәара даа  раӡа иуадаҩуп. Ҳазлацәажәоз рнаҩ сан араҟа иҟоуп: М. Горки иаԥ  ҵам ҭақәа «Аҵыхәтәантәиқәа» аҟынтә Надежда лроль, Ш. Басариа «Ажә ҩан агәы кеикеиуеит» аҟынтә Гәы льиаз, Фигеиредо «Езоп» аҟынтә Клеи, Погодин «Кремльтәи аку рант қәа» аҟынтә Маша уҳәа, зхыԥхьаӡара рацәоу еиуеиԥшым ахаҿсахьақәа.Абасала, аԥсҭҳәа еиқәаҵәақәа еимзырԥоз Октиабр иҭнарҟьаз аҵы-хәтәантәи ахысбжьы алашарахь дкы лганы, лразҟы мҩа аанартит Анна хәыҷы, наҟ-наҟ еицырдыруа, ҳми лаҭтә сцена ихьӡырҳәаганы иазыҟалаз Аргәын-Коношок. Анна Бида-иԥҳа далырххьан Аԥснытәи АССР Иреиҳаӡоу Асовет аԥшьбатәи ааԥхьара адепутатс, уи илыхҵан Қырҭтәылатәи ССР-и Аԥс-нытәи АССР-и жәлар рартистка ҳәа ахьӡ ҳаракы, Аԥсны иреиҳаӡоу асовет Апрезидиум аҟынтә иланашьан Аҳаҭыртә Грамота. 

Ражден Гәымба ажәлар ргәы и р ҿ ы х е и т шәы  шықәсала урҭ рхы-рыԥсы иалаз, Аԥсны ажәытәи-аҿатәи аму-зы ка абызшәала из-ҳәоз аԥсуаа рашәа қәа рыла. Қәрала еи ҳа иара изааигәаз ашәа-ҳәаҩ цәа дуӡӡақәа – Вл. Маан, Г. Шьакаиа, ха ра ицахьаз аамҭақәа иры  лы ҩны иара игәа-ҿы иахьанӡагьы имы-цәоз М. Ақаҩба уҳәа рыбжьқәа дан ры з-хәы   цуаз, уи иҿа ԥхьа иаа туан ижәлар знысыз амҩа хьанҭа, аԥсуа жәлар ры-ч ҳа реи, рхаҵареи, руаҩреи, рыцқьареи зныз аса хьа-қәа. Абас иҟан, ицәажәон, игәаҟуан, иқәԥон, ажә ҩан ахь ихалон «Аԥсуа чара ашәа», «Аиба иашәа», «Оз бақь иа-шәа», «Азар» уҳәа иара Ражден Гәымбагьы дна ла ҵа -ны, хыхь зыӡбахә ҳҳәаз ашәаҳәаҩцәа агеи ашь хеи иры-қәыҩуаз, игәышьҭыхгаз, ихәышәтәыгаз, идоу ҳа мырӡгаз рыбжьқәа. Аԥсуа композитор ибаҩхатәра иара изааи-гәанатәит: Т. Хренников, Н. Богословски, Е. Кол ма новски, И. Френкель, А. Хаҷатуриан уҳәа реиԥш иҟаз, аду неи зыхьӡ адыруаз акомпозиторцәа.– Сара Москватәи аконсерваториаҿ сыззыӡырыҩуаз ашәақәа, аҳҭнықалақь асценақәа рҟнытә исаҳауаз амузыка, – иҳәон Ражден, – агәалаҟара ҿыцқәа сырҭеит, сыԥсҭазаара зегьы музыкан иҟарҵеит. Иҟалап ганкахьала, Москвеи уи амузыкатә шьҭыбжьи ирыбзоуразар аҵара ашьҭахь Аԥсныҟа саныхынҳә изҩыз аораториақәа, абалладақәа, амузыкатә сахьақәа, ахори аестрадеи рзы иаԥысҵаз сашәақәа ажәлар рҿы ироуз ақәҿиарақәа. Аха, даҽаганкахьала, Аԥсны абзиабареи Урыстәыла ис-наҭаз адырреи реиԥылара ауп акыр иаԥсазар сашәақәа ҩныҵҟалатәи мчыс ирымоу.Ражден бзиа ибон аԥсҭазаара. Уи аԥсҭазаара ҳәа дызҿыз малмызт, ԥарамызт, ахан хьыҵәцара акәӡамызт. Уи аԥсҭазаара ҳәа дызҿыз Аԥсны акәын. 60-тәи ашықәсқәа рылагамҭаз, зны Ражден Гәымба аԥсуа радио аҿы днеит. Усҟан уи арадио, Ленин иашҭа ҳәа ҳзышьҭаз ашҭаҿы игылаз ахыбрақәа ирҿаԥшьын. Саргьы арадио аҿы аамҭала аус зуан.– Ашәак зҩит, – иҳәеит Ражден, – Амагнитафон ианҵаны сазыӡырҩыр сҭахын… «Аԥхьарца» ахьӡуп! – ҿааиҭит аҵыхәтәаны.

Сара избеит, ихы-иҿы исанаҳәеит уамакгьы игәа-лаҟара шҽеимыз. Уи имузыкатә лахьынҵа зны дышьҭнахуан, даҽазны, изыхҟьазаалакгьы, изыцәгьахон, дланарҟәырц иалагон, акызаҵәык – ибаҩхатәра акәын иазыламырҟәуаз.– Сара исылшома суцхраарц? – сиазҵааит иаахҵәаны.– Иҟалап иулшаргьы…Убри аамҭазы, дааҩналеит Артиом Аџыр-иԥа Амқәаб, аԥсуа радио аҟәша аиҳабы, аԥсуа радио аҿы аԥсуара азықәԥаҩ. Иҳәатәуп уи аԥсуа радио шахьӡыз-гьы, анапхгаҩцәа шқырҭқәаз, аамҭа абжеиҳарак ақырҭуа музыка апропагандеи қырҭшәала аинформациа аҟаҵареи ишрызкыз. Артиом Аџыр-иԥа еиликааит Ражден ииҭахыз, насгьы акгьы ахымҳәааӡакәа, ихы шхаз арадио ахантәаҩ лахь иҿынеихеит. Ҭамара Алеқсандр-иԥҳаи Артиом Аџыр-иԥеи аԥхьа рыбжьы гаӡомызт, аха ишнеи-шнеиуаз иӷәӷәахеит. Убри ашьҭахь еилкаахеит аицәгәаара зыхҟьазгьы, арадио анапхгаҩы илҭахын иҭарыҩран иҟаз ашәа иалоу ажәақәа еиҭаган илоурц. Амҳаџьырра иазкыз ашәақәа рҳәара азин ыҟазаргьы, аԥынгылақәа рыман, избан акәзар, уаҟа иалалар алшон мҳаџьырра ицахьаз аԥсуаа шьҭахьҟа рырхынҳәра иазкыз мотивқәак. Аха Артиом Аџыр-иԥа итәы иаиргеит – лентак шеибгаз илымихит. Убри ашьҭахь итехникатә дыррақәа ааирԥшит абжьы ҭазыҩуаз Алеқсандр Чигрин. Аха ашәа дуетла иҳәатәын – иаҭахын актәи-аҩбатәи абжьқәа. Раджен Гәымба астудиа иҩнагылаз апианино днаҿатәаны, актәи абжьала инаигӡеит иашәа. Анаҩсан, ибжьы зныз ари аплионка иацҵан ишьҭит аҩбатәи абжьы. Аҵыхәтәаны, зегь ҳааидтәаланы ҳазыӡырҩит Ражден ибжьы иахылҵыз адует. Уи гәыҭшьааган, уи харада-барада зыԥсадгьыл кажьны иқәымҵыр ада ԥсыхәа змоуз аԥсуа мҳаџьырқәа ируазын, уи ҳәҳәабжьын, уи ҳаԥхьаҟа азыҳәан гәҽанҵаган. Амузыка – ауаҩы ида иҭаныҟәо ашьа иаҩызан, анышә иамадаз ҳабацәа ргәынқьбжьы мчын. «Исгәалашәоит саб арыцҳа, иԥхьарца рҷыжьуа данацҵәуоз…»Аҵыхәтәаны, амҳаџьырра ианцоз ачабра илаҳәан анышә згаз иани иаби рахь ихы рханы иҳәоит:«Рчабра илаҳәаз анышә ишагәӡуаз,Рыԥсҭазаара иалҵит…»Акымкәа-ҩбамкәа акомпозитор иаԥиҵаз егьырҭ иашәақәа реиԥш, «Аԥхьарца» иалоу ажәақәагьы иара иоуп изҩыз.Иҟалап поетк иажәеинраала еиҳа иԥшӡазар, ашәага-загақәа ирҭагӡазар, аха Ражден Гәымба иашәақәа рпоезиа ажәлар рцәажәара иазааигәоуп, еиҳа иҵаулоуп иаанарԥшуа ахҭысқәа, еиҳа иџьбароуп, игәыҭшьаагоуп, аха еиҳа шаҭарада иаадырԥшуеит аҵабырг.Акомпозитор ибаҩхатәра Аԥсны ажәытәтәи аҭоурых 

аарԥшра мацара иазкӡамызт. Иашәақәа руак аҿы – ажәеинраала итәын апоет-еиҿамс, ауаҩы раз Алықьса Џьонуа, – Ражден Гәымба илшеит ҩ-епохак, ҩ-аамҭак аазырԥшуа мелодиак аԥҵара. «Уареи сареи ахәура ҳҭагәышьамзи, уареи сареи ахәуреи агәаҟреи наӡаӡа ҳҭымҵгәышьеи!» – абри акәын идеиатә ҵакыс иамаз «Ауардынхьча иашәа». Араҟа лымкаала ауаҩы ихы-иԥсы иалахон амелодиа иамаз аԥшӡара, абжьы ахаара, агәынкылара ахьымариаз азы хәылԥазума, гәырӷьароума, чароума – ажәлар ахьааиқәшәалак иаацәыригон. Убас иахьыҟаз азын ауп Урыстәыла жәлар рартист Лев Лешьченко 30 шықәса раԥхьа Москватәи ателедырраҭара амузыкатә программаҿы игәы иахәаны изынаигӡаз уи ашәа. Уиижьҭеи Лешьченко – Москва, Ленинград, Аҟәа уҳәа дахьықәгылалак ари ашәа наигӡоит.Зны Ражден Гәымбеи сареи ҳаицәажәаны, С.Ҷанба ихьӡ зху Аԥснытәи аҳәынҭқарратә театр аҿы Лиудмила Логәуа имҩаԥылгоз аконцерт ахь ҳцеит. Усҟан аԥсуа шәаҳәаҩы Аопереи абалети Киевтәи рҳәынҭқарратә театр аҿы солисткас дыҟан. Аԥсуа театр иазымкуа ажәлар еизеит.Лиудмила лконцерт аалыртит Баграт Шьынқәба иажәеинраала «Аԥсны-лаша, сымра тәыла» иалху Ражден Гәымба иашәала. Ари ашәа аӡәы изыҳәа иҩыз ашәан. Ари ашәаҿ, абжьы ахаларҭақәеи аҽырҭбаарҭақәеи рацәан, насгьы ахақәиҭра анаҭон, агәалаҟара узнарҵысуан.Ашәа даналга, ажәлар гыланы еинырҟьеит. Ражден ҳаззыӡырҩыз ашәа иус алаӡамшәа дтәан. Нас-насшәа ашьшьыҳәа аинҟьара далагеит. Ихы-иҿы лашеит, иблақәа лахҿыххеит. Уи ашьҭахь Лиудмила илҳәон Верди, Пуччини, Чаиковски, Рахманинов уҳәа рҩымҭақәа рҟынтәи ариақәа.– Ари ашәа аӡәырҩы инарыгӡахьеит, иара саргьы инасыгӡахьеит, аха сгәы даараӡа иахәартә аӡәгьы иаҳзымҳәеит, – иҳәеит уи антрақт аан. Нас, днақәыӷәӷәан инациҵеит:– Лиудмила ари ашәа лҳәеит сара ишысҭахыҵәҟьаз. Иуасымҳәеи, мшәан, сара ишысҭахыҵәҟьаз! Уи дшәаҳәаҩ дуӡӡазаап.Ражден Гәымба ирҿиара иашыкьымҭан 60-тәи, 70-тәи ашықәсқәа. Усҟан иара иаԥиҵеит хыԥхьаӡара рацәала ашәақәа, амузыкатә сахьақәа, Аџьынџьтәылатә еибашьра дуӡӡаҿы В.Ҳаразиа, А.Габлиа, Р.Барцыц, И.Кокоскериа, М.Қанҭариа реиԥш иҟаз Аԥсны аҵеицәа-афырхацәа иаадырԥшыз агәымшәара атәы зҳәо абалладақәа, аораториақәа, амузыкатә композициақәа. Арҭ ашықәсқәа рзы иара иҩит И. Коӷониа ипоема иалхыз аопера «Абаҭаа Беслан». Рыцҳарас иҟалаз, ари аопера асценахь изымнеиӡеит, усҟан ареспубликаҿы арҿиаратә мчқәа рыҟамзаареи аекономика иадҳәалаз азҵаарақәеи ирыхҟьаны. Арҭ ашықәсқәа раан иара иҟаиҵаз аҳәарала сара Ражден исҭеит «Аибашьҩы игәалашәара» захьӡыз ажәеинраала.Омак мҵыцкәа сара сажәеинраала иалхны Ражден иҩит «Адәыӷба лас Аҟәа-Москва» захьӡыз ашәа. Аха ахәыҷқәа ирызкыз сара сажәеинраала «Ишԥабзиоу Аԥсны!» иалихыз ашәа иара лымкаала игәы иахәон. Оумашәа иубаша, иара исеиҳәеит ахкы заҟа цәаҳәа рыла еиқәыршәатәу, ацәаҳәақәа заҟа-заҟа цыра рыҭатәу. Нас 

диасит ацҳәа (припев ҳәа ҳазҿу)ҩ-цәаҳәак иреиҳахар шыҟамло, урҭ ацәаҳәақәа ахкы аасҭа акыр ишеиҵыхтәу. Абри ашьҭахь Ражден краамҭа апианино аклавишқәа инацәкьарақәа нарықәыкшо слымҳаҿ иаанижьуан ииҭахыз ажәеинраала ашәага-загақәа.Сара еилыскааит уи ииҭахыз ажәақәа рыҩра уаҵәы-уаҵәашьҭахь ашҟа ииазгар, амузыка ахьысзымдыруаз азы, исеиҳәаз зегьы, алыхәҭа аӡы шазнымкыло аиԥш, сара схаҿгьы ишнымхоз. Убри аҟнытә, сааҭк-ҩ-сааҭк рыла иҩны изназгеит «Ишԥабзиоу Аԥсны!» захьӡыз ажәеинраала. Ражден апианино днаҿатәан, иҿынеихеит. Актәи ацәаҳәа… Иҭашәеит. Аҩбатәи – иҭашәеит. «О, ацәаҳәақәа зегь ҭашәеит!» – Ражден дгәырӷьаҵәа дҩаҵҟьеит. Иԥшәмаԥҳәыс Раиа лакәзаргьы, акаҳуеи афырџьанқәеи саан ҟьаҟьак ианыргылан апианино ахаҿы инықәлыргылт. Уи адәахьала амузыка лзеилымкаауазшәа ҟалҵон, аха амузыка ззеилымкаауаз, бзиа изымбоз аԥҳәыс Ражден Гәымба ду ихатәҩыза лакәны дышԥаҟалоз! Уи илылшоз зегьрыла иара дицхраауан, ирҿиаратә баҩхатәра деигәырӷьон. Ажәакала, «Уара ашәа бзиақәа аԥҵала, сара аказы уеиҵасырхом» ҳәа акәын лыблақәа ирҳәоз. Иҟалап ари ашәа лара лыгәгьы иақәшәазар.Ари ашәа рҳәеит Аԥснытәи аҳәынҭқарратә филармониаҿы имҩаԥысуаз апионерцәеи ашколхәыҷ-қәеи рфестиваль аҿы. Напхгаҩыс даман, Ражден иажәақәа ҳгәалаҳаршәозар «ҳара ҳзы агәеиқәаҵәа зызҭаз, аха иааиаҭәоумшьартә амузыкатә баҩхатәра змаз», ахәыҷтәы музыка бзиан издыруаз,Ҟәырашвили ҳәа Қарҭынтә иаарышьҭхьаз арԥыск. Ражден ихы-иҿы лашеит. Дгәырӷьеит. Аиашаз, ашәа иахылҵуаз абжьқәа даара еинаалан иҩныҩуан афилармониа азал.Сара Ражден идысныҳәалеит ашәа бзиа.Аамҭа цон. Акомпозитор ашәақәа аԥиҵон, еиҳаракгьы Аԥсны жәлар рпоет иажәеинраалақәа ирылхны: «Аԥ ша-лас», «Ачаи хыхцәа», «Иаирума», «Қәачала», «Аԥсны лаша сымра тәыла», «Ҳаи, шьыри, сыҟандаз…» – агәырӷьара ахьыҟоу ашҭаҿы, аныҳәа ахьымҩаԥысуа аханаҿ, ша ма-хамзар арҭ ашәақәа уаҳауан.Иахьа Ражден Гәымба дҳалагылаӡам. Аха иҟоуп аԥсуа иԥсы ҭанаҵы ҩызара изызуа, агәалаҟара изҭо, ианаҭаху афырхаҵарахь, аԥсадгьыл азы ахамеигӡарахь иԥхьо иашәақәа. Ус анакәха, иаргьы дыҟоуп.

Еиуеиԥшым аам-ҭақәа рзы, иар-бан тәы ла заа-лак гьы, дцәыр ҵуеит уб ри иҩыза ауа ҩы, аҭоу рых аҿы зыш  ьҭа мы ӡуа, ауаа тәыҩ са ры гә қәа рҿы зҭыԥ нау нагӡа иаа ныз-кыло. Ус еиԥш иҟоу ауаа, Асар рымҩа ажә ҩанаҿ ахааназ егьырҭ аеҵәақәа иш рыла мӡуеиԥш, рыхьӡ хашҭра ақәӡам, инхоит ажәлар ргәа ҿы. Убас Анцәа игәаԥханы иишаз ауаа драԥхьагы лан Ан зор Агәмаагьы. Гәыла – ԥсыла ицқьаз, иразыз ауаҩы – ла ша иԥсахьынӡаҭаз ацәашьеиԥш дбылуан. Инапы зла-кыз аус бзиа ибон, иԥсы аҿҳәаран, хамеигӡарыла дазнеи-уан. Иибоз, дыззымиааиуаз аиашамрақәа ддыргәаҭеиуан, ицәа дырӡуан, игәы иаирсуан. Иудыруаз, иузааигәаз ауаҩы иаалырҟьаны иԥсҭазаара даналҵлак, ажәа изкны аҳәара уцәыцәгьахоит. Ажәа анихҳәаатәу хаҭала иузымдыруаз, аха ибзиаӡаны зыӡбахә уаҳахьаз, лассы-лассы телехәаԥшрала иубалоз, зусушьа пату узақәыз ауаҩы итәы аҳәараан ҩынтәынгьы ицәгьахоит.Сара хаҭала дсыздыруамызт Аԥсны еицырдыруаз аҵарауаҩ Анзор Агәмаа. Аха ибзиаӡаны издыруан иарбан усыз инапы злакыз, дзыхӡыӡаауаз, игәы изырхьуаз. Акыршықәса дыздыруазшәа сҟалеит изааигәаз, аус ицызуаз, ихәыҷра амҩа ицанысыз иҩызцәа санрыҿцәажәа ашьҭахь. Аԥсуаа ражәа иалан жәытәнатә аахыс, аус злоу ауаҩы иԥсы анҭоу, ианиаҳауа иоуҳәо акәӡам, аус злоу идунеи аниԥсахлак ашьҭахь инхаз изырҳәо, ишихцәажәо ауп ҳәа. Меижьарада иуҳәар ауеит – Анзор игәакьацәа, иқәлацәа, иҩызцәа ргәаҿы имӷьаӡо ахәраҭыԥ нижьит ҳәа. Иԥсы ахьынӡаҭаз ихәыцрақәа, игәҭакқәа зегьы зыдҳәа лаз иқалақь гәакьа Аҟәа, иԥсадгьыл аҭоурых, архитеқтура уҳәа рыҭҵаара, реиқәырхара иазкын. Ахьаа ихьаан, игәаҵа нӡа инеигон. Аҭоурыхтә ҵакы змаз ргыларак иалакьысыр, ма аҭоурыхтә ҭыԥ аҿы ак аргылара иалагар иара хьчаҩыс дазгылон. Иара итәы ианаиргозгьы ра-цәаӡан, аха имч ахьымхоз еиҳахон. Уи иара ицәа арҟьалон, даргәаҭеиуан. Ауаҩы аиха далхӡам. Шаҟа алаӡарызеи агәы. Убри акәхап ҳҵарауаҩ ду иаџьалгьы зыркьаҿыз. Аҵарауаҩ ду аԥсуаа ҳџьынџь еибашьраҿы аџьабаа дуӡӡа ибеит. Раԥхьаӡатәи амш инаркны иҩызцәа аибашьцәа днарывагылеит. 1992 ш. инаркны Гәымсҭатәи афронт аҿы аԥшыхәцәа ргәыԥ далан. Гәымсҭатәи ахы-рха рҭаҿ имҩаԥысуаз аибашьратә жәыларақәа зегьы дрылахәын. 

Аҭоурыхҭҵааҩы, археолог, архивеизгаҩ, асахьаҭыхҩы Анзор Агәмаа диит 1958 ш. Аҟәа. Даныхәыҷӡаз инаркны ишьа иалалеит иқалақь гәакьахь абзиабара. Аҵара иҵон а-10-тәи ашкол аҿы. Аҟәатәи Асахьаркыратә ҵараиурҭа далгеит, занааҭс иауит «асахьаҭыхҩы – акерамик» ҳәа, идипломтә усумҭа даара аинтерес ду аҵан, иахьӡын «Аԥсуа қыҭа». Акраамҭа ари аусумҭа ҿырԥштәык аҳа-сабала ацәыргақәҵаҿы иқәыргыланы ирыман. Анаҩс, Аԥсны тәи Аҳәынҭқарратә университет инаҭеит даҽакгьы – «аҭоурых» азанааҭ (1991–2006). Шықәсқәак рышьҭахь Аԥснытәи Аҳәынҭқарратә музеи аҿы аусура далагеит асахьаҭыхҩы – арестовратор ҳәа. Уанӡа Аҟәатәи асувенирқәеи жәлар рнапкымҭақәеи рфабрикаҿы акерамикатә цех аҿы аус иуан. Убри нахыс еиуеиԥшым аҭыԥқәа рҿы аус иуан. Ԥыҭрак ашьҭахь археологиа дагәыланахалоит, еиуеиԥшым аекспедициақәа рахь дныҟәалоит. 80-тәи ашықәсқәа инадыркны далагоит иқалақь гәакьа аҭоурыхи архитеқтуреи рыҭҵаара. Далалоит аколлеқционерцәа реилазаара, анаҩсан Аԥс-нытәи аколлеқционерцәа реилазаара ахантәаҩыс далырхуеит. Аԥсны акультуреи аҭоурыхи рыҭҵааразы Аҟәатәи аилазаара хантәаҩыс даман. Дрызҿлымҳан Аԥсни, хаҭала Аҟәеи ирыдҳәалаз зегьы. Еизигон аҭоурых азы аинтерес зманы иааибоз зегьы. Асԥычка кәалаԥ-хәыҷ қәа, амаркақәа, аоткрытка хәыҷқәа уҳәа, акы даҩсуа-мызт, аха лымкаала дырзыҟан, еизигон аоткрыткақәа, иагьалихит ихатә хырхарҭа – дфилокартисхеит. Урҭ откры ткақәа рекламак аҳасабала аҵак ду рыман. Асахьа ианыз, иаанарԥшуаз атәыла иахцәажәон, иззымдыруаз иднарды руан. Анзор Агәмаа иааиԥмырҟьаӡакәа дрылахәын Аԥснытәи асахьаҭыхыҩцәа Реидгылаҿы имҩаԥысуаз ацәыргақәҵақәа. Еиҿикаауан «а-19-тәи ашә. анҵәа мҭеи 20-тәи ашәышықәса алагамҭазтәи Аҟәа архитеқтура», «Раԥхьаӡатәи аԥсуа марка 65ш. ахыҵит» уҳәа захьӡыз афотоцәыргақәҵақәа. Абраҟа иазгәаҭатәуп, аԥсуа маркақәа рҭыжьра, аус рыдулара, аизгара ахыҵхырҭаҿы игылоу дшыруаӡәку. Иара иааиԥмырҟьаӡакәа ашәҟәқәа ҭижьуан. Иԥсҭазаара зегьы аҿҳәаран ишәҟәы «Старый Сухум» (XIX ашә. анҵәамҭеи XX ашә. алагамҭеи рзы Аԥсны аҭоурыхи архитеқтуреи ирызкыз). Абри ашәҟәы аҭыжьразы ама-териалқәа еизигон иԥсҭазаара абжеиҳара. Абас иҟаз атематикала иҭижьуан урыс бызшәалеи англыз быз-шәалеи аброшиурақәа. Убарҭ иреиуоуп: «The architecture of Sokhum», Late 19 th and 20 th century, London, 1999, 72 paqes. (Архитектура Сухума, кон. XIXв., нач. XX вв, Лондон, 1999, 72 c. (Англ); «Ас-ду» ақ. Аҟәа 1911ш., 2009, 36., 17 иллиустрациа, «Николаи Николаевич Смецкои», Аҟәа, 2010, 168 д., 152 иллиустрациа; «Аԥсуа ҳәынҭқарра аҟазара VIII–XI ашә.» раан. Санкт-Петербург, 2011, 230 ил лиустрациа; «Добро пожаловать в Сухум» атуристтә 

мҩақәҵага. Аҟәа, 1998; «Столица цветущей Апсны» урыс, ажурнал «Новый взгляд» №4, 2008 ш.; «Набережная махаджиров» ажурнал «Новый Взгляд» №1, 2008ш., убас иҵегьы зхыԥхьаӡара рацәаӡоу археологиа, архитектура, аҭоурых ирызку иусумҭақәа. Аибашьра ашьҭахь, Аԥсуа институт еиԥш, убасҵәҟьа аҳәыынҭқарра Архив ду ахьырблыз иахҟьаны ианыҟамла, Анзор Агәмаа напы аиркит адокументқәа архивла реиқәыршәара. Баша ақьаад ианҵаны мацара акәымкәа, адискқәа ирынҵаны еиқәиршәон, иқалақь гәакьа Аҟәа архитектура аҭоурых аелектронтә версиақәа рацәаӡаны еизигахьан. Анзор Агәмаа ибзоуроуп ажәытә газеҭқәа, урҭ рыхҩылаақәа, асканер рахыгара апроект аиҿкаара. Убас еиқәирхаз ахҩылаақәа иреиуоуп ажәытә газеҭқәа: «Сухумская правда», «Сухумский вестник» уҳәа егьырҭгьы.А. Агәмаа иԥсы ахьынӡаҭаз ирацәаӡаны иматериалқәа икьыԥхьуан агазеҭқәеи, ажурналқәеи рҿы. Уахь иалоуп еицырдыруа урыстәылатәи аредакциақәагьы. Иаҳҳәап, арубрика иман урыстәылатәи ажурнал «Стройка в Абхазии» аҿы. Аҵыхәтәантәи иеизга «Аԥсуаҭҵаара» ҭна-жьуеит ҳаинститут, уахь иалоуп астатиа ду «Черноморская береговая линия», абри аматериал мацара ишааира иҟоу брошиура бзиак алҵуеит.Аҟәа аҭоурыхи архитектуреи ирыдҳәалоу иза кәы-заалак ак имԥыхьашәар игәеисра арццакуан, даргәаҭеи-уан. Иахьатәи аамҭазы имҩаԥысуа аргыларақәа хьаа дуус иман. Ҳақалақь аҿаԥшылара зырхәашьуаз адәқьанқәеи аҭхаџьырҭақәеи рыргылара дақәшаҳаҭмызт. Аха игәаа-на гареи ифактқәеи аргылаҩцәа рдунеихәаԥшреи еиқәшәомызт. Уи Анзор даара игәы иаирсуан. Игәҭыхақәа заиҳәоз, идгылоз аҩызцәа рацәаӡаны иман, насыԥла. Абар урҭ ирҳәо.
Станислав Лакоба.– Анзор иҩызцәа ауаа даара имаҷуп. Иара иман шәа-ланы еилеигӡон асахьаҭыхҩи аҭоурыхҭҵааҩи рхаҿ-сахьақәа. Уамашәа дласын, длахҿыхын, џьарак дыз-тәомызт. Раԥхьаӡа данызбаз дызусҭада ҳәа санҵаа, «ари аҟәатәи арԥысуп» ҳәа саиҳәеит сҩыза. Уи ашьҭахь акраамҭа сылаԥш дыҵашәаӡомызт. Сызлаҭоурыхҭҵааҩу ала, дысгәалашәоит археологиатә ныҟәарақәа раан. Даа-раӡа еизааигәан Демур Бжьаниеи иареи. Ры ԥсра қәагьы омаӡак рыбжьамхеит. Анзор иԥсы ахьынӡаҭаз дааҟәымҵӡакәа ак ҭихуан, ианиҵон, апотреҭ ҭихуан, ажәытәтәи Аҟәа иазкыз аматериалқәа еизгон. Иара шамахамзар аоткрыткақәа зегьы реизга иман. Анзор изуҳәар ҟалоит «Адунеи атәылауаҩ» (Гражданин мира) ҳәа. Уамашәа дазҿлымҳан Аԥсны аҭоурых. Ибзиаӡаны идыруан амҩақәа зегьы, агәарбжьарақәа, абжьаларҭақәа. Аматериал беиаӡа иман, асалам шәҟәқәа налаҵаны. Ажәытәтәи асалам шәҟәқәа, ажәытәтәи Аҟәа иазку ақьаадқәа рацәаӡаны сара исхатәны исымақәаз Анзор ҳамҭас исҭахьан. Даараӡа иџьабаа дууп ажәытәтәи абаҟақәа реиқәырхараҿы. Анзор Агәмаа даҟәатәиҵәҟьан. Аҟәа цәала-жьыла дузаҟәымҭхо дадҳәалан. Иара ахаан ажәа дуқәа иҳәаӡомызт, избанзар, иара ус дыҟан, ихаҭара ҳаракын уамашәа. Аҵыхәтәантәи ишәҟәы «Аԥсуа ҳәы н ҭқарра аҟазара» Петербург иҭыҵит. Иҵегьы ира цәаны иҭижьыр илшон. Аха Анзор ицәыцәгьан ачын уаҩра. Иааӡара ҳаракы иабзоураны амчра змаз 

ажәа изрымакуамыз, нас ихьаауан, игәнигон. Анзор даԥсуаҵәҟьан. Ҳаԥсуа архив аиҭашьақәыргылара аӷьырак зыб-зоуроу иара иоуп. Анзор шьахәла аус рыдиулон афо то-ма териалқәа, архивтә қьаадқәа. Ари аус аҿы дыџьбаран, иааџьоушьаратәы. Аҭоурыхтә ҵакы змаз, иҷыдаз материалк азы унаиднагалар, иуимҭаргьы ауан, убас дрыхӡыӡаауан. Аха аусура анҭыҵ иҩыза ауаҩ тата, ауаҩы ҳалал дмаҷын.Исгәалашәоит епизодк. Аибашьран Анзор егьырҭ иҩызцәа дрывагыланы деибашьуан, ҿымҭ, ҭынч дахысит аибашьра зегьы, ихы ӡырымго. Аибашьра ашьҭахьгьы Гал араион аҿы ахәра иоухьан. Ахәышәтәырҭаҿы ҳнеины даҳбахьан.Залымдарыла дҳацәцеит, дыблит ацәашьеиԥш. Ари цәыӡ дуӡӡоуп иҩызцәеи иҭаҳцәеи зегьы рзы, ҳҳәынҭқарра зегьы азы. Аԥсыжраҿы ауаа рацәаӡан. Еиуеиԥшым амилаҭқәа рхаҭарнакцәа, зықәра неихьаз, иқәыԥшыз аҟәаа. Зегьы ргәы далсит. Исгәалашәоит, шаҟа ихьааигоз Демур Бжьаниа иаа лырҟьаны иԥсра. Иара ихаҭагьы убасҵәҟьа ихьит. Анзор изуҳәар ҟалоит Аҟәа ажәытәтәи аԥсҭазаара даин-циклопедиан ҳәа. Ҩнык азыҳәан азҵаара сызцәырҵны, аҭак еилыскаарц аҭел санизаслак, сызҵаара дазыԥшны дтәазшәа, инҭырҭәааны сзеиҭаҳәара далагон. Иҿ цәа-жәара аинтерес дуӡӡа аман. Даараӡа хьаа дус иман аибашьраан ҳархив ахьыбжьаӡыз, аҩны имаз ихатәы архив ахьицәыӡыз. Даараӡа исҭахуп аҿар рҟынтәи иус иацызҵо аӡә дҟалар. Сгәыӷуеит, ишьҭрақәло ҟалап ҳәа. 
Роман Ӷәынџьиа (Аҳәынҭқарратә Архив аиҳабы).– Анзори сареи ҳаибадырит ҳакласс ахь даниас ашьҭахь, убри нахыс ҳаицын, иаразнак аиҩызара ҳабжьалеит, ҳҟазшьақәа еиқәшәеит. Ахаан сгәы иаанагомызт Анзор дҵарауаҩхоит ҳәа. Исарҳәаргьы ихасҵомызт. Избанзар, убас дласын, длафҳәаҩын, деилҟьан. Аха аҵара бзианы иҵон. Иреиҳау аҵараиурҭа далганы, аусура даналага ашьҭахь, археологиатә ныҟәарақәа раан, идырра ҳаракқәа ирыбзоураны аҵарауаа рыҩныҵҟа иаразнак ихьӡ ры ла ҵәеит. Усҟантәи аамҭазы Архив еиҳабыс даман Иониди Николаи Николаи-иԥа. Воронови иареи ирҳәеит Анзор ида архив аҿы ԥсыхәа шыҟам. Иара ахаан аӷацәа змамыз уаҩын. Зегьы ихы рықәиршәон, хәыҷи-дуи дырнаалон. Ирҳәоит, иузымԥсахуа ауаҩы дыҟам ҳәа. Аха сара уи сақәшаҳаҭӡам. Анзор иҩыза иԥшаара ауӡом. Сгәы иаанагоит иеҭымхеит ҳәа аҩнқәа, аргыларақәа, апаркқәа, амҩақәа. Иара зегь хьаас иман. Ари цәыӡ дуӡӡоуп иҩызцәеи, игәакьацәеи зегьы ҳзы. Демур Бжьаниа даныԥсыз, иқәгылеит азҵаара иҭыԥ аҿы иҟаҳҵода ҳәа. Аха Анзоргьы инақәырццакны данҳацәца, ари азҵаара аӡбара ҩынтәны ихьанҭхеит. Амузеи аҿгьы Анзори сареи аус еицаҳуан, ҳаи црыҵ-ӡомызт. Иара ҳара ҳаамҭа датәӡамызт. Уаҩы ишимбац ала дҳалалын, дқьиан, ашьыцра захьӡыз издырӡомызт. Шаҟаҩы дрыцхраахьааз аҵараҿы, аусу раҿы, ус аԥс-ҭазаараҿы.Исгәалашәоит, аибашьраан Ацҳа ҟаԥшь аҿы раԥхьаӡа игылаз аҷкәынцәа дыруаӡәкуп. Иаб итапанча «Вальтер» икын патрона заҵәык ҭаҵаны. Алаф илаҳхуан, иабаухәоз ҳәа, аха шәара уи аҩызагьы шәымаӡам ҳәа арахь даҳхыччон. Аибашьра аилашымҭаз Дбари Сосналиеви 



АҞАЗАРА № 1, 202040

ишьҭан ауаҩы, еиуеиԥшым аргыларақәа асхемақәа рахь ииазгоз. Ари аус аҿы Анзор дзыԥсахуаз дыҟамызт. Егьараан дубаргьы ипланшет ааидҳало дныҟәон. Шаҟа алаф илаҳххьааз уи азы. Анзор еизганы иман иуникалтәу аколлекциа. Раԥ хьаӡатәи асԥычка коробка инаркны, ҳаамҭазтәи амаҭәарқәа рҟынӡа. Ас еиԥш иҟоу зда ыҟам аматериал, аҭынха, хымԥада еиқәырхатәу акоуп. Аӡәы акы еиликаарц иҭахызар, иара изасуан. Иара иаразнак аҭак аҟаҵара далагон.Гәыла-ԥсыла ихьааигон зегьы, даҽакала илшаӡомызт. Ахаан ибжьы ирдууа аӡәы имаҳацызт, ибжьы мыргаӡакәа ҩныҵҟала дбылуан, дагьыблит. Анзор иеиԥш иҟоу ауаҩы ажәлар данрымоу, уи гәадууроп, уилаҽхәозароуп.Сара сгәаанагарала аибашьраан Аԥсны ишьақәгылеит иҿыцыз ҿыгҳарак – аибашьцәа-аинтеллигентцәа: Анзор Агәмаа, Занҭариа Даур, Мушьни Хәарцкьиа, Адгәыр Инал-иԥа, Закан Маршьан уҳәа. Арҭ ауаа еибашьцәаны схаҿы исзаагомызт, убриаҟара иҳаракын рдыррақәа, иҭбаан рдунеихәаԥшра. Урҭ еиқәырхатәын. Аха дара рхаҭа даҽакала ируамызт. Даҽазныкгьы еиҭасҳәахуеит – арҭ ауаа иахьатәи ҳаамҭа иатәӡам. Излауԥсахуеи арҭ рҩызцәа ауаа? Арҭ рҩызцәа уаҳа иҟамлар ҟалап.
Уасил Аҩӡба. – Анзор Агәмааи сареи ҳаибадыруеижьҭеи, ҳаи ҩыз-цәеижьҭеи даара кырҵуеит. 80-тәи ашықәсқәа ина-дыркны, иԥсҭазаара далҵаанӡа, аиҩызара ҳабжьан. Зегь раԥхьаӡа иргыланы археологиатә еқспедициақәа дрылахәын. Археологиатә ҭаацәара еснагьгьы маӡак аҵан, уеизааигәанатәуан, адгьыл иаҵаҵәахыз амаӡа аилкаара, иҿыцыз акы аԥшаара уҳәа аинтерес ду рыман. Сара сархеологым, аха излаздыруала, иара дызлахәыз археологиатә усурақәа рҿы аџьабаа ду ибон, убри инаваргыланы дсахьаҭыхҩын, аԥшаамҭақәа зегьы рсахьақәа ҭыхны ақьаад ианиҵон. Убри инаваргыланы деизгаҩын. Иҩны снеихьан. Уа иара иман аламала џьара иуԥыхьамшәо аматериалқәа: амаркақәа, агазеҭқәа, ажурналқәа. Убарҭ ирылҵшәаны дзыхьӡаз дызхьымӡаз ыҟоуп. Иалыскаар сҭахуп Н.Смецкои изку ашәҟәы, «Асду» иазку ашәҟәы, «Аԥсуа ҳәынҭқарра аҟазара» иазкны ашәҟәы аҭыжьра аидеиа раԥхьаӡа зхаҿы ицәырҵыз дреиуоуп. Аҟәа архитеқтура иазкны аусумҭа аҭыжьра игәы иҭан, убри аматериал рцәыӡзар, цәыӡ дуӡӡоуп ҳәа исыԥхьаӡоит. Иусура аганахьала иалыскаар сҭахын: абиографиатә жәар ҳанаҿыз, иаҳзымԥшаақәаз, иаҳҳәап аурыс ре во-лиуциа ҟалаанӡатәи злагала дууз ауаа, аҵарауаа, ан-џьнырцәа уҳәа ирызкны аматериал ҩны иҳаиҭахьан.Анзор Агәмаа иџьабаа дууп аибашьраангьы, ашь-ҭахьгьы. Ҳанааиқә шәалоз, иҳәар зылшоз аин фор ма циала иубарҭан маӡа уск инапы шалакыз. Аџьабаагьы ӷәӷәаны ибеит.Иаалырҟьаны иԥсҭазаара дахьалҵыз зегьы ҳзы хьаа, цәыӡ дуӡӡоуп. Уи ихьаақәа, игәҭакқәа хазырҭәаауа иахьатәи ала аӡәгьы дҳамагәышьам. Аурысқәа ирҳәалоит абас еиԥш ажәа: «Свято место пусто не бывает» ҳәа. Аха Анзор Агәмаа идкылан уахәаԥшуазар, иҭыԥ нызкыло иԥшаара мариахом.
Сурам Сақаниа. – Анзор Агәмаа… Иуҳәаша рацәаӡоуп. Зегь реиҳа 

ауаҩы дхызхуа аҟазшьоуп. Иҟазшьа убас иҟан, зегь рыла ҳаиқәшәон, ахаан жәа наак еибаҳамҳәацызт. Иҟазшьа аҩыза сымазар сҭахгәышьоуп, аха уажәшьҭа иалымҵыр ҟалап. Ԥсуала ишԥахьӡыз иҟазшьа – аамсҭашәала иааӡаз ауаҩы, зыламыс, зыҟазшьа ҳаракыз. Иџьоушьаша даҽакгьы. Ажакьа иман есымша, данқәыԥшыз ина-р кны. Ақәрагьы инаҭон иаҳа, иқәра шмаҷызгьы. Аҳ Николаи диеиԥшныршьалон, Аҳ Николаи иҟазшьеи иаамсҭашәареи рзы иԥшьоу рахь дахырыԥхьаӡалахьеит. Ажәакала, Анзор дызҿыԥшуаз дҳаракын, иаргьы длаҟәыр иҭахымызт. Асахьаҭыхҩцәа рыбжьара, ус аӡәы иҿаԥхьа ибжьы рдуны дымцәажәацызт ахаан. Ашкол даналга нахысгьы ахацәа зны-зынла ишрыҟазшьо еиԥш, ажәа ҟьашьык иҳәо уаҩы имаҳацызт. Абри сара сзы иагьџьашьатәын, иагьҿыр ԥшын. Нас схызхуаз. Идырра амҽхак ҭбаан. Узиазҵаалак, акомпиутер еиԥш аҭак уиҭон.Иҽынеиҵыхны аԥсуала дцәажәартә дыҟамызт, аха ҳныҟәарақәа раан даланахалан, даатын, еиужьны аԥсышәала ацәажәара даалагон еиԥш, ауп дышҳацәцаз.Ажәашықәсақәа иааиуа инарыцҵангьы дзыԥсахуа иҩыза аҟаза дҳаураны ҳаҟаӡам. Ареволиуциа ҟалаанӡа, 20-30-тәи аш. XIX-тәи ашәышы қәсазтәи Аҟәеи Аԥсни рҭоурых, Аҟәа а-19-тәи ашәышықәсаз иргылаз аҩнқәеи изымдыруаз ыҟамызт. Дназыдгылалак аҩны абри аамҭазы иргылан, абригьы-абригьы дыҩнан ҳәа аҭак науиҭон. Зегьы идыруан. Иеиԥш – зеиԥшыз уажәшьҭа даҳмоур ҟалап. Аурыс-аԥсуа ҵарауаа еилаланы ашәҟәы ҭрыжьит «Аԥсуа ҳәынҭқарра аҟазара» ҳәа. Убри апроеқт зегь раԥхьа зхаҿы иааиз дыруаӡәкуп Анзор. Зны дсыҳәеит, абри апроеқт азы атопографиатә ҭыхымҭа ҟаҵаӡам, ушԥахәаԥшуеи иҟаҵатәӡами ҳәа. Аԥхын ҳаиццеит аҭоурыхтә ҭыԥқәа рахь. Ачертиожқәа ҟаҳҵеит. Иара акомпиутер ахь ииаигеит. Аԥҽыхақәа ус уанрыхәаԥшуа, амҽхак, иагу иабзоу ус аламала иузгәаҭаӡом, аха асхема аныҟауҵалак, иџьоушьартә аҿыцрақәа цәырҵуеит. Убас, Анаҟәаԥиатәи ацитадель ауахәама аладатәи амардуан аԥҽыхақәа ааԥшит асхемаҿы. А-19-тәи ашәышықәса аахыс уи апроблема еиуеиԥшым аҵарауаа иҭырҵаахьан, аха аӡәгьы изгәамҭацызт. Ҳара ҳзы ари аартырахеит. Уи зыбзоурахаз, илабҿабахаз акомпиутертә чертиож ауп. Аԥҽыха ҳанахәаԥшуаз иҳазгәаҭомызт, уа иаҳбеит. Даара дгәырӷьон Анзор. Аҭаацәара аганалахьагьы деиқәшәан. Даара иҭаацәеиқәшәан, иуаа ԥхақәан. Ахаан рыҩны ҳаҩсны ҳамцацызт, рзымҩахыҵра бзиа иаҳбон, рчеиџьыка ҭбаан, аилибакаара ду рыбжьан. Иԥшәма Таиа дҵарауаҩ дууп, уи лганахьала Анзор ибӷа ӷәӷәан. Иаалырҟьаны иԥсҭазаара алҵра зегьы ҳгәы ҿнаҟьеит. Ахаан имӷьо ахәра нижьит ҳгәаҵаҿы. Мызқәак рыҩныҵҟала исцәыӡит исызгәакьаз ауаа хҩык: сан, сҩыза – сашьа Демур Бжьаниа, сҩыза гәакьа Анзор Агәмаа. Исҳәоит иааихҵәаны, Аԥсны дацәыӡит аспециалист дуӡӡа. Аибашьра анеилга ашьҭахь, ажәа «сиеҭымуп» ҳәа сҿаханы иҟан. Демур дыԥсит, уи ишьҭахь Анзор. Сдунеи ҭацәит. Убарҭ рышьҭахь ауп ианеилы скаа, абыржәшьҭаҵәҟьоуп санеиҭымха ҳәа.

Кавказ ашьагәыҭ жәларқәа: аԥсуаа, аубыхцәа, аедыгцәа ртәыла аҿы нхашьа рымамкәа аамҭа цәгьа анырзыҟала, ихырҵәаны атәым тәылақәа рахь иандәықәырҵоз аамҭақәа рзы, усҟан Османтәи аимпериа иаҵанакуаз Шьамтәыла иҟаз Голантәи аҳаракырақәа рахь иагеит 100-нызқьҩык инарзынаԥшуа ахҵәацәа. Урҭ рахьынтә 2500–3000 нызқьҩык рҟынӡа аԥсыуа хылҵшьҭрақәан.Аҵыхәтәантәи аамҭақәа рзын Шьамтәыла иҟаз аибашьра ихнарҵәаз 500-ҩык инархыҳәҳәо Аԥсныҟа ихынҳәит – урҭ аԥсуа хылҵшьҭрақәа. Даҽа убри аҟара Европатәи аҳәынҭқаррақәа рышҟа ицеит. Иаанхаз ииасит Дамаск ақалақь ахь нхара.Голантәи аҳаракырақәа рҿы инхоз аԥсуаа рҟынтәи Арҩыҭаа, абиԥарахьӡла Џьаҭқьар иԥацәа ҳәа изышьҭоу хыԥхьаӡарала зегь реиҳа ирацәаҩуп. Џьаҭқьар иԥацәа рабдуцәа арантәи ианыхдырҵәаз раԥхьа Ҭырқәтәыла инанагеит. Уантәи ауп Шьамтәылаҟа ишагаз. Егьа аамҭа цазаргьы, дара рабдуцәа Аԥснынтәи ишықәҵыз еснагь ирдыруан. «Ҳара ҳашхәыҷқәаз иаҳдыруан аԥсуа шьхақәа рҟынтәи ҳашцаз. Ахәыҷқәа аиҳабацәа ахьтәаз инеиӡомызт, аха зегьы акоуп иҳаҳауан рашьцәа Ҭырқәтәыла инхоз ианрылацәажәоз. «Есышықәса аҽқәа ирықәтәаны мызла аанҿасра ицон», – иҳәоит Зиуар.Аҵыхәтәантәи аамҭақәа рзы жәеиза ҭаацәара рҟынӡа Арҩыҭаа нхара ҳәа Аԥсныҟа ихынҳәит. Урҭ дыруаӡәкуп Зиуар Арҩыҭаа. Иԥшәмаԥҳәыси ҩыџьа иҷкәынцәеи иареи 2013 шықәсазы иааит арахь. Зиуар Арҩыҭаа дсахьаҭыхҩуп, дынџьныр кон-струқторуп. Ҩ-занааҭк еилеигӡоит. Инапы злаикуа иусқәа зегьы аҟаза идунеихәаԥшышьалоуп дышрызнеиуа. Асахьаҭыхра дшаҿу иқыцә нышьҭаҵаны, днадтәалоит аҵәаӷәанҵақәа рыла апроеқтқәа злаҭихуа акомпиутертә программа. Иара аус иуеит Аҟәа ақалақь аҿы, ақьаадлых 

кәалаԥқәа ахьҭрыжьуа афабрика «Платар» аиҳабы ихаҭыԥуаҩыс. Ари афабрикаҿы иҭрыжьуа акәалаԥқәа ҵәаӷәанҵала иҭихуа асахьақәа ирықәыршәаны ауп ишыҟарҵо. Нџьныр-механикык иаҳасабала уи афабрика мыругала аиқәыршәара иахылаԥшуагьы иара иоуп. Уаҟа иҭрыжьуеит ашәыр, ауҭраҭых, аҩычаԥақәа, ахаамыхаақәа зҭарҵо ақьаадтә кәалаԥқәа. Урҭ акәалаԥқәа аҿазҵо дара уахь иҭарҵо ааганы идырбоит, нас Зиуар урҭ ашәага-загақәа ирықәыршәаны ҵәаӷәанҵала иҭыхны, акәалаԥ аҭыжьра иазирхиоит. Ажәакала, Аԥсны иҟоу ақьаадтә кәалаԥқәа зегьы шыҭрыжьуа Зиуар иҵәаӷәанҵатә сахьақәа рылоуп.Шьамтәыла Зиуар аус иуан ааглыхратә министрраҿы нџьнырс, хықәкыла ачыс аалыҵқәа рааглыхратә хыр-харҭаҿы. Анаҩс, аус иуан ахатәы сеқтор аҟны. Уаҟа аамҭак азы дара иҭрыжьуан зхаҭабзиара ҳаракыз абзазаратә техника, ашьҭахь амотоциклқәа. Усҟан уи аилахәыра деиҳабын иара. Зиуар Аҟәа дынхоит. Иԥшәмаԥҳәыс Сумиа милаҭла дуаԥсҭыԥҳауп. Рыҷкәын аиҳабы Самиҳ атуризм аиҿкаа-ра азанааҭ ала Ҟабарда-Балкариатәи Ауниверситет дал  геит. Аиҵбы Сандро, Аԥснытәи Аҳәынҭқарратә университет асахьаҭыхратә факультет аҿы аҵара иҵоит. Зиуар Ар ҩы ҭаа аҩбатәи изанааҭ асахьаҭыхра ауп. Иара даныхәы ҷыз инаркны асахьаҭыхра далагахьан. Аха актәи изанааҭ ала аус аниуаз аҟазаразы аамҭа имамызт. Аамҭа аниоу, бзиа иибоз аус иҽазикит. Асахьаҭыхра иазкыз аҵара дал геит, уаҟагьы дыпрофессионалуп. Шьамтәылагьы Аԥсын гьы асахьаҭыхцәа реидгылақәа дрылоуп. Аҟазара иара иԥсҭазаароуп. Ирҿиамҭақәа рацәаны Шьамтәыла инхеит, аха иҟоуп арахь изаагазгьы. Шьамтәылагьы Аԥсынгьы акырынтә ацәыргақәҵақәа еиҿикаахьеит. «Аамҭа иснаҭом акәымзар, сааҟәымҵӡакәа сҭыхлон», – иҳәоит иара. Зиуар еиҳарак иҭихуа аԥсабара асахьақәа роуп. Иаԥҵамҭақәа рҿы даара ирацәоуп дахьиз, дахьааӡаз Голантәи аҳаракырақәа рсахьа. Аԥсабара анаҩсангьы, апортреҭқәеи анатиурмортқәеи ҭихуеит. 

Нонна ҬХӘАЗԤҲА

АХЬЫШЬҬРАХЬ...

Иҭихит Владислав Арӡынба ипортреҭ. Имоуп акыршықәса раԥхьа иҟаиҵаз автопортреҭгьы. Зиуар Арҩыҭаа ирҿиамҭақәа ԥшшәы рацәала еиласоуп. Еиҳарак дызлаҭыхуа ахәшатә шәыгақәа рылоуп. Аԥшшәқәа зегьы аиаҵәа рыликаауеит. Уи аԥшшәы исахьақәа рҿгьы аԥыжәара амоуп. Аҵыхәтәантәи ажәашықәсазы Шьамтәыла есышықәса ацәыргақәҵақәа дрылахәын, исахьақәа аархәон.Араҟагьы асахьақәа ҭихуеит, аха асахьаҭыхразы иаҭаху иҷыдоу аҭагылазаашьа имам макьана. «Сҩызцәа асахьаҭыхцәа уҭыхла ҳәа сарҳәоит, аха ус сааиуеит. Амала сгәыӷуеит ԥыҭк асахьа бзиақәа ҭысхып, ҳәа» – иҳәоит иара. Иҟазарала аӡәыкны дрылагылоуп аԥсуа сахьаҭыхцәа.Шьамтәыла Голантәи аҳаракырақәа рҿы инхоз Арҩыҭаа, мамзаргьы Џьаҭқьар-иԥацәа жәытәнатә аахыс иахьа уажәраанӡа иааргаз иҷыдоу аҟазара рылоуп. Аҵиаақәа ирылхны ахәшәқәа ҟарҵоит, ихәышәтәҩцәоуп. Ирхәышәтәуа ачымазарақәа рхыԥхьаӡара рацәоуп. Уи ахәышәтәратә ҟазара абиԥарала еимырдоит. Зиуар иара издырӡом урҭ ахәшәқәа, аха Шьамтәыла инхо уажәгьы иҟарҵоит. Дара рҭаацәа рҿы асасцәа рзы ирызгылаз аҩны акыр идуун. Избанзар, асасцәа рымацара ракәӡамызт, ачымазцәагьы аауан, рҽырхәышәтәаанӡа уа иаангылон. Џьаҭқьараа рыҳәсақәа уахынла итәаны ахәшәқәа злырхуа 

амаҭәахәқәа ҟарҵон. Нас издыруаз данааилак ахәшәқәа рылихуан, иаргьы д-Џьаҭқьарын. «Аԥсуаа Голантәи аҳаракырақәа рҿы ианынхоз аԥсуа ҵасқәа рыла инхон. Аха уантәи иқәҵны ақалақьқәа рахь ианиас, урҭ хьысҳахо иалагеит. Уажәы аҵасқәа, ақьабзқәа иахьырхылаԥшуа Дамаск ақалақь аҿы еиҿкаау «Адыга-Хасе» аҿы ауп», – ҳәа азгәаиҭоит Зиуар. Шьамтәыла инхо аԥсуаа ахьырацәаҩым, насгьы аедыг диаспореи дареи ахьеиланхо азы егьырҭ аҵасқәа рҿы еиԥш афатәҟаҵараҿгьы аедыг культура анырра анаҭеит. Шьамтәыла аԥсуаа ируаз абысҭа – «паста» ҳәа иашьҭан. Иара шеибгаз ианырҵон, агәҭа ахәша ҭарҭәон. Акәтыжь акакан сыӡбал иӡааҵаны иҟарҵон «шьыԥс» захьӡу ацыфа. Ачаи иацыржәуеит «аҳалыжәа» ҳәа изышьҭоу, ашә згәылоу ачаџьқәа.Голантәи аҳаракырақәа рҿы аԥсуаа арахә ааӡареи 

ақыҭанхамҩеи рнапы рылакын. Ажь аадрыхуан. Аҩы ҟарҵаӡомызт, аха абеқьмаз алырхуан, ажь дырҩон. Зиуар Арҩыҭаа иԥсҭазаара аиҳарак Шьамтәыла ишихигазгьы иҭоурыхтә ԥсадгьыл дахьазыхынҳәыз дазгәдууп. Ароуп ҳашьаҭа ахьыҟоу, ҳхы даҽаџьара ихамзароуп ҳәа иԥхьаӡоит. Иҟазара иахылҵуа асахьақәагьы ара ирҿиалар иҭахуп. Иҟоуп иара дышсахьаҭыхҩу ззымдыруа. Даҽа шьоукы сахьаҭыхҩык иаҳасабала мацара ауп дшырдыруа. Гәазыҳәарас имоу аҟазарҭа дыҩнатәаны арҿиара, асахьа бзиақәа раԥҵара, ахәаԥшцәа рдунеихәаԥшышьа зырҵауло, ргәалаҟазаара шьҭызхуа аԥҵамҭақәа рыдгалароуп. Дагьақәгәыӷуеит аам-ҭагьы иԥшаап, имаҷымкәа асахьақәа рҭыхра дахьӡап ҳәа.



43АҞАЗАРА № 1, 2020

Уи дықәԥрааны зныктәи лы-кәа шара – соуп зҳәо аӡә даԥсан! Аԥсны уи дыззымдыруаз дар-бану, ансамбль акәа-ша ра ашьҭахь, уи ахәа-ԥшцәа зегьы, кы р аам ҭа игыланы рнап қәа рзеи-нырҟьон, еиҳа рак гьы ла-ра лзы, лара – асцена Ан-цәахәы ҳәа иԥхьаӡаз! Уи илы ргәы рӷьахьоу ахәа -ԥшыҩ цәа ҵҩа рыма ӡам, лара дыз хыл ҵыз, дзаа ӡаз Аԥсны ан ҭыҵ гьы, лы кәа-шара џьа шьа  тәыс иба ны их нах хьан, Ааи гәа Мрагылара атәы лақәа инадыркны Гер маниа, Поль ша, Чехословакиа, Ар ген тина, Мексика, Ҭырқә тәыла, Ефиопиа, Мозамбик, Таи ланд, Кампучиа, Гре циа, Франциа, ус шаҟа тәыла рыхьӡ уҳәари! Уи аҭыԥҳа дан ҩыҵ шәа инаркны, асцена дыгә хьаанагон, асцена лзы ԥшын! Уи, ҳара зыӡбахә ҳамоу, Ӡ5 шықәса Жәлар ра-шәа ҳәареи рыкәашареи Аԥснытәи аҳәы нҭқарратә ан-самбль асолисткас иҟаз, амацәыс еиԥш зегь ыршанхо ахо реографиатә ҟазараҿы иаацәырҟьаз, Аԥс ны жәлар рар тист ка Маиа Џьгәаҭ-иԥҳа Гьерзмаа лоуп!Аиашаз, адунеи иакәшахьоу, азал дуӡӡақәа рҿы зықьҩыла рнапқәа ззеинырҟьахьоу акәашаҩ ссир лацәажәара, лзааигәахара, агәаӷьра ду аҭахын! Уи илықә-наго ажәа аԥшаарагьы ус имариаӡам, уна дых хылангьы иуԥыхьашәаӡом! Ишырҳәо еиԥш, иара ахаҵкы Ажәа, алԥха умазароуп!Маиа данхәыҷӡаз инаркны ашәаҳәареи акәашареи ргәыбылра лкит, избанзар, лан, лаб, лаҳәшьцәа, лашьа, зегьы шынҭаацәаз шәаҳәаҩцәан, кәашаҩцәан! Урҭ рыҩны есымша идәылыҩуан ашәаҳәабжьи акәашабжьи. Лаб Џьгәаҭ ҩынҩажәа шықәса инареиҳаны Аԥснытәи абыргцәа рансамбль «Нарҭаа» аҿы ашәа иҳәон, лаҳәшьцәа Иринеи Милиеи ансамбль аҿы ашәа рҳәон, лашьа Леуарса кәашаҩ дуун. Уи иԥҳа Хьыбла Гьерзмаа-ԥҳа – усҟан адунеи зегьы дадыруа дышшәаҳәаҩ духоз мҩашьо дыҟан.Маиа 15 шықәса ракәын илхыҵуаз, 1966 ш. рзы Дәрыԥшьынтәи Аҟәа дааны Ахореографиатә ҵараиурҭа данҭалоз. Шықәсык анааҵ дрыдыркылоит Жәлар ра-шәаҳәареи рыкәашареи Аԥснытәи аҳәынҭқарратә ан-самбль ашҟа. Уи уахь даннеиуаз, ансамбль аҿы, Сусанна Џьениаԥҳа лыда икәашоз ԥсуа ӡӷабк дыҟаӡамызт. Егьырҭ зегь тәым милаҭын. Ҳалзыӡырҩып усҟантәи аамҭа лара ишылгәалалыршәо:

– Ииашоуп, сара сызлыҵыз сҭаацәа зегьы ашәа рҳәон, икәашон. Аха ансамбль атәы зынӡа аҽакын. Насгьы, араҟа сара зегьы среиҵбын, қыҭа ӡӷаб ҵәрышкәак, ҳара ҳауп адунеи зырхыџхыџуа ҳәа игылаз, саарылашәеит! Раԥхьаҵәҟьа сыԥхашьон, сӡыҭуан, исыхәаԥшуаз алаԥшқәа зегьы скылырҵәозшәа збон, аха нас соунашьҭит!.. Сҟазараҿы зегь раҵкыс гәыкала исывагыланы аҵара сзырҵаз рыӡбахә анысҳәо, исгәаласыршәар сҭахуп Фазлыбеи Ҟәыруеи Гиви Вашакиӡеи.Аиашаз, сара Маиа санылзыӡырҩуаз, урҭ зыӡбахә лҳәоз ашықәсқәа рацәак сшырхьымӡазгьы, ибзиан исгәалашәоз аҵыхәтәантәи ашықәсқәа рзы ансамбль акәашарақәа саԥхьа иаагылеит. Уи ахадараҿы игылаз, акырӡа аџьабаа ду збахьоу Аԥсны Жәлар рартист Уасил Михаил-иԥа Царгәыш имҩаԥигоз аконцертқәа рыла ахәаԥшцәа ирлас-ырласны ҳиргәырӷьон...– Сара Ӡ7 шықәса ари ансамбль аҿы скәашон. Сыԥсҭазаара абжеиҳарак зегьы асцена иақәсырӡит... Уи сара исразҟын, даҽакалагьы ԥсҭазаашьа сымаӡамызт. Насгьы, ара иахьысҳәо рацәак иаԥсуарамзаргьы, сара сыԥшәма, Руслан Чамагәуа жәашықәса дахьсыцкәашоз даара исыцхрааит исымбаӡакәа... Уи мҵәыжәҩак снаҭон, мчы-маӡак сыланаҵон... Исгәалашәоит, ҳан-самбль Варшава имҩаԥнагоз акәашарақәа руак аҿы, Руслан дкәашо, аҟамақәа ыршәны иҵаҵо дышнеиуаз, иршәыз руак ишьапы иналҟьан адашьма иналаҟацеит. Ипахәӡа иҭәыз азал дуӡӡа ирбаз иаргачамкны зегьы ашырҳәа игылеит. Иара акагьы ҟамлаӡазшәа ишьапы аҟама аалиԥаан, ашьа ицрашы ишцозгьы, икәашара аҵыхәтәанынӡа инаигӡеит!Хашҭшьас иамои, Дамаск, 1979 шықәса рзы адунеи аҿы еицырдыруа уи амфитеатр аҟны ансамбль анықәгылоз, Сириа апрезидент иабжьгаҩ, аинрал Мамдух Абаза-Амаршьан уаҟатәи агазеҭқәа ирниҵаз: 

Анатоли ЛАГӘЛАА

МАИА ПЛИСЕЦКАИА ИЛАЦЛАБУАЗ МАИА

«Ауаҩы игәы ҭнарԥраауеит Саҭанеи Гәашьа лроль шыналыгӡо Аԥснытәи аҭыԥҳа ссир Маиа Гьерзмаа-ԥҳа! Уи адунеи иқәу анацәа зегьы раԥхьа дургылар ауеит, уи лыԥшӡареи, лыҳалалреи амра иаԥнагоит, иҟалап, лара данаацәырҵлак, амрагьы аҭашәара иалагозар!..»Маиа Гьерзмаа-ԥҳа лара дызлахәны иналыгӡоз лы-кәашарақәа зегьы шыблахкыгоугьы, урҭ иаа ры лукаартә иҟоуп: «Аԥсуа чара», «Аиԥылара», «Аураашьа», «Симд», «Аибаркыра», «Шьараҭын», «Ауапакәашара».Уи лыкәашарақәа рацәаны сара сыблала ишы-збахьазгьы, уажә лара лҿала илҳәар сҭаххеит еиҳа гәахәарыла дызцыкәашоз ҳакәашаҩцәа дуқәа рыхьӡқәа:–  Сара имаҷымкәа инасыгӡахьеит аԥсуа хорео гра-фиатә фольклор аҟынтәи ахаҿсахьақәа. Уаҟа сара агәа-хәара бзиа снаҭон рыцкәашара ахьсықәшәоз аҟазара ссир злоу ҳакәашаҩцәа дуқәа: Фазлыбеи Ҟәыруа, Владимир Кәарҷиа, Кандид Ҭарба, Руфеҭ Дасаниа, Арвелод Ҭарба, Акаки Малиа, Владимир Гәыблиа уҳәа убас ирацәаҩны. Урҭ зегьы аӡәаӡәала даҽазныкгьы рыцкәашара сықәшәеит сҩынҩажәижәаба шықәса ахыҵра аиубилеи аназгәарҭоз Аҟәа, 2000 шықәса рзы. Усҟан даргьы саргьы еиҭах ҩажәа шықәса анаҳхыҵуаз еиԥш ҳаивагьежьны ҳаицыкәашеит!Убасҟан иаасгәалашәеит Арвелод Ҭарба Маиа лзы гәык-ԥсыкалаҵәҟьа ииҳәаз ажәа ԥхақәа: «Уи дԥыруа ахьшьыцбеиԥш данаақәлоз, зегь рыбла хылкуан… Ахәаԥшцәа рнапқәа еинырҟьарызу, ашәҭқәа лырҭарызу, лыхьӡ ҳәаны ҿырҭрызу рзымдыруа, азал дуӡӡақәа рҿы еилауаҭыруа иааилахон! Аха убри аамҭаз лара асцена аҟынтәи лыччаԥшь анаарҿалырԥхалак, убри еиқәнакуан!..»Сара зны-зынла сыла иазхаҵомызт, аха сгәы агәра снаргон саԥхьа дыштәаз, сышлыҿцәажәоз, адунеи абжеиҳара кәашарыла иахысхьоу, Аԥсны зҽаԥсазтәыз артист, Аԥсны жәлар рартист, иара убасгьы Адыгеиа зҽаԥсазтәыз артист, раԥхьатәи Аԥсны Ахада Владислав Григори-иԥа Арӡынба инапы зҵаҩу «Ахьӡ-аԥша аорден III аҩаӡаразы» аусԥҟа, иара убасгьы еиуеиԥшым аҳамҭақәа рацәаӡаны изанаршьахьоу, зыхынҩажәи ҩба шықәса изакәызаалак акала изԥырхагам, абыржәы унапы ааинуҟьар, данқәыԥшӡаз еиԥш, иԥырԥыруа инықәлаша 

акәашаҩ! Уи, аурыс жәлар – Маиа Плисецкаиа ишылзыҟоу еиԥш, ҳара аԥсуаагьы ҳакәашаҩцәа ҭыԥҳацәа зегьы рханӡа дҳаргылоит!Маиа иахьа ҳансамбль аҿы акәашаҩцәа дыш ры ла-гыламгьы, слазҵаар сҭаххеит, ҳарҿиаратә гәыԥқәа рзы лгәаанагара.– Сара жәашықәса еиҳауп сымкәашоижьҭеи. Зны-зынла хәыҷқәак азыҟасҵалоит, урҭ зынӡа иқәыԥшқәоуп, аха дара рықәраҿы ауп саргьы акәашара агәбылра аныскыз. Егьыс, ҳансамбльқәа срызҿлымҳауп, иҵегь ирлас-ырласны асценахь ицәырҵлозар сҭахуп, аамҭа иахьа иагьа иуадаҩзаргьы, ҳус хада ҿымцәаароуп. Даара ибзиан иахьа Черқьесск аус зуа Валери Ҭаниа шьҭа Аԥс-ны ҟа дхынҳәыр, аратәи аҿар акәашаразы иазыҟаиҵа-лар… Уи абаҩхатәра ду змоу уаҩуп… Исҭахуп ҳансамбльқәа рыбжьара кәашарак ақәыргыларазы иреиӷьхо ҳәа аконкурс рыбжьарҵар!. Сара асценаҿы избар сҭахуп аӡӷаби аҷкәыни ԥсуаҵас реицкәашара… Сара ахаангьы насыԥс исшьон Арвелод Ҭарба ицкәашара… Аҟазараҿы, абаҩхатәра анаҩсангьы, ачҳарагьы умазароуп… Знык уаналыркаа, уанышьҭырх, иуҵашьыцуагьы, шьап ҿаршә узызуагьы рацәаҩхоит, уаҟа Анцәа иулаиҵаз убаҩ -хатәра уазымыхьчаргьы ҟалоит, уаҟа уара ухаҭагьы уӷә-ӷәазароуп… Сара ахаан исхашҭуам, ҳансамбль Сириаҟа ианцоз, ҳамаҭәақәа машәырла еилаҩашьан Голландиаҟа иргеит… Мчыбжьык убарҭ рырхынҳәра ҳазыԥшын… Сара мчыбжьынаҟьак гәаныла сириатәи асценақәа срықәын скәашо!.. Исгәалашәоит, ФРГ ҳансамбль ҳаман ҳаныҟаз, асцена ашьҭахь ҳамаҭәақәа ахьыҵәахыз абас зҳәоз қьаадк рылан: «Са сызусҭоу сызҳәаӡом, иҭабуп даара шәыкәашараз!» – ҳәа. Уи даԥсуан, аха усҟан аимадарақәеи аиҿцәажәарақәеи ҟалаӡомызт, ҳахьцалак аҟаԥшьқәа ҳашьҭан!.. 

– Абри аҩыза аҳаракыраҿы ухаларц, ужәлар 
зегьы уеицырдырырц азы, аусгьы ӷәӷәаны иутәызар 
акәхарын?.– Аиаша ҳҳәарами, сара даара иӷәӷәаны схы аус адызулон. Саныӡӷабӡаз инаркны, шьыжьла шаанӡа аклассикатә ҽазыҟаҵарақәа рзы арҵаҩ иахь сныҟәон, уи ашьҭахь ансамбль ахь аҽазыҟаҵаразы, шьыбжьонла – аҵараиурҭахь хаҭалатәи аҽазыҟаҵарахьы, ахәылԥаз – аконцертқәа рахь. Уахьынтәи санааилак, схы аашьҭымхӡакәа Кавказ жәлар рҭоурых аԥхьара салагон, избанзар, сырҵаҩ ду Гиви Вашакиӡе иҿаԥхьа сҟаԥшьхар сҭахӡамызт... Станиславски имҳәахьеи: «Уара ҩныҵҟала аҟазара бзиа иубозароуп, аҟазараҿы – уара ухы мацара акәымкәа...»Убасҟан иаасгәалашәеит Аԥсны зҽаԥсазтәыз артист Фазлыбеи Ҟәыруа Маиа лзы ииҳәаз ажәақәа: «Сара сгәы иаанагоит, уи леиԥш кәашаҩ макьана дҳамаӡам ҳәа. Уи иаанагаӡом, егьырҭ ҳҭыԥҳацәа зегьы иахәҭоу аҳаракыра аҟынӡа акыр рыгушәа... Мап! Дарбан кәашаҩызаалакгьы аҟазара иара итәык алаигалоит. Иракли Андроников ишиҳәаз еиԥш, «адуқәа зегьы, лара дрылыҳәҳәоит!» Убри ала сара исҳәарц сҭахуп Маиа лҩыза акәашаҩ уаҳа дҟалаӡом ҳәа!»Сара издыруан Маиа акәашареи ашәаҳәареи рнаҩсгьы лылаԥшҳәаа шыҭбаау, ҳмилаҭ рхьаақәа зегьы лара ишылхьаау. Убри азы еилыскаар сҭаххеит ҳаԥсуа бызшәеи ҳлитературеи дшырзыҟоу.– Зыбызшәа кажьны атәым бызшәа иашьҭалаз, уи зан дааныжьны ибналаз аҵеи диҩызоуп! Уаҳа сара ирԥшӡан шьоукы-шьоукы аинтеллигенциа ишыҟарҵо еиԥш салацәажәар сҭахӡам. Ҳара ҳбызшәеи, ҳҟазареи, ҳлитературеи раԥхьа иҳаргыло даҽак ҳамаӡам. Убри азы, Аԥсны ииз, аԥсшәа изымдыруа даныҟала, акгьы даанамго аҭагылазаашьа иҭазар, нас аԥсшәа имҵар ҟалаӡом.Егьи, ҳлитература атәы ҳҳәозар, сара схаҟны иқәу ашәҟәқәа иреиуоуп: «Аԥсуа поезиа антологиа», Б. Шьынқәба «Ацынҵәарах», А. Гогәуеи, М. Лашәриеи, Џь. Аҳәбеи, Т. Аџьбеи рҩымҭақәа. Хырҽхәарас ишәы-мшьозар, исҳәоит даҽакгьы. Сара Б. Шьынқәба да-нысԥылоз есымша схы даамгәӡыкәа аԥсшәа сеи-ҳәаӡомызт!

– Маиа, бара башьа иԥҳа Хьыбла Гьерзмааԥҳа лыхьӡ 
адунеи иахыҵәеит, аԥсуаа зегьы ҳзы дгәадуроуп! 
Уи дшәаҳәаҩуп, бара бкәашаҩуп! Издыруада, шәара 
шәиешьараҿы иҵегь аҟазара злоу аҿар агылара 
иаҿызар?!– Сара сԥеи сыԥҳаи аҭаацәарақәа ирылалахьеит, урҭ рҟынтәи амаҭацәа сымоуп. Сара исҭахуп, хымԥада, ус иагьыҟасҵоит, асценахьҵәҟьа анеира рзымгәаӷьыргьы, чарак аҿы, ма иахьааинырҟьо иқәԥраан икәашартә! Сара асценақәа рҿы егьараан сеимаа ҳаракқәа рышьхәақәа хыжәжәахьан, аха уи азы саангылозма, сшьапқәа хырҟьаҟьан скәашон!..

– Маиа, бҩызцәа зегь реиҳа абыржәы иббарц 
ибҭахыда?..– Сара мышк ҩынтә-хынтә данысгәаламшәо ыҟаӡам Ӡаԥшьԥҳа Зерафина. Уи ҳансамбль далан, дкәашаҩ 

бзиаӡан, аха аԥсуа-қырҭуатә еибашьра ианалага, даанымгылакәа дцеит еибашьра. Убра илоуз ахәрақәа ирыхҟьаны иахьа аҩны дымтәар амуит. Дызбалар сҭахуп иара убасгьы Емма Абӷаџьааԥҳа, уи иахьа уажәраанӡагьы ансамбль аҿы дкәашоит.
– Аибашьра аныбҳәа, Маиа, ақырҭқәеи аԥсуааи 

ҳаибашьра аԥхьа, ажәа бнырҵахьазма, Қарҭтәи 
Аҳәынтқарратә акәашаратә ансамбль ахь биасырц?–  Уи зҭахыз маҷҩымызт, еиҳаракгьы Нино Рамишвили ауаа сзылкит, аха сара иаҿаршәны мап скит, сҭаацәагьы уи акәын ирҭахыз! Сара сыжәлар рҟазара аӡыргареи, сыжәлар рҿы амаҵ ауреи ракәын исҭахыз! Насгьы, сара сансамбль саналагылоу исымоу амҵәыжәҩақәа, уаҟа исоуӡомызт, уа дара ртәала ихдырффаауан! Сара ахаан исхашҭуам ҳансамбль Германиа ианыҟаз, мызнаҟьа дуӡӡак, ҩынтә-ҩынтә мышкы ҳақәгылон! Уи ҳалзыршоз, ҳашьҭахь ҳаԥсадгьыл ахьгылаз азы акәын... Убри инаԥшьны, абра исгәаласыршәар сҭахуп Аԥсны зҽаԥсазтәыз артист, Адыга жәлар рҳәынҭқарратә ансамбль асолист Аслан Намитоков ҳансамбли иареи реиԥылараан ииҳәаз иажәақәа: «Сара асценахь санцәырҵуа, сыхәаԥшцәа ирасҳәоит: «Ҳаҭыр зқәу ажәлар! Шәсыхәаԥш сара! Сара садыгоуп! Ижәбома сара сыжәлар рыҽшеиларҳәо, ижәбома сара сыжәлар шыкәашо! Шәсыхәаԥшла, шәгәырӷьала! Сара садыгоуп! Сара сыжәлар сгәы рыладууп! Шәсыхәаԥш, шәсыхәаԥш!».Аиашазы, Маиа Гьерзмааԥҳа леиԥш иҟоу акәашаҩ, шәышықәса рахь знык диуеит! Уи лыкәашара иахьӡаз, избаз, ихнахыз, иҟалап иреиӷьӡоу насыԥ змоу шьоук ракәзар... Лара макьана илҿуҵааша рацәаӡоуп, хымԥада, абаҩхатәра злоу, уаҵәы игыло аҿар дмаакыран дырзыҟалашт. Аҵыхәтәан, ҳаиԥырҵымҭаз слазҵааит сгәы иамукәа: «Акәашара дзырҵо рҵаҩык лаҳасабала студиак аартра, мамзаргьы нсамбльк ахь бнарԥхьар, иахыбҳәаауеи?» – ҳәа.– Бааи ҳәа сарҳәар, хымԥада сцоит! – лҳәеит Маиа, асцена дуқәа рҿы аҩынтә раан ирдыдуа анапеинҟьара ианаҟәымҵӡалак, дԥыруа деиҭашнықәлоз еиԥш.

2019 шыкәса анҵәамҭазы Самсон Ҷанба ихьӡ 
зху Аԥсуа ҳәынҭқарратә драматә театр аҿы 
иазгәарҭеит Аԥсны жәлар рартист Софа Агәмааԥҳа 
лымшныҳәа. Аԥсуа милаҭтә ҟазара иагәадуроу, 
60 шықәса инареиҳаны атеатртә рҿиара знапы 
алаку, Аԥснытәи аҳәынҭқарратә аҿар ртеатр 
асахьаркыратә напхгаҩы илызкыз ахәылԥаз ашҟа 
инеит уи лҟазара ахә ҳаракны изшьо ахәаԥшцәа, 
лҩызцәаақтиорцәа, арҿиаратә интеллигенциа 
рхаҭарнакцәа, лҵаҩцәа. Уи лырҿиара иазкны ажәа 
рҳәеит Аԥсны Жәлар Реизара аиҳабы, аҵарауаҩ Валери 
Кәарҷиа, ААУ ареқтор, академик Алеко Гәарамиа, 
апоет, апублицист, аҵарауаҩ Владимир Занҭариа, 
Аԥсны акультура аминистр Ельвира Арсалиаԥҳа, 
акыр шықәса аԥсуа сценаҿы партниорцәас илымаз 
Аԥсны жәлар рартистцәа Виолетта Маан, Шьалуа 
Гыцба, лҵаҩцәа, Аҿар ртеатр ақтиорцәа. Ахәылԥаз 
аҿы идырбан ақтриса лымшира инақәыршәаны, 
акинорежиссиор Ада Квираиа иазлырхиаз адо
кументалтә фильм – «Софа Агәмааԥҳа иахьа». Аԥсуа театр арежиссиор Михаил Мархолиа Софа Агәмааԥҳа «Аԥсуа Анна Маниаини» ҳәа лзиҳәон. Акыр шықәса уи аус лыцызуаз арежиссиор ус иҳәартә еиԥш ибзианы дидыруан ақтриса, ган рацәала еибаркыз лбаҩхатәра аҷыдарақәа – иреиӷьу испеқтакльқәа рҿы ароль хадақәа дыхәмархьан. Ииашаны, «Анцәа зылахь дагәӡыз» ҳәа ззырҳәо арҿиаҩцәа дыруаӡәкуп Софа Агәмааԥҳа. 60 шықәса асценаҿы! Ԥсҭазаара дук! Урҭ ашықәсқәа рыҩныҵҟа иҟан акырӡа еиуеиԥшым ахаҿсахьақәа – атрагедиа инаркны акомедиа аҟынӡа, адрама инаркны алирикатә поезиа цәа зхоу, иҳараку ацәаныррақәа аазырԥшуа ахаҿсахьақәа рҟынӡа. Аха урҭ рыбжьара ахаангьы иҟамызт еизадаӡа, ицәышӡа, ԥсы зхамкәа, гәык иахьымскәа иниаӡаа ицаз хаҿсахьак. Ганкахьала – Асиат («Ашьха ҭыԥҳа» – Р. Гамзатов), Фру Альвинг «(Алаԥшҵашәарақәа» – Г. Ибсен), Бланш («Атрамваи «Агәаҳәара» – Т. Уилиамс), Селма («Анаурқәа» – Д. Гәлиа), Апринцесса Еболи 

(«Дон Карлос» – Ф. Шиллер), Електра («Електра» – Софокл)… Даҽаганкахьала – агувернантка («Аҳәынҭқар ҟьантаз» – Е.Шварц), Тара-Таразиа («Нас ишәышәҭаху» – Б. Шьынқәба), Кафа («Акьанџьа» – Шь. Ҷкадуа)– ус заҟа! Иааџьоушьартә еиԥш, амҽхак ҭбаауп ақтриса лыс-ценатә диапазон. Софа Агәмааԥҳа леиԥш иҟоу, збаҩ хатәра ҳараку артистцәа ирылшоит еиуеиԥшым ахы рхарҭақәа рыла рҟазара аарԥшра. Шамахамзар урҭ рышьҭа атеатр аҭоурых хьтәы нбанла ианылоит. Иаҳ ҭахы-иаҳҭахым ус ауп ишыҟоу, арҿиара аԥсабара шышьақәгылоу.Аха иарбанзаалак акгьы ахала изыҟалом, зегьы рхатәы шьаҭа рымоуп. Аԥсуа театр иреиӷьу ақтиорцәа реиҳараҩык реиԥш, Софа Хынтрыгә-иԥҳагьы лхаҭареи лырҿиареи хыҵхырҭас ирымоу дахьиз дахьааӡаз ашьха қыҭа Дәрыԥшь адоуҳа мчы ауп. Уамашәа ашәаҳәареи акәашареи иазҟазаз аҭаацәара, амузыка цәала-жьыла изныруаз, аԥхьарца арахәыцқәа згәы иахьысуаз! Аха ԥса-барала илылаз арҿиаратә баҩхатәра аизҳареи уи ахәа-ԥшцәа рышҟа ацәыргареи алыршахеит иақ три са хараны иҟаз аҭыԥҳа лқәыԥшра зықәшәаз аамҭа иабзоураны.Софа Агәмааԥҳаи уи лҩызцәеи атеатртә ҟазара мҩа ианылеит «аԥсасира» ҳәа изышьҭоу аамҭазы. Иахьа ахә ашьара уадаҩуп аԥсуа жәлар рыԥсҭазаараҿы уи аамҭа ҵакыс иамаз. Сталини Бериеи рмилаҭтә политика зыбӷа архәаз, иааиҵагылаз рҵеицәа зеиҳараҩык ықәнахыз, ҳажәлар рыԥсеиҩгара, зҿы аркыз ҳбызшәа аԥсы аҭалара, аԥсуа театр ахыбра гәакьа ашҟа имшәа-имырҳа ахынҳәра! Уи аамҭа иабзоураны, 1960 шықәсазы Русҭавели ихьӡ зху Қарҭтәи атеатртә институт қәҿиарала иалганы Аԥсныҟа ихынҳәыз гәыԥҩык ақтиорцәа ҿарацәа дыруаӡәкын Софа Агәмааԥҳагьы. Урҭ рҵаҩыс дрыман еицырдыруаз ақырҭуа ақтиор ду, СССР жәлар рартист Акаки Хорава. Сара иахьынӡаздыруа, Қарҭ усҟан аҵара зҵоз аԥсуа ақтиорцәа аинститут аҿы ҿырԥшыс иааргон, иреиӷьқәоу ҳәа ирыԥхьаӡон – убриаҟара иҳаракын аԥсуа ҿарацәа рҭакԥхықәра, рыламыс, рааӡара. Усҟан ари агәыԥ рдипломтә спеқтакль – Цагарели иҩымҭа «Акартоӷа 

зқәу» Москваҟа иганы иддырбеит, уаҟа ақәҿиара бзиа аиуит. Ҷыдала иазгәарҭеит Софа уа илыхәмарыз Калиа лрольгьы.Аинститут қәҿиарала далганы, Аԥсныҟа да ны-хынҳәы, ақтриса қәыԥш хҩаха ҟамҵакәа аԥсуа про-фес сионалтә театр аҿы аусура далагеит. Раԥхьа аре-пертуар аҿы иҟаз аспеқтакльқәа дрыларгалон. Ақ-тиор цәа ибзианы ирдыруеит заҟа иуадаҩу, акыр шықә са асценаҿы ицо аспеқтакль уақәшәаны алалара. Аха Софа Агәмааԥҳа лзы аханатә инаркны асценаҿы уз зымиааиуа уадаҩрак ыҟамызт. Уи ԥсабарала дақә-шәаны, данааланы акәын асценатә усура лыҽ ша гәы лал-халоз. Аханатә нахысгьы игәоумҭар залшомызт ақтриса лрольқәа рҿы иаалыр ԥшуаз аҟазшьа ҷыда, цәаҩала еснагь илзааигәан имцу, ииа шам ҳәа илыԥхьаӡоз аҿагылара, ԥсабарала илыцәтәы мын агәкаҳара, лгәы еицҳауан, атемперамент ҷыда лыман. Уи, ҳәарада, иаԥы  лҵаз лхаҿсахьақәа зегьы ирныԥшит. Ус ауп ишыҟоу зхаҿ сахьа аԥылҵаз реиҳараҩык  – Асида, Асиаҭ, Бланш… Еилкаауп, статиа хәыҷык аҿы Софа Агәмааԥҳа 60-шықәса рыҩныҵҟала иаԥылҵаз ахаҿсахьақәа зе-гьы азгәаҳҭартә еиԥш аҭагылазаашьа ҳамам, аха гәа-

ла шәарак аҳасабала, исҭахын сазааҭгыларц Ибсен иҩымҭа «Алаԥшҵашәарақәа» аҟнытә фрау Альвинг лхаҿсахьа. Хаҭала сара уи аспеқтакль ауп атеатртә ҟазара занааҭс ишьҭысхыртә еиԥш бзиа исзырбаз – раԥхьаӡа сахәаԥшит 70-тәи ашықәсқәа ралагамҭазы 16 шықәса санырҭагылаз. Иахьагьы сгәы иҭыҩуеит афинал аҿы Альвинг-Агәмааԥҳа лыбжьы: «Шәсыцхраа!!»... В.  Ақаҩба – Освальд аҵыхәтәантәи иажәақәа: «Сан, сын-бмы жьын! Амра, амра!». Заҟа лаӷырӡ ақәысҭәахьааз санқәыԥшыз уи аспеқтакль!К. С. Станиславски зны иҳәахьан, «иҟаӡам ароль хәыҷқәа» ҳәа. Уи хымԥада иугәаланаршәоит Н. Думбаӡе иҩымҭала Д. Кәартаа иқәиргылаз аспеқтакль «Абираҟ шкәакәақәа» аҿы Софа Агәмааԥҳа иналыгӡо – абахҭа иҭаку иан лроль. Убри аепизод хәыҷы ахәаԥшҩы ихамышҭуа илырҭбааит, шәкы-зқьы цәанырра, еиуеиԥшым аемо-циа қәа рыла илыршәҭит. Иахьагьы сыбла дыхгылоуп уи ан рыцҳа, лыблақәа ҭраа лыҷкәын данихәаԥшуа, изакәытә хьаау лгәы иҭаҵәаху! Софа Агәмааԥҳа ақтрисак лаҳасабала, еснагь дыззыгәышьуаз асценаҿы ахәмарра акәын. Убри азы уи ахаангьы ихадоу-иепизодтәу ҳәа арольқәа еилылхуамызт. Аепизод ароль хада иааваҟәыло ианыҟалҵозгьы ыҟан. Сгәанала, ақтриса лҟазшьа 

хадақәа иреиуоуп арҿиаратә гәымшәара, асценаҿы лгәы илыҵанаҳәо ақәныҟәара.Аха ус егьа иҟазаргьы, ақтриса лыԥсҭазаараҿы хымԥада ароль хадақәа еиҳа ирацәан. Дмитри Кәартаа иқәиргылаз Т.Уилиамс идрама «Атрамваи «Агәаҳәара» аҿы атрагизм иаша аҟынӡа ихалгалоит Бланш лхаҿсахьа. Иара убас ауп дшыҟоу Софокл и-Електра аҿгьы (ақәыргылаҩ – М.Мархолиа). Арҭ арольқәа рҿы иаалырԥшуеит лара лхаҭагьы ԥсабарала илзааигәо аҟазшьақәа – аҭагылазаашьа зеиԥшразаалак шьҭахьҟа ахьамҵра, аԥсҭазаара агәаҳәара, лхықәкы азнеира.Усоуп ақтриса арҿиараҿгьы аԥсҭазаараҿгьы дшыҟоу. Заҟа ԥынгыла лымоу аҟара, еиҳахоит лгәаҳәара, иӷә ӷәа-хоит лымч. Иахьа уажәраанӡа дызхагылоу, ақ три са 90-тәи ашықәсқәа рзы Аԥсуа университет аҿы иаа лы ртыз ақтиортә ҟәшаҿы рҵаҩык лаҳасабала лу су рагьы, са хьа-ркыратә напхгаҩыс дызмоу Аҿар ртеатр алы ршарагьы, уи иаалырԥшуа амчхара ауп зегь раԥхьаӡа изыбзоуроу. Ҳара араҟа еиҳарак ҳазлацәажәаз, С.Агәмаа ақтрисак лаҳасабала лырҿиара ахәҭак ауп. Аха Софа Хынтрыгә-иԥҳа атәанчара дыҟам, иҟасҵаз маҷым, иазхоуп ҳәа аҩны дтәам. Софа Агәмааԥҳа аԥсҭазаара агәаҳәара лызҭо асцена ауп, арампа алашара ауп, уи ауп ақтриса лыԥсҭазаара ҵакыс иамоу. Исгәалашәоит шықәсқәак раԥхьа зны ҳанеицәажәоз исалҳәаз: «Џьоукы-џьоукы аҳәса ԥарак рымазар, аҩнымаҭәа, ма ашуба аархәоит, аха сара сзы насыԥс иҟоу асценаҿы ахәмарреи аспеқтакль ақәы ргы-лареи роуп» ҳәа. Ииашаны, Софа Агәмааԥҳа – аԥсуа театр аҿы иналукааша, шамахамзаргьы иуԥымло сценатә цәырҵроуп. Иахьа гәык-ԥсыкала лымшира лыдныҳәало, илзеиӷьаҳшьап ақтриса ду агәабзиареи, ақәҿиара бзиақәеи, ақәра дуи! Еигымхааит акыраамҭа Софа Агәмааԥҳаи асценеи! 

Ахәаԥшыҩцәа ргәыблра идуп Амиран Ҭаниа. Уи ҟазак иаҳасабала дцәырҵижьҭеи ахәаԥшыҩцәа рыбзиабара ицуп, иареи дареи аԥсҭазаараҿы зегь реиҳа зырҳара уадаҩу аилибакаара рыбжьоуп, рыгәра еибагоит. Иамоузеи маӡа ҷыдас абасеиԥш иҟоу аилибакаара? Иҟоума уи амаӡа? Ахәаԥшыҩцәа рыбзиабара аҽаԥсатәроуп аҟаза, уи дҟаза иашаҵәҟьазар, хықәкыс имоу, ирҿиаратә ԥсҭазаараҿы зегь раԥхьа иргыло...Абар ҩажәа шықәса инареиҳаны иҵуеит Аԥснытәи АССР жәлар рартист, Қырҭтәылатәи ССР аҟны зҽаԥсаз-тәыз артист Амиран Ҭаниа «Аҳаҭыр Дырга» аорден занашьоу, С. Ҷанба ихьӡ зху Аԥсуа ҳәынҭқарратә драматә театр асценаҿы дыхәмаруеижьҭеи. Ирацәоуп уи абри аамҭа аҩныҵҟала иаԥиҵахьоу ахаҿсахьақәа, гәыла-ԥсыла инырыз, ахәаԥшыҩцәа ирзааигәаитәыз, иреилиркааз ауаҩытәыҩсатә разҟқәа. Иаҳгәалаҳаршәап урҭ рахьтә раԥхьаӡатәиқәа, ақтиор иқәыԥшра иадҳәалоу, аҿара мца згәылԥхоз арольқәа: Христиан («Аҳәынҭкар ҟьантаз» – Е. Шварц), Хәана («Ҿыц ишәҭуеит» – Г. Гәыблиа), Цицерон («Х-ҟармаҵыск рымҩаду, аҩны №13» – В. Лазаревич), Шмага («Харада ахара зыдқәоу» – А. Островски) убас иҵегьы.Арҭ аусумҭақәа роуп раԥхьаӡа ақтиор қәыԥш иахь азҿлымҳара рызҭаз ахәаԥшыҩцәа, урҭ ргәыблра изҭаз. Раԥхьаӡа А. Ҭаниа асценаҿы еихигаз ашьаҿақәа, ҳәарада, ирныԥшуан ашәаӡыӡара, агәыҩбара. Ақтиор қәыԥш инагӡаны ихы агәра имгацызт. Аха убасҟангьы урҭ ацәаныррақәа зегьы иаарылукаауан уи илаз арҿиаратә мца, уаҩы иаҳартә еиԥш иҟан акы иаламҩашьоз ибаҩхатәра абжьы, уи аҟазарахь имаз агәаҳәара.Наҟ-наҟ еиҳа иазҳауеит ақтиор иҟазара, иҩны гәакьа изаҩызахоит атеатр, асценаҿы ибаҩхатәра агәра игартә еиԥш дҟалоит, иоуеит аԥышәа.

Амиран Ҭаниа ибаҩхатәра иаҳа иаартхеит абарҭ арольқәа рҿы: Али («Ашьха ԥҳәызба» – Р. Гамзатов), Ҳа мырза («Аԥҳәысҳәаҩ» – В. Шавлохов), Џьаҭ («Ахра ашәа» – Б. Шьынқәба), Ҭердет («Амра атыҩ ианаку» – А. Мықәба), Рашьыҭ («Аӡыхь абжьы» – Шь. Аџьынџьал), Шьараҭын («Алоу дгәаауеит» – Ш. Ҷкадуа), Тигран Гулоиан («Абираҟ шкәакәақәа» – Н. Думбаӡе), Мачагәа-иԥа («Апартфел шкәакәа» – Шь. Аџьынџьал) уҳәа хыԥхьаӡара рацәала.Абарҭ аспеқтакльқәа рҿы зхаҿсахьа наигӡахьоу ауаа, ҳәарада, дунеихәаԥшышьала, ԥсихологиала, социалла уҳәа еиԥшӡам. Аха А. Ҭаниа раԥхьаӡа ахәаԥшыҩцәа ды-злардырыз акомедиатә хаҿсахьақәа рыла акәын. Уи инаваргыланы А. Ҭаниа адраматә хаҿсахьақәагьы уама-шәа дрықәшәаны иааирԥшуеит, еиҳарак, иџьоушьаша, даараӡа зықәрахь инеихьоу, аԥышәа ду змоу ауаа рхаҿсахьақәа. Иаҳҳәозар, Баранциа, Џьаҭ, Рашьыҭ.Иҟоуп спеқтакльқәак, иагьа инеиргьы, сезонк аиҳа арепертуар аҿы изаанымхо, аха иҟоуп акыр аамҭаӡа уаҩы ихамышҭуа зышьҭа анызҵо, арепертуар аҿгьы анҵыра ду зауа аспеқтакльқәагьы Убарҭ иреиуоуп аԥсуа литература ашьаҭаркҩы Д. Гәлиа идраматә рҿиамҭа «Анаурқәа». Ари адрама қәҿиарала иқәлыргылеит арежиссиор Н. Ешба. Уи арежиссиор ҿа лзы дипломтә усумҭаны, А. Ҭаниа дназлаз гәыԥҩык ақтиорцәа рзы дипломтә спеқтакльны иҟан. Нас акыр шықәсқәа рышьҭахь ари аспеқтакль шьақәиргылеит арежиссиор Д. Кәартаа, акыраамҭагы ицон уи аԥсуа театр асценаҿы. Аспеқтакль иаанарԥшуеит Аԥсны ареволиуциа ҟалаанӡатәи аԥсҭазаара хьанҭа, асоциалтә еиҟарамра иахылҵыз атрагедиа.Згәамч ӷәӷәоу, аха игәымбылџьбароу Гәыдым ироль уамашәаҵәҟьа дақәшәаны инаигӡоит А. Ҭаниа. Уи иааирԥшуеит ауаҩы џьбара, ауаҩы каҷбеи, ауаҩ ԥсыцәгьа ихаҿ сахьа. Уи џьарамзар-џьара иахмырҟьацәаӡакәа, зны-зынла спеқтакльқәак рҟны ишыҟалало еиԥш, атра гикомедиа ашҟа ииамгакәа, игәра угартә еиԥш дыхәмаруеит.Иаҳгәалаҳаршәап сценак. Иара изкны игәыла Сааҭ иҭирҟьаз ахы цаҳә-цаҳә иԥсы зыӷраз иԥҳа Ҳанифа дагоит. Ари Гәыдым игәы иасит, деизҟьа адашьма дықәҳаит. Дунеихаан дгьылла зызхара ҟамлацыз Гәыдым инапқәа ахьынӡахьӡоз адашьма дгьылушәа ибаны импыҵаикырц далагеит, дагьыҳәҳәон адгьыли иԥҳаи рыӡбахә ҳәо. Ахатә мал зыԥсҭазаара ахҭнызҵоз Гәыдым аспеқтакль аҟны дцәыргоуп агәрагара аҵаҵаны, ԥсихологиала ииашаны.Еицырдыруа аԥсуа шәҟәыҩҩы М. Лакрба иновеллақәа хԥа ирылхны асценари иҩит А. Мықәба. Уи асценари ала Шә. Ԥачалиа иқәиргылеит аспеқтакль «Аламыс». «Асас» захьӡу ахԥатәи ановеллаҿы зықәрахь инеихьоу аҭаҳмада Ҳанашә ироль ахәаԥшыҩцәа акыраамҭа рхы-ргәы иҭымҵәартә еиԥш инаигӡеит А. Ҭаниа.

Валери ҶОЛАРИА

АҚӘҾИАРАҚӘА РЫМАӠА

Аԥсуа театр Киев агастрольқәа анымҩаԥнагоз, СССР жәлар рартист В. Дальски даара ахә ҳаракны дахцәажәеит А. Ҭаниа Ҳанашә ироль аҿы иааирԥшыз аҟазара. Уи аԥсуа ақтиор изкны иҩуан: «...Сара избахьеит абиԥара ду иаҵанакуа ақтиорцәа Москвини Качалови рыхәмаршьақәа. Убри аҟнытә, сара сацәымшәакәа исҳәар сылшоит А. Ҭаниа урҭ шысгәалаиршәаз. Уи илаӷырӡ цқьақәа, идраматә паузақәа инҭырҳәыцааны иҟаҵоу исценатә ниуансқәа ирҳәоит иҟазара ду атәы».А. Ҭаниа еицизеиԥшны дыхәмаруеит акомедиаҿгьы, адрамаҿгьы, ауаа иашақәеи ахәахәақәеи рхаҿсахьақәа раарԥшра дшазҟазоу еиԥш. Уи акомедиаҿ, насгьы ҳаԥсҭазаара иацәтәыму ауаҩага, ауаҩы-ччархә ироль анагӡара иаҳа дазҟазоуп зҳәогьы ыҟоуп, аха, сгәанала, уи зегьынџьара еицизеиԥшны дыхәмаруеит. Убри аҟнытә, атеатртә жанрқәа зегьы знапаҿы раагара зылшо артиступ уҳәар ауеит.Ҳаизыӡырҩып иара ихаҭа.– Ааи, сара рыҩбагьы сзеиԥшуп. Рыҩбагьы сзеиды-мхыр ҟалап. Иаҳҳәап, Ш. Ҷкадуа икомедиа «Акьанџьа» афырхаҵа хада Ардонбеи азныказы иҭагылазаашьақәа зегь ччархәшәа иҟоуп, аха аҵыхәтәан, ииашаҵәҟьаны, атрагедиахь ииасыма уҳәартә аҟынӡа инеиуеит. Аха абраҟа имҩаԥысуаз аԥсихологиатә ҽеиҭакрақәа сара сзы иаҳагьы аинтерес рыҵан. Ақтиор бзиа дануцхәмаруа, уаргьы уҭигоит. Аха иҟалалоит убас еиԥш ақтиорцәақәак, згәалаҟара ҽеимкәа, агәаҳәара рыцәмаҷны аспеқтакль ашҟа инеиқәо. Усҟан уи ианаамҭоу ареплика уимҭар ҟалоит, убри иахҟьаны иҟоуҵара узымдыруа уаақәхоит. Сара усазҵаауазар, ишырҳәо еиԥш, аӷба сҭоушәа схы сыԥхьаӡоит С. Агәмаа, В. Маан, А. Ермолов, Е. Коӷониа, С. Сақаниа уҳәа санрыцхәмаруа. Усҟан асценаҿ сгәы ҭынчуп.Адраматә театр асценаҿы мацара акәӡам А. Ҭаниа ибаҩхатәра ссир ахьааирԥшуа. Асатиратә миниатиурақәа ртеатр «Чарирама» анеиҿкааха аҽны инаркны иахьа уажәраанӡа сатиратә бызшәа ӷьеҩла иҿаԥиҽуеит ҳаԥсҭазаара иацәтәыму анегативтә цәырҵрақәа зегьы, ирччоит, ргәы иҭаирхәыцуеит ахәаԥшыҩцәа. Араҟа иаҳа иаартны рыҽцәырыргеит ақтиор ԥсабарала илоу аемоциатә цәаныррақәа. Миниатиурак аҟынтәи даҽа миниатиурак ахь ҟазара ҳаракыла иааигоит ахәаԥшыҩцәа зны изхыччо, даҽазных ирыцҳаршьо ауаҩ хәыҷы, зхада хәыцырҭа змам, зхы иазеиӷьу мацара иашьҭоу ауаҩы.А. Ҭаниа ақтиорк иаҳасабала даара ихәоит амузыкахь имоу агәырҵҟәыл. Уи саназхәыцуа, иаасгәалашәоит ақырҭуа журналисткак А. Ҭаниа изкны илыҩуаз: «А. Ҭаниа аспеқтакльқәа рҿы иааникыло амузыкатә ин струментқәа баша реквизитк иеиԥшӡам. Уи ииашахаҭаны аинструменқәа зегьы рҿы дыхәмаруеит...» Ачамгәыр, аги тара, апианино рарҳәара, ашәаҳәареи акәашареи – арҭ зегьы ақтиор дхәыҷаахыс ицуп. Убри ауп изыбзоуроу А. Ҭаниа аҟазара даҽа ганк аҿгьы ихы ахьԥишәаз. Уи раԥхьаӡатәи аԥсуа оператә спеқтакль «Аламыс» (Д. Шведов) аҿы инаигӡеит Ҳабыџь ипартиа. Уи илоу амузыкатә ритмикеи, акәашаратә баҩхатәреи рыбзоурала, авокал аганахьала ибжьы аус шадуламызгьы, аоператә спеқтакль даднакылеит.А. Ҭаниа киноақтиорк иаҳасабалагьы илиршахьоу маҷӡам. Уи раԥхьаӡа акәны аекран ашҟа дцәырҵит 

Ф. Искандер иҩымҭа иалхны иҭыхыз акиносахьа «Аԥшаахқәа раамҭа ссир» ала. Араҟа А. Ҭаниа иаԥиҵеит амшын агаҿа сасра иаҭаауа аҭыԥҳацәа ирчычоу, уи адагьы занааҭ змам абжьагьалдызҩы ихаҿсахьа. Уи ашьҭахь рҿаархеит акиносахьақәа: «Хҭырԥа шкәакәа» (Довженко ихьӡ зху акиностудиа), «Дмитри Кантемир» («Молдова-фильм»), «Амзаҿа ангыло» («Мосфильм»), асоветтә-швецариатә фильм «Абархаттә сезон», аԥсуа режиссиор М. Мархолиа иҭихыз афильм «Кьараз» уҳәа рҿы арольқәа. Арҭ аусумҭакуа рылоуп еиҳаракгьы А. Ҭаниа зегьеидгылоутәи ахәаԥшҩы дшидырыз.А. Ҭаниа ибаҩхатәра аганқәа егьа иҭбаазаргьы, ирҿиаратә ԥсҭазаараҿы ихадароу аҭыԥ аанызкыло адраматә театр ауп. Аҟазара иарбан жанрзаалак иҽыззикуа, адраматә сценахь ауп еснагь ақтиор имҩа ахьхоу.

А. Ҭаниа иқәҿиахьоу аҵыхәтәантәи ирольқәа иреиуоуп Д. Кәартаа иқәиргылаз В. Шекспир еицырдыруа итрагедиа «Аҳәынҭқар Лир» аҟнытә ақьачақь ихаҿсахьа.Амчра аҵаки, мцыла ижьоу абзиабареи, аҳреи арыцҳареи, аԥсыцәгьареи агәыҭбаареи, аԥсахреи аичы-рчареи – арҭ нҵәара зқәым, афилософиа ҵаулала еибарку аԥсҭазааратә цәырҵрақәа зегьы еидызкыло атрагедиаҿы ақьачақь ихаҿсахьа аҭыԥ ҷыда ааннакылоит. А. Ҭаниа илиршеит ақьачақь иҟәыӷара, иԥсабаратә баҩхатәра нагӡаны аарԥшра. Ари ахаҿсахьа иаҵоу афилософиатә ҵакы инарҵауланы дазхәыцит ақтиор. А. Ҭаниа ақьачақь ироль аҟны ахәаԥшҩы дагьирччоит, дагьирҵәуоит, дагьирхәыцуеит. Сгәы иаанагоит, абаҩхатәра ссир змоу ақтиор иҟазара аганқәа зегьы еицизеиԥшны абри ахаҿсахьа анагӡараҿы иааирԥшит ҳәа.Аԥсуа театр аҟны спеқтакль ҿыцк анықәдыргыло, ахәаԥшыҩцаа еснагь ргәы хыҭхыҭуа иазыԥшуп бзиа ирбо рартистцәеи дареи реиԥылара. Убарҭ дыруаӡәкуп Амиран Ҭаниа. Иамоузеи маӡас нас абри еиԥш ақәҿиара? Иҟоума иара амаӡа? Сгәанала, уи амаӡа – абаҩхатәра иашеи ааԥсарак ҟамҵаӡакәа, есыҽнытәи аусуреи рҿы ауп иахьыҵәаху.

Аԥсуа хәаԥ-ш ы ҩ  ц ә а и б з и а н ы ир гәалашәоит Аԥсуа театр аҿы ны ҳәак иаҩызаны, ила ԥш-хы   рԥаганы имҩа сыз, уи аҭоурых аҟны на-ӡа ӡа иаанхаз ас пеқ-такльқәа: «Ахра ашәа», «Аҳәын ҭ қар ҟьан таз», «Дон Кар лос», «Абна ашәа»... урҭ рхы ԥхьа  -ӡара рацәа ӡам  зар  гьы, иҵегь иац  ҵа зар ҟа-лоит. Абарҭ ас пеқ-такльқәа раԥ  ҵаҩ-цәа рыгәҭа дгы лоуп Аԥсны жәлар рартист Шьалуа Гыцба.– Ииашоуп, ашкол аҿы ашәаҳәареи акәашареи бзиа избон, ашколтә хор салахәын, аха усҟан адраматә кружок ҳәа акгьы ҳамамызт, иаҵанакуа зегьы цқьа еилкааны исыздыруамызт. Аха ус шакәызгьы, асцена даара сеилаҳауан. Раԥхьаӡа Қарҭ ҳаннеи, еицыз (Софа Агәмааԥҳа, Лида Гыцԥҳа, Сергеи Чуаз, сара) аӡәгьы иҳаздыруамызт атеатртә институт ахьгылаз. Атакси арныҟәаҩ Ш. Русҭавели ихьӡ зху ақырҭуатеатр аԥхьа ҳныжьны дцеит. Ҳамаҭәақәа ҳаманы убри атеатр аԥхьа акраамҭагьы ҳгылан, аинститут ахьыҟаз еилаҳкаанӡа...Шь. Гыцба игәалаиршәоит, заҟа иуадаҩыз 17 шықәса зхыҵуаз Дәрыԥшь ақыҭа иалҵыз арԥыс изы аинститут аҿы раԥхьаӡатәи ашьаҿақәа рыҟаҵара. Аха ҳалалрыла, лаԥшыхаала изыҟаз арҵаҩцәа – СССР жәлар рартист А. Хорава, апрофессорцәа А. Ԥаӷәаа, Г. Гвиниашьвили – рыбзоурала уи хәыҷы-хәыҷла изаатуан асценатә ҟазара адунеи ссир амаӡақәа, еиҳа-еиҳа аҩныҵҟатәи ахақәиҭрагьы иоуан. Ақтиор иахьагьы игәалашәоит А. Ԥаӷәаа ириҭалоз аетиудқәа рҵакы, урҭ аԥсихологиатә ҭагылазаашьа шаадырԥшуаз, ишуеилдыркаауаз иаа-лы рҟьантәи ахымҩаԥгашьа закәу, астудент иҩныҵҟа иҵәахыз ирҿиаратә ҷыдарақәа шцәырыргоз.Аԥсуа театр аҭоурых аҿы 1959–1960-тәи ашықәсқәа рзы аԥсуа профессионалтә сцена иаиуит иахьа ҳгәы ҭызго, ҳзызгәдууа, ҳзықәгәыӷуа ақтиорцәа: Еҭери Коӷониаԥҳа, Нурбеи Камкиа, Рушьни Џьопуа, Софа Агәмааԥҳа, Ами-ран Ҭаниа, Сергеи Сақаниа, Шьалуа Гыцба. Иахьа абжьа-ратә абиԥара еиуоу ҳәа иаҳаԥхьаӡо арҭ ақтиорцәа роуп ҳаамҭазтәи аԥсуа сценаҿы ахадара нызкыло, атеатр шьагәыҭс иамоу. Сгәанала, усҟантәи аамҭазы атеатртә кадрқәа реиҵааӡара апроцесс еиҳа иццакны имҩаԥысуан. Иаҳҳәап, Ш. Русҭавели ихьӡ зху Ақырҭуа театртә институт аҟны аамҭакала аҵара еицырҵон аԥсуа гәыԥқәа хԥа. 

Урҭ агәыԥқәа ралԥшаарагьы, шамахамзар, амашәыртә ҟазшьа амамызт. Ҳәарада, уи аинститут ахь зымҩа зырхаз аԥсуа ҿар зегьы асценаҿы рразҟқәа еиԥшымхеит, дарбанзаалак иара имҩа ылихит, арҿиараҿы ихатә ҭыԥ ааникылеит. Сгәанала, араҟа абаҩхатәра адагьы, еснагь иҟоуп аманшәалахара.Шьалуа Гыцба ихаҭа ишиԥхьаӡо ала, атеатраҿы уи ирепертуарҵәҟьа аналагаз 1963–1964 шықәсазтәи асезон аан ауп. Уи асезонаҿ арежиссиор X. Џьопуа иқәиргылеит Г. Аррка итрагедиа иалхны аспеқтакль «Ишьаарҵәырахаз ачара». Аспеқтакль аҿы Аԥҳәысҳәаҩ ироль дыхәмарит Шь. Гыцба.– Азныказы машәыршәа ауп уи ароль шсоуз. X. Џьопуа уи ароль аҿы зынӡаскгьы сибаӡомызт, раԥхьаӡа даҽа ақтиорк ирҭеит. Аха уи ақтиор усҟан даҽа спеқтакльк даҿын, аха имамызт. Арежиссиор ароль ансиҭоз гәаа-ртыла исеиҳәеит уиаҟара дышсықәымгәыӷуаз. Аха аре-петициақәа ҳанрылага, уи игәаанагара иԥсахит, ашьҭахь саҭамызҳәагьы сеиҳәеит.Атеатраҿы «Ишьаарҵәырахаз ачара» насыԥ зауз спеқтакльхеит. Иахьагьы аӡәырҩы иргәалашәоит иза-кәытә қәҿиара ссирыз ари аспеқтакль иамаз. Ақтиор ҿа араҟа раԥхьаӡа акәны иааирԥшит ибаҩхатәра иамаз афы рхаҵаратә хырхарҭа. Шь. Гыцба дшааирԥшуа ала Аԥ-ҳәысҳәаҩ агәымшәареи агәыҭбаареи зҟазшьоу, ҩны ҵҟа-лагь ицқьоу, ахьӡи ахьымӡӷи рзы адәы иқәу, уи азы зхы иамеигӡо арԥысуп. Ари ахаҿсахьа аԥҵараҿы ақтиор даа -ра ицирхырааит иԥсабаратә ҟазшьақәеи, адәахьтәи иԥ-шра-сахьеи: инырҳау иҭеиҭыԥш, агәрагареи ацәанырра цқьеи зныԥшуа ихы-иҿы ҭбаа, иҩныҵҟатәи ипластика. Абарҭ аҟазшьақәа еиҳа инарҭбааны, инарҵауланы, ақ-тиор асценаҿы иоуз аԥышәа нарыцҵаны ҳара иаҳԥылоит акыршықәсқәа рышьҭахь Маркиз де Поза иха ҿсахьа аарԥшраҿы. Сгәы иаанагоит, Маркиз де Поза иха ҿсахьа («Дон Карлос» аҟнытә) Шь. Гыцба исценатә ԥсҭазаараҿы хадара злоу акоуп ҳәа. Аха арҭ ахаҿсахьақәа иры бжьысит уадаҩралеи хҭыслеи иҭәыз арҿиаратә шықәсқәа.Иуадаҩуп Аԥсуа театр ақтиорцәа хадақәа ируаӡәку Шь. Гыцба 25 шықәса рыҩныҵҟа иаԥиҵахьоу ахаҿсахьақәа зегьы рылацәажәара. Аха убарҭ рахьтә иҟоуп ақтиор ихаҭара шьақәзыргылаз, ибаҩхатәра нагӡаны иаа зы-рԥшыз, ирҿиаратә ҷыдарақәа алкааны иаҳзырбаз, ир ҿиаратә мҩа қәҿиараны иҟазҵаз арольқәа. Убас еиԥш иҟоу иреиуоуп Р. Гамзатов иҩымҭа иалхны усҟан Ленинград аҵара далганы иааз арежиссиор, Д. Кәартаа иқәиргылаз идипломтә спеқтакль «Ашьха ҭыԥҳа» аҟны Гыцба иаԥиҵаз Осман ихаҿсахьа. Иԥшӡаз, апоезиа цәа зхаз, баҩхатәрала еибыҭаз ари аспеқтакль аҿы уаҩы ихамышҭыртә еиԥш даарԥшын Осман – аԥшӡареи ацқьареи магәшьхәала ирыӷрагылоз, ауаҩра аасҭа агыгшәыгра еиҳа иззааигәаз, ацәанырра зыцәтәымыз, ажәытәтәи ацәынха-мынхақәа рыхьчара иазықәԥоз 

аҭыԥантәи ауаҩышьҭаха. Араҟа Шь. Гыцба ахәаԥшыҩцәа ирымбацыз ибаҩхатәра аҷыдарақәак ааирԥшит. Даҽа-џьара афырхаҵа игәамчи-илшареи, игәрагареи, ибзиабареи раарԥшраҿы ихы иаирхәоз инырҳара, иҭеиҭԥш, хышьҭыхрала ихымҩаԥгашьа, ипластика – зегьы даҽа зҵаарак аӡбара иазикит. Араҟа урҭ ихы иаирхәеит ауаҩра злам хамаԥагьарала еибарку ауаҩы хәымга исахьа аарԥшраҿы. Ари ахаҿсахьа аҵакы аилкаараҿы хадара зуаз акакәын Шь. Гыцба ифырхаҵа зыгәра гаӡаны ииҳәоз ажәақәа: «Аӡәы дысхыччаанӡа, адунеи зегьы сара сахыччоит!» Ахымдырреи аҭацәреи ирхылҵуа абас еиԥштәи ахамаԥагьара уацәшәартә, угәаҿы ацәымӷра ҟанаҵартә еиԥш иааирԥшуеит Шь. Гыцба. Иахьагьы исгәалашәоит ақтиор ифырхаҵа иахь исызцәырҵуаз агәаӷтә цәанырра, уи аҩны дықәгыланы, азараҟьа цәақәа иҿыҵрышәшәаны, ауаҩытәыҩса зегьы дрықәжьцәоушәа, ҵаҟа ианиршәуаз.«Ашьха ҭыԥҳа» анаҩсгьы имаҷым арежиссиор Д. Кәартаа инаԥхгарала Шь. Гыцба иаԥиҵаз ахаҿсахьақәа. Акыршықәсатәи русеицура, шамахамзар алҵшәа бзиа аиуан. Убас, қәҿиара дула иқәыргылаз аспеқтакль «Мари-Октиабр» (Ж. Робер) аҿы атеатр философиатә хшыҩҵакыла иазнеиуеит аеқстремалтә ҭагылазаашьаҿы ауаатәыҩса реизыҟазаашьа. Абри аԥсихологиатә спеқ-такль аҿы Шь. Гыцба иааирԥшит аспортсмен Бер нар-ди ихаҿсахьа. Иара убас иазгәоуҭартә иҟоуп, ақтиор изгьы акраҵанакуеит Р. Џьопуа идрамала иқәы-ргылаз аспеқтакль «Ашьаҿақәа» рҟынтәи Абас ихаҿ-сахьа. Шықәсқәак рышьҭахь, Д. Кәартаа иқәиргылаз ареволиуциатә драма «Аоптимисттә трагедиаҿы» Шь. Гыцба дыхәмарит Вожак ироль. Амчи-алшеи згымыз, аха доуҳала иҭацәыз анархист ихаҿсахьа дақәшәаны, агәрагара аҵаҵаны иааирԥшит ақтиор.Шь. Гыцба Аԥсуа театр арепертуар аҿы ианакәзаалак рольла дмаџьанамызт. Инықәырԥшшәа акәзаргьы ҳахәаԥшып. Атеатр аҿы аусура даналагаз раԥхьатәи ашықәсқәа рзы уи дыхәмаруан «Абзиабара иаша» (Тошик), «Ажәҩан казказ»(Мақсма), «Иҿыцны ишәҭуеит» (Таҷ), «Ишьаарҵәырахаз ачара» (Аԥҳәысҳәаҩ), «Аҳәын-ҭқар ҟьантаз» (Асолдаҭ) убас иҵегьы. Иахьатәи арепертуар аҿы – «Брисбентәи аемигрант» (Пикалиуга) «Зых шыҩ зрыцҳароу» (Фамусов), «Ахықә» (Меженин), «Алым еиԥшхаз» (Мураҭ) убас иҵегьы. Абас мацара иҭәуп ақтиор ирепертуар абарҭ ашықәсқәа зегьы.1962 шықәсазы Аԥсны атеатртә ԥсҭазаараҿы хҭыс дуны иҟалеит Аԥсуа театр арежиссиор Н. Ешба иқәлыргылаз аспеқтакль «Аҳәынҭқар ҟьантаз.» Е. Шварц иҩымҭа иалхыз ари аспеқтакль ныҳәа духеит атеатр абзиабаҩцәа зегьы рзы. Уиаахыс акыршықәса шҵуагьы, уи аныҳәа ацәанырра иахьагьы ргәаҿы иаанхеит усҟантәи ахәаԥшыҩцәа: ирхашҭуам уи аспеқтакль иахылҵуаз алашареи, аччареи, ахәмарреи, аиумор ҵари, абаҩхатәра ссири. Ныҳәак ирзаҩызан уи аспеқтакль аҿы ихәмаруаз ақтиорцәагьы.– «Аҳәынҭқар ҟьантаз» иахьагьы ианысгәалашәалак, гәышьҭыхрак сызнарҵысуеит. Уаҟа сара хҩык асолдаҭ-цәа сыруаӡәкын. Иҳаццәырҵуаз амузыка абжьала, ҳара асцена ҳақәлаанӡа, ахәаԥшыҩцәа ирдыруан ҳаш-цәыр ҵуаз, анапеинҟьарагьы иалагон. Уи аспеқтакль 

аҿы саныхәмаруаз уамашәа схы-сгәы алаҟахон, иаа-џьоушьартә сласны схы збон, ҩныҵҟалатәи ахақәиҭра нагӡаны исоуан...«Аҳәынҭқар ҟьантаз» аӡбахә дшаҿу, ақтиор диасуеит арежиссиор Н. Ешба лырҿиаратә хаҭара алацәажәарахь. Урҭ аус еицырымуеижьҭеи акыр шҵуагьы игәоуҭоит заҟа гәыблыла, ҳалалрала игәалаиршәо Шь. Гыцба атеатр аҿы еицырхыргаз ашықәсқәа.– Нелли Ражьден-иԥҳа ақтиор уамашәа деи лыл-каауеит, уи ақтиор, иуҳәар ауазар, длыхьчоит. Раԥхьа сара уиаҟара сгәалҭомызт. Ақтиорцәа ҿарацәа рҟнытә еиҳа дзықәгәыӷуаз А. Ермолови Н. Камкиеи ракәын, аха маҷ-маҷ сеилылкаауан, сԥылшәон, нас сыгәра лгеит. Саргьы атеатр аҿы раԥхьа даара исцәуадаҩын, адгьыл сыҵӡаауашәа збон зны-зынла. Аинститут аҿы сшәомызт, иаҳа схы сақәгәыӷуан, Чехов иҩымҭагьы сыхәмархьан, аха атеатр зынӡа даҽакын. Схы агәра згарц азы даара дсыцхрааит Нелли Ражьден-иԥҳа. Раԥхьа леилкаара сцәуадаҩын. Аха лара уамашәа ачҳара змаз режиссиорын, ақтиор ицәуадаҩзар, ҭагылазаашьак аҿы авариантқәа рацәаны илыԥшаауан, ахырхарҭа улҭон. Нас-нас лареи сареи ибзианы ҳаилибакааит, лыспеқтакльқәа рҿы ахәмарра сзымариан.Ақтиори арежиссиори ирыбжьаз аилибакаара ауп, сгәанала, изырҿиаз «Дон Карлос» аҿы Мар киз де Поза ихаҿсахьа. Аԥсуа театр азы ари аспеқтакль шьаҿа ӷәӷәаны иҟалеит. Атеатр афырхаҵара-романтикатә хырхарҭа иақәыршәаны иӡбаз ари ақәыргыламҭа ишьақәнарӷә-ӷәон, ԥхьаҟагьы иагон уи аганахьала атеатр аиааирақәа. Акьыԥхьаҿы «Дон Карлос» инарҭбааны еилдыргахьеит. «Аԥшақәа зегьы ирзаарту» Маркиз де Поза ихаҿсахьа Шь. Гыцба гәылагьы, цәала-жьылагьы еиликааит – аидеиа лашақәеи ахақәиҭреи аҵыхәтәанынӡа ирзықәԥо, зыԥсҭазаарагьы иамеигӡо – идикылеит уи афырхаҵа идунеи, аарԥшрагьы илиршеит. Уацәымшәакәа иуҳәар ауеит аспеқтакль аҿы хадара зуа агәышьҭыхратә, аԥсҭазаара ашьақәырӷәӷәаратә цәаныррақәа зхылҵуа Шь. Гыцба иаԥиҵаз де Поза ихаҿсахьоуп ҳәа.1972 шықәсазы Аԥсуа театр агастрольқәа Киев ианымҩаԥысуаз, атеатр киевтәи ахәаԥшыҩцәа ид нар-беит Л. Украинка лҩымҭала иқәыргылаз аспеқтакль «Абна ашәа» апремиера. Абраҟа Шь. Гыцба дыхәмаруан афы рхаҵа хада Лукаш ироль. Ари ахаҿсахьа иаҵоу алирикеи, поезиала ихырку афилософиатә ҵаулареи 

реиларсра иҿыцыз акакәын Шь. Гыцба ирҿиараҿы. Уи аӡбара изаанартит акыр ашәыга ҿыцқәа. Аха зегь раԥхьаӡа Шь. Гыцба иааирԥшуеит Лукаш иуаҩра, иуаҩытәыҩсатә ҟазшьа. Араҟа зегьы агәрагара рыҵан: ақыҭа ҷкәын, апоезиа ҳаракы аҟынӡа дхазгало раԥхьатәи ацәанырра цқьа, нас – уантәи дылбааганы абжьааԥнытәи ахынҭа-ҩынҭаратә ҳәынҵәа дылазыжьуа, ауаҩытәыҩсатә ԥсҭазаара.– Даараӡа иуадаҩын ҳара ҳзы уи апремиера. Киевтәи ахәаԥшыҩцәа, шамахамзар, Л. Украинка лпо-езиала иааӡоуп, уи ииашаҵәҟьаны дмилаҭтә поетуп. Иҳа лшома поезиала иҩычоу аукраин жәлар рмилаҭтә доуҳа азааигәахара? Насгьы ҳара раԥхьаӡа акәны ҳаланагалеит Л. Украинка лпоезиатә ԥсабара. Апремиера ашьҭахь ҳагәаӷьра шбашамхаз агәра ҳгеит. Аспеқтакль гәыблыла ирыдыркылеит, асценаҟнытә ҳрышьҭуамызт, иҳадырныҳәалон. Ишырҳәоз ала, Лукаш ихаҿсахьа агәра ргеит.Иҟалап, ас еиԥш иҟоу ашәымҭақәа ракәзар ақтиор иԥсҭазаара зегьы зызку – ахәаԥшыҩцәеи иареи анеи-либакаауа, асценаҿы иԥсҭазаара дара ргәаҿынӡа иан-неиуа, уаҟа иҭацәу ҭыԥ хәыҷык аныҭнарҭәаауа.1973 шықәсазы Аԥсуа театр аҟазара москваа ид-нарбон. Иҟалап, москватәи агастрольқәа раан Шь. Гыцба атеатр аҿы зегь реиҳа ихәмаруаз ақтиорцәа дыр уаӡә-кызар. Иҟаӡамызт, шамахамзар,спеқтакльк уи да-хьымыхәмаруаз, арольқәагьы епизодтәқәамызт: Ма ры-ҭ хәа («Ахра ашәа»), Лукаш («Абна ашәа»), де Поза («Дон Карлос»), Мезгир («Абна ҭыԥҳа»)...Аха ас еиԥш аџьа бара ақтиор еснагьтәи иҭа-гылазаашьоуп. Иаҳгәалаҳаршәап хыхь еиҿҳарԥшыз ашықә сқәа. Шь. Гыцба ишиԥхьаӡо ала, ақтиор ир-ҿиаратә ԥсҭазаара злаиршаҳаҭуа, ихы агәра злеиго, иҽызлашьақәирӷәӷәо асценаҿ иусуралоуп.– Ианакәзаалакгьы ақтиор ихшыҩи ицәанырреи мацара акәымкәа, ицәеи-ижьи аусура иазырхианы имазароуп. Акраҵанакуеит асценаҿы ақтиор иныҟәашьа, адәахьтәи иҭеиҭԥш, ихымҩаԥгашьа. Апластика змам, зцәеи-зжьи ирықәиҭым ақтиор, хшыҩла егьа ибзианы еиликаауазаргьы, ахәаԥшҩы иҟынӡа ишахәҭоу еиԥш изнагом.Шь. Гыцба уи аганахьала арҭ ашықәсқәа рыҩныҵҟала иҟазара ишазирҳаз агәра угоит уи еиҳаракгьы арежиссиор 

В. Кове иареи русеицура алҵшәа уанахәаԥшуа – Фамусов, Пикалиуга, Меженин. Сгәанала, ҷыдала иазгәаҭатәуп аҵыхәтәантәи – Меженин ихаҿсахьа. Араҟа ақтиор еиҳа ракгьы адәахьтәи аформа ахархәарала ибзиаӡаны иааир ԥшуеит ари асолдаҭ иԥсихологиа, идунеи ҭшәа, хәыҷы-хәыҷла адәахьы ицәыригоит уи маӡа дҭызфаауа, дагьҭазырхо – ҳәаа змам, ҽынкылашьа ззыҟамҵо ашәара, аԥсра ацәшәара.Излаздыруа ала, Шь. Гыцба арежиссиорцәа «ирнаало» ақтиоруп. «Анаалара» араҟа «аҳәатәхаҵара» аиҳа «аилибакаара» иазааигәоуп. Уи ирҿиаратә ԥсҭазаараҿы имаҷымкәа арежиссиорцәа аус рыциухьеит, шамахамзар, зегьы рҿгьы гәахәарала аус иуан.– Сара еснагь арежиссиор иеилкаара сашьҭоуп. Уи дырҿиаҩы иашаҵәҟьазар аус ицура насыԥхоит. Иҟа-лоит ароль уқәымҿиар, аспеқтакльгьы ҽеимхакәа, уџьабаа башахар, аха урҭ зегьы ухугоит атеатр гәыкала избо, згәы азыбылуа арҿиаҩи уареи аус анеицыжәуа. Убас акыршықәса аус рыцызуан Н. Ешбеи, X. Џьопуеи, Д. Кәартааи, М. Мархолиеи уажәы – В. Кове. Арҭ аре-жис сиорцәа баҩхатәралагьы, ҟазшьалагьы, ду неи-хәаԥшышьалагьы ишеиԥшымгьы, сгәанала, рызегьы рҿиаҩ цәоуп, аус рыцурагьы гәаҳәароуп. Аилибакаара иҟоу ирыцкуп. Насыԥуп арежиссиори ақтиори анеилибакаауа, ахәаԥшҩгьы урҭ рырҿиамҭа анеиликаауа.Абар 25 шықәса ҵуеит Шь. Гыцба Аԥсуа театр асце-наҿы дыхәмаруеижьҭеи. Заҟа ԥсҭазаара ихигахьоузеи, заҟантә абзиабара дамҽханакхьоузеи, заҟантәгьы ды-ԥсхьоузеи, дбылхьоузеи уи арҭ ашықәсқәа рыҩныҵҟала. Ҳәарада, иҟан аиҵахарақәагьы, аха иҟан аиааирақәа – урҭ еиҳауп. Иҟоуп ахьӡ-аԥша, аиҳабыратә ҳамҭақәагьы акымкәа-ҩбамкәа. Аха, иара иҳәашьала, урольқәа зегьы иреиӷьушьозеи ҳәа уиазҵаауазар, исмыхәмарыц, исоураны иҟоу ҳәа аҭак ҟаиҵоит. Избанзар, ақтиор дырҿиаҩуп, уи бзиа ибоит аартра ҿыцқәа-иарбан роль ҿыцзаалакгьы зегь раԥхьа уи аартроуп.Зынӡа иҭынчым абри ҳдунеиаҿы, ирацәоуп абаҩхатәра змоу ақтиор ахәаԥшыҩцәа иреиҳәаша ргәаҟынӡа инеигаша, урҭ дара-дара реилибакаара дахьацхрааша. Ақтиор Шь. Гыцба уи еснагь дазыхиоуп.
1986

Ельвира Анатолииԥҳа 
Арса лиа – диит 1978 
шықәсазы.

2000 шықәсазы далгеит 
Мос ква тәи академиа абзазареи 
амаҵ зурақәеи русхк иатәу 
Уфатәи атех нологиатә сервис 
аинститут, адизаин афакультет.

2001–2014 шықәсқәа рзы 
Аԥс ны асахьаҭыхыҩцәа реид
гы ла Ацәы ргақәҵатә зал хада 
диреқ торс даман.

Аԥснытәи аҳәынҭқарратә 
уни   вер   ситет асахьаҭыхратә ҟа
за ра ака федраҿы ддоцентуп.

Д. И. Гәлиа ихьӡ зху Аҳәынҭ
қар ратә премиа алауреат.

Аԥсны асахьаҭыхыҩцәа реи
д гы леи Урыстәылатәи ади заи
нер цәа реидгылеи рлахәыла.

2014 шықәса инаркны 
Аԥсны акуль тура аминистрс 
дыҟоуп.

Дҭаацәароуп, ҩыџьа ахшара 
дра нуп.Аԥсуа цәамаҭәа иазкны хаҭа-ла тәи ацәыргақәҵақәа мҩа ԥыл га-

хьеит Аԥсны еиԥш, Нхыҵ-Кав каз, Уры стәыла, Ҭырқәтәыла, Гер ма-ниа, Франциа уҳәа. Авторс дры-моуп Аԥс нытәи аҳәынҭқарратә теле ра диоеилахәыра аҟазара иаз -ку ате ле хәа ԥшратә проеқтқәа.Лусумҭақәа ыҟоуп Аԥсны аҳәы н ҭқарратә амилаҭтә цәыр-га қә ҵатә га лереиеи, Аԥс ны аҳәынҭқарратә музеи, Урыс тәы-леи, ахара аҳәаа нырцәтәи атәы-лақәеи рҟны – ахатәы кол леқ-циақәа рҿы.– Ельвира Анатолииԥҳа, 
Аԥсны акультура ами ни стр
раҿы иҟалеит астру қтуратә 
еиҭак рақәа, ишԥа ныԥшуеи уи 
шәара шәусура?– Иаҳхысыз 2014-тәи ашықәс октиабр мзазы Аԥсны акультура аминистрра иадырҵеит аҭоурых-культуратә ҭынхақәа рыхьчара аусбарҭа. Ари иамҽханакуа ра-цәоуп: аҭоурых-культуратә баҟа-қәа рҭа гылазаашьа, урҭ рыхь-чара, рхы ла ԥшра уҳәа. Ииашоуп, еидырҵеит, аха аҭагылазаашьа убас иҟоуп, шы қәсык иалагӡаны иахәаԥшуеит ҳу сеи цура алҵшәа шыҟало. Аҭоурых-культуратә ҭы-н хақәа рыхьчара аус барҭа иаци иахьеи ракәым аусу ра ианалагаз, акыр ҵуеит. Аха аҭа гылазаашьа даа ра иуадаҩуп. Иахьа иҟоуп хы ԥхьаӡара рацәала ашәа рҭара иҭа гылоу абаҟақәа. Урҭ апас-портизациа рзура, иаку ареестр ахь аҭагаларазы аусурақәа цоит. Аха иалкааны абаҟақәа реи ҭа шьа-қәыр гылара – даара зыхә ҳараку проеқтуп. Аха егьа ус акәзаргьы, ҳбаҟақәа ианаамҭоу ацхыраара анраҳамҭа, ахылаԥшра анрыгха, уаҵәы ихь шәахар алшоит. Аамҭа шьҭахьҟа иаҳ зырхынҳәӡом. Уб-ри аҟынтә, ҳгәы иаа нагоит, ха-ра имгакәа ҩба-хԥа баҟа реи-

«АУС ДУҚӘА ҲАԤХЬАҞА ИШЬҬОУП…»
(Аԥсны акультура аминистр Ельвира Арсалиа лыҿцәажәара)

ҭашьақәыргылара ҳалшап ҳәа. Ари ахырхарҭа хылаԥшра ази-уеит схаҭыԥуаҩ Баҭал Самсон-иԥа Кобахиа. Иҟоуп акыр шықәса аџьабаа збахьоу аспециалистцәа, иҟоуп аҿар. Иахьа рхы-рыԥсы ад ҵа ари аус иазааԥсоит. Сгәы иаанагоит, урҭ русура ҳкуль-туратә ҭагылазаашьа акыр иа-ныԥшып ҳәа.– Ҳтәыла акультуратә 
ԥсҭа  заа  раҿы иҟоума апро бле
ма қәа?– Иааидкыланы иугозар, ҳку-льту ратә ԥсҭазаараҿы апро-бле мақәа еснагь иҟан, уаҵәгьы иҟалар ал шоит. Аҳәынҭқарра аз неи шьоуп ҳку  льту раҿы алҵ-шәақәа ҟазҵо. Ааи гәа иҟаҳҵеит ҳҳәынҭқарра аку ль тура акон-цепциа ҿыц аӡыр гара. Ҳал-шарақәа еиҳарак изыд ҳәалоу афи нанстә зҵаара ауп. Иҟоуп аиҭашьақәыргылара зҭаху акуль-туратә хәышҭаарақәа. Ҳкол леқ-тив қәа ракәзар, изыхәҭоу ахыб-рақәа рымаӡам… Акультураҿы иаҵанакуа рацәоуп акино аз-ҵаара. Уи аҟа за рақәа зегьы раасҭа акыр зылшо акәны иҟоуп иахьатәи аамҭазы. Акино апо-литика ду аҵоуп. Адунеи аҟны иарала ажәларқәа рҳәынҭқарра аидеологиа ӡырыргоит, ркуль-тура ддырбоит, рҭоурых еиҭар-ҳәоит. Ҳар гьы абри ахырхарҭала ҳусура шьақә ҳа ргылароуп аԥ-хьаҟа. Ирҿиатәуп аԥсуа кино.

– Ишԥашьақәгылоу Урыс
тәы леи шәареи шәусеицура? 
Иар бан еимадарақәоу ишәы
моу?– Ишыжәдыруа еиԥш, 2008 шықә са раахыс Урыстәылеи Аԥсни рку  льту ра аминистррақәа лыҵшәа бзиала аус еицыруеит. Быжь шықәса иры қәуп акуль-ту ратә сезонқәа ҳәа изышь ҭоу 

еицы мҩаԥаҳгоижьҭеи. Уры стәы-лантәи арахь иаауеит ар тист-цәа, ашәаҳәаҩцәа, аса хьа ҭы  хыҩ-цәа уҳәа. Убас Аԥснынтәи уахь ицоит. Агәра ганы ҳаҟоуп арҭ атрадициақәа иҵегьы ишры-цҵахо.
– Ааигәа рхыбрақәа еиҭа

шьа қәыргыланы ҿыцла русура 
хац дыркит ҳара ҳтеатрқәа. 
Иш ԥа ныԥшуеи ари ахҭыс аку
ль ту ратә ԥсҭазаараҿы? – Ҳтеатрқәа рхыбрақәа еиҭа-шьа қәыргыланы ҿыцла аусура алагара – ари ҳкультуратә ԥсҭа-заараҿы акрызҵазкуа хҭы суп, гәырӷьара дууп. Избанзар, еснагь атеатр ала акәын, ахәҭакахьала, аҳәынҭқарра аидеологиа шым-ҩаԥыргоз, ажәлар ишры ла дыр-ҵәоз. Иахьа, анцәа иџь шьаны, ҳтеатрқәа русура еиҭа хац дыр-кит. Дара ирымоуп рхатәы план-қәа. Иҟалараны иҟоуп ақәы-ргыламҭа ҿыцқәа, апре мие рақәа. Иаахтны ишәасҳәоит, иҟоуп аҿар рахьтә, ашколхәыҷқәа уҳәа атеатр рымбаӡакәа изызҳаз. Абри азҵаара аганахьала аҵа-радырреи, аспорти, аҿартә поли-тикеи рзы аминистр Ад гәыр Паата-иԥа Како беи сареи ҳаи-цәа жәахьеит, аԥхьаҟа ашкол-хәыҷ қәа аамҭа-аамҭала, еиҿ-каа рыла атеатр ахь рнагара формас иаҳҭаша аганахьала. Ҳара ҳхықәкы хада – атеатр ахь дырхынҳәтәуп ахәаԥшҩы. 

– Акультура аганахьала 
акадр  қәа рызҵаара зеиԥш
роузеи?– Акадрқәа рганахьала акуль-ту раҿы хьысҳарақәак ыҟазаргьы, хар ҳамаӡам. Иахьа Урыстәыла ақа лақьқәа рҿы аҵара рҵоит ҳара ҳҿар. Иаҳҳәап, Москвеи Санкт-Петербурги рҿы ақтиортә ҟазара рҵоит ҳара ҳтәылауаа. Сгәы иаанагоит, урҭ рҵара иалганы ианыхынҳәлак, доусы изыхәҭоу рҭыԥқәа ааныркылап ҳәа. 

– Изеиԥшроузеи ҳан сам
бльқәа рҭагылазаашьа?– Ҳара ҳансамбльқәа еснагь ақәҿиара дуқәа рыман, иры-

моуп иахьагьы. Аҳәаанырцә аума, араҟа, атәыла аҩныҵҟа аума, еснагь ахәаԥшцәа дыр-шан хоит. Урҭ иреи уоуп, иаҳ ҳәап, Аҳәынҭқарратә жәлар рыкәа-шареи рышәаҳәареи ран самбль, «Шьараҭын», «Кавказ» уҳәа, убас егьырҭ ҳарҿиаратә кол леқ тив-қәагьы. Сынтәа «Шьараҭын» азы иубилеитә шықәсуп. Убри ага нахьалагьы ҳтәылаҿы аус-мҩа ԥ  гатәқәа азгәаҭоуп. Аҭа гы-ла  заа шьа зегь рыла ибзиоуп ҳәа ҳзымҳәозаргьы, ирыгу-иры-бзоу аадыруеит. Аҳәынҭқарра ага на хьа лагьы иахьынӡалшо ацхыраара ры моуп. Апроблема-қәа шԥаҟам! Иҟоуп. Аха ихадароу, урҭ русура алҵ шәоуп. Иахьа алҵ-шәа бзиақәа ҳамоуп. 
– Ҳтәыла араионқәа рҟны 

иҟоу акультуратә хәыш ҭаа
рақәа ахылаԥшра абан ӡа ры
моу? Иҟаҵа тәузеи уаҟа акуль
тура иҵегьы ашьҭы хра зы, ар
ҿиаразы?– Ааигәа, араионқәа рҟны иҟоу акультура аҟәшақәа реиҳабацәеи ҳареи аминистрраҿы аицәажәара ҳаман. Ҳагәҭакқәа рацәоуп. Зегь раԥ хьаӡагьы ацхыраара зҭаху ракәны иҟоуп ҳраионқәа рҟны акультуратә хәышҭаарақәа. Им-ҩа ԥугаша аус қәа маҷӡам: аса хьа-ҭыхыҩцәа рцәыр гақә ҵақәа реи-ҿкаара, аконцертқәа ры мҩаԥгара, ҳартистцәа рықә гы ла рақәа уҳәа. Насгьы иҟоуп аин тер нет ахар-хәарала акультуратә про грам-ма. Еиҳаракгьы ари аԥышәа рхы иадырхәоит Урыстәыла. Иҟа лоит ҳақалақьқәа рҟны еиҿ каазар акультуратә программа атран-слиа циа. Уи иаднаԥхьалоит ақы-ҭа қәагьы. Ажәакала, ҳраионқәеи ҳқы ҭақәеи рга нахьала акуль-ту ратә ԥсҭа заара ар ҿиара узла-лагаша ашьаҿақәа рацәоуп. 

– Иарбан усмҩаԥгатәқәоу 
2015 шықәсазы иазгәаҭаны 
ишәымоу?– Иазгәаҭаны иҳамоу аусмҩаԥ-гатәқәа маҷым. Аха рыӡбахә ҳҳәап акык-ҩбак ихадароу. Ааи-гәа иҳа ман акультуратә про-

грамма – астра тегиатә ҿиара ап-лан аӡыргара. Ҳгәы иҭоуп жәлар-бжьаратәи аку ль туратә форум амҩа ԥгара. Уи иады ԥхьалахоит акультура ганра цәалатәи ахыр-хар ҭақәа – атеатр, аса  хьа ҭы хыҩ-цәа, акультуратә ҭын ха ахь чара, жәлар рырҿиара акол леқ тивқәа уҳәа убас егьырҭгьы. Араҟа иҟалоит аҳәаанырцәтәи аҟа за-цәа. Уи аԥышәа еимадара иац-храа уеит. Уаҵәтәи ҳԥеиԥш азы ахыр  харҭақәа алкаахоит. Ари аус ишахәҭоу еиԥш, еиҿкаарыла иаҳ  зым ҩаԥгар, атрадициа иац-ҵахоит, есышықәсагьы имҩа-ԥаа галоит. Ҳрыз хәыцуеит акуль-туреи аҟазареи рга нахьала еи-уеи  ԥшым арҵаратә проеқт қәа ры мҩаԥгара. Иааркьаҿны иуҳәо-зар, абарҭ ауснагӡатәқәа роуп иазгәаҭаны иҳамоу. Егьыс, ҳтәыла абжьааԥнытәи акультуратә усура шы мҩаԥысыц имҩаԥыслоит. Аус ду қәа ҳаԥхьа ишьҭоуп, ихадароу урҭ аԥ сҭа заараҿы раларҵәара амҩақәа рыԥшаароуп.
– Аҵыхәтәаны иҳашәҳәарц 

ҳҭахуп. Иахьа аҳәынҭқарраҿы 
ама ҵураҭыԥ шәахагылоуп. Иш
ԥа ныԥшуеи уи хаҭалатәи Шәа
ра шәзанааҭ, шәҟазара?– Иахьа сыгәра ганы снапы ианырҵаз аус даара аҭакԥхықәра сыднаҵоит. Убри аҟынтә, саамҭа зе гьы иара иазкуп. Аха аҳәынҭ-қар раҿы амаҵураҭыԥ аамҭала-тәуп, аҟазара – на ӡа ӡа иаанхоит. Акуль ту ра аминистрраҿы сара саԥ хьа гьы аус зуаз ауаа ыҟамзи. Уи ма дақтиорын, мамзаргьы дмузыкантын, мам зар гьы дҟа за -раҭҵааҩын, дса хьа ҭых ҩын зҳәаз иеиԥш. Урҭ рҟа зара кар мыжь-ӡеит. Русурақәа анаа нрыжь, доусы рҟазарақәа рахь ихын-ҳәит. Убри аҟнытә, саргьы аҟа-зара аансыжьӡом. Сынтәа схатәы проеқт гьы ӡырызгараны сыҟоуп. Уи иахьеи-уахеи сгәы иҭоуп. Аҟа-зара – сара исыԥсҭазаароуп. 

Аиҿцәажәара аниҵеит 
Алхас ЧХАМАЛИА

2015

Аԥсуа жәлар рыпрофессионалтә кол-леқтив Аԥснытәи Аҳәынҭқарратә зҽа  ԥса зтәыз жәлар рашәаҳәареи рыкәа  ша реи рансамбль сынтәа иахыҵит 85 шықә са. Арес  пу бликатә рыцхә азгәаҭан ааигәа Аԥс нытәи Аҳәынҭ қарратә филармониа акон-церттә зал аҿы. Араҟа еизеит азал иазымкуа аҟазара абзиабаҩцәа. 1931 шықәса рзы Аԥсны иреи ӷьыз ашәаҳәаратә хортә коллеқтивқәа рба за ла еиҿкаан аетнографиатә хор. Раԥхьатәи напхгаҩыс дахаргылан аԥсуа қыҭа Гәыԥ иалҵыз ашәаҳәаратә жанр азҟаза шьахә Платон Пан цу лаиа. Ари аколлеқтив арепертуар рбеиахеит иреиӷьӡоу жәлар рашәақәеи ры-кәа шарақәеи рыла. Уи аамышьҭахьтәи зеи-ӷьыҟам аколлеқтив ақәҿиарақәа ртәы ала-цәажәара салагаӡом. Избан акәзар, уи атәы из-ны кымкәа иалацәажәахьеит адунеитәи амас-сатә хархәагақәа рҿы. Акол леқтив аҿы апро-фессионалтә ҟазара иазҳаит. Еиуеиԥшым аам-ҭақәа рзы ари ар ҿиаратә коллеқтив напхгаҩцәас иаман еицы рдыруа жәлартә ҟазара аҟазацәа, иаагозар, Иван Лакрба, Алықьса Чычба, Ражден Гәымба, Харитон Ахба, Баграт Багаҭелиа, Едуард Бебиа, Гиви Чахава, Владимир Кәарҷиа, Фазылбеи Ҟәыруа уҳәа убас иҵегьы. Иахьа ансамбль аизырҳара аамҭа иҭоуп, адунеи аҿы еицырдыруа иҟалеит. Ибзоуроу рацәоуп убри ага   нахьала иахьа уи напхгара азызуа, абаҩхатәра ду злоу, Аҳәынҭқарратә премиа алауреат Уасил Ми хаил-иԥа Царгәыш. Уи инапхгарала аколлеқтив аду неи аконтинентқәа зегьы ирхысит уҳәар ауеит. Урҭ реи -қәыԥхьаӡара ҳалагом. Аколлеқтив иахьы қәгы ло заа лак-гьы еиуеиԥшым амилаҭқәа ирзынарыгӡон аԥсуа ми лаҭтә ашәаҳәаратә-хореографиатә ҟазара. Уи даараӡа апро-фессионал цәа ҳаракы рныԥшуан, ирныԥшуеит иахьагьы. Сара, ари ацәаҳәақәа зыҩуа сакәзар, рҿиаҩык иаҳасабала аколлеқтив сацны сахьымцац атәылақәа шамахамзар иҟаӡам. Уи адагьы снапы ианын аԥсуа массатә информациа ахархәагақәа рзы аматериалқәа реизгара, амассатә-гастрольтә очеркқәа рыҩра. Убри аганахьала аҟазараҭҵааҩы, акыр шықәса Аԥсны акультура аминистрра иахагылаз Алықьса Аргәын дызхьымӡоз аусқәа сара снапы ианырҵон. Аиашазы, уи иҿысҵааз рацәоуп. Зҿыгҳара уамак идумыз ашәҟәқәеи, арҿиаратә портретқәеи, шамахамзар зегьы аԥхьажәа рзиҩуан. Исабжьигақәоз рацәан. Акьыԥхь аҿы акыр сылшазар, иара ибзоуроу рацәоуп ҳәа сҳәар сылшоит. 

«Сара Тышаду сҭыҵит, уара – Патрахәыҵа. Ҳаигәылацәами, еибаҭаху ҳауми, ҳаицхыраароуп», – ҳәа дсыхлафаауа лассы-лассы исаиҳәалон. Исгәаласыршәарц сҭахуп ҳарҿиаратә коллеқтив ибзианы издыруаз, иазҿлымҳаз, РСФСР-и, Молдавтәи ССР-и, Буриатиатәи АССР-и рҿы аҟазара зҽаԥсазтәхьаз аусзуҩ ду Игор Моисеев напхгаҩыс дызмаз СССР жәлар рыкәашаратә академиатә Аҳәынҭқарратә ансамбль аҿы акыраамҭа асахьаркыратә напхгаҩыс иҟаз, убас Кавказ ашьхаруаа жәларқәа рҳәынҭқарратә ансамбльқәа зе-гьы рҿы зџьабаа дуу Иосиф Слуцкер, аԥсуа газеҭ азы саниҿцәажәоз исеиҳәаз ажәақәа: «Ашәеи акәашареи жәларык ишырҿыхәҳәагоу, ишрыԥсҭазаароу еилкааны аԥсуа коллеқтив даҽакы иузадымкыло иара ахаҿы амоуп. Уи сара изныкымкәа избахьеит. Насгьы ара еиҳарак изласгәаԥхо, уи иамоуп гәыла-ԥсыла ирԥхоу иара ахатәы знеишьа. Уи иашьҭаӡам иара иатәышьҭрам акы. Ифольклортә коллеқтивуп ҳәа иԥхьаӡоу коллеқтивқәак реиԥш русԥшьа рхашҭны даҽакы иахнаԥааӡом, ашәаҿгьы, амаҭәақәа рҿгьы…». Абри ала зегьы ҳәоуп ҳәа иԥхьаӡатәуп.
2017

Иԥсы ҭаны дҳа ла-гы лаз ҭгьы В. К. Лакрба, сынтәа 70 шықәса ихы ҵуан. Диит 1943 ш. рзы Ҟәланырхәа ақы  ҭа, Гәдоу ҭа араион. Аԥс уа жәлар рых дыр ра ҿы, рмо ралтә-ети катә куль ту-ра ҿы, аԥсуа  ра ныҟәы зго ауа ҩы аамс ҭа шәа ҳәа изыр-ҳәоит. Аԥсуа иԥсҭа заа раҿы ала мыс ныҟәызго иоуп пату зқәу. Ԥсабарала абаҩ  хатә-ра злаз Витали иаб Кәыҷа Лакрба Аԥсны еицы рды руаз аԥсуа хаҵан, ах шыҩ ҷыда змаз ҟазан, ауаҩ раҿы, анапҟазараҿы, ажәабжьҳәараҿы, аҩра, анҵара уҳәа ишь ҭи хуаз рацәан, илша аҵак ҷыда амоуп аԥсуа куль тураҿы. Уи анаҩсан, ихатәҩыза Аии-ԥҳа Адушьеи иареи хәҩык ахшара рхылҵит, аҵара ддырҵеит, ихьӡырҳәаган ажәлар ирыладыргылеит.1963 ш. азы Аҟәатәи асахьаҭыхратә студиаҿы аҵара иҵон Витали Лакрба.1965 ш. азы дҭалоит Қарҭтәи Асахьаҭыхратә Акаде-миа, акерамикатә факультет. Карандашьла асахьаҭыхра-ҿы акафедра аиҳабыс дыҟан С. Қобулаӡе. Ҳәарада, иҿиҵааз рацәоуп. Иара убас, аҿыханҵаҿы Шухаев, К. Махараӡе, 3. Нижараӡе уҳәа арҿиаратә процесс иазыҳаҵҳаҵоз, агьама змаз арҵаҩцәа, иналукаашаз асахьаҭыхыҩцәа дырзааигәан, ҳәарада, Витали агәацԥыҳәара иоуан, иԥы-шәа иазирҳауан.Академиаҿы аҵара иҵонаҵы прақтикалагьы тео риа-лагьы дшьақәгылахьан, зхатә хәыцшьа змаз, ихьыԥшым сахьаҭыхҩык иаҳасабала.Академиатә ҵаратә система аҳәаа иҭаӡомызт хыхь зыӡбахә сҳәаз асахьаҭыхыҩцәа-арҵаҩцәа, урҭ аҟыбаҩ ду злаз ҟазацәан, рылаԥшҳәаа ҭбаан, еидырхәыцлоз рацәан. Рпалитра ҩычан ԥшшәы рацәала, амцабз ахылҵуан. Даргьы ҷкәынцәан, аҽаартра – ҟазшьа ҷыданы ирыман.Зыҿҵаа бзиаз асахьаҭыхыҩцәа рыгәҭаны Витали иман алшара ахатәымҩа алхразы. Дызҿыз зегьы ирҷы-дан аҽынкылара, аамсҭашәара рныԥшуеит ирҿиамҭа-қәа, насгьы амаҭәар аҩныҵҟа дагәылаԥшны, иҭҵааны акәын дшазнеиуаз. Иара идоуҳа, ифизиологиатә конституциа инаҭон алшара амаҭәар инарҵауланы азхәыцра, еизакны абара адуи ахәыҷи реизыҟазаашьа, адинамикатәи астатикатәи геометриатә формақәа реиҿыбаара. Иласуи, ихьанҭоуи, ақәыӷәӷәара змоуи, зхы иаҳа иақәиҭуи аформақәа рфунқциақәа, сахьаркырала адыргахь риагара уҳәа.

Ажәакала, Витали ирҿиаратә процесс ахәыцра ҵаулеи аестетикатә гьама бзиеи ргәылаҵәахуп, иазыҟаҵам ахәаԥшҩы, ҳәарада, инагӡаны изеилымкаар гәыбӷан имаӡам, асимфониа иаҳа иазааигәоуп. Академиа даналга ашьҭахь, 1970 ш. азы аусура далагоит рҵаҩыс Аҟәатәи асахьаҭыхратә ҵараиурҭаҿы.Аскульптуратә ҟәшаҿы рҵаҩы хадас дыҟан, ԥшьышықәса аҵара ҳирҵон. Жәаҩык аҷкәынцәа ҳаҟан акурс аҿы. Сазааҭгыларц сҭахуп ирҵаҩратә усушьа амаӡақәа.Ҭеиҭыԥшла дуаҩы ҳаракын, ихиҿы еизыхәхәан, илахь ҳаракын, акырӡа иааигны, ихахәы алаҳәахӡеиԥш еиқәаҵәан, ишшәырӡа иҟан ашьыҵәрақәа, еиҿкааны иҽеилеиҳәон, еснагь деинаалан, мацкьашьацкьа ихы дацклаԥшуан, ажәакала даамысҭашәан. Иҵаҩцәеи иареи рыбжьара апатуеиқәҵареи, уимоу, агәеизыбылреи рыбжьан, аицәыԥхашьара ацны. Дҿырԥшыган зегь рыла, дааӡаҩын, иқәлацәа «князь» ҳәа иарҳәон. Убри аамҭаз, милаҭла еилаз аҵаҩцәа ҳазегьы илаҳҵоз дмаҷын, идеалс дҳаман. Дҳалагыланы карандашьла дҳацҭыхуан, анышәаԥшьаҿгьы убас, асахьақәа (аилиустрациақәа) ҳирбон, рҵакы ҳзеиҭеиҳәон, агьама ҳалаиааӡон.Египеттәи аҟазара инаркны Генри Мур иҟынӡа лабҿаба адырраҭара ҳаиҭон, ахәыцшьа ҳирҵон. Аҟазара абзиабара ҳалаиааӡон, ауаҩра ҳазикуан. Аԥсны аҭоурых ҳазхьеирԥшуан, ҳазусҭцәоу ҳаилиркаауан, ҳашьақәгылара дацклаԥшуан.Иуҳәар алшоит, 1970–1974 шш. В. Лакрба рҵаҩык иаҳасабала имиссиа наигӡеит ҳәа. Уи нахыс иԥсҭазаараҿы, иҟазараҿы ицәырҵит даҽа етапк. Ирҿиаратә усура иаҳа аҽарӷәӷәон. Атетр аҿы аусура иалагеит Ҵәыџьба Сергеигьы иаргьы, Котлиаров иааигәара иҟан ԥыҭраамҭак. Витали карандашьла асахьаҭыхраҿы ахәыц еиҟәиршәон, сгәанала, ицназго аналитик аԥсуа сахьаҭыхра аҭоурых даздырӡом, А. К. Чачба инаҩсан. Ҳәарада, асахьҭыхратә школ рӷәӷәатәын, доусы ржанрқәа, стильла рхырхарҭақәа хазын, асахьа знапаҿы иааганы зхатә школ ҟазҵаз В. Лакрба иоуп ҳәа ҳҳәар ҳалшоит. Иахьа ҳҵараиурҭа уасхырс, доуҳас, прақтикатә ԥышәагас иамоу В. Лакрба илихыз ихырхарҭа ауп. Иара аӷьырак зҿигаз, ҳәарас иаҭахузеи, иҳараку аренессанс иагәыцәу Леонарди, Микеланџьелои, Рафаели роуп. Игәылҭәаау амаҭәар аҵакы. Аҳауеи амаҭәари реизыҟазаашьа, алашара амч, аиныҷҷалара ҳасаб азура, амаҭәарқәа реинырра, реиҿагылара, архитектоникатә ритм уҳәа. Асахьаркыра абзиабара ҩныҵҟала иныҟәзымго иага методика бзиа идугаларгьы изеилкааӡом, зегь ирыцку агәаҳәареи, ахшыҩ ҵарреи, агьама бзиеи имамзар. Ииашаны ихәыцуа, насгьы абара зылшо, иахьынтәаауа ашьаҭа ҳасаб азиуеит, аҿиашьа, аизҳашьа аеволиуциа дацклаԥшуеит. Убри 

аҟара иҿҵаа бзиан, изнагашьа маншәалан. Хышықәса рыла адунеитә сахьаҭыхратә ҟазара агәыбылра ҳиркит, аилкаарагь ҳаиҭеит. Сара сгәанала Витали игәамч-илша зегьы инапкымҭақәа иргәылаиҵон, иҵаҩцәа ириҭон. Убри иахашәалоз маҷк иԥсы алаишьон, аԥсҭазаара аҟыбаӡыба далагылан зегь реиԥш, дыҵнашәаауан, иԥсабаратә баҩхатәра ԥнашәон.Аҟазара ду амҩа иқәыз аса-хьа ҭыхҩы ишь ҭихыз ахыр-харҭа иаҳа иуадаҩын асиу-жеттә тематика, апафос дахьы-нҳаломызт.Ҩныҵҟатә доуҳан, хыԥ шаа-ран, хԥышәаран дызҿыз.Абри аҩыза азнеишьа, акон-цепциа аԥсуа сахьаҭыхратә куль-тура иалазгалаз, зыԥ сҭа заа ра зегьы ақәызҵаз В. Лакрба иоуп. Аҭакԥхықәра здиҵазгьы ииааӡаз иҵаҩцәа ҽеишәа ҳаз хәыцны, ԥхьаҟа иҳазгар иуаҩран, иҳақын.В. Лакрба пату изақәмызт ах ӡы  ргара, арҿиаратә процесс аин тимтә ҟазшьа амоуп ҳәа иԥхьа ӡон. Ажәакала, ирҿиа-ратә усура аналитикатә-ҭҵаа-ратә, ашьклаԥшратә метод ала имҩаԥысуан. Иуҳәар имы цхә-ӡам дырҿиаҩын, дфилософын ҳәа. Даныҷкәыназ афи ло софиатә лите ра  тура даԥхьон. Аристотель, Платон, Гегель, Ницше, Шо пенгауер, Фреид, Бердиаев, Плеханов уҳәа, хыхь-хыхьла акәзаргьы, рдоуҳа иныруан. Иара убас Леонардо ит рактатқәа, Бодлер, Аполлинер, Стендаль уҳәа, иуҳәар ауеит дырккаҩын, насгьы арҵаҩратәи арҿиаратәи про цесс аҿы даԥшьгаҩын, даԥхьагылаҩын ҳәа. Ари зысҳәо иӡыргаразы акәӡам, зегьы ҳдыруеит ҳәа зхы зжьо ир  дыруазароуп, азқьышықәсақәа раԥхьа хәыц-хәыц зегьы шҭырҵаахьаз, иҭырҵаахьаз аҵабырг ҳдыруазарц ҳуалуп.Ишысҳәахьо еиԥш, асахьаҭыхҩы ду зегь раԥхьаӡа иргыланы акарандашьаҿы ауп ихы ахьԥишәо, дахьыԥшаауа. Убри анаҩсан, аԥшшәы апластика дша зыҟаз маҷк ҳалацәажәап. Араҟагьы иара ихатә концепциа шьақәгылахьан, еигәыцхәу аԥшшәқәа рыла ишьақәиргылон аформат, нас иаҳа ихьшәашәо ашәыгала алкаа ҟаиҵон ирҿиамҭа анхиркәшоз. Насгьы иара дызласкульпторыз ала иаҳа ихадоу амаҭәар аидкылара изымариан, аформа ду аҿы амаҷқәа рҭыԥ дырбара, рхеибарҭәаара алыршараз.Витали акыраамҭа ашәыга икын, еиҳарак иӷәӷәам-ҭаҿы, аԥҳәыс лцәа аԥшӡара, лыпластика дазышәаҳәон, иқәиҵон-иқәихуан, акыр аџьа адибалахьан аԥшӡара атема, апластикатә бызшәала арҿиара. Уи иҷыдоу аформат аҿы ишьҭа нижьит, еиқәхаз ирҿиамҭақәа рхыԥхьаӡара зынӡа ишмаҷугьы. Насгьы иџьоушьаша, ихатәҩыза Зоиа Шармаҭ лхаҿсахьа аус адиулон гәык-ԥсыкала, лпортреҭ иҩуеит қәҿиарала, уигьы еиқәымхагәышьеит (иаанхеит афотосахьа). Зоиа лҳаҭгәынаҿы икыдуп инапала иҟаиҵаз аборелиеф. Иқәҿиаз иреиуоуп, хымԥада еизадоуп, 

ихарҭәаауп, иҵаулоу хаҿсахьоуп. Аскульптураҿы иаҳа иҽишәон, иаамҭа рацәаны иақәирӡуан. Аскульптура прозоуп, қәра дула амаҵ улатәуп иҳәон. Аха иабаидыруаз ақәра ду шнимҵуаз. Еиҳарак апортреҭ ажанр аус адиулон, иагьиқәҿион, аԥсы ахаиҵон.Апортреҭ аҩныҵҟатәи агәыцә аҭагылазаашьа, ади-намика, ма астатика ганрацәалатәи азхәыцра, аклас-сификациа азура, афактура, ахатә стиль. Абриаҟара агәа-ҳәа реи агәа мчи абантәааигоз угәахә рын, рыцҳарас иҟалаз, ибаҩ хатә ра рацәак пату ақә ҵаны иҽеи  ди кылацәомызт. Деи дыз-кылоз, иара имҩаԥигоз аусаҿы аконкурентцәа, аналитикцәа маҷ   ӡан, харантә ихы ибарҭамзар ҟала рын. Насгьы дыззыԥшӡамыз ачы  ма зара из цәыр ҵит иаа лыр-ҟьаны, агәра ига ӡо мызт. 59 ш. дшыр ҭагылаз иду неи иԥсахит.Аҟаза иаша иакәзаргьы, убри-гьы дыблыр алшоит, дзыжәлада, дыз милаҭда ҳәа иҵааӡом, абаҩ-хатәра дахылҵшьҭразар, дыз-хымсуа иҿахәы инарҳәоит.Ажәакала, ажәлар дықә-дыр гылоит рҿахәҳәаҩыс. Уи аԥса баратә диалеқтика аӡәгьы иза ԥымхӡац, хыҭҳәаалагьы изаԥымҵаӡац. Уи Анцәа итәуп, ажәлар ирусуп. Аҳәынҭқаргьы ажәлар роуп дықәзыргыло, дзыԥсахуагьы. Абри зегьы зхысҳәаауа, аԥсуа сахьаҭыхратә культураҿы ҳсахьаҭыхыҩцәа зегь реидара иаҵан, иаҵоуп иахьагьы, ирылшаз шьарда ирацәоуп, ирылымшаз ауп хьаас ирымоу, ҳазхыҽхәаша маҷӡам. Аха ҳабла иабо аҵкыс, ҳабла иазышьҭымхуа, ҳгәы зызцо, иҵаулоу аусаҿы аԥшаара, агәҭахәыцра шьарда аҵанакуеит.Витали Кәыҷа-иԥа Лакрба адунеитә сахьаҭыхратә культура доуҳала ицқьаны ԥсҭазаарас измаз, аҵыхә-тәанынӡа убри аҳауа зыԥсҭазаараз, азаҵәра зқәашьыз, иацәымшәаз, ҭынч ашьшьыҳәа нырцәтәи, наунагӡатәи зыԥсҭазаара иаԥылаз уаҩы аамысҭашәан. Хара сцаӡом, шаҟа дҳаракыз аҟара, убриаҟара аԥынгылақәа иоуан. Аҵыхәтәан ақырҭуа мпыҵахалаҩцәа иҟазарҭа рыблит, ирҿиамҭақәагьы алаблит, уи акәхеит, иҭынчхеит, аха идац рзыҵымхит.Аԥсуа идоуҳаи, иламыси, ихаҵареи рымч ақәымхеит.Аӡәы зегь ижәҩа иқәрыжьӡом, каамеҭк иақәымшәар, ижәҩахырны еидгылоит, ихеибарҭәаауеит.Аԥсуа ҟаза изымҳәаз, изынамыгӡаз, ииааӡаз, иааԥсара здиҵаз дрықәгәыӷуеит, иааԥсара шыдмырӡуа идыруеит. Ари адунеи рыбла хҩаны ишықәым идыруеит. Абылра аццышә иацәынхаз ирҿиамҭақәа зынӡа имаҷзаргьы, зегь акоуп рхаҭабзиара ҳаракуп, зыԥсҭазаара мариамыз асахьаҭыхҩы хазына иҿахәы рҳәоит.Зыԥсаҭа бзиахаша ауаҩы аамсҭашәа, арҿиаҩ ду, ҳарҵаҩы хазына Витали Кәыҷа-иԥа.

Аԥсны жәлар рсахьаҭыхҩы Хәыта Ҭоуҟан-иԥа Аҩӡба дреиуоуп 1960–тәи ашы-қәс қәа рҽеиҩшамҭазы Аԥсны иааи-ҵагылаз аԥсуа сахьаҭыхыҩцәа. Усҟан-тәи аамҭазы уи аус ицыруан иахьа иҳалагылам, зыԥсҭазаара иалҵ хьоу асахьаҭыхыҩцәа хатәрақәа: М. Ешба, С. Габелиа, В. Гамгиа, И. Ҷка дуа, Т. Амԥар уҳәа аӡәырҩы.Ишдыру еиԥш, Х. Ҭ. Аҩӡба ир ҿиа-м ҭақәа раӷьырак анаԥиҵаз асовет аамҭазы ауп. Усҟантәи аамҭа изла -ҵа накуаз ала, ирҿиаратә ус азы Д. И. Гәлиа ихьӡ зху Аԥсны Аҳәын-ҭқарратә премиа иана р шьахьан, Қырҭтәылатәи СССР-и Аԥсны тәи АССР-и рҟны зҽаԥсазтәыз аса хьа-ҭыхҩы ҳәа ахьӡ даԥсахахьан.Ҷыдала иазгәасҭарц сҭахуп, Аԥс нытәи Аџьынџь тәылатәи аиба-шьра ашьҭахь «Ахьӡ-аԥша» аорден аҩбатәи аҩаӡара шианашьаз. Убри ашьҭахь, хара имгакәа, Аԥсны жәлар рсахьаҭыхҩы ҳәа ахьӡ ихҵан. Х. Ҭ. Аҩӡба, Аԥсны жәлар рсахьаҭыхҩы ҳәа ахьӡ даԥсаны ихҵоуп, уи даара иҵаулоу аԥсуа сахьаҭыхҩуп. Ус шакәу дырҵабыргуеит акыр шықәса инеиԥынкыланы ҟазара ҳаракыла иаԥиҵоз ирҿиамҭақәа. Аҟаза ду қыцә ҵарыла иԥса-дгьыли иуаажәлари ды рзышәаҳәон, иҿыханҵатә усумҭақәа рҿы лак ҩак-рада иааирԥшит аԥсуа жәлар рдоуҳа, рҵас, рқьабз, рфырхаҵа ра.Уи аус иуан жанр рацәала, акыр иҭбаан ирҿиамҭақәа ртематика. Аԥсуа сахьаҭыхыҩ ду А. К. Чачба иаамышьҭахь, Х. Ҭ. Аҩӡба Аԥсны аҟа-

зара апатриарх ҳәа изаҳҳәар ҳалшоит. Аԥсуа литература ашьаҭаркҩы ҳәа Д. И. Гәлиа дшырыԥхьаӡо еиԥш, Х. Ҭ. Аҩӡба дыԥхьаӡоуп Аԥсны аҿы-хан ҵатә ҟазара ашьаҭаркҩы ҳәа. Из банзар, иара иоуп аԥсуа сахьа-ҭы хыҩцәа рганахьала аԥхьаӡа аҿыханҵатә рҿиамҭақәа раԥҵара иа лагаз. Аҿыханҵараҟны уи илшеит, ихатәы пластикатә бызшәа аԥҵара, убри иабзоураны ирҿиамҭақәа рҿы ишьақәгылеит аԥсуа милаҭтә ҟазшьа зныԥшуа аколорит. Х. Ҭ. Аҩӡба ианакәзаалакгьы иԥ-садгьыли иареи еимадан, ша ма-

хамзар, Аԥсни аԥсуареи знымԥшуа ар ҿиамҭақәа аԥиҵомызт, уи ԥса-барала даԥсуа сахьа ҭыхҩын, иҟа за-ра ҿы аԥсуара аарԥшра иеиҳаз даҽак има мызт, уи ԥсыс ихан.Х. Ҭ. Аҩӡба ирҿиамҭақәа рга-нахьала ҳацәымҩашьо иаҳҳәар ҳал-шоит, уи аԥсуа милаҭтә ҟазара аԥи-ҵеит ҳәа. Еицырдыруеит афырхаҵара зныԥшуа ирҿиамҭақәа: «Кьаразаа», 
«Нестор Лакоба Кьаразаа рыгәҭаны», 
«Кьахь Ҳаџьараҭ ипатреҭ». Аԥсуа ҽыбӷаҟазацәа ирызку, еилы ԥхаауа аԥшшәқәа рыла иҩычоу аусумҭақәа: 
«Аҽырыҩра Лыхны», «Бзыԥтәи аҽҟазацәа». Иазгәоумҭарц залшом Д. И. Гәлиа ихаҿсахьа аазы рԥшуа иҭыхымҭақәа: 
«Д. И. Гәлиа ипатреҭ», «Д. И. Гәлиа иқыҭауаа рыгәҭаны», иара убас ҟазара ҳаракыла инагӡоу егьырҭ ирҿиамҭақәа: «Саб ипатреҭ», «Аԥ-ҳәыз ба лпатреҭ», «Сыԥшәма ԥҳәыс лпат реҭ», «Автопатреҭ». Акы иала-ҩашьом аԥсуа гарақәа ирызку ирҿиамҭақәа. Узраҩсуам Польшатәи 

Руслан ЧХАМАЛИА

АԤСУАРА ЗЫРҾИАЗ АҞАЗАипеи зажқәа.Иҳәатәуп Х. Ҭ. Аҩӡба 2005 шы-қә са зы иаԥиҵаз «Ҭагалан» иазку арҿиамҭа шаҟа иқәҿианы иааир-ԥшыз уи асахьа. Ари арҿиамҭа убас еиԥш иаԥҵоуп, аиҿкаашьеи, аԥшшә-қәа реилаҵашьеи, аколорити ухы-рым хырц залшом. Ари иаҳнарбоит аҟаза ду ирҿиоз шаҟа дацклаԥшны иҭиҵаауаз, дазгәыкуаз, ибла агәеиԥш дшахӡыӡаауаз.Анаҩс иазгәасҭарц сҭахуп, Х. Ҭ. Аҩӡ ба Аԥсны анҭыҵгьы ацәыр-гақәҵақәа акыр иҽышрылаирхәхьаз, иаҳҳәап: Испаниа, Болгариа, Италиа, Урыстәыла. Хәба инареиҳаны хаҭа-латәи ацәыргақәҵақәа еиҿикаахьан. Х. Ҭ. Аҩӡба ирҿиаратә усура инаваргыланы аҿар рааӡара инапы алакын, рҵаҩыс аус иуан А. К. Чачба ихьӡ зху Аҟәатәи асахьаҭыхратә ҵа-раиурҭаҿы. Уи иааӡамҭацәа аӡәыр ҩы асахьҭыхратә ҟазара арҿиаратә усура иалагылоуп. Агәра ганы ҳаҟоуп Х. Ҭ. Аҩӡба зшьапы икыз аԥсуа милаҭтә ҟазара аԥхьаҟа еихазҳауа аԥсуа ҿар акыр ишеиҳахо. Иҳәатәуп, Х. Ҭ. Аҩӡба иҟазара Ер-цахә ашьха еиԥш аԥсуа ҟазара иша-гәылыҳәҳәо. Уи баша иҟамлаӡеит, 

уи иацын аџьабаа ду: хацәнымырха аусура, аԥсуа ҟазара арҿиара, ахықәкы анагӡара.Абас еиԥш азнеишьа змаз аҟаза ду илшеит, иԥсадгьыли иуаажәлари рзы хәы змам арҿиамҭақәа раԥҵара. Иагьа аамҭа царгьы, қыцә ҵарыла уи иаԥиҵаз аԥсуаа рхаҿсахьақәа ԥсра-ӡра рықәым наунагӡа. 

– Платон Хәамԥаиԥа! Уара – еицырдыруа поетуп, 
уажәеинраалақәа, упоемақәа, улафажәабжьқәа, 
уповестқәа, уроманқәа уҳәа зықьҩыла аԥхьаҩцәа 
дырҳахьеит Аԥсни уи анҭыҵи. Аха, иаҳхысыз 
ашәышықәса 50тәи ашықәсқәа раан уара, аԥсуа 
поет, ақтиорк иаҳасабала аусура уалагеит аԥсуа 
театр аҟны. Машәыршәа аума уи шыҟалаз?– Мап, машәыршәа иҟамлазаргьы ҟалап. Иуа Коӷониа ихьӡ зху Кәтолтәи аашықәсатәи ашкол санҭаз, сара артистцәа дуқәа зныз агазеҭқәеи ажурналқәеи еидыскылон, лассы-лассы ицәырганы срыхәаԥшуан. Аныҳәақәа раан, ҳаклуб иазымкуа ауаа рҿаԥхьа сықәгыланы, Дырмит Гәлиеи Алықьса Џьонуеи ражәеинраалақәа срыԥхьон, араион аҟны изныкымкәа аԥхьахә згахьаз ҳашкол ансамбль салан…Дырмит Гәлиа ихьӡ зху Тамшьтәи абжьаратә школ ахь саниасгьы, аԥсышәала уцәажәар шыҟамлозгьы, сара аҟазарахь исымаз абзиабара иаҳагьы аҽарӷәӷәеит. Кәтол зыҩра напы асыркхьаз ажәеинраалақәа еихаҳауа, Тамшьаа рҿаԥхьа сықәгыло салагеит. Насгьы абра ҳаибадырит заԥхьаҟа иақтиорхараны, идраматургхараны иҟалашаз Рушьни Џьапуеи сареи. Бзиагьы ҳаибабеит. Ҳаицлабны ажәеинраалақәа ҳрыԥхьон, ашәа ҿыцқәа еицаҳҳәон, ауаа рцәажәашьақәа ҟаҳҵон. Аҵыхәтәан, иареи сареи ҳамчала, Тамшьаа идҳарбеит Дырмит Гәлиа иеиҭагамҭа «Ҩыџьа амлашьцәа». Гәахәарылагьы ирыдыркылеит.1954 шықәса рзы, Мақсим Горки ихьӡ зху Аҟәатәи арҵаҩратә институт ҳанаанахәа – ҳгәырӷьара ҳәаак амамызт. Алитературеи аҟазареи реилашыра агәҭаҵәҟьа ҳааины ҳаалагылеит. Аԥсуа шәҟәыҩҩцәагьы, мыцхәы ҳагәцаракны, аиԥыларақәа рышҟа ҳарго иалагеит. Мамзаргьы, иарбан спеқтакльыз ҳара хынтә-ԥшьынтә ҳазхәамԥшуаз. Ҳҩыза Владимир Анқәаб, ҳаԥхьаҟа ипоет духараны иҟаз, атеатр аҟны арежиссиор ицхырааҩыс аус иуан. Маи аныҳәа аламҭалазы, уи инапхгарала 

иаԥшьаагеит аҿара иазкыз Шьоҭа Ҷкадуа ипиеса ҟаимаҭк ақәыргылара. Аныҳәа ауха, астудентцәа ҳаклуб иазымкуа еизеит: ашәҟәыҩҩцәа, артистцәа, аҵарауаа–аинтеллигенциа иҟамыз дарбаныз! Ҳаспеқтакль напеинҟьарала мацара ирыдыркылеит. Арольқәа назыгӡоз: Владимир Анқәаб, Борис Ҭыжәба, Анатоли Возба, саргьы снарылаҵаны – мчыбжьык ааҵаанӡа атеатр ашҟа ҳнаԥхьан, аусура ҳналадыргеит...
– Аԥсуа театр аҿы уара иудырит асцена азҟазацәа 

дуқәа: Аазиз Агрба, Леуарса Касланӡиа, Минадора 
Зыхәба, Шәарах Ԥачалиа, Анна АргәынКоношок, 
Михаил Ақаҩба, Разынбеи Агрба... Иунаҭеи, уара, 
апоетақтиор урҭ рдырра? Иҟоума урҭ ргәалашәара 
иазку ажәабжь бзиа?– Аџьынџьтәылатә еибашьра Дуӡӡа иалахәыз ҳпоет Ҷиҷико Џьонуа џьара игәалаиршәоит: Моздок ақалақь амҵа дыхәны дахькажьыз, Аԥсцәаҳа дааиуа-дааиуа, дааизааигәахон аамҭазы, данԥшы, нахьхьи хара Аҟәа ақалақь еиҩырҽҽа ауаа рыжәпара далаланы иҿааихеит Леуарса Касланӡиа: «Аат, аҳаҳаи!..» – ҳәа ибжьы нарганы. Уи акәхеит. Ҷиҷико Џьонуа имч ааизганы Аԥсцәаҳа диақәԥогьы дҩеихеит.Жәлар реизара дуқәа рҟны: «Ажәлар шәхаҵкы!» – ҳәа Аазиз Агрба иқәгылара; ихыршәҭны асцена иқәи-жьыз Отелло игәы дықәгыланы Шәарах Ԥачалиа имонолог; «Нанраа, схәыҷқәа?!» – ҳәа Минадора Зыхәба лыӷьаҵәыӷьаҵәра... Ус шаҟа сахьа ссир ааины сыбла ихгылозеи сара иахьагьы, уижьҭеи ҩынҩеижәи жәаба шықәса шҵуагьы. Аҽазыҟаҵарақәа раан, рцәырҵра аамҭа ааигәахо иалагаанӡа, изакәытә ԥсацәа дуқәази урҭ, анаџьалбеит! Рцәырҵра аамҭа анааилакгьы, урҭ аӡәаӡәала еишьҭала-еишьҭало рҿынархон. Нас урҭ, уаҳа ара иҟаӡамызт: инарыгӡоз ароль иатәын, ишынеибакәыз уахь иҟан...Алеқсандр Корнеичук ипиеса «Аескадра аҭахара» ҳахәмаруан. Аспеқтакль аҽышьҭыхны бзиа инеиуаны, 

АБАҨХАТӘРА – АУСУРА БЗИА ИАБОИТ

Абаҩхатәра ҟаимаҭ змоу Платон Бебиа хынҩежәи 
жәаба шықәса ихыҵит. Уи ипоезиеи ипрозеи рыҟны еиԥш, 
ҳара ҳҟазараҿгьы акыр џьабаа ибахьеит. Данстудентыз 
аԥсуа театр даланы асценаҿ дыхәмаруан, жәалыԥшаахла 
акырџьара ижәлар рҿахәы иҳәон, ҟазарыла иажәеинраалақәа 
дрыԥхьон, «Ашәҟәыҩҩцәа еиҿахысуеит» ҳәа хьӡыс иаҭаны 
«ақтиорк итеатр» ҳәа ззуҳәаша ақәгылара даԥшьгаҩнгьы 
даацәырҵит аҵыхәтәан.

Самсон Ҷанба ихьӡ зху Аԥсуа ҳәынҭқарратә драматә 
театр аҟны ааигәа имҩаԥысыз уи ииубилеи ашьҭахь ҳара 
ҳиҿцәажәеит Платон Бебиа.

Шәарах Ԥачалиа даҿахеит. Асуфлиоргьы илҳәеит, еиҭа-лҳәеит, аха имаҳаит. Уи имонолог ашьҭахь каԥданк ажәа имаикуан, нас сара сыҳәҳәон, нас зегьы еилалон. Уажәы сара саамҭа мааицызт, арахь сартист ду даҿахан, аспеқтакль џыџӡа иаагылоит абар, абар! Убасҟан сара уаҳа сымԥшыкәа сахьгылаз сыҳәҳәеит, аспеқтакльгьы аҿынанахеит. Асцена ҳанықәҵ: «Ара уааии, уара!» – иҳәан, Шәарах Ԥачалиа сааигәыдыҳәҳәалан, схагәҭа дагәӡит....Уилиам Шекспир ипиеса «Отелло» аҽазыҟаҵара ҳаҿын. Аҳәаҟьара ҳҵон. Ҳазыҟазҵозгьы ақырҭуа артист Оҭари Кобериӡе иакәын. Ашьҭахь икиноақтиор дуны иҟалаз. Назим Аҩӡбеи сареи ҳаиҿагыланы аҳәа ҳҟьон. Ҳҩызцәа рыԥсы анеиҭаркуазгьы ҳара ҳтәаӡомызт. Ҳазыҟаҵаҩ аԥхьатәи аплан аҟны ҳнаганы ҳагьиргылеит. Азал кәапеишәа иҭәны аспеқтакль анцоз, аҳәаҟьара аамҭа анааи, ацыԥхьқәа рҿыдды ҳаҳәақәа шеиҿаҳакшоз, сзықәгылаз ацҳа слықәҟьан, сцаны нахьхьи аҩара агәара аақәсыргеит, аха сықәкәымпылааны сҩаԥан «саӷа» снеиҿагылеит. Ахәаԥшцәа зегьы дыдраҵас еинырҟьеит. Ус аҭахны иҟалазшәа рбеит зегьы...Атеатр иснарҵеит сара, раԥхьаӡа иргыланы: атәашьеи агылашьеи, ацәажәашьеи аҿымҭшьеи, ацәырҵшьеи ақәҵышьеи. Атеатр школа дууп: уи иааӡоит ахәмарыҩгьы, ахәаԥшыҩгьы...
– Платон Хәамԥаиԥа! Уара абас атеатр уад

ҳәаламызҭгьы, иирызу «ақтиорк итеатр» ззуҳәаша 
«Ашәҟәыҩҩцәа еиҿахысуеит» ҳәа уқәгылара?– Алаф ажәларқәа зегьы ирымоуп, зегьы бзиа ирбоит, зегьыҵәҟьа еиҿырцааны ирызҳәом умҳәозар. Иахьагьы рыӡбахә рҳәоит Кәтолтәи алафҳәаҩцәа: Чагәаа Кьынтышә, Адамиа Кәарсантел, Кьыласониа Платон... Иахьагьы ана-ара иуаҳауеит урҭ рлафқәа. Дара рыдунеи рыԥсахижьҭеи иҵуазеи, аха ҿык иҭыҵуа шә-ҿык ирҭалоит! Алафҳәара бзиа ирбон ҳара ҳашәҟәыҩҩцәагьы: Алықьса Лашәриеи Кәымф Ломиеи, Кьыршьал Чачхалиеи Алықьса Џьениеи; иахьагьы уӷәаӷә дырҷалоит ианааиқәшәалак Шьалодиа Аџьынџьали Шамил Ԥлиеи. Ус шаҟаҩы?! Саргьы ашәҟәыҩҩцәа сызларыцныҟәоз ала, мыцхәы игәыхтыгаз урҭ рлафқәа смаҳауази, ус 

игәныскылоз убарын, ақьаад ианысҵоз убарын. Аԥсны аибашьра ашьҭахь, ҳажәлар иаҳа ргәы каҳаны ианыҟаз аамҭазы, иагьысыӡбеит урҭ ауаа рҟынӡа иназгарацы. Аха изла? Сара автортә хәылԥазқәа мҩаԥызгахьан: Аҟәа, Очамчыра, Тҟәарчал. Аԥсны ақалақьқәа шамаха зегьы рҟны сицқәгылахьан апародист, адырраҭара «Вок-руг Смеха» амҩаԥгаҩ Алеқсандр Иванов. Избон уи ажә-лар дышрыдыркылоз. Иара сара сықәгыларақәа рҟы-нгьы, сышнеиуа алаф аналасҵалак, мамзаргьы сати-ратә жәеинраалак санаԥхьалак, аӡырыҩцәа оумашәа ибзианы ирыдыркылон... Сагьалагеит қәгыларак аиҿ-каара. Амҩа саныланы сахьцоз аҟәындҟәындра саҿын, ауаа хьаԥшны исыхәаԥшуан. Сара изҩит, сара ина-сыгӡон, сара иқәсыргылар акәын. Аӡәык-ҩыџьак ис зы-ӡырҩырц сзыҳәазгьы мап сцәыркит. Сагьцәырҵит сара раԥхьа «Алафи ақьафи» ахьыӡҵаны. Ахәаԥшцәа ибзиа-ны ирыдыркылеит, згәы ннархаз шыҟалазгьы. Нас сеи-ҭа хәаԥшны, ирҿыцны иқәсыргылеит «Ашәҟәыҩҩцәа еиҿахысуеит» ҳәа ахьыӡҵаны. Атәарҭа змауз ауаа ршьапы иқәгыланы иахәаԥшуан. Иахьагьы сахьынҭыҵуа исызҵаауеит, анҭ улафқәа ҳанбарзыӡырҩуеи ҳәа. Ҳәарас иаҭахузеи, урҭ еиҭарҿыцны ауаа ирызнагазар ауан, 

аха ара зегьы абоуҳәари, аԥынгылақәа акым, ҩбам... Ҳара ҳажәлар алаф бзиа ирбоит, еиҳараӡакгьы абри аҩыза аибашьра хлымӡаах рхыганы, еиҵаӷәӷәа рыҩны ианыҩноу аамҭазы.Сара исҳәарҭамзар ҟалап, аха ҩ-ажәак еихысҳәаалоит. Самсон Ҷанба ихьӡ зху Аԥсуа ҳәынҭқарратә драматә театр аҟны, октиабр жәаба рзы имҩаԥыргаз сиубилеи ашҟа сара арысҟаҩык ауаа неиуеит ҳәа амалахазгьы схахьы иааиуамызт. Аԥсуа театр кәапеишәа иҭәын. Уи зыҟалаз ҳәа сара сгәы иаанаго, апоезиа ауаа азгәышьуа аҟынӡа ишнеизгьы, раԥхьаӡа иргыланы: «Платон Бебиа алаф иҳәоит!» – азыноуп...
– Аамҭа бзиақәа раан, уара урыцныҟәон, уры ва

гыланы уажәеинраалақәа урыԥхьон Блок, Ахматова, 
Маиковски, Есенин уҳәа рытрадициақәа ирықәныҟәоз 
аурыс поетцәа дуқәа: Владимир Солоухин, Евгени 
Евтушенко, Белла Ахмадулина, Андреи Вознесенски... 
Ирылазма урҭ ақтиортә баҩхатәра? Иунарҵазеи 
уара урҭ рҟыбаҩ ҷыда?– Сара изныкымкәан сырзыӡырҩхьеит Владимир Маиковскии Сергеи Есенини рыбжьқәа. Сазыӡрыҩхьеит 

ҟазара дула ажәеинраалақәа ирыԥхьоз Владимир Иахонтов ибжьгьы. Маиаковски ибжьы адыдбжьы иаҩы зан, Есенин ибжьы – аҟармаҵысбжьы. Урҭ еиҭа-ҳәашьа рымаӡам. Иара убасҵәҟьа акәын ишыҟаз ҳара ҳпоетцәа–атрибунцәа қәрахьымӡақәагьы: Леонти Лаба-хәуеи Алықьса Лашә риеи. Сара сихаанымызт, ибжьгьы смаҳацызт Леонти Лабахәуа. Аха ирҳәоны саҳахьеит, уи Қарҭ атеатр аҟны ипоема «Тҟәарчал абжьы» ацыԥҵәаха данаԥхьа, аԥсшәа шырмаҳауазгьы, ахәаԥшцәа ҩынтә дадырԥхьеит ҳәа. Сара ибзианы издыруаз Алықьса Лашә риа иакәын. Ԥсраҽнынӡа исхашҭраны сыҟам уи ипоема ацыԥҵәаха «Аиубилеитә» Аҟәа атеатр аҟны данаԥ хьоз...Ааи, хыхь зыӡбахә ҳҳәаз аурыс поетцәа, акырџьара срыцқәгылахьеит саргьы. Урҭ зегьы рхатә бжьы рхоуп, рҩымҭақәа реиԥш, раԥхьашьақәагьы еиԥшым. Сара урҭ ирылскаауа, иагьсзааигәоугьы Евгени Евтушенко иоуп. Изныкымкәан иҩнгьы стәахьеит, сгылахьеит. Уи артист бзиак иеиԥш аԥхьара иҽазыҟаиҵоит. Ҩынҩеижәижәаба шықәса зхыҵуа иажәеинраалақәа ҿырҳәала идыруеит. Асаркьа аԥхьа дгыланы дрыԥхьоит. Ибжьы данҩахо амикрофон дадҵуеит, данлахо дааскьоит. Артист ҵасгьы ихы-иҿы хәмаруеит, инапқәа хәмаруеит... Убриазоуп уи иавтортә хәылԥазқәагьы аконцертқәа ҳәа дызрышьҭоу.Исгәалашәоит. Евгени Евтушенко ҩынҩеижәижәаба шықәса ихыҵра Аԥсны иазгәаҳҭон. Лыхны, аԥсуа нхаҩы иашҭаҿы, ачара еишәа иаахыҵыз зегьы аарӡырыҩны, Аԥсны ахада Борис Адлеиба ихы насықәикит: «Евгени Евтушенко иажәеинраалагьы уаԥхьоит, абри аԥаҭхьгьы ужәуеит!» – иҳәан, жәачеиҵәцак иреиҵамыз аԥаҭхь хыхәхәо иааганы иаасиркит. Сааиҵанарӷәӷәеит, аха иԥшын асасцәа, иԥшын Аԥсны араионқәа рхаҭарнакцәа, иԥшын Лыхаа… «Идут белые снеги…» – аҿынасырхеит саргьы. Анцәа иџьшьоуп, астол аҟны исҭахӡамыз џьоукы рҿы атәара сықәшәан, сыкрыфарагьы сыкрыжәрагьы рацәак иҟамызт. Ажәеинраала саԥхьаны саналга, автор даасыдгылан саашьҭԥааны акраамҭа сиргьежьуан, слымҳа инҭаҳәо: «Ты лучше меня читаешь, старик!...». Уи ус шакәым сара ибзианы издыруеит. Иацы иузыӡырҩуаз ауаа, иахьа иеиҳау ишазыԥшу удыруазароуп. Раԥхьа иргыланы... Апародист Алеқсандр Иванов зны сизҵааит: «Уара, адунеи иахысхьоу ауаҩы, асцена усс имкӡакәа, 

ахәаԥшцәа рышҟа уцәырҵуазар акәхап?», «Мап, сара еснагь асцена сықәлоит аҽнада сцәырымҵыцшәа!..» – иҳәеит.Ари хымԥада акыр ихьанҭоу џьабаауп. Аха ишԥеи-ҳәеи, мшәан, иара Евтушенко ихаҭа! «... Если пашешь – так паши, если пишешь – так пиши!...». Крызҿуҵааша еснагь иҟоуп, ирҿызцаауа дыҟазар!..
– Иазеиӷьушьозеи уара аԥсуа театр?– Ҳара ҳтеатр баша иахьӡӡам Аԥсуа театр ҳәа. Сас-дахьк даҳҭаар – зышҟа днааго иара заҵәык ауп, ҳхы-ҳҿы аанартуеит ҳәа. Аспеқтакль «Аҽшьра», сара ҩынтә сшахәаԥшызгьы, уи ала мацара хара узцом... Мап, хара ицаны аԥхьахәқәа кыргьы абахьеит, аха... Аспеқтакль аҵкысгьы, Аԥсны акәзар ҟалап урҭ аҳамҭақәа занаршьо!.. Ҳара иҳамазароуп – ҳара ҳадгьыл иқәгылоу Аԥсуа театр!Кәтол ақыҭан дыҟоуп нхаҩык – Жора Касланӡиа. Ҳаклассик Леуарса Кәыҵниа иаҳәшьаԥа, сара класск аҟны исыдтәалаз. Абри иҩит х-қәгыларак змоу акоме диа, ақыҭа ԥсҭазаара иалхны. «Абгахәыҷы иафаз Шифонер» ахьӡуп иара. Ҭакәажәык ашьышь хәҳаны иаалган, ачах-ра дала геит, иҳәахар иҭины ашифонер аасхәоит ҳәа. Аха иҳәахаанӡа, ашьышь анцәыцәы – знапы ҿна ҳаҳа-хьаз аҭакәажә илыххәыцуа иҟахызма, абгахәыҷы акырц иахьцаз, иара наҟ иафеит... Автор дыззаԥхьаз рҽеитә  қәак идыргалан, ус иаанхеит...Издыруада иаҳзымдырӡо абас пиеса гәыгәҭажьқәак ыҟазар?!Саҭамзааит, аха сара сроман «Ақьачақьцәа» иалоу афырхацәа Ахьы Қдисаҟәи Ҟәдинаҭ бзиеи асцена иаз-шоушәа збоит. Аха уи иаԥхьахьада?!Шаҟантә сазхәыцхьоузеи сара ажәеинраалақәа ирылхны спеқтакльк ақәыргылара. Москва, Анд реи Воз-несенски ишәҟәы «Антимиры» иалхны ишықә дыр гылаз еиԥш. Иаҭаххозар – схаҭагьы сыхәмарыр ҟаларын...Хынҩажәи жәаба шықәсоу?... «...Ианақәук – ухаҵазар ухьамҵыроуп!..» – санқәыԥшыз зны исҳәаз, макьана исхасыршҭыр сҭахӡам.

Платон Бебиа диҿцәажәон апоет Терент Ҷаниа.
Абҵара 15, 2005 ш., Аҟәа

Аида Григори-иԥҳа Ашьхаруа – аԥсуа интел лигенциа хшыҩла, дыррала, ҟыбаҩла иаары лыҳәҳәоз ԥҳәыс наган. Уи дыруаӡәкын ҳмилаҭтә музыкатә культура нарҵауланы иҭызҵаахьаз, насгьы уи ишахәҭоу еиԥш аӡыргашьа иақәшәоз аҟазараҭҵааҩцәа.Изаацәаны лдунеи анылыԥсах, уи маҷымкәа иалацәажәеит телехәаԥшрала, радиола, акьыԥхь аҿы, лҩызцәа, лықәлацәа, аинтеллигенциа иреиуоу. Хаҭала сара сгәалашәараҿы хашҭра рықәымкәа иаанхеит Аида Григори-иԥҳа аесте-тика иазкыз ллеқциақәа – Аҟәатәи апедагоги катә институт аҿы аҵара анысҵоз. Иџьоушьартә иҟан шамахамзар қьаадк дхымԥшылакәа, уи ҿырҳәала ишҳазналгоз ауаҩы идунеихәаԥшра арҭбаараҿы шьардаӡа зҵазкуаз ари амаҭәар.Лара исылалҵаз аестетика ашҟа агәыбылра ду иабзоураны, арҵаҩратә институт саналга ашьҭахь Москва, Афилософиа Аинститут аҟны иҟаз аспирантура аҭалара сҽазысшәеит, аԥсуа милаҭтә естетикатә идеал аҭҵаара иазкыз ареферат азырхианы.

Владимир ЗАНҬАРИА

Л Ы Х Ш Ы Ҩ Ҵ А Р Ы Н, 
И Ҳ А РА К Ы Н Л Ҟ Ы Б АҨ

Аида Ашьхаруа-ԥҳа қәҿиарала аҵара хлыркәшахьан Гнесинаа рыхьӡ зху аинститут афортепианотә ҟәшаҿы, насгьы Чаиковски ихьӡ зху Москватәи аҳәынҭқарратә консервоториа аспирантураҿы. Илыхьчоит афилософиатә ҭҵаарадыррақәа ркандидат ҳәа аҩаӡара ҳаракы аҽаԥсатәразын адиссертациа. Такәаамҭа аус луан Аҟәатәи амузыкатә ҵараиурҭа аҵара аҟәша аиҳабыс, диреқторс – Аҟәатәи ахәыҷтәы музыкатә школ № 3 аҟны, насгьы Ковач ихьӡ зху, аԥхьа ихәыҷтәы школыз, ашьҭахь аҟазарақәа ирҵараиурҭахаз ашкол №1.Ҷыдала иалкааны зыӡбахә азгәаҭатәу гануп лара лусураҿы Аԥсуа телехәаԥшреи арадиои ирызлырхиоз, аҵаулара згымыз, аха знагашьала акырӡа имариаз, ахәаԥшцәеи аӡырҩцәеи бызшәала ирзааигәаз адырраҭарақәа рцикл. Урҭ рызкын аԥсуа музыка аҭоурых, уи аҿиарамҩақәа.Ҳаԥсуа музыкаҭҵаара хадырҭәааит уи лусумҭақәа: «Ауаҩи аҟазареи», «Аестетикатә очеркқәа», «Амузыкеи аԥсҭазаареи», «Аԥсуа жәлар рашәа» уҳәа егьырҭгьы.Аида Ашьхаруа-ԥҳа Аԥсны акомпозиторцәа Реидгыла далан, Аԥсны зҽаԥсазтәыз акультура аусзуҩы ҳәа ахьӡ ланаршьахьан. Ааигәа, Аԥсны Ахада иусԥҟала иланашьан иара убас «Ахьӡ-Аԥша» аорден ахԥатәи аҩаӡара.Абас изаацәан зразҟы зхыццакыз аԥсуа ҵарауаҩ, амузыкаҭҵааҩы лҟазшьа, лдырра, луаҩра атәы анаҳҳәо, иҳақуп иаҳгәалаҳаршәар уи дызхылҵыз лҭаацәара, раԥхьаӡагьы, Григори Чагә-иԥа Ашьхаруа, Аԥсны зҽаԥсазтәыз атранспорт аусзуҩы, апатриот ду, аҟазара аусзуҩцәа, аинтеллигенциа ирзааигәаз ауаҩ нага, аԥсуа жәлар рхақәиҭратә қәԥара иалахәыз. Уи иеиԥш иҟаз ахацәа еибагақәа, аиаша азықәԥаҩцәа рацәаҩым иахьагьы. Аида Ашьхаруа изаацәаны иаанлыжьит ари адунеи, лымч ақәымхеит лцәа иалаз ачымазара бааԥс, аха инхоит лажәа ҟәанда, ллақҭа лаша, лхәыцра ҵаулақәа, лџьабаа алҵшәа.
2016

Иусумҭақәеи аибашь раан-тәи ибиографиеи ртәы Sputnik акорреспондент лыҿ цәажәараҿы еиҭеиҳәеит аԥсуа са хьа ҭыхҩы, ажурнал «Аҟазара» аса-хьаркыратә редақтор Гарри Дочиа.Аԥсуа сахьаҭыхҩы Гарри Дочиа диит Очамчыра араион Гәыԥ ақыҭан, жәлар рнапҟаза, аԥсуа шҭақәа рмакет ҟазҵоз аҟаза иҭаацәараҿы.
– Гарри Шьалуаиԥа, иаҳ зеи

ҭашәҳәа ишԥалагеи шәымҩа 
сахьаҭыхҩык иаҳасабала?– Саныхәыҷыз аахыс. Саҳәшьа еиҳа бы альбоми акарандашьқәеи сара исзаамхәаӡакәа лара ианы-лзаархәа, сшьыцны, лара леиҳагьы аҭыхра салагеит.

– Амультипликациа шәнапы 
шԥалашәки?– 1979 ш. сҭалеит асахьаркыратә ҵараиурҭа, 1982 ш. салгеит. Убри ашықәс азыҵәҟьа сҭалеит Қарҭтәи аса хьаркыратә академиа, 1989 ш. сал геит. Академиаҿы аҵара ахьы-нӡасҵоз, 1985 шықәсазы исы дыр-галеит амультипликациа нап асы-ркырц. Иалырхит реиҳа ицәгьаз атема – «Риҵазы алегенда». Анаҩсан, Аԥсны интузиазм ҳасабла еиҿаҳкааит астудиа, иҭҳажьит амультфильм «Аимак» (Қәаблыхәи аҩсҭааи). Ира-цәаны асахьақәа ҭаҳхит, аха иақә-нагаз аппаратура ахьҳамамыз азы, аплионка асахьа бзианы ианы-ԥшӡомызт, ауадаҩрақәа ацын аҟнытә, аусура ҳазхыркәшомызт. Амуль  типликациа – ари коллеқтивтә 

усуроуп. Амультфильм ҭаҳхуан ара, Қарҭ аплионкахь ииаҳгон. «Аимак» Аԥсны ибзианы ирыдыркылеит. Ари раԥхьаӡатәи аԥсуа мультфильм акәын, аха анаҩстәи алахьынҵа убас иҟа  леит, ибжьаӡит.
– Анаҩс? Раԥхьаӡатәи амульт

фильм ашьҭахь иарбан усум
ҭақәоу иҟашәҵаз?– Ҳусура иацаҳҵеит, иҟаҳҵеит еиҭа ԥшь-усумҭак. Аԥсны аҭыхра ҳа ҿын, шықәсык иназынаԥшуа «Союзмультфильм» аҿы. Ҳара 

дҳаман «Мау гли» ҭызхыз, аопе ра тор бзиа – Кабул Расу лов. Ҳусумҭақәа Аԥс ны апре зен тациа рза ҳур ҳҭа хын, аха ари 1990-тәи ашықәс акәын. Иааҳгаз рҟынтә, знык  заҵәык ид ҳарбеит «Ахәаа  хәҭыҩ цәа», «Ла  мыс змам адәы ӷба», нас «Абга-хәы  ҷи арба ӷьи», иара убас «Хҩык ада гәа цәа». Ԥыҭк архив аҿы иҟоуп, ԥыҭк бжьаӡит, еиҵыху аформат змаз аки нолентаҟны иҭы-хын азы. Аиба шьраан асту-диа рҳәын. Иахьа уажә раа-нӡагьы закәанла ашәҟәы ҳануп, аха аус ҳзуӡом.

АИБАШЬРА АХРОНИКА ЗЕГЬЫ 
50 КАРИКАТУРА ИРҬАӠЕИТ…

– Аԥсуа мультфильмқәа 
ртәы ҳҳәозар, иҟоума ԥхьаҟатәи 
агәы  ӷразы, Аԥсны аԥсуа мульт
фильмқәа раԥҵаразы? – Аԥсны амультипликациа ҿиа-лароуп, уи ахәыҷқәа ирҭаху акоуп. Ирдыруазароуп аԥсуа лакәқәа рыла ҳашбеиоу. Акыс, уажәтәи ахәыҷ қәа ҳара ҳхаантәиқәа иреи-ԥшӡам, уажәтәи ахәыҷқәа ирымоуп агаджетқәа, апланшетқәа, ателе-фонқәа. Аха ҳара макьана уи ҳа-зы хиамзар акәхап, иҟоуп иӡбатәу еиҳау апроблемақәа. Ҳара ԥаса аин-тузиазмла амультипликациа ҳша-ҿыз еиԥш, иахьатәи аамҭазы аусу-ра ҟалаӡом. Анимациатә студиа аиҿ  каараҿы лџьабаа ду ацуп Рита Ԥациа. Исҳәар сылшоит, лкариера лахь шалҭаз астудиеи афильмқәеи раԥ  ҵаразы, иахьагьы дазгәышьуеит асту диа аиҭашьақәыргылара. Ҳас ту-диаҿы аусура аџьабаа ду ацын азы, иаауаз ицоз ауаа рхыԥхьаӡара рацәан. Ирацәаҩуп ари аус ззышьҭымхыз, аха инхеит агәыцә, урҭ роуп 1991 ш. амультипликаторцәа иреиҳаӡоу рку-рс  қәа ирҭалаз. Ибзиаӡаны акурс-қәа ҳанрылга иҳаӡбеит акьан џьатә фильм ҭаҳхырц. Ҳцеит Ташкент-ҟа. Еицырдыруаз таш кент тәи аса -хьа ҭы хыҩцәа иаа дыр ԥшит агәа-ҳәара аус ҳацуразы. Акьан џьақәа ҟарҵеит ташкенттәи аҟаза цәа. Ҳара ирызҳархиеит аес кизқәа, ара ска-дро вкақәа, аде ко ра циақәа, ар ла ша-га қәа. Август 14 акәын, раԥ хьатәи 

ҳҭыхратә мшы, шьы бжь хьа  фара ҳахьынҭыҵыз, ателевизор аҟынтәи иҳаҳаит аибашьра ишалагаз. Жәаҳәарада, ҳара зегь кажьны ҳааит Аԥсныҟа. Аԥара аганахьалагьы, егьырҭ аҽыҵгақәеи ирыдҳәаланы ҳаара даара ауадаҩрақәа ацын. Аус зцаҳуаз арежиссиор Валери Жир-нов венгриатәи астудиа аус рыцу-ра далагахьан. Иара даараӡа иҭа хын аус ҳацура иациҵарц, аха иаҳ ла-хьынҵамхеит.
– Амультипликациаҿы шәусура 

уа иаагылама?– Мап. Асида Багаҭелиа, Баҭал Џьапуа, сара еиқәҳаршәеит аеқсперименталтә фильм «Аҿар-пын». Иҟоуп еиҭа ҩбаҟа усумҭа. Сара избоит амультипликациа шҿио. Ҳара иҳамоуп уи ахырхарҭала аус зуа амультипликаторцәа. Иаҳҳәап, Асҭа-мыр Кәыҵниа. Иусумҭақәа рыла сара избоит, шықәсык аҩныҵҟала шаҟа изҳаз. Сгәы излаанаго ала, иақәнагоу амыругақәеи агәыԥи имазҭгьы, иаҳа инарҭбааны аус инапы аиркуан ҳәа.
– Шәусумҭақәа срых цәа жәо

зар, исҭахуп избар иҭышәхуа. 
Иҭышә хуазеи? Изызкуи шәҭы
хым ҭақәа?– Академиаҿы сара сзылгаз асроуп, хәышықәса уи ахырхарҭала аҵара сҵон, аха аҵара саналга нахыс уи аус саҿӡамызт. Аҵара ахьынӡас-ҵоз исыӡбеит амультипликациа сҽазыскырц. Аамҭа ансымаз ашәҟә-қәа сахьала реи қәыр шәара снапы алакын, уи аамҭа рацәаны исым-нахуан. Схы ны ҟәыз гарц азы исгәа-ласыршәар акәхеит аҿыханҵа. Еиқә сыршәон аԥсуа шәҟәыҩҩцәеи апоетцәеи рышәҟә қәа. Ашәҟә ҭы-жьырҭаҿы са хьа ҭыхҩы хадас аус зуан, уажәы асахьа ҭыхратә редақторс аус зуеит ажурнал «Аҟаза раҿы».Сара сҭыхуан, иа гьеи лыскаауан 

аԥш ӡа реи аԥсабареи азҵаа ду шры маз. Ауаа ирҭахуп ры ҩ ны Аԥсны иазку апеи зажқәа рымазарц. Ибзиоуп азҵаа аныҟоу, аха уи уанарааԥсоугьы ыҟоуп.
– Шәара шәы шԥа

зыҟоу аса хьа  ҭы хыҩ цәа 
русум ҭа қәа ахьыр ҭиуа?– Сара сусумҭақәа рхала рхы рҭиуеит. Сара изыҩуа исзыҭиуа акәӡам, сара схаҭа исгәа ԥхо ауп. Сара сзы даара ихадоуп сгәы иаҭаху аҩра, исзаҿарҵо акәы-мкәа. Сара сыҩуеит схазы. Уусу-мҭақәа рыҭира цәгьаӡам, уи иамоуп абзиарақәагьы. Ирацәаҩны иры-маӡам аҭагылазаашьа егьырҭ атәы-лақәа рахь ацаразы. Асахьа ҭыхҩы изы уи даара акраҵанакуеит. Сыҽ-хәарц сҭахӡам аха, сҭыхымҭақәа ахьы  ҟоу аҭыԥқәа зегьы рҿы ала ша-рақәа аркызҭгьы, ҳдунеи аҭыԥқәа акыр џьара иакуан.Сара сусумҭақәа ыҟоуп убри аҩыза ҭыԥқәак рҿы, сара ахаан сым-неирц ахьалшо. Уажәааигәа, уса-хьаҭыхымҭа сымоуп ҳәа сзиҩит Аф-га нистан инхо америкатәылауаҩы. Иҟан еиҭа убас еиԥш хҭыск, аиба-шьра ашьҭахь шықәсыбжак ааҵуаны еиҿаҳкааит ацәыргақәҵа. Уа дақә-шәеит ООН анапхгаҩы актәи иха-ҭыԥуаҩ. Сара исыман Бутрос Гали ишарж, дсыҳәаны исымихит Бутрос ҳамҭас ииҭарц.

– Шәара уажәы ашаржқәеи 
акомиқсқәеи ҭышәхуама?

– Аибашьраан ирацәаны ака ри-катурақәа ҭысхуан. 50 усумҭа ина-реиҳаны ҳамҭас Аԥснытәи аҳәын-ҭқар ратә Ахьӡ-Аԥша амузеи иасҭеит. Акарикатурақәа рҿы сара исымоуп Аԥсны жәлар Рџьынџь тәылатә еиба-шьра алагамҭа инаркны ахроника.
– Хәыҷык шәааи ҳазааҭгылап 

убасҟантәи шәыԥсҭазаара ахәҭа. 
Аиааира Амш ныҳәа аламҭалазы 
иса ҳар сҭахын аибашьра иазку 
шәгәа лашәарақәа.– Аибашьра шалагаз атәы шаа-ҳа ҳазҵәҟьа еиԥш, Асида Багаҭелиеи сареи Ташкентнтәи Шәачаҟа ҳааит. Сара иаразнак еилыскааит Аԥс-

ны аҳәаа ахысра шуадаҩхоз, из-банзар, аҳәаа аркын. Аԥсныҟа ҳааит теплоходла. Гәдоуҭа саннеи, исар-ҳәеит, раԥхьатәи аидыслараҿы ахәра зауз арԥарцәа ахьышьҭоу асасааирҭа-реабилитациа ыҟоуп ҳәа. Алашара дырцәеит, сахьцоз сыздырӡомызт. Гәдоу ҭа ақалақь сыздыруамызт. Ҷкәы на хәыҷык дысԥылан, исир-беит асасааирҭахь сызгоз амҩа. Из-баз саршанхеит. Уа ишьҭан 18-19 шықәса зхыҵуаз, раԥхьатәи аиды-слара иалахәыз, ахьаа цәгьа закәу зды руаз, зҭынхацәеи зҩызцәеи рыԥс ра иашаҳаҭхаз арԥарцәа. Аҭа-ҭын иаҳәеит, уи адагьы сџьыба акагьы ҭамызт. Адырҩаҽны сцеит апресс-центр ахь. Уа избеит сҩыз-цәа, сколлегацәа. Исарҳәеит иаар-лас ӡаны ишырхиатәу аорденқәа, аме дальқәа, акарикатурақәа. Ауха иалагӡаны иҭысхит акарикатурақәа ԥыҭк. Нас еилыскааит, уи мацара 

ԥсы ашьҭахь) сареи «Аибашьра ашықәс нҵа» захьӡу апремиа актәи аҩа ӡара ҳалауреатцәахеит. Иҟан аҭа-гылазаашьақәа, ҳаибашьцәа рахьтә ԥыҭҩык уаҳа рзымычҳакәа, зегь кажьны ианцоз. Х-сааҭк рыла иҭы-схыр акәхеит аплакат ду, шьҭахьҟа ихьа ҵуаз асолдаҭцәа рсахьа анҵаны. Иқәҳаргылеит Афон ҿыц уахьналалоз аҭыԥ аҿы. Сара сгәаанагарала, ас еиԥш иҟаз аплакатқәа алҵшәа рыман. Аҵыхәтәантәи аибашьраантәи акарикатурақәа иреиуоуп «Қырҭ-тәы ла апарламент», уа даарԥшуп ала қәа идыргәаҟуа Шеварднаӡе, ахшыҩ ҵак аагоуп аҩымҭа «Гәараԥаа рпи сар» аҟнытә, «Илашәарыцам ала-қәа шәарыцара иумган!»
– Иахьа шәырҿиараҿы агәазы

ҳәара шәызҭозеи?– Агәазыҳәара снаҭоит ҳтәылаҿы иахьҭынчроу, усҟан аусура мариахоит. Акаҵкәыр азна ашәыгақәа анызҵо, урҭ ирласны рхархәаразы агәаҳәара сырҭоит.
– Шәусумҭақәа рҿы иаарԥшӡам 

ауаа, избан?– Есымша иҭысхуаз ауаа ракәын. Амультипликациаҿгьы акари ка ту-рақәа рҿы, ауаа рыда иауӡом. Уажәа-зы иҭысхуа апеизажқәа мацара роуп. Сара исҭахӡам ауаа аԥсабара ралагалара, сара исгәаԥхоит аԥсабара ауаа рыда аарԥшра.
– Шәҟазараҿы згәаанагара ак

ры аҵанакуада шәара шәзы?– Аеқсперт игәаанагара. Изҳәо здыруа ауаа ргәаанагара, акра-

ҵанакуеит, урҭ ирылшоит акон-струқ тивтә згәаҭа аҟаҵара.
– Иҟоума арҵаҩцәа, асахьа ҭы

хыҩ цәа анырра ӷәӷәа сзыруит ҳәа 
ззышәҳәарц шәылшо?– Аҵараиурҭаҿы ҳкурс дуун, убри аҟнытә, сгәаанагарала, сара ис моу ӡеит иақәнагаз адыррақәа. Убри сгәы иалоуп. Иақәнагаз амы-ру  гақәа, ашәыгақәа ахьҳамамыз азы сара сылшарақәеи, егьырҭ аҵара сыцы зҵоз рылшарақәеи реиԥш, аҳәаа қәа ирҭакын. Арҵаҩы иҳа ди-ҵон мчыбжьык аҩныҵҟа 150 рҟын-ӡа аинырслақәа рҭыхра. Сара сзы уи даара иуадаҩын материалла. Сара схәыцуан иабаазго 150 бӷьыц ҳәа. Убри аҟнытә, бӷьыцк ԥшьы-џьара ишаны ҳхы иаҳархәон. Қарҭ-тәи Академиа акәзар, уахь сара сақәшәеит убри аҩыза аамҭазы, уи сара сашьҭоуп аиҭашьақәыргылара, аиҭахысра ҳәа. Усҟан аамҭақәа уа-да ҩын, амитингқәа мҩаԥыргон, аибашьра ихықәгылан. Усҟантәи аам  ҭазы, исгәалашәоит, иааҭысхуаз зе гьы аибашьра атема иазкын. Аму-льтипликациа иазкыз сдипломтә усу мҭаҵәҟьаҿгьы хысрақәак ыҟан. Сыр ҵаҩы дсазҵаауан, есымша узхысуеи ҳәа.Аха сара еилыскааит, уи зегьы адыр рақәа шсырҭоз, аҵара шыс-ды рҵоз, ҟазак иаҳасабала сы шьа-қә гылара ишацхраауаз. Уажәы сара иаҳа-иаҳа сҭыхлар сҭахуп. Иахьа сара еи  лы скаауеит, исымоу зегьы, сара сзакәу зегьы зыбзоуроу, сызхысыз ауп. 

Акьыԥхь иазлырхиеит 
Гәында АӠЫНԤҲА.

аус ишамыхәоз. Абзарбзанқәа, агу-ма нитартә цхыраара ама шьы на қәа ирықәаҳхауан, нас сақәшәеит аса-пиортә баталион. Марттәи ажәы-ла ра ашьҭахь Владислав Ар ӡын ба иҟаи ҵаз адҵала еиҿкаан агитациеи апропагандеи рыҟәша, убри нахыс апозициаҟынтә уахь сиаргеит. Ииун алагамҭазы, ауаа ахьазымхоз аҟынтә еиҭа афронтахь ҳаргеит. Нико лаи Џьонуа игәыԥ ҳалан. Ҳара еизга ны аштаб ахь иааҳгон рациала иузы-мҳәоз аинформациа. 
– Ишԥаԥышәҵоз аибашьратә 

карикатурақәа?– Иаҳбоз иаҳнарҭыхуан. Сара иҭысхуан реиҳа аинтерес зҵа зи, реиҳа ихадази, избози иса ҳа уази рҟынтә. Нас аксерокс иахы хны, аибашьра ҭыԥқәа рҿы иры ла дыр-ҵәон. Ака ри катурақәа ддыр бон аган қәа реиҿ цәажәарақәа рҿгьы. Урҭ идыр  ҵа быргуан Аԥсны имҩаԥысуаз, алҵ  шәагьы рыман. Аибашьра исзын-на жьит ирацәаны аибашьратә кари  ка турақәа. 1993 ш. Бедиа, аӷа иганахьала ирацәаҩны иҭахаз аны-ҟала, сара схатәала иаасырԥшит «Аиба  шьра апофеоз Верешьчагин ила» ҳәа иҟаз, иахьӡысҵеит «Игоуп да ҽа ҳаракырак». Исымоуп даҽа усум-ҭак, уи аԥҵан ақырҭқәа аҵа ханы, ООН ашҟа ашәҟәы анырыҩуаз аамҭазы. «Запарожиаа аҭырқәа сулҭан изыры-ҩуеит асалам шәҟәы» захьӡу Репин иусумҭеиԥш, иахьӡысҵеит «Ақырҭ-қәа ирыҩуеит асалам шәҟәы ООН-ҟа» ҳәа. Аибашьра анҵәамҭазы, август мзазы, Валери Гамгиеи (дан-

Едуард Уаҳаид-иԥа Бебиа – Аԥснытәи аҳәы-нҭқарратә акәашаратә ансамбль «Шьараҭын» ашьа ҭаркҩы, асахьаркыратә напхгаҩыси, абалет меистер хадаси иҟаз, иналукааша аԥсуа хореограф, Дыр мит Гәлиа ихьӡ зху Аҳәынҭқарратә премиа алауреат, Аԥсны Жәлар рартист.
Екатерина Бебиа: – Ҳаҭыр зқәу Едуард Уаҳаид

иԥа,шәара напхгара зышәҭо ансамбль «Шьараҭын» 
акәашацәа Аԥсны аибашьраан рылша иахышәҳәаауеи?Едуард Бебиа: – Сҭампыл ақалақьаҿ афестиваль ду мҩасуан, ааԥхьара ҳаман, уахь амҩа ҳақәлеит. Иабаҳдыруаз Аԥсны аибашьра ҟалоит ҳәа. Хьыӡла-ԥшала афестиваль аҟны ҳрыдыркылеит, ибзиаӡаны ҳхы ааҳарԥшит,аԥхьахә усгьы ҳара иаҳтәын. Ҳгәырӷьаҵәа ҳашьҭахьҟа амҩа ҳақәлеит. Афестиваль аиҿкааҩцәа зегьы ҳааскьаргон, иааиуа ашықәсқәа рзы ҳхы алаҳархәларцаз ҳаиқәшаҳаҭхеит. Трабзон ҳааиуан еиԥш, ԥсуа ҷкәынак даасԥылан аибашьра иалагеит иҳәеит. Сара аибашьра Ҭырқәтәыла иҟалаз џьысшьеит. «Ҳара акгьы ҳамбаӡеит, ахысыбжьгьы ҳмаҳаит, ишԥа уи?» ҳәа иџьшьаны сиазҵааит. «Ҭырқәтәыла акәӡам, Аԥсны ауп аибашьра иахьалагаз. Ақырҭцәеи аԥсуааи Аҟәа Ацҳа ҟаԥшь аҟны еиҿагылоуп!» ҳәа амыждара аасаиҳәеит. Аха иҟаҳҵозеи, иаҳуазеи? Иаразнак ала амҩа ҳақәлеит, ицәгьамкәа Баҭымынӡа ҳааит, нас Аԥсныҟа амҩа ақәлара мыждахеит. Иҳамаз зегьы ахҭынҵаны ӷбак наҳкылеит, аха уи имцо-имаауа, уахыки-ҽнаки амшын иххалеит. Аӷба амаҵуҩцәа аӡәгьы дҳацәажәомызт, ҳазҵаара аҭак ҟарҵомызт. Жәларык аҿар сыцуп, амца скуеит, зегьы рлахьынҵа снапы иануп, арахь ҳаԥсадгьыл ахь абгара иаҿуп ҳәа ҳдыруеит. Сыгәжәажәо аӷба сҭоуп, сгәы аанкылар ҳәа сшәон, аха аҿар иахьырбоз, ргәы мцарц азы сыҽсырӷәӷәоит ҳәа саҿуп. Ауадаҩрақәа акыр ҳахганы, инханы иҳамаз иҵегь ҳԥара нарҿаҟәшәаны, цәгьамыцәгьала Аҟәа ҳааит. 

Лашьцахьан асқьала ҳанаадгыла, ҳақалақь ҭацәын. Аҟәа ахысыбжьқәа алыҩуан. Ҳамаҭәақәа џьара инышьҭаҵаны, сыкәашацәа шьапыла мацара адәқәеи аӡқәеи ирырго Алашырбага (Маиак) аҳабла аҟынӡа иназгеит аҵх лашьца ҳҽалакшәа.Зегьы сыҩныҟа изгеит, маҷк рыԥсы дсыршьеит. Иҟоу аиаша ҳазҳәо ҳәа аӡәгьы дыҟам, аха ҽеи шыҟам усгьы иубаратәы ҳҭагыламзи. Аҟәа аӷацәа рнапахьы иааргахьан. Ашаха амҭакәа дырҩегь сыкәашацәа насыргылан, Гәымсҭаҟа амҩа иқәысҵеит. Аӡы ишырыз, Ешыраҟа ишиасыз даара иџьаушьаратәы иҟоуп. Агәыӷьра ду аадырԥшит. Гәдоуҭаҟа ицо-иаауа ҳәа иаламгакәа, Гәымсҭа ишырыз иаразнак абџьар шьҭыхны еибашьуаз инарывагылеит. Амцеиԥш рхы аадырԥшит: Руслан Кәылаа, Даур Ака-ба, Аркади Чачхалиа, Анри Ферзба. Алабақәа ракәын аԥхьа иркыз. Егьырҭгьы ирылшозгьы, иры лым-шозгьы рыла аибашьра иаҿын.Шьараҭынаа зегьы-ҵәҟәа еиԥшны аибашьраҿы фырхаҵара дула рхы аады-рԥшит ҳәа шәасҳәар шәызжьеит, аха аӷьырак гәым-шәарыла аӷа иҿагылеит. Гәымсҭатәи афронт аҟны еиҿыркааит «Шьараҭын» ҳәа зыхьӡырҵаз аба талион, уи командаҟаҵаҩыс дарҭеит Тҟәарчалтәи арԥыс, ҳансамбль аҟны зыда царҭа ҳамамыз ҳмузыкант Руслан Кәылаа. Егьырҭ аҷкәынцәагьы рҽеидыркылеит уи икәшамыкәша. Раԥхьа ирхәыз дреиуан Аркади Чач-ха лиа, аха уи даанымкылеит, ихәра маҷк ишааиӷьхаз дыз лацазгьы сыздыруам, аха «Суаажәлар ахьыҟоу, сан дахьыҟоу сцароуп» ҳәа Мрагыларатәи афронт ахь дцеит. Уигьы уа командаҟаҵаҩыс дҟарҵеит. Уи нас зны атанк дақәтәан, зны апулемиот икын, зны автомат. Ихы-иԥсы дамеигӡаӡакәа дшеибашьуаз, аибашьра еилгарц омак шагмыз иԥсҭазаарагьы ақәиҵеит.Убас еиԥш дыхьӡырҳәаган еибашьуаз иакәын Руслан Кәылаагьы. Уи икәшамыкәша ҳакәашацәа 

рҽеиладырҵәеит, даара бзиа дырбон, игәра ргон, дыԥхьагылан, дгәымшәан. Убас раԥхьа дышгылаз Шро матәи ажәыларақәа руак аан дҭахеит. Руслан иаа-мышьҭахь Акаба Даур (Гәыслик) абаталион идикылеит, ус ирҭаххеит ицеибашьуаз. Иара уигьы Аҟәа ахақәиҭтәраан сентиабртәи ажәылараҿы дҳацәҭахеит. Убас дҭахеит Ҟылӷьы. Иҭахеит аибашьра ҟалаанӡа «Шьараҭан» ас-тудиахь инеиуаз, зҽазыҟазҵоз арԥарацәа. Иааизакны «Шьараҭын» акәашацәа 12-ҩык аибашьраҿы иҭахеит. 
Екатерина Бебиа: – Аибашьра ашьҭахь хықәкыс 

ишәымозеи, ишәзышьақәыргылоума шәџьабаа ду 
зцу ари шәансамбль? Изеиԥшрозеи «Шьараҭын» 
иахьатәи аҭагылазаашьа?Едуард Бебиа: – Аԥсҭазаараҿ ацәгьеи абзиеи рышьхәа еивҵоуп, ацәгьара ду ҳақәшәеит, ҳҵеицәа иреиӷьӡақәаз ҳацәҭахеит, ҳҟазара, ҳарҿиара ҿахҵәеит, аха агәкажьра аҭахӡам. Сара сызлазхәыцуа ала, аибашьра ашьҭахь зегьы иаҳуалԥшьоуп амҩахәасҭақәа ԥшааны, мҩас иамоу ҳазхәыцны, ҳазегь ҳнеидгыланы, акы азыҳәа ҳхы 

ҳамеигӡакәа ҳҟазара, ҳарҿиара аиҭашьақәыргылара напаркра. Аԥсҭазаара иацҵатәуп, иаанхаз аҿар бзиа еидкылатәуп, ансамбль ҿыцны ишьақәыргылатәуп, излаҟаз еиӷьны еиҿкаатәуп. 25 шықәса еизаҳгахьаз акәашацәа рымаҭәақәа, урҭ рырхиагақәа, ршьаҵақәа, иара убас амузыкантцәа ртехника ду уҳәа миллиардла аԥара ахә ҳцәыӡит, ирыблит, аӷацәа иргеит. Аҳәара ҟасҵоит, ишәымԥыхьашәо: ауапа, ахылԥарч, аҟама, амаҟа, аҳәа ансамбль ахь ишәырхынҳәырц, ҳаилышәкаарц. Ҳавтобус «Кубань» шьоукы ирымоуп, аҳәара ҟасҵоит идырхынҳәырц. Уа иахьрымо омак иахьрыхәо ыҟам, ҳара иҳамазар, артистцәа ргара-раагаразы ҳхы иаҳархәон, ақыҭақәа рахь ҳцаны ҳажәлар ргәы ҭаҳгарц ҳҭахуп, ҳалацон.Цәала-жьыла аибашьра ҳаԥнаҽит, ҳдоуҳатә ԥсҭазаара ҟәыбаса иагеит, аха ҳара аҟазара аус азызуа аинтеллигенциа, акультура амаҵ зуа зегьы ҳхынҳәыроуп ҳус хадахьы. Ишьҭыхтәуп ҳҟазара, шьаҟас уи иаҵагылаша ҳара ҳауп. Ҳажәлар ааха ду ирауз рхазыршҭуа ҳәа акгьы ыҟаӡам, аха маҷк ргәы ахәра зырӷьаша ауп ҳҟазара, ҳдоуҳатә беиара. Ҳҟазара ашьҭыхра ҳҽазаҳамкыр, ҩынтәны, хынтәны ҳаԥҽхоит, милаҭк аҳасабалагьы ҳаныӡаар ауеит. Адоуҳа еиқәнархо рацәаӡоуп, адоуҳатә культура змам амилаҭ– инагӡаны измилаҭхом.

Аԥсны аҩныҵҟа мацара акәымкәа, ҳҟазара дырбатәуп атәым ҳәынҭқаррақәа рҟны. Ҳара аибашьраҿы аиааира згаз милаҭуп, адунеи ауаажәларра рҟны ҳаҭыр ҳақәуп. Убри шьақәырӷәӷәатәуп ҳҟазареи ҳкультуреи рыла. Урҭ ирҳәароуп: «Абри аҩыза акультура ду змоу, здоуҳатә дунеи ҭбаау, аибашьраҿы уаҩ дзыриааиуам!» ҳәа. Ҳаԥсы шҭоу, ҳшыӷәӷәоу, аибашьра ашьҭахьтәи ауадаҩрагьы аиааира шҳалшо дырбатәуп, ҳажәлар рбеиара аихаҳара ҳамч шадаҳҵо адунеи иабароуп. Аекономикатә блокада ҳара ҳаиааироуп ҳдоуҳа аӷәӷәарала. Арԥарацәа аиба-шьра адәаҿы иаадырԥшыз афырхаҵара аԥсҭазаараҿ ирҵабыргтәуп, рхы зқәырҵаз ҳкультура, ҳҟазара, ҳбызшәа, ҳаԥсуара, ҳаламыс еиқәырхатәуп, еихаҳатәуп, иԥсыз аԥсы ҭаҵатәуп, иӡыз ԥшаатәуп…Ҳнапы еикәыршаны, ҳаӡәыкны аус еицаҳамур, аибашьраҿы иаҳгаз аиааирагьы акгьы иаԥсахом.

Сара хаҭала, аҵыхәтәантәи сымчқәа еизыркәкәаны, исылымшашагьы сылыршаны, схы аџьыка ықәхны ансамбль аиҭашьақәыргылара саҿуп, уи саҿызаауеит сыԥсы ахәага ҭанаҵы.
Аиҿцәажәара аагоуп ажурналист, аҵарауаҩ 

Екатерина Бебиаԥҳа лхатәы видеоархив аҟынтә. 
Анҵамҭақәа ҟаҵан 1994 шықәсазы.

Раԥхьаӡатәи аԥсуа ԥҳәыс-ас кульптор Марина Ешба еицырдыруаз аԥсуа ре во-лиу цио нерцәа ируаӡәкыз – Ефрем Ешба иԥҳа лакәын. Асовет мчра аны шьақәгыла ашьҭахь, аҵара бзиа имази ибзиаӡаны дахьазыҟаҵази ирыл ҵшәаны СССР ахаҭарнакҵас адип ломаттә усқәа рынагӡаразы ды шьҭын Европа атәылақәеи Аме-ри  кеи рышҟа. Марина Ефрем-иԥҳа диит 1921 ш. ииуль мзазы, Лондон. Уа лаб аус иуан Асоветтә Урыстәыла иатәыз Ахәаахәҭратә хаҭарнакраҿы. Ма рина лыҷкәын – Владимир Аршба из ла шьақәирӷәӷәо ала, уантәи ацара иқә шәеит акоммунисттә пропаганда иахырҟьаны. Иаҳа ихьшәаны иабду – Ефрем Ешба, дрышьҭит усура Асо вет Ҳәынҭқарра Ахәаахәҭратә хаҭар нак-рахьы Америкаҟа.Марина лан, Ефрем Ешба иԥ-шәма ԥҳәыс Мариа Владимир-иԥҳа Шьигровскаиа «Тифлистәи аҭы ԥҳа-цәа ԥшӡақәа» раԥхьа игылаз лакәын. Марина лнаҩс, аҭаацәараҿы илыз-ҳауан даҽа ӡӷабкгьы – Елизавета. Арепрессиа ашықәсқәа раан, Ефрем Ешба Колымаҟа дахыган, 1939 ш. ашьра иқәҵаны данҭадырха ашьҭахь, иҭаацәа рыԥсҭазаашьа даараӡа иуа-даҩхеит. Марина Ешба лҩыза, ашә-ҟәыҩҩы, апублицист Џьума Аҳәба излеиҳәоз ала, Марина лаҳәшьеи лани еицны Казахсҭанҟа иахыргеит, уаҟа шьамхахьы аӡы иӡаагыланы абамба аиҭаҳара рықәшәеит. «Лара есымша лхы дахашшаауан, убри аахыс сыбаҩқәа лассы-лассы исыхь лоит», – ҳәа еиҭеиҳәон Џьума Аҳәба. Ԥыҭрак ашьҭахь Марина лани, лаҳәшьеи, лареи Аԥсныҟа ахынҳәразы азин рырҭеит, аха «ажәлар раӷа» иҭаа-цәа ҳәа анхарҭа рырымҭеит. «Лани лаҳәшьеи лареи Бедиатәи ауа хәа-

маҿы инхон ԥыҭраамҭак», – иҳәон Џьума Аҳәба. Аҟазараҭҵааҩы Аза Ар-гәын лажәақәа рыла Марина Ешба абжьаратә школ дахьалгаз ақалақь Очамчыра ауп.1945 ш. Марина Ефрем-иԥҳа Мос кваҟа дцеит. Уа дҭалеит Мос-кватәи аҟазара аинститут, аску-ль птура афакультет. Аҵара лҵон ап рофессор Е. Ф. Белашова лҟны. «1951 ш. аинститут далгеит. Иб-зиа  ӡаны аҵара ахьылҵози ақа-лақь Москва асахьаркыратә ԥсҭа -заа  ра ақтивла лхы ахьа ла лыр хәа-зи ирыбзоураны Ма рина Мос ква асахьаҭыхыҩцәа Рхеи дкы ла да лар-ҵеит, анаҩс СССР аса хьа ҭы хыҩ цәа Рхеидкыла», – иазгәалҭоит аҟа-зараҭҵааҩы Аза Аргәын. «Аџьныш Сталин даныԥсы, Марина илгәаӷьит Микоиан иахь ацара, уи ибзиаӡаны дидыруан лаб, – еиҭеиҳәон Џьума Аҳәба, – Микоиан Марина Ефрем-иԥҳа илаиҳәеит лаб ибзианы дшидыруаз, уимоу, Ефрем Алексеи-иԥа «иреиӷьӡаз ҳауаажәлар дыруаӡәкын» иҳәеит. Еиҭеиҳәеит иҩны, москватәи иуадаҿы дыш-неихьаз». Анастас Микоиан иҳәеит ԥасатәи руада аргьежьра ша лым шоз, аха иақәиргәыӷит аҿыц шыр зии-ԥшаа уа ала. Иажәа наигӡеит – ҩ-ҿык змаз ауада иҩнеиҵеит Маринеи лани лаҳәшьеи.Москва дшыҟаз иааԥшхьан илы лаз абаҩхатәра ҟаимаҭ. Мари-на лыҟаҵамҭа амедальқәа 1958 ш. им  ҩа ԥысуаз Асовет ҳәын ҭқар-ра зегьтәи амедальқәа ркон курс аҿы, иреиӷьӡақәоу ҳәа иалыр кааит. Зегьы еицгәарҭеит Ешба лы  с ку -ль пту рақәагьы. Убас, лыс куль   пту-ра «Аусуҩ» Поль ша иқәы ргы    лан. Далахәын Севас то поль тәи аҳәы-нҭ қарратә драматә театр аи қәы   -ршәара. Иаԥылҵоит еицы рды    руа ауаа рыскульптурақәа, убарҭ дреи -уоуп еицырдыруа арежиссиор Кон -стан тин Станиславскии.Москва Марина Ефрем-иԥҳа Ешба диабадыруеит аҭоурыхтә наукақәа ркан дидат, Аԥс ны асовет ԥсҭазаара раԥхьатәи ашықәсқәа ҭыз-ҵаа уаз Тариел Аршба. «Арҭ ҩыџьа 

Арифа ҚАПБА

АСКУЛЬПТОР МАРИНА ЕШБА ЛПОРТРЕҬ АЗЫ ЦӘАҲӘАҚӘАКауаа қәыԥшқәа еидызкылаз Мари на лаб иԥсҭазаара аҭҵааразы иры маз аинтерес ауп», – иҳәоит агазеҭ «Совет-скаиа Абхазиа» аҟны корреспондентс аус зуаз Џьума Аҳәба. Уа акультура аҟә ша еиҳабыс даман Тариел Аршба. 1958 ш. Марина Ешбеи Тариел Арш-беи рыԥсҭазаарақәа еиларҵеит. Абас лара Аԥсныҟа нхара дааит. Дроуит аҵеи Владимир.Иазгәаҭатәуп, Џь. Аҳәба ҩызас дахьрымаз анаҩсгьы, зны Марина Ешба лыскульптурақәа руак азы модельс гьы дыҟан. Лара лхаҭа ди-ҳәеит уи азы, уи аан иазгәалҭеит 

аԥсуа иитәым аҷыдарақәа шаныл-баало иҭеиҭыԥш.«Тариел лассы-лассы исирбалон лусумҭақәа, лыскульптурақәа, лме-дальқәа, сара избоз зегьы схырхуан, иџьасшьон. Ҽнак зны исеиҳәеит, Марина ускульптура ҟалҵар лҭахуп ҳәа. Изласгәалашәо ала, даара аха-ҿы еилыхха умоуп ҳәа салҳәеит, иҵегьы арҽхәаражәақәа салҳәеит, из леилыскааз ала, сусумҭақәа дры-ԥхьа хьазаарын», – игәалаиршәон Џьума Виссарион-иԥа.Џьума Виссарион-иԥа, Марина Ешбеи иареи анеиҩызцәазтәи аам-ҭақәа игәаларшәо, иазгәеиҭон, иа-реи лареи еибадыраанӡагьы, Мос-ква аҵара аниҵоз аҟазара агәы-был ра икхьан. Третиаковтәи ага-

лереиа азал қәа рҿы адунеи аҿы еицы  рды руа аҿыханҵаҩцәа русум-ҭа қәа данрыхәаԥшуаз иџьеишьон иры лаз аҟыбаҩ, аха уаанӡа ахаан, Ма рина дидыраанӡа, аҟаза иусура да хәа ԥшыртә аҭагылазаашьа имоу-цызт. Иазгәеиҭон, ихаҿы аԥҵара Ма рина Ешба мызкы дадхалеит. Лу  -су   шьа астиль агәақәкра аҭа хын. Изныкымкәа иҟалҵахьаз аску   ль -птурақәа лырбгахьан, лара ишыл-ҭахызҵәҟьа еиԥш иал ҵаа нӡа. «Ҽнак зны, Марина лҟа зар ҭа ҿы сахьнеиз избеит апоет Шьа  луа Ҵәыџьба искульптура, – игәа лаир шәон Џьума Аҳәба – Марина ибаҩ хатәра џьалшьон, аха зегь реиҳа зыхә ҳаракны илшьоз, ихаҭа Сиб раҟа дахганы даныҟаз иҟаиҵаз ауп. Шьалуа иаҳаит, Колыма џьара, иахганы иҟаз Ефрем Ешба ӷәӷәала дычмазаҩханы дышгәаҟуаз. Ддәы қә леит уахь дибарц азы, аха иԥсы шҭаз дихьымӡеит». Аҳәба иажәақәа рыла, Марина Ефрем-иԥҳа есымша хьаа дус илыман иаб изқәаҭыԥ атәым дгьыл аҿы иахьыҟаз. Илҭахын иԥсыбаҩ иԥсадгьыл ахь аагара.Џьума Виссарион-иԥа излаиҳәоз ала, Марина Ешба зинтеллеқт ҳаракыз, аҟазшьа ӷәӷәа змаз уаҩын. Лара акраамҭа Аԥсны асахьа ҭы хыҩ-цәа рхеидкыла напхгара азылуан. Марина Ешба Аԥсны асахьаҭыхыҩцәа рхеидкыла хантәаҩыс данамазтәи лусуразы абас лыҩуан аҟаза ра-ҭҵаа ҩы Аза Аргәын: «Марина Еш-ба Аԥсны асахьаҭыхыҩцәа рхеи-дкыла дахагылоуп, акыргьы аусу-шьа лырцыхцыхуеит. Акультура ами нистр Владимир Кәарҷелиеи лареи ирылшо зегь ҟарҵоит аскуль птура иатәу амилаҭтә кадр-қәа реиҿкаареи реизырҳареи рзы, иалдыршарц ирылшо зегьы ҟар-ҵоит Аԥсны асахьаҭыхыҩцәа рхеи-дкыла ацәыргақәҵатә зал ака-питалтә ремонт азуреи аҭыԥ арҭ-баареи рзы. Асахьаҭыхыҩцәа ац-хыраара рырҭоит асоветтә, арес-пуб ликатә, аҳәаанырцәтәи уҳәа ацәы ргақәҵақәа рхы рыладырхәырц азы. Марина илылшоз зегьы ҟалҵон аса хьаҭыхыҩцәа дарбанызаалакгьы ацхы раара илҭарц азы. Имшәоз, хьаҵра ззымдыруаз, арыцҳашьара злаз ауаҩы, Владимир Кәарҷелиа длыцырхырааны, иуҳәар ауеит, аиҳабыра «драбашьны» мацара ҳса-хьаҭыхыҩцәа нхарҭа ҭыԥлеи, аҟаза-

рҭа қәа рыргыларҭа ҭыԥқәеи еиқәлы-ршәон. Жәаҳәарада, лнапы злакыз аус аҿы зыҩаӡара ҳаракыз ҟазан. Иҟал ҵаз рацәаӡоуп ҳреспубликаҿы амо нументалтәи астанковтә скуль-пту реи рырҿиаразы».Лассы-лассы Марина Ефрем-иԥҳа Қарҭынтәи иаауаз аиашамрақәа рҿагылатәыс илоулон. Иаҳҳәап, Қарҭынтәи, қырҭуа бызшәала иҩны иаарышьҭуаз аофициалтә салам шәҟәқәа, еиҭаганы иаарышьҭырц азы, шьҭахьҟа илыргьежьуан. Марина Ешба абҩа иалхны има ҷым-кәа иаԥылҵеит аҟазара зныԥшуа аску льптурақәа, амемориалтә баҟа-қәа, лхаантәи ауаа рпортреҭқәа. Лусу мҭақәа руак – лаб Ефрем Ешба ибаҟа – Аҟәа агәҭаны игылоуп. 

Абаҟа аԥхасҭа ду аиуит Аԥсны жәлар рџьынџь еибашьра аан, аха иш ды-ру еиԥш, Марина Ефрем-иԥҳа ил-ҭах ӡамызт уи ашьақәыргылареи арес таврациеи азура. «Ефрем Ешба ҩынтә иеихсны дшьын, лҳәон лара, 1939 шықәсеи 1992 шықәсеи рзы, – иан лажәақәа еиҭеиҳәоит Вла  димир Аршба. – Лара даараӡа ирџь  ба ра-ны дадгылан лгәаанагара, аба ҟа аи  ҭа  шьақәыргылара аҭахӡам ҳәа илы ԥхьаӡон… Раԥхьа зегьы ргәы иаа нагон, хымԥада абаҟа иаҭоу аԥ хасҭа рҽеитәуп ҳәа. Аха анаҩс еил каахеит, асахьаркыра ага на-хьа лагьы, даҽаганкахьалагьы уи аҟаҵара шаҭахым. Уимоу, сара сад-гы лаҩуп ахҭыԥ зныз амармалташь аҭаԥ ҽыларақәа злашьыху амхны, ус 

ааныжьра, иарбан бзарбзану из леи-хсуаз сыздыруам аха…».1984 ш. Марина Ефрем-иԥҳа аме-мориалтә комплеқс «1941–1945 шш. рзтәи Аџьынџьтәылатә еиба шьраҿы иҭахаз афырхацәа ргәа ларшәаразы» азы иланашьан Д. Гәлиа ихьӡ зху Аҳәынҭқарратә премиа. Иара шьа-қәыргылоуп Гәдоу ҭа ашҭа хадаҿы.Даара ирацәаны аскульптура ҟаимаҭқәа, абиустқәа, апортреҭқәа аԥылҵеит аскульптор Марина Ешба: Татиана Гәлиа, Гули Кьычба уҳәа ирацәаҩны рпортреҭқәа. Лусумҭақәа акырынтә ицәыргақәҵан Аԥсны, СССР ақалақьқәа рҿы, аҳәаанырцә. Раԥхьаӡатәи хаҭалатәи лцәыргақәҵа еиҿкаан 1996 ш., аҩбатәи 2004 ш., даныԥсы ашьҭахь.Аскульптор Марина Ешба илызку аинформациа рацәаӡам. Џьума Аҳәба иажәақәа рыла зны: «Марина аме-муарқәа ҩлатәуп, мамзаргьы ам-шынҵак бымазар акәын» ҳәа ан-леиҳәа, дааԥышәарччан, сиаша зе гьы зкьыԥхьуа дҟамлар ҟалап ҳәа аҭак илҭеит. Џьума Виссарион-иԥа иаз-гәеи ҭон Марина Ешба ллахьынҵа шы цәгьаз, зынгьы иӡбеит илызку иҩырц, аха ҳ-Џьынџь еибашьра (1992–1993) аан, инапылаҩырақәа рыбжа рблит, рыбжа аԥенџьыр аҟынтәи идыршәит. Ашәҟәыҩҩы излаиҳәоз ала, убарҭ аԥенџьыр аҟынтә адәахьы иршәыз ақьаадқәа иԥшааит Шьалуа Инал-иԥа. Иганы аԥсуа институт архив ахь ириҭеит, аха ишдыру еиԥш, уи архивгьы былны иқәхын.Иҳамоу аинформациа ала, Марина Ешба илызкны аҭыжьра иазыхиоуп ҩ-шәҟәык – акы еиқәиршәеит Боча Аџьынџьал, егьи – Ольга Брендель.
Еиҭалгеит Гәында  ӠЫНԤҲА

Аҽыбӷаҟазара, аԥсуаа ҳабзазара иахәҭа хаданы иԥхьаӡатәуп. Ҳаҽҟазара ашьаҭа бзиа амоуп. Аҭоурых иагәылсны иаауеит иахьа уажәраанӡа. Амилаҭтә ҽыбӷаҟазаратә еиндаҭлара хкқәа рцәырҵра атәы зҳәо ахыҵхырҭақәа рмаҷра иаҳнарбоит, урҭ акыр ашәышықәсақәа шырхыҵуа.Аԥсуаа рҽыбӷаҟазара егьырҭ Кавказ ажәларқәа рахьтә иалукаартә излаҟаз иреиуан, рҽыжәлашьа, реибыҭашьа, рҽы амаршәа акышьа, рҽыжәҵшьа. Иахьа уажәраанӡа инханы иҟоуп аҳәамҭақәа: «Шәҩык аҽыбӷаҟазацәа, аԥсуа дрылукаауеит иҽыжәшьеи, иҽы акәаршьеи рыла. Уи аҽы абӷа даласоуп. Аҽы ауаҩы ишьа алоуп» уҳәа реиԥш иҟоу аҳәамҭақәа. Аԥсуеи аҽи реизыҟазаашьа хаз дунеины иахәаԥштәуп. Уи аауеит аепос аҟынтәи. Уи Афырхаҵа хада Нарҭ Сасрыҟәа даниуаз иит иҽы Бзоу. Ифырхаҵараҿы ҩыза иашаны ицыз иҽы акәын ҳәа иҩуеит аҽыбӷаҟазараҭҵааҩы Гьаргь Амҷба. Аҳәамҭақәа рыла Нарҭ Сасрыҟәа бзиа иибоз иҽы анԥсы анаҩс, хара имгакәа иаргьы дҭахоит.Кавказ ажәларқәа рыԥсҭазаареи ркультуреи ҭызҵаауаз апрофессор Ковлевски абас иҩуан: «Аԥсуаа аҽырыҩрақәа бзиа ирбоит, аҽыбӷаҟазара аганахь ала ирыцназго дыҟам. Иара убас, бзиа ирбоит ахысра, уи ада ҽыбӷаҟазаратә ныҳәак мҩаԥыргомызт» ҳәа. «Иалкаан иазгәаҭатәуп аԥсуаа аҽқәа рынцәахәы дышрымаз. Уи «Аҽышьашьана ҳәа ишьҭан. Уи аауеит аепос аҟынтәи. Нарҭаа руахьад иахылаԥшуаз Шьашьан идҳәалоуп», – ҳәа азгәеиҭоит академик Зураб Џьапуа.Ашьа џьара имқшар ауӡом рҳәоит аԥсуаа, абри инаҷыданы, иазгәаҭатәуп Аԥсны шәага-загала ихәыҷны, шаҟаҩ аҽыбӷаҟазацәа алиааз. Асовет аамҭа иаҳнарбеит аҽыбӷаҟазара аҟны аԥсуаа ираԥызгоз дшыҟамыз. Еиуеиԥшым Асовет Еидгыла рыспартакиадақәа изныкымкәа ирылахәхахьоу аҽыбӷаҟазацәа ҳамоуп. 

Усҟантәи аамҭазы иааиҵагылаз аҽыбӷаҟазацәа рхыԥхьаӡара маҷӡам. Урҭ рахьтә еиҳа аихьӡара бзиақәа аазырԥшыз иреиуоуп: Иури Ԥлиа. Ақсенти Ҭарба, Иури Бараҭелиа. Алықьса Лакрба, Шулиа Лакрба, Валикәа Ҭаниа, Ҭаркьыл Расим, Златинска Аншба, Гьаргь Гәымба, Амра Ашәба, Андреи Кьыркьынаӡе, Лордик Барганџьиа, Давид Кәыҷбериа уҳәа убас ирацәаӡаны. Еиҳа ибжьаратәиу абиԥара иаҵанакуа Харлам Симониа ихьӡ Адунеи иадыруа дҟалеит аҽырԥараҟны. Аџьынџьтәылатә еибышьра Ду аҟны игаз Аиааира амш азгәаҭо, раԥхьаӡакәны Гәдоуҭа араионтә ҽыбӷаҟазаратә еиндаҭлара мҩаԥган Абӷархықә ақыҭан. Убри инаркны иахьа уажәраанӡа ари аҽыбӷаҟазаратә ныҳәа мҩаԥысуеит маи жәба рзы Гәдоуҭа араион ақыҭақәа рҿы. Иара убас, Мықәашҭа есышықәса имҩаԥыргоит Аԥсны аџьынџьтәылатә еибашьра аҟны игаз Аиааира амш азгәаҭара иазкны аҽыбӷаҟазаратә еиндаҭлара. Уаҟа аԥхьахә иазнеиуеит Кәтол, Тамшь, Џьгьарда, Ԥақәашь, Аӡҩыбжьа уҳәа ақыҭақәа. Арҭ аицлабрақәа аныҳәатә гәалаҟазаара рыцны имҩаԥысуеит. Шықәсык знык имҩаԥысуа аҽыбӷаҟазаразы Аԥсны ачемпионат даҽа ҩаӡарак амоуп. Ақыҭақәа рыбжьара иалкаахаз аҽыбӷазацәа, араҟа изтәу араион ахьӡала иқәгылоит. Аҽырыҩра, аҽылампыл, аҵәеигәыдҵара, аҳәаҟьара, ԥсуаҵас аҽырхәмарра, аҭарчеи уҳәа мҩаԥыргоит. Аха абазшьҭыхра, ахыци ахәымпали рыла акьан аихсра уҳәа реиԥш иҟоу амилаҭтә еиндаҭларатә хкқәа апрограмма иалаӡам. Амала еихьӡара бзиоуп ҳәа иушьар ауеит аԥсуаа иртәу аҽқәа рымацара рыла аицлабра ахьымҩаԥысуа, уи иаҳнарбоит Аԥсны аҽааӡара аҿиара бзиа шамоу. Аԥсны мацара акәӡам аԥсуаа рҽыбӷаҟазара аҿиара ахьамоу. Урыстәыла иреиӷьқәоу аипподромқәа рыҟны аԥсуаа, есышықәса аԥхьахәтә ҭыԥқәа ааныркылоит. Шьа-ла-дала ҳара иаҳтәу аҽыбӷаҟазара, наџьнатә аахыс иахьа уажәраанӡа абиԥарақәа еимырдо традициоуп. Ус анакәха, уи ԥсра-ӡра шақәымло агәра угаратәы иҳаласоу акоуп. 

Адгәыр ГӘЫНБА

А Ԥ С УА А Р Ҽ Ы Б ӶА Ҟ А З А РА

Р. Гәымба ихьӡ зху Аԥснытәи Аҳәынҭқарратә филармониаҟны имҩаԥысит Аԥсны Жәлар рартистка, Адыга Ареспублика зҽаԥсазтәыз артистка, «Ахьӡ-Аԥша» аорден ахԥатәи аҩаӡара занашьоу Маиа Гьерзмааԥҳа 70 ш. лхыҵра иазкыз аиубилеитә концерт.* * *Аԥсуа Ҳәынҭқарратә аҿартә театр атруппа аҭааит Ҟарачы-Черқьесски Ҟабарда-Балкариеи ареспубликақәа. Уаҟа ахәаԥшцәа идырбан Аԥсны Жәлар рпоет Б. Шьынқәба ироман «Ацынҵәарах» ала иқәыргылоу аспеқтакль.Арежиссиор-ақәыргылаҩ Алиас Аҩӡба.* * *Еилкаахеит Т. Шь. Аџьба ихьӡ зху ахәыҷқәеи ақәы-ԥшцәеи ирызку Аҳәынҭқарратә литературатә премиа занашьахаз.Апоезиа ажанр аҟны апремиа ианашьоуп Геннади Аламиа, ирҿиамҭа «Нарҭашәа» азы.Адраматургиа аҭыԥ даԥсахеит Валентин Кәаӷәаниа, иҩымҭа «Сыкәты шкәакәа» азы.Апремиа анашьара мҩаԥган Т. Аџьба иирамш аҽны хәажәкырамза 11, Д. Гәлиа илитературатә-мемориалтә музеи аҟны.Сынтәа ҩынтәуп Т. Аџьба ихьӡ зху апремиа анашьара мҩаԥыргоижьҭеи. Уи аԥнаҵеит Акультура аминистрра. * * *Ацәыргақәҵатә зал хадаҟны имҩаԥган Аԥсны акультура аминистрра апремиа аиуразы «Ашықәс иреиӷьу аусумҭа» зыхьӡу ацәыргақәҵа. Сынтәа ари апремиа даԥсахеит аҟаза қәыԥш Сабина Кәарҷелиаԥҳа.Сабина Кәарҷелиаԥҳа сынтәа раԥхьаӡакәны ари аицлабра лхы алалырхәит. Иагьланашьахеит апремиа.Аԥсни Урыстәылеи Жәлар рартистка «Ахьӡ-Аԥша» 

АКУЛЬТУРАТӘ ХҬЫСҚӘА 
2020 Ш.аорден актәи аҩаӡара занашьоу Хьыбла Гьерзааԥҳа 50 ш. лхыҵра аҳаҭыр азын Аҳәынҭқарратә Кремльтәи Ахан аҟны имҩаԥган аиубилеитә концерт. Уи аусмҩаԥгатә далахәын Аԥсны акультура аминистр Е. Арсалиаԥҳа.* * *Аԥсны Жәлар рартистка Нора Џьынџьалԥҳа напхгара зылҭо Аԥснытәи Аҳәынҭқарратә хортә капелла алахәын Шәача имҩаԥысуаз XIII Жәларбжьаратәи аӡынтәи афестиваль. Уи афестиваль аҳәаақәа ирҭагӡаны ҳколлеқтив ықәгылеит Алиса Дебольскои лыхьӡ зху аорӷантә- камертә концертә зал аҟны.* * *Аԥсни Урыстәылеи ркультуратә еимадарақәа аҳәаа иҭагӡаны П. Чаиковски ихьӡ зху Москватәи аконсерваториа азал хадақәа рҟны иқәгылеит Аԥснытәи Аҳәынҭқарратә камертә оркестр. Асахьаркыратә напхгаҩы Аԥсны зҽаԥсазтәыз артист Давид Терзиан. * * *А. Чачба ихьӡ зху Аҟәатәи Аҳәынҭқарратә сахьаҭыхратә ҵараиурҭаҟны имҩаԥысит асахьаҭыхра, аҿыханҵа, акомпозициа, аскульптура, амаҭәахә ҭҵаара, атехнологиа, ашәҵамаҭәа аҭоурых уҳәа амаҭәарқәа рыла раԥхьатәи аԥышәарақәа.Ари аусмҩаԥгатә еиҿнакааит А. Чачба ихьӡ зху Аҟәатәи Аҳәынҭқарратә ҵараиурҭа.* * *Аԥсны Жәлар рышәаҳәареи рыкәашареи зҽаԥсазтәыз Аҳәынҭқарратә ансамбль алахәын Аҳәынҭқарратә Кремльтәи Ахан аҟны имҩаԥысуаз аҟазара афестиваль.Ансамбль асахьаркыратә напхгаҩы Аԥсны Жәлар рартист Уасил Царгәыш. 

2019 – ИАЛКААХАЗ АУСУМҬАҚӘА

Сабина Кәарҷелиаԥҳа
«Дучка даԥхьоит» Мактина Ҵәыџьԥҳа

«Аԥхыӡ»Адгәыр Ԥилиа
«Аӡиа Риҵа»

Аҟаза дыҟоуп захьынџьара – адгьылтә ԥсҭазаара инаркны акосмос аҟынӡа: асахьаҭыхраҿы, анхамҩаҿы, ажәа ҳырҷала аҩреи ацәажәареи рҿы, абаҩ ԥҵәа ахьеиқәыршәатәу, иага ихьанҭазаргьы аимак-аиҿак ҟыҟҿыҟда аҭыԥ ақәҵараҿы. Аҟаза дыҟоуп згьама ссиру, ианасакьаҳәымҭоу зыфҩы лаҳа-лаҳауа угәаҿы инеиуа, угәалаҟара шьҭызхуа, аԥсҭазаара угәазырԥхо, удаҿы ушьа хааӡа изырныҟәо, улахь еиқәызар еиҵызхуа, убз зырхаауа ажь ааӡараҿы, аҩы аҟаҵараҿы...Иахьа Аԥсны, аԥсуа ҩқәа раҳҭынраҿы алу еиԥш зегь зхагьыжьуа Валери Борис-иԥа Аҩӡба иоуп. Убри азын ауп уахь ҳазцаз ажурнал «Аҟазара» асахьаркыратә редақтор Г. Дочиеи сареи: иаҳҭахын даабарц аԥсуа ҩқәа рдунеи аҿы иаагылазар аус зуа, уаҟа аԥсҭазаара аԥышәа зауз, зыԥсабаратә баҩхатәра ааԥшыз, аҩызцәа нагақәа зырҳаз аҩыҟаҵаҩ ду. Валери Борис-иԥа иахь ҳазланеиуаз амҩа ҳирбеит азауад аԥшәма қәыԥш, – Ника Ачба. Уи иҿаԥшылара ахалагьы иаҳәоит дуаҩы лашаны Анцәа дшишаз: зынӡа дқәыԥшуп, ԥсуаҵас дааӡоуп, днаӡа-ааӡоуп, ԥшра-сахьала деиқәшәоуп, иаԥсшәа хаауп, аиҿкааратә баҩхатәра имоуп. Ус иҟан дызхылҵызгьы. Иабду Николаи Баҭа-иԥа Ачба, аамҭа хьанҭақәа дрылиааит, Анцәа ду дҭауадны дахьишаз азы аамҭа ҿыц ахадараҿы игылаз ауаа лассы-лассы ддыргәамҵуан. Иԥсҭазаара ашәарҭа ианҭагылалак, – Аԥсны ааныжьны Урыстәылаҟа дцон. Николаи Баҭа-иԥа иԥсҭазаара аҵыхәтәантәи амшқәа рҟынӡа Урыстәыла аҿаԥхьа дхырхәон, избанзар – уи деиқәнархеит, аусура инаҭеит, уаҟа иҟазара ааиртыртә еиԥш алшарақәа иоуит. Аха, Аԥсынтәылан аполитикатә ҳауа аҽанаԥсах, инагӡаны акәымзаргьы, аԥсуаа Асовет мчра аԥхьатәи аамҭақәа рзы ироуз, аха дук хара имгакәа ирымнахыз азинқәак рырхынҳәра аамҭа анаарыдгыла, Н. Ачба иԥсадгьыл ахь, иԥсеиԥш дзыхӡыӡаауаз ижәлар рахь дхынҳәит. Ашьҭахь уи ила еиҿкаахеит аԥсуа ҩқәа рҭыжьра, урҭ ахьӡқәа рыҭаны, рылахь-рыџьымшь ӡатәны, хьыӡла-ԥшала иҩычоу амҩа рықәҵара. «Заԥсшәа хаау, аиҿкааратә баҩхатәра змоу» ҳәа зыӡбахә сҳәаз Николаи Баҭа-иԥа Ачба имаҭа – Николаи Владимир-иԥа Ачба иоуп. 

Абдуи амаҭеи рыбжьара, аамҭак азы аԥсуа ҩқәа рзауад адиреқтор хадас ма ихадоу аҩыҟаҵаҩ иаҳасабала аус иуан Николаи Баҭа-иԥа иҷкәын – Владимир Ачба. Иахьа аби аԥеи зшьапы иқәдыргылаз, мышьҭа бзиала иахагылаз, аҩқәа раҳраҿ аԥсуа ҩқәа адунеи иахзырҵәаз Николаии Владимири русқәа наигӡоит Николаи Аиҵбы. Арҭ зегь сҳәеит зынӡа иааркьаҿны, избанзар, иахьа сҩызеи сареи ари азауад ашҟа ҳаазгаз азауад аҩыҟаҵаҩ хада, аԥышәа ду змоу, инахаран ихәыцуа, зырҿиаратә ԥшаарақәа ирыбзоураны Аԥсни уи абеиарақәеи рҳәаа иҭыган адунеи ахь ицәырызго Валери Аҩӡба иоуп.Валери дҿаԥха-ҿаччо даҳԥылеит.Ҳара ҳаибадыруеижьҭеи акыр ҵуеит. Агәыӷра ҿыцқәа ҳазҭо ашықәс ҿыц идаҳныҳәалеит:– Шәаргьы убас, – иҳәеит аҭакс.Уи икабинет алабараториа иаҩызоуп, аҭбаара ду амоуп, аура акәзар, – акырӡа еиҳауп. Азал акәакьқәа рҿы икылкаан алашара рықәыԥхоит аҩы хкқәа: «Аԥсны», «Лыхны», «Ԥсоу», «Аҷандара», «Радеда»... Рыхьӡқәа рацәоуп. Урҭ зегьы рхатә гьама рымоуп, раԥхьа убз иаақәлоит аԥсуажь ахаара, афҩы хаа. Валери Аҩӡба игәалашәеит аҩқәа ирызкыз адунеиаҿтәи цәыргақәҵак аҿы, урҭ ргьама аилкаара иалахәыз абарон (Франциа) Леруа «Аԥсны» ҿамҩак ааҟаҵаны даангылан: «Ари сара сыдгьылаҿ иҟалаз ажь иалху ҩуп» ҳәа шиҳәаз. Уи иажәақәа Николаи Баҭа-иԥа ианизеиҭарга: «Даара сгәы ҟарҵеит, абарон иуҳәаз ажәақәа, аха уи злыху аҷандаратәи ажь ауп» – иҳәазаап аԥсуа ҩыҟаҵаҩ.– Сара Афонтәи абжьаратә школ саналга, схы абасырхари ҳәа азҵаатәы аақәгылеит. Изызӡарызеи, сжурналистхар сҭахын, – ацәажәара далагеит Валери Борис-иԥа.– Сара сқәыԥшра аромантика ацын, срыԥхьон ма киносахьала избон ажурналистцәа рус заҟа иԥшьоу, бжеиҳан ажурналист абџьар кны аҵабырг ихьчон, бжеиҳан ацқьареи аҵабырги ашәа рзиҳәон... Ахаҵареи аҟазареи еицын.Саб – Афонтәи абжьаратә школ аҿы диреқторс дыҟан. Сара сгәаҳәара уи акгьы ахиимҳәааӡеит. Иҟалап игәаанагара иҳәар, сара хықәкыс исымаз сгәы ахнаршәар ҳәа дацәшәазар. Аха сабгьы саргьы ҳгәаанагарақәа рҽеиҭаркит цәала-жьыла ҳҭаацәара иазааигәаз Николаи Баҭа-иҧа Ачба зны ҳаҩныҟа данымҩахыҵ ашьҭахь.Нас Валери дааҭгылан, ҭынч инациҵеит. – Сара ашьҭахь ауп ианеилыскаа Николаи Баҭа-иԥа заҟа иҵаулан дазхәыцуаз дызлыҵыз ижәлар рлахьынҵа...– Угәы иахәаз даара ибзиоуп, аха иахьатәи аамҭазы, ирацәамзаргьы, ажурналистцәа ҳамоуп, даара иҳагу ааглыхра, ҷыдала иугозар, афатә ааглыхра шьҭызхша аҟазацәа роуп. Убригьы ухаҿы иааугар сҭахуп! – иҳәан, ҳбаны, оумак днымхакәа дцеит.1964 шықәсазы Валери Борис-иԥа далгеит афатә ааглыхра Москватәи атехнологиатә институт 

Терент ҶАНИА

УҚЬАФ ҬАЗҴО АҞАЗАРА

«Аҩыҟаҵара атехнологиа» азанааҭ ала. 1969 шықәсазы иоуит даҽа дипломкгьы – далгеит афатә ааглыхра Зегь-еидгылоутәи аинститут. Далгеит латәарада, аха ажьи аҩи аус рыдулараҿы, лаборантк иаҳасабала аԥышәа ду изҭаз раԥхьатәи ашықәсқәа роуп. Усҟан, 60-тәи ашықәсқәа рызбжазы, Аԥснытәи аҩтәы комбинат аҿы аус руан анхара-анҵыра аусаҿы аԥышәа змаз, абас ҳҳәар ауазар, аԥсҭазаара аинститутқәа ирылгахьаз, зҟазара аӡбахә Аԥсны иадыруаз Д. Ӡаԥшь-иԥа, С. Гамсониа, С. Маан уҳәа аӡәырҩы. Ҳәарада, урҭ ирҿиҵааз рацәоуп Валери Аҩӡба.Аҟаза қәыԥш иреиҳаӡоу аҵараиурҭақәа ирҭаз адырра, данхәыҷыз инаркны иидыруаз акәын. Убри акәхарын иара ииҭахызгьы: аҩтәы комбинат аҿы иаҳа дрызхәыцуа далагеит ажь хкқәа рҭоурых, урҭ ржәытә-рҿатә, аишәа иамоу акультураҿы аҩы закәу, иааннакыло аҭыԥ. Аҭоурых атәы анаҳҳәа, ажь – ажәытәӡатәи анхамҩатә культурақәа иреиуоуп. Уи иалҵуа аҩы иарԥшӡоит аишәа, ауаҩы агәалаҟара инаҭоит, иҟоуп хәшәык аҳасабала рхы ианадырхәогьы. Валери Аҩӡба игәалаиршәоит аҩы, ажь рҭоурых аҟнытә сиужетк.Зны, Абиблиа аҿы ишҳәоу еиԥш, аӡӷаби арԥызбеи рыԥсҭазаара еиларҵарц рыӡбазаап. Ари ауаҩытәыҩса иԥсҭазаараҿы уаҩы ихамшҭуа хҭысуп, ныҳәоуп. Зыӡбахә ҳамоу аныҳәахь днарԥхьазаап Иисус – аԥсуаа ишаҳҳәо ала – Иаса Қьырса. Аишәа иакәшан иаатәеит ачарауаа. Иаса игәы иамыхәазаап ачара аҟазшьа, избан акәзар, уи иацәмаҷын агәалаҟара, зыԥсҭазаара еилазҵоз ирықәнагоз агәырӷьара, раԥхьаҟа рыԥсҭазааратә мҩа каххаа иҟазҵашаз алашара. Иаса даалаган имаҵуцәа руаӡәк инапы ианиҵеит аҩыҟаҵаҩ иҿы дцаны ачарахь аҩы ааигарц. Амаҵуҩы инаигӡеит иауз адҵа, – аишәа иахатәаз зегьы афҩы лаҳа-лаҳауа аҩы рызҭеиҭәеит. Иаса арԥызбеи аԥҳәызбеи еидиныҳәалан, ижәит. Егьырҭгьы аҩы ржәит. Ԥыҭрак ашьҭахь ачара ҿыхеит, гәырӷьарахеит. Ирҳәоит абри аҽны инаркны ачарақәа рҿы аҩы цәырырго иалагеит ҳәа. Ус анакәха, – ихиркәшон Валери – иааӡатәын аӡахәа, иԥшаатәын ажәла, иалхтәын иахьанаалоз аҭыԥ.Ари ажәабжь хәыҷ ҩ-уск нанагӡон: иҳанаҳәон ажь аҭоурых, насгьы уи иалҵыз аҩы – ауаҩы иԥсҭазаара иаҭахыз, изырлахҿыхуаз, зынгьы игәырҩа хызҽуаз хархәаган ишыҟалаз.Сара сгәы иаанагеит: мшәан, Иаса иҟынӡа ҳазцои, иаҳгәалаҳаршәап Нарҭаа ирызку аҳәамҭақәа рҿы иалоу, ажьи аҩи ирызку ажәабжьқәа. Зны-зынла урҭ ацәажәаҩ ибжьы рхоуп, уи раӡоуп, ицқьоуп, зны-зынла исахьаркуп, апоезиа ашәахәақәа рылԥхоит. Иаагозар, Аԥсны жәлар рпоет Б. Шьынқәба иҩымҭақәа рҿы ажь – «Арацәа ххыреиԥш еиҟәыншәыла» иҟоуп, ҽаџьара, «Шьардаамҭа» аҿы иҳәоит: «Аҩы шьҭысхуеит, аҩы џьбара, абар икәеикәеиуа»... Аха уи аҩы, – ажь иалҵит. Абри атәгьы ихамышҭӡеит апоет: «Аҿатә-уаа» зыхьӡу ироман аҿы қыҭа ссирӡак аиԥш иалагалоуп жәытәнатә аахыс ашәышықәсақәа ирылсны, иага мыҟәмабара иақәшәазаргьы зегьы ириааины иааз «Амзара» ақыҭа. Ари адгьыл аҽаҩра иадгьылуп, жәытәнатә аахыс уа иҟалоит ажьқәа:Абыргцәа лакәны ирҳәалоит,Нарҭ Сасрыҟәа Марыхә дгылан,Нарҭаа рҳаԥшьа аниршә арахь,Уи нықәҳазшәа ари ақыҭан,

Иқәнаԥсазшәа нас агәаӷь,Уи иахылҵызшәа аӡахәа,Иршәыз иахьӡын Аҩаӡакьаҭ!Ари жәеинраалоуп, аха акы иахылҵит, акы иахьчеит. Уи агәра умгар ҟалаӡом ажь аҭоурых ҭызҵаауа аҵарауаа дуқәа рҩымҭақәа улаԥш нырхугар. Ажь ахкқәа рыҭҵаара зыԥсҭазаара зегьы азызкхьоу академик Волынкин ус иҳәоит: «Амшын Еиқәа иаҿыкәыршоу адгьылқәа рҿы ажь ахкқәа зегьраԥхьа иахьыҟалаз Аԥсны ауп ҳәа ҳҳәар ҟалоит. Аԥсны V–IV-тәи ашәышықәсақәа инадыркны иахьанӡагьы еиқәхеит, аусгьы рыдырулоит араҟа ада даҽаџьара иҟамло, аҵарадырраҿы иаборигентәу ҳәа изышьҭоу «Акаҷыҷ».Аҩы аԥсуа иԥсҭазаараҿы иамоу аҵакы азы аҵарауаҩ, аетнограф, анаукақәа рдоқтор В. Бигәаа «Аԥсуаа рытрадициатә дини рыбзазаратә культуреи рызҵаарақәа» ҳәа иҭижьхьоу шәҟәык аҿы иҳәоит: «Аԥсуаа рыкрыфаратә системаҿы аҭыԥ ҷыда ааныркылоит арыжәтәқәа. Арыжәтәқа зегьраԥхьа игылоуп аҩы, афунқциалтә ҵакыла мацара акәым, доуҳалагьы, – «аҩы Анцәа ишеит», – рҳәоит ажәлар рыҩныҵҟа иахьагьы. Ҩыда аԥсуа иеишәа ԥшӡахом, – абзиара иатәыз, ацәгьара иатәыз».– Иаартны иаҳҳәар ҳалшоит, – иажәа иациҵон Валери Аҩӡба, – Аԥсны аҩтәы комбинат аиҿкаареи ашьақәгылареи, урҭ зегь рышьҭахь аҩқәа еиуеиԥшым ацәыргақәҵақәа рахь рцәыргара апроблема дуқәа шрыцыз. Иаагозар, 1963 шықәсазы Қарҭ имҩаԥысуан аҩқәа жәларбжьаратәи рцәыргақәҵа. Уи иалахәын Франциа, Италиа, Венгриа, Германиа, Молдавиа уҳәа Асовет Еидгыла ареспубликақәа реиԥш, аҩы ҟазҵо аҳәаанырцәтәи атәылақәа маҷымкәа. Ицәырҵит азҵаара, – иҳәоит Валери Борис-иԥа, – ишԥанеиуеи ари ацәыргақәҵахь аԥсуаа, – ақырҭуа ҩқәа аҽрылакны акәу, ажь змоу республикак аҳасаб ала акәу? Ари азҵаара аӡбара рықәшәеит автономиак аҳасабала Қырҭтәыла иалаз Аԥсни Қырҭтәылеи рнапхгара. Аиҿагыларақәа рышьҭахь, ишырҳәо еиԥш, Қарҭаа шьаҿак шьҭахьҟа иҟарҵеит. Аԥсны – аҩы змаз республикак аҳасабала, – ацәыргақәҵахь инеит. Аха ацәыргақәҵа аиҿкааҩцәа зегьреиҳа ргәы аҟаҵәыҳәа агәыр алазҵоз аԥсуа ҩқәа рыхьӡқәа ракәын: «Аԥсны абукет», «Аԥсны», «Лыхны», «Ԥсоу». Урҭ Николаи Баҭа-иԥа иҩқәа ракәын, ахьӡқәа риҭеит. Ари апроблема аҭыԥ иқәызҵоз ажәа ҳәатәхеит Москва аганахьала. Изларҳәо ала, аҩы аҿынкылара гәазҭаз аӡбаҩцәа гәахәара дула ирыдыркылеит, рыхәгьы ҳаракны иршьеит аԥсуа ҩқәа. Ари ацәыргақәҵа зегьы иреиҳаз раԥхьаӡатәи цәыргақәҵан Аԥсны иҟарҵоз арыжәтәқәа рзы. Аԥсуа ҩқәа ирырҭаз ахәшьарала, араӡынтә медал анаршьеит. Уи амшьҭа бзиазаарын…Акыр шықәса инеиԥынкылан (1974–1992) Валери Борис-иԥа аус иуит Лечқоԥтәи, Гәдоуҭатәи, Цандрыԥшьтәи аҩтәы зауадқәа еидызкылоз Аԥсны аҩтәы комбинат аҩыҟаҵаҩ хадас. Арҭ аамҭақәа идырҵаулеит идыррақәа, идырҭбааит иԥышәа. Уи зегьы дрыхьӡон – Н. Б. Ачба инижьыз анхамҩа иҵегь арҭбаарагьы, аус ицызуаз аколлеқтив арӷәӷәарагьы, аҩыҟаҵараҿы аметод ҿыцқәа рыԥшаарагьы. Валери ихымҩаԥгашьа иаҳәаӡомызт «сара схадоуп, егьырҭ зегьы сара сҿы аус жәуеит» ҳәа. Уи зус бзиа избо зегьы дырҩызоуп, рыбзиа-

рыцәгьа далагылоуп, иԥсадгьыл бзиа ибоит. Убри ауп ипату зыҳаракугьы азауадаҿгьы, ижәлар рҿгьы, Аԥсны анапхгараҿгьы. Иусура ашықәсқәа ирылагӡаны, В. Аҩӡба илшеит дызхагылоу азауад ареконструқциа азуреи, уи атехникатәи атехнологиатәи мыругақәа ралагалара. Убри иаҷыдангьы, иара нап аиркуеит иаҳа имаҷу аԥшьгарақәа рыҟнытә иаҳа амчхара змоу, ихырҳагоу аԥшьгарақәа рахь аиасра. Иаагозар, «аҩы шцоу аҭаҭәара» ҳәа раԥхьа иара дызхагылаз азауад аҿы иԥишәаз аԥшьгара, ашьҭахь СССР афатә ааглыхра аминистрраҿы иахәаԥшын, адҵа ҟарҵеит атәыла аҩтәы комбинатқәа рҿы ахархәараз ирыдыркыларц.Валери Аҩӡба зыӡбахә ҳамоу аҩтәы комбинат аҿы диреқтор хадаси ҩыҟаҵаҩ хадаси аус иуеит. Асовет Еидгыла ахаан иара иааирԥшыз аԥшьгарақәеи арҿиаратә усурақәеи рзы иџьабаа ахә ҳаракны иршьеит, иаҭәаршьеит «Аҳаҭыртә Дырга аорден», «Аџьа Абираҟ ҟаԥшь» аорден. Аԥсны иҟаз Аџьынџьтәылатә еибашьра аан иааирԥшыз ахаҵараз иаҭәашьоуп «Леон иорден». Уи ԥасатәи СССР еиднакылоз ареспубликақәеи аҳәаанырцәтәи атәылақәеи рҿы – ажь аазрыхуа атәылақәа рҿы адырра бзиақәа змоу, збаҩхатәра ҳәаа амам аҟаза ҳәа дыԥхьаӡоуп. Уи инаукатә усумҭақәа Урыстәыла иҭыҵуа, ажь аарыхра иазку ажурналқәа акыр рҿы икьыԥхьуп, хаз шәҟәны иҭыжьуп ажь ааӡаҩ, аҩыҟаҵаҩ Иура Џьаба-иԥа Аӡынбеи иареи еицырҩыз ашәҟәы «Аԥсны зегьраԥхьа иқәнагалаз ажь хкқәа» зыхьӡу.2003 шықәсазы Иалта имҩаԥысыз аҩқәа Жәлар бжьа-ратәи рконкурс аҿы – уи иалахәын аҩы ҟазҵо адунеи атәылақәа жәпакы, – Валери Борис-иԥа ианашьан Глицин «Ихьтәы медал», 2008 шықәсазы акәзар, Москва имҩаԥысуаз Адунеизегьтәи аӡахәааӡаҩцәеи аҩыҟаҵацәеи рконкурс аҿы иара иаҭәаршьеит Адиплом – уи аҳамҭақәа зегьы иреиҳан, иацыз атеқст абас аҳәон: «Аҩыҟаҵара аус аҿы имоу ақәҿиара дуқәа рзы» ҳәа. Абраҟа иаҭыԥуп ҳәа исыԥхьаӡоит абас ацаҳҵар: Валери Аҩӡба иааирԥшхьоу ақәҿиарақәа рахь иԥхьаӡатәуп аҩ ҿыцқәа рыҟаҵара, урҭ рзы иаҭаху адгьылқәа рыԥшаара, ажь жәлақәа – урҭ рхыԥхьаӡараҿы ижәытәӡоу, иаборигентәу ҳәа изышьҭоу ахкқәа наукала рыҭҵаара, рырҿиара. Аха аборигентә жьқәа рыла мацара иахьатәи аамҭаз ахархәаҩ ииҭаху аҩы узыҟаҵом, иаҭахуп Франциа, Италиа, Германиа уҳәа ирааӡо ажь хкқәа ахархәара рзура, реилаӡҩара. Ари аус хаҭала иара дахагылоуп. Валери иҩызцәеи иареи аҵыхәтәантәи аамҭақәа рзы Жәларбжьаратәи аконкурсқәа рзы иҭрыжьит ахархәаҩцәа ргәы иахәо аҩқәа: «Амра», «Анаҟәаԥиа», «Диоскуриа», «Радеда», «Аҭауад», «Аҷандара» уҳәа егьырҭгьы. Ҳара ҳаицәажәараан аԥсуа ҩқәа рыԥшәма иҳаиҳәеит даҽа ажәабжь хәыҷыкгьы. Ажәа, ахьӡ ахаҭагьы иаҳәоит «Радеда» ҳәа иҭрыжьыз аҩы ҵакыс иамоу: аԥсуа игәалаҟара аарԥшра, алахҿыхра, ашҭахь агәырӷьара аҭагалара – аҭацаагара иазкуп иара. Аха зынӡаск даҽа ҵакык амоуп «Аҭауад». – Ари аҩы хкы аҟаҵара марианы исымԥхьаӡаӡеит. Аӡәырҩы срацәажәеит, акыр мшқәа алабораториаҿ исхызгеит, ажь ахкқәа еиласҭәеит, еилысхит, аҵәцақәа ирҭасҭәеит, аҿынкыларазы аӡәырҩы наԥхьан агьама дсырбеит, аԥшшәы рхы азысышьҭит. Ари аҩы аҟаҵараан аԥыжәара асҭеит Аҷандаратәи ажь. Изызӡарызеи, уи аԥшшәгьы, агьамагьы – зегьрыла игәыҟаҵагазар, хьаахҽыгазар, 

аԥсҭазаара угәазырԥхо ԥсуа рыжәтәзар сҭахын. Избан, ҷыдала абас узахаҵгылазеи ҳәа шәсазҵаауазар, – иҳәеит Валери Борис-иԥа, – уи зегьрыла жәлар рзы Анцәа иишаз Николаи Баҭа-иԥа Ачба изкын. Ихьӡ анӡам, аха аԥсуа жьқәа реиқәырхаҩ, аҩыҟаҵаҩ ду ҳәа аҩы ҟазҵо атәылақәа акыр рҿы еицырдырхьаз уаҩын. Сара сгәанала, уи жәлала аасҭагь Аԥсны абзиабараҿ иаҳа дҭауадын. Николаи Баҭа-иԥа ус иҳәон: аҩы ахьӡ ауҭар уҭахызар, иаҭахӡам асимволқәа рыԥшаара, уацәымшәакәа иахьӡҵа Аԥсны аӡбахә зҳәо ахьӡ. Уи збо, еиҳаракгьы Аԥсны ззымдыруа, ирымҳәар ҟалаӡом: «Иабаҟоу, мшәан, ари атәыла, иабыкәу ас иҟоу ажь жәла ахьықәиааз?» – ҳәа. Абасала, зны-зынла аҩқәа рыхьӡқәагь Аԥсны ззымдыруа иднардырыр алшоит. Нас, ас иҟоу ауаҩы иаҳаҭыраз изыҟамларызеи «Аҭауад» захьӡу аҩы?!Амырхәага аиԥш ихәмаруеит «Чегем» ҳәа иҭыжьу аҩгьы. Абри ахьӡгьы аԥсҭазаара ахаҭа иахылҵит.– Зны, Аԥсны Аҳәынҭқарра аԥхьатәи ахада Вл. Арӡынба, аилацәажәара мҩаԥигон. Уи еилкааны иман аибашьра ашьҭахьтәи Аԥсны аиҭашьақәыргылараҿ ҳара ҳаҩтәы комбинат иалшо шмаҷым. Аилацәажәараҿ уи имҩатәны иҳәеит Москва инарҭбаан имҩаԥыргарц шырҭаху адунеи зыхьӡ адыруа, урысшәала иҩуа аԥсуа шәҟәыҩҩы Фазиль Искандер диижьҭеи 70 шықәса аҵра аныҳәа. Сара сахьтәаз сгәы иаанагеит: иамои, нас, ҳашәҟәыҩҩ ду дугәалазыршәо акы иҭҳажьран иҟоу аҩгьы иахьӡаҳҵар ҳәа. Адырҩаҽны снеит Искандер лымкаала иҳаракны пату иқәызҵоз ҳҳәынҭқар иҿы.– Уаазцеи, уара? – дҩаҵҟьеит снапы сымихырц.– Иацы, Искандер ииубилеи шыҟало ануҳәа, уи ихьӡ угәалазыршәо акы схы иасырхәарц сҭаххеит.Владислав Григори-иԥа иблақәа лашеит, игәырӷьара ихы-иҿы ианылеит.– Иарбану уи, лассы исаҳәи?– Сандро! – ҿаасҭит аԥсы ахаҵаны.Аҳәынҭқар ишызбоз илахҿыхра ааԥхьатәеит.Сара еилыскааит Фазиль ихьӡ апату ашьҭыхразы Сандро акырӡа ишыԥсыҽу. Сеиҭалагеит ахәыцра. Аҩы иаҭаху ажь ахкқәа ԥшаатәызар, иаҳа лассы исыԥшаауан. Араҟа ауадаҩра схы аласҵеит. Аха, Анцәа дсымазаарын. Схы иааҭашәеит «Чегем». Аҳәынҭқар ари ажәа идикылеит. Мышқәак рышьҭахь, сара Москваҟа сцеит. Ԥсаҭа шкәакәа, Анри Џьергениа, убри аамҭазы уаҟа дыҟан, Москва усқәак иман. Дзыҩназ асасааирҭаҿ снеин, «Чегем» ҳәа ҭҳажьыр ҳҭахуп, Фазиль ателефон уизасны еилкаа, игәы иахәоу иамыхәоу ҳәа иасҳәеит. Фазили Анрии реицәажәара злалахҿыхыз ала, ашәҟәыҩҩ, иаҳаз ажәабжь игәы ҟанаҵеит. Убас ҳалагеит ари аҩ хкгьы аҭыжьра, – иажәа аахиркәшеит Валери Борис-иԥа…Аҩыҟаҵаҩ хадеи анаплакы адиреқтор хада Николаи Аиҵби агәашә аҟынӡа ҳнаскьаргеит. Ҳара еилаҳкааит ари анаплакы имариам амҩа ишанысыз, аха иага ауадаҩрақәа ирхысзаргьы, уи аиқәырхараз иқәԥоз аԥсуаа рҵеицәа ргәы иҭаркыз аус шынарыгӡаз, ари аус азы аԥхӡы акаҭәара, ахамеигӡара аҩы иазҟазоу аӡәырҩы шааӡаз. Ҳара ҳгәы иаҳәон аԥсуа ҩқәа рӡыргаҩ, рынцәахәы Валери Аҩӡба изку аинформациа аҭыԥантәи акьыԥхь аҿы зынӡа имаҷуп, изыхҟьазеи ҳәа. Аха ҳгәы иқәнаргылоз азҵаара аҭак – ҳгәы иҟанаҵон абас: аҟаза иӡбахә аҳәара аасҭа, иус еиҳа дӡырнагоит.



ИИРАМШ ЫҞОУП, ИԤСРАМШ ЫҞАМ,
ЕС-ИИУА ДРЫЦИУА ДЫНХОИТ!

Аеҵәақәа ззыҟоу рыда ԥсы зхам рзы ауп… ҳлахьынҵа амаӡа урҭ рылашара иалаӡҩоуп, шаҟа урзааигәахо аҟара иуцәыхарахо, аԥсҭазаара нҵәара шақәым агәра удыргалоит. Аамҭа хьӡыдан имҩасны инабжьаӡлон, уахи-ҽни дбылларц еҵәаҵас иҩаҵхахо хаҿылашак иакәымзар. Уи иаамҭа шықәсыла иузымшәо, ҳәаак иузҭамыкӡо Аамҭоуп. Уа анҵәамҭа — лагамҭоуп, нҵыреи ураҭбаареи еилалан ирхылҵыз Еҵәа ԥсеиқәырхагак наӡаӡа илашалоит……Ахәы ҳаракқәа мцабызшәала агәырӷьаҿҳәашеи ашәаџьҳәареи Аԥсны ишахьырыгӡоз еиԥш, ииасхьоу абиԥарақәа зегьы ирылыҳәҳәо иаарылагылоз жәлар Рҵеицәа хьыӡкамшәақәа инеимда-ааимдо иааргоз ахақәиҭрахь Ааԥхьара даҽа зқьышықәсак ахәы ҳарак иаақәҩит. Аҵыхәтәан уи абжьы заҳаны, жәлар ргәаҵанӡа анагара зԥеиԥшхаз Владислав Арӡынба иакәхеит…Аԥсҭазаара аҟамзаара аҵантә аҳаракырахь ахалареиԥш……Иара аԥсҭазаара арахәыцгьы — шьхацамҩан — ԥсра тышак ахықәаҿ иҿахҵәар шауа ухамышҭуа……Аҳаракыра иалҟьаз хланҵы дҭамлакәа, ҵәҩанҵәы дшалыхәдамхо удыруа……Аҳаракыра унасыԥхан, ҵаҟа, алаҟәраҿ зыԥсҭазаара чмазара бааԥсны изхызго рхы шьҭырхырц иахьеи-уахеи урхаԥыруа……Иахьа уажәраанӡа угәаҵа иҭалашо агәырӷьареи, угәы ҭызшьаауа ахьааи узцәырызго уԥсадгьыл, ӷба шкәакәан, аԥра иаҵәақәа зхаргылан иԥшу, уахь, хыхьынтә иубарҭан……Нас, зхы иақәиҭу ԥша-ҿыхан Аҳаракыра уаахшәаны, уԥсадгьыл анасыԥ зқәылашо ҟәарак иадугаларц аԥра иаҵәақәа мҵәыжәҩақәан еиҵухуа… Г. А.




